
ЗВЫЧАНЫ ПАЧАТАК ТАЯМНІЦАЎ, 
ДАБРАСЛАЎЛЕНЬНЯ І АСЬВЯЧЭНЬНЯ Ў 
БЕЛАРУСКАМ ПРАВАСЛАЎНЫМ АБРАДЗЕ 
Сьвятар: Дабраслаўлёны Бог наш спрадвеку, цяпер і 

заўсёды, і на вякі вякоў. 
Чытальнік: Амін. 
Сьвятар: Слава Табе, Божа наш, слава Табе. 
Уладару нябёсны, Суцяшальнік, Духу ісьціны, што 

ўсюды прысутны і ўсё напаўняеш, Скарбніца дабра і 
Жыцьцядацелю, прыйдзі і ўсяліся ў нас і ачысьці нас ад 
ўсяго благога і збаў, Добры, душы нашы. 

Сьвяты Божа, Сьвяты Моцны, Сьвяты Несьмяротны, 
памілуй нас. (3) 

Усясьвята Тройца, зьлітуйся над намі. Госпадзе, ачысьці 
правіны нашы. Уладару, выбач бяспраўе наша. Сьвяты, 
наведай нас і аздараві немачы нашы дзеля імя Твайго. 

Госпадзе памілуй. (3) 
Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Ойча наш , каторы ёсьць у небе, сьвяціся імя Тваё, 

прыйдзі валадарства Тваё, будзь воля Твая як на небе, так і 
на зямлі. Хлеба нашага штодзённага дай нам сёньня, і 
адпусьці нам грахі нашы, як і мы адпускаем вінаватым 
нашым; і ня ўводзь нас у спакусу, але збаў нас ад злога. 

Сьвятар: Бо Тваё валадарства, і сіла, і слава, Айца, і 
Сына, і Сьвятога Духа, цяпер і заўсёды, і на вякі вякоў.  

Чытальнік: Амін. 
Чытальнік: Госпадзе, памілуй. (12 разоў) 
Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Прыйдзіце, паклонімся Ўладару нашаму Богу. 
Прыйдзіце, паклонімся і прыпадзём да Хрыста, Уладара 

нашага і Бога. 
Прыйдзіце, паклонімся і прыпадзём да самаго Хрыста, 

Уладара і Бога нашага. 

МАЛІТВЫ Ў ПЕРШЫ ДЗЕНЬ ПАСЬЛЯ 
НАРАДЖЭНЬНЯ ЖАНЧЫНАЙ ДЗІЦЯЦІ. 
Сьвятар прыходзіць у дом, дзе нарадзіўся дзіця, становіцца перад 

дзьвярамі, надзеўшы епітрахіль і прамаўляе: 
Пачатак звычайны, б. 31 

Малітвы сьвятара 
Госпаду памолімся.  
Уладар Гасподзь,  Усятрымаючы, вылекоўваючы усякую 

хваробу і усякую немач! Сам і гэтую служніцу тваю (імя), у 
гэты дзень нарадзіўшую, вылечы і узьвядзі яе зь ложка, на 
якім ляжыць, таму што, па слове прарока Давыда, мы ў 
беззаконьнях былі зачатыя і усё ў брудзе прад Табою. Захавай 
яе і гэтага немаўля, якога яна нарадзіла. Захавай яе пад 
прытулкам крыў Тваіх ад цяперашняга дня да самага яе скону, 
па хадайніцтвах усячыстай Богародзіцы і усіх сьвятых: бо Ты 
дабраслаўлёны ва усе стагодзьдзя. Амін. 

Госпаду памолімся.  
Уладар Гасподзь,  Божа наш, нарадзіўшыся ад усячыстай 

Уладаркі нашай Богародзіцы і сапраўды Дзевы Марыі, і як дзіцё 
пакладзены ў ясьлі, і як немаўля зьявіўшыся! Сам і гэтую 
служніцу Тваю (імя), у гэты дзень нарадзіўшую гэтае дзіцё, 
памілуй і прабач грахі яе сьвядомыя й несьвядомыя,  і захавай яе 
ад усякага гвалту д'ябла. І ад яе народжанага немаўля захавай ад 
усякай атруты, ад усякага цяжару, ад усялякага нападу 
супэрніка, ад духаў—нячысьцікаў, як дзённых, так і начных. Яе 
жа захавай пад  рукой Тваёю, і дай ёй хутка устаць, і ад брыдоты 
ачысьці, і хваробы вылекуй, і моц, і здароўе душы яе і целу 
падаруй, і праз Анёлаў зьзяючых і сьветлых клопатам яе атачы, і 
абгарадзі ад усякага нападу нябачнага духа. Так, Госпадзі, ад 
хваробы і немачы, ад рэўнасьці і зайздрасьці, і ад благога вока. І 
памілуй яе і немаўля па вялікай міласьці Тваёй, і ачысьці яе ад 
целавай брыдоты і розных адбываючыхся з ёю унутраных 
                                                 
1 У сьвята Госпада альбо Богародзіцы — ягоны трапар і кандак, у іншыя ж дні 
— трапары “Памілуй нас, Госпадзі, памілуй нас:” і, калі жадае, трапары 
святаў Нараджэньня Хрыстова і Нараджэньня Усясьвятой Богародзіцы.  

боляў; і хутка прывядзі яе па міласьці Тваёй ад целавай яе 
немачы да акрыяньня, а ад яе народжанага немаўля удастой 
пакланіцца зямному храму, які Ты устроіў для усхваленьня імя 
Твайго сьвятога. 

Бо Табе належыць уся слава, гонар і пакланеньня, Айцу, і 
Сыну, і Сьвятому Духу, цяпер і заўсёды, і на вякі вякоў. Амін. 

Госпаду памолімся.  
Госпадзі Божа наш, дабраваліўшы сыйсьці зь нябёсаў і 

нарадзіцца ад сьвятой Богародзіцы і Заўсёды Дзевы Марыі 
дзеля выратаваньні нас грэшных, дасьведчаны аб немач 
чалавечай існасьці! Прабач служніцы тваёй (імя), у гэты дзень 
нарадзіўшай, па мностве спачуваньня Твайго. Бо Ты сказаў, 
Госпадзі: “Пладзіцеся, і размножвайцеся, і напаўняйце зямлю, 
і валодайце ёю”. Таму і мы, слугі Твае, просім і, адважна 
спадзяючыся на усяцярплячае Тваё чалавекалюбства, са 
страхам заклікаем да Царства Твайго сьвятога імя: "Зірні зь 
нябёсаў і паглядзі на немач нас, асуджаных, і прабач 
служніцы тваёй гэтай (імя) і усёму дому, у якім нарадзілася 
дзіцё. І датыкнуўшымся да яе, і усім, тут перабываючым, як 
добры і чалавекалюбны Бог, прабач: бо Ты адзін маеш уладу 
адпускаць грахі па малітвах сьвятой Богародзіцы і усіх 
сьвятых Тваіх. Амін. 

Сьвятар: Слава Табе, Хрыстос Бог наш, надзея наша, 
слава Табе. 

Звычайны водпуск дня. 
 

 

 

МАЛІТВА НА НАДАНЬНЯ ІМЯ 
ПРЫМАЮЧАМУ ХРОСТ2. 

У восьмы дзень пасьля нараджэньня немаўля3 прыносіцца пад 
браму храму Сьвятар, апрануўшы епатрыхіль пачынае. 

Пачатак звычайны, б. 3 
Трапар водпуска дня альбо храму. 
Слава Айцу, і Сыну, і Сьвятому Духу, цяпер і заўсёды, 

і на вякі вякоў. Амін. 
Сьвятар: Хадайніцтвам, Госпадзі, усіх святых і 

Богародзіцы Твой мір падай нам і памілуй нас, як Адзіны 
Міласэрны. 

Сьвятар: Госпаду памолімся. 
Хор: Госпадзі, памілуй. 
Затым  сьвятар робіць знак крыжав на лоб, вусны і грудзі 

немаўля альбо жадаючага хрысьціцца і чытае наступную малітву: 
Сьвятар: Госпадзі, Божа наш, Цябе просім і Цябе 

умольваем: ды захаваецца сьвятло твару Твайго на гэтым 
слуге Тваім (альбо на гэтай служніцы Тваёй) (імя), і ды 
захаваецца Крыж адзінароднага Сына Твайго ў сэрца і ў 
думках яго (альбо яе), каб пазьбягаць яму (альбо ёй) мітусьні 
сьвету і усякага злога намеру ворага, прытрымлівацца жа 
наказам Тваім. І дай, Госпадзі, нязьменна быць імю Твайму 
сьвятому на ім (альбо на ёй), які (альбо якая) павінен будзе ў 
належны час злучыцца са сьвятой Тваёй Царквой і прыдбаць 
дасканаласьць праз страшныя таемніцы Хрыста Твайго; каб, 
па запаведзях Тваім пажыўшы і захаваўшы пячатку 
непарушнай, дасягнуў ён (альбо дасягнула яна) асалоды 
абраных у Царстве Тваім. Па дабрыні і чалавекалюбству 
адзінароднага Сына Твайго, зь якім дабраслаўлёны Ты, зь 
усясьвятым, і добрым, і жыватворчым Тваім Духам, цяпер і 
заўсёды, і на вякі вякоў. Амін. 

Затым, узяўшы ў рукі немаўля (альбо за руку пакліканага) і 

                                                 
2 Іншая назва – Малітва дзеля імянаваньні дзіця, што прымае імя. 
3 Пры хросьце дарослага – ён прыходзіць і спыняецца каля ўваходу ў 
браму храма. 

стоячы прад брамай храма або прад выявай усясьвятой 
Богародзіцы, робіць выяву Крыжа, прамаўляючы трапар сьвята 
Грамніцы:  

Сьвятар: Радуйся, дабрадатная Багародзіца Дзева, бо зь 
цябе зазьзяла Сонца праўды, Хрыстос Бог наш, асьвячаючых 
зьмешчаных у цемры. Весяліся і ты, старац справядлівы, які 
прыняў у абдымкі Вызваліцеля душаў нашых, што падае нам 
уваскрэсеньне. 

Сьвятар: Слава Табе, Хрыстос Бог наш, надзея наша, 
слава Табе. 

Слава Айцу, і Сыну, і Сьвятому Духу, цяпер і заўсёды, 
і на вякі вякоў. Амін. 

Госпадзі, памілуй. (3)  
Дабраславі. 
Сьвятар (малы водпуск): Хрыстос, праўдзівы Бог наш, 

малітвамі Ўсячыстае Сваёй Маці, звышгодных і боганосных 
айцоў нашых, і ўсіх сьвятых памілуе і збавіць нас, як Добры і 
Чалавекалюбца. 

 

 

МАЛІТВА НАД МАЦІ Ў САРАКАВЫ ДЗЕНЬ 
ПАСЬЛЯ НАРАДЖНЬНЯ НЕМАЎЛЯ 

Пачатак звычайны, б. 3 
Трапар дня, сьвятога альбо храму. 
Слава Айцу, і Сыну, і Сьвятому Духу, цяпер і заўсёды, 

і на вякі вякоў. Амін. 
Госпадзі, малітвамі ўсіх сьвятых і Богародзіцы, Твой мір 

падай нам і памілуй нас, бо Ты адзіны шчодры. 
Маці разам зь немаўлём сьхіляе галаву, сьвятар робіць над імі 

знак крыжа і, дакранаючыся да галавы немаўля: 
Сьвятар: Госпаду памолімся. 
Людзі: Госпадзі, памілуй. 
Сьвятар:  Гасподзь Бог усятрымаючы, Ойча Госпада 

нашага Ісуса Хрыста, словам Тваім стварыўшы ўсялякае 
стварэньня, моўную і бязмоўную, і ўсё зь нябыцьця да быцьця 
прывёўшы, молімся Табе і Цябе просім: “Ты воляй Тваёй 
выратаваў слугу Тваю, (імя), ачысьці ад усялякага граху і ад 
усялякага бруду тую, што прыходзіць да сьвятой Тваёй 
Царквы, каб яна неасудна здолее прычасьціцца сьвятых Тваіх 
таямнміцаў. 

Калі немаўля няма сярод жывых, малітва чытаецца толькі да 
гэтага месца. 

Сьвятар: Бо Ты добры і чалавекалюбца Бог, і Табе славу 
узносім, Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Калі немаўля жывое, малітва чытаецца да канца. 

І немаўля, ад яе народжанае, дабраславі, вырасьці, 
асьвяці, адукуй, зрабі дабрагодным і разумным, бо Ты яго 
прывёў і паказаў яму сьвятло бачнае, каб і духоўна атрымаў 
сьвятло ў гадзіну, вызначаную яму Табой, і каб далучыўся да 
сьвятога стада Твайго, праз Адзінароднага Сына Твайго, зь ім 
Ты дабраслаўлёны, зь усясьвятым, і добрым, і жыватворчым 
Тваім Духам, цяпер і заўсёды, і на вякі вякоў. Амін. 

Мір усім. 
Людзі: І твайму духу. 

Сьвятар: Галовы вашыя сьхіліце прад Госпадам. 
Людзі: Табе, Госпадзі. 

Малітва над маці немаўля 
Гопадзі Божа наш, прышоўшы дзеля выратаваньня роду 

чалавечага, прыйдзі і да слугі Тваёй, (імя), і падай ёй праз 
годнае Твае сьвятарства увайсьці да храму славы Тваёй, зрабі 
яе годнай і прычасьця годнага цела і крыві Тваёй, абмой яе 
бруд цялесны і душэўны пасьля сканчэньня сарака дзён, каб 
яна, зрабіўшых годнай увайсьці ў храм Твой сьвяты, 
услаўляла Зь намі імя Твае, Айца, і Сына, і Сьвятога Духа, 
цяпер і заўсёды, і на вякі вякоў. 

Людзі: Амін.  
Другая малітва, якую сьвятар прамаўляе над немаўлём, 

дабраслаўляючы яго: 
Сьвятар: Госпаду памолімся. 
Людзі: Госпадзі, памілуй. 
Сьвятар: Госпадзі Божа наш, Цябе ў саракавы зень як 

немаўля прынесла да законнага храму Марыя, ня ведаўшая 
шлюбу, сьвятая Маці Твая, і ў абдымках насіў Цябе 
справядлівы Сімяён. Сам, Уладар усямоцны, дабраславі і 
гэтаму прынесенаму немаўлю зьявіцца прад Табой, Творцам 
усяго, і вырасьці яго дзеля ўсялякай добрай і Табе 
добрапажаданай справы, адганяючы ад яго знакам выяўленага 
крыжа Твайго ўсялякае зло. Бо Ты ахоўваеш дзяцей, Госпадзі. 
Каб, прыняўшы Твой хрост, атрымала яно долю абраных 
царства Твайго, захоўваемае Зь намі дабрынёй сьвятой, 
адзінасутнай і непадзельнай Тройцы. 

Бо Табе належыць усялякая слава, удзячнасьць і 
пакланеньня, зь адвечным Тваім Айцом, і ўсясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашыя сьхіліце прад Госпадам. 

Людзі: Табе, Госпадзі. 
Сьвятар: Божа Ойча усятрымаючы, Ты прадабвесьціў нам 

праз усяслаўнага прарока Ісаю увасобленьня ад Дзевы 
адзінароднага Сына Твагой і Бога нашага, што ў апошнія дні 
дабраваленьням Тваім і судзеямі Сьвятога Духа дзеля 
выратаваньня нас, людзей, дабраваліў праз нявымоўную 
міласэрнасьць быць яе немаўлём і па напісанаму ў Тваім 
сьвятым законе, пасьля сканчэньня дзён ачышчэньня, як 
сапраўдны заканадаўца дабраваліў прынесьці Сябе ў 
сьвяцілішча і дазволіў справядліваму Сімяёну насіць Цябе ў 
абдымках. Яго таямніцы правобраз, выяўлены кляшчамі зь 
вугельлям, мы даведаліся ў названам прароцтве, якое і мы, 
верныя, дабрынёй пераймаем. І цяпер сам Ты, Гасподзь,  
ахоўваючы дзецяй, дабраславі дзіця гэтае, разам з бацькамі і 
хростнымі бацькамі яго (калі дзіця яшчэ не прыняла хрост, 
прамаўляем: і падай яму ў належную гадзіну адрадзіцца і вадой і 
Духам;) далучы яго да сьвятога Твайго стада авечак славесных, 
што называюцца імём Хрыста Твайго, бо Ты ў вышынях 
перабываеш і на ўсю пакору глядзіш, і Табе славу аддаем, Айцу, 
і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Калі немаўля ахрошчана, сьвятар робіць ацэркоўленьня, калі 

не, робіць ацэркоўленьня пасьля хросту, а тут робіць водпуск. 

Ацэркоўленьня 
Сьвятар, узяўшы немаўля ў рукі, робіць ім вобраз крыжа прад 

дзьвярамі храма, вымаўляючы: 
Ацэркоўлеваецца слуга Боскі (альбо Боская), (імя), у імя 

Айца, і Сына, і Сьвятога Духа. Амін. 
Сьвятар уносіць немаўля ў храм, прамаўляючы: 
Уваходзіць у дом Твой, пакланіцца да храму сьвятога 

Твайго. 
Сьвятар праходзіць на сярэдзіну храму і прамаўляе: 
Ацэркоўлеваецца слуга Боскі (альбо Боская) (імя). 

Пасярод царквы ўславіць Цябе 
Прад брамай алтара: 
Ацэркоўлеваецца слуга Боскі (альбо Боская) (імя). 

Сьвятар, калі немаўля хлопчык, уносіць яго ў алтар. Калі 
дзяўчынка – да царскай брамы, прамаўляючы: 

Сёньня адпускаеш раба Твайго, Уладыка, паводле слова 
Твайго, зь мірам, бо бачылі вочы мае збавеньне Тваё, якое Ты 
ўгатаваў перад абліччам усіх народаў, сьвятло на 
асьвятленьне язычнікаў, і славу народу Твайго Ізраіля. 

Лк 2:29–32 
Пасьля гэтага кладзе немаўля каля брамы алтара, а хросны 

бацька, тройчы пакланіўшыся, бярэ яго і выходзіць. 
Сьвятар (водпуск): На руках справядлівага Сімяёна 

ляжаць дабраваліў, дзеля нашага выратаваньня, Хрыстос, 
праўдзівы Бог наш, малітвамі ўсячыстай Тваёй Маці і ўсіх 
сьвятых, памілуе і выратуе нас як добры і чалавекалюбца. 

 
 

 

ЧЫН АГАЛОШАНЬНЯ ПРАД ХРОСТАМ 
МАЛIТВЫ ЗА ПАКЛIКАНЫХ 

Пакліканы прыводзіцца ў прытвор царквы, дзе яго сустракае 
сьвятар, апрануты ў эпітрахіль і фэлон. Тады сьвятар тройчы 
дзьме на твар пакліканага, тройчы робіць над ім знак крыжа, 
пасьля чаго ўскладае яму на галаву правую руку. Пакліканы ў 
міжчасе стаіць тварам на ўсход у адной кашулі, зь непакрытай 
галавой, расьперазаны, басанож, зь апушчанымі долу рукамі4 

Сьвятар: У імя Айца, і Сына, і Сьвятога Духа. 
Сьвятар тройчы дзьме на твар пакліканага, тройчы робіць 

над ім знак крыжа, пасьля чаго ўскладае яму на галаву правую руку. 
Пакліканы ў міжчасе стаіць тварам на ўсход у адной кашулі, зь 
непакрытай галавой, расьперазаны, басанож, зь апушчанымі долу 
рукам5і 

Сьвятар: Госпаду памолімся. 
Людзі: Госпадзі, памілуй. 
Сьвятар: У імя Тваё, Госпадзе Божа праўды, і адзіна—

роднага Сына Твайго, і Духа Твайго Сьвятога ўскладаю руку 
маю на слугу Твайго (альбо Тваю) (імя), што стаўся годным 
(альбо сталася годнай) прыбегчы да сьвятога імені Твайго і 
знайсьці прытулак пад покрывам крылаў Тваіх. Адымі ад яго 
(альбо ад яе) старую спакусу, напоўні яго (альбо яе) вераю ў 
Цябе, надзеяю і любоўю, каб ён зразумеў (альбо яна 
зразумела), што Ты – адзіны сапраўдны Бог, і адзінародны 
Твой Сын,  Гасподзь наш Ісус Хрыстос, і Дух Твой Сьвяты. 
Дай, каб ён (альбо яна) заўсёды хадзіў (альбо хадзіла) ва ўсіх 
запаветах Тваіх і захоўваў (альбо захоўвала) тое, што 
прыемнае Табе: бо той, хто так робіць, жыцьцё ў іх мець 
будзе. Упішы яго (альбо яе) ў Тваю кнігу жыцьця, далучы яго 
(альбо яе) да статку спадчыны Тваёй, каб праславілася ў ім 
(альбо ў ёй) імя сьвятое Тваё, і любага Сына Твайго, Госпада 
нашага Ісуса Хрыста, і жыватворчага Твайго Духа. Хай вочы 

                                                 
4 Немаўля прыносіцца на руках бацькамі альбо хроснымі бацькамі. 
Хросныя бацькі адпавядаюць на пытаньня сьвятара замест немаўля. 
5 Немаўля прыносіцца на руках бацькамі альбо хроснымі бацькамі. 
Хросныя бацькі адпавядаюць на пытаньня сьвятара замест немаўля. 

Твае заўсёды ласкава глядзяць на яго (альбо яе), і вушы Твае 
хай чуюць голас маленьня яго (альбо яе). Дай яму цешыцца з 
твораў рук сваіх, і з ўсяго роду ягонага (альбо ейнага), і каб 
дзякаваў (альбо дзякавала) Табе, пакланяючыся Табе, і славіў 
(альбо славіла) вялікае і велічнае імя Тваё, і аддаваў (альбо 
аддавала) Табе хвалу праз усе дні жыцьця свайго. 

Сьвятар: (голасна): Бо Цябе хваляць усе сілы нябесныя, 
і Твая ёсьць слава, Айца, і Сына, і Сьвятога Духа, цяпер, і 
заўсёды, і на вякі вякоў. 

Людзі: Амін. 

Прарачэньне першае 
Сьвятар: Госпаду памолімся. 
Людзі: Госпадзе памілуй. 
Сьвятар: Цябе, д’ябле, ушчувае Госпадзі, які прыйшоў на 

сьвет і пасяліўся сярод людзей, каб скінуць тваю тыранію і 
людзей вызваліць; Той, які на Дрэве супраціўныя сілы 
перамог, ажно сонца пацьмянела і зямля скаланулася, і магілы 
паадчыняліся, і целы сьвятых папаўставалі; Той, які разбурыў 
сьмерцю сьмерць і зрынуў таго, хто меў уладу сьмерці, то—
бок цябе, д’ябле. Праракаю цябе Богам, які явіў дрэва жыцьця 
і дзеля ягонае абароны ўсталяваў хэрувіма і вогненны меч 
абаротны. Будзь ушчуваны і адступіся. Бо праракаю цябе 
Тым, хто хадзіў, як па сушы, па паверхні мора і ўшчуваў 
віхуру; Тым, чый пагляд высушае бездань і гнеў расплаўляе 
горы. Вось жа і зараз Ён ушчувае цябе праз нас. Збойся, 
выйдзі і адступіся ад гэтага стварэньня, і не вяртайся, і не 
затойвайся ў ім, і не сустракайся яму, і не апануй ім ані 
ўначы, ані ўдзень, ані ранкам, ані апоўдні, але сыдзі ў сваё 
прадоньне ажно да прыгатаванага вялікага суднага дня. 
Збойся Бога, які сядзіць на хэрувімах і ўглядаецца ў бездань, 
перад якім трымцяць анёлы, арханёлы, пасады, гаспадарства, 
пачаткі, улады, сілы, шматвокія хэрувімы і шасьцікрылыя 
сэрафімы, перад якім трымцяць неба і зямля, мора і ўсё, што ў 
іх. Выйдзі і адступіся ад прыпячатанага новапакліканага ваяра 
Хрыста Бога нашага, бо праракаю цябе Тым, хто ходзіць на 

крылах ветру і робіць духаў пасланцамі сваімі і служкамі 
сваімі – полымя агню. Выйдзі і адступіся ад стварэньня гэтага 
зь усімі сіламі і анёламі сваімі. 

Сьвятар: (голасна): Каб праславілася імя Айца, і Сына, і 
Сьвятога Духа, цяпер, і заўсёды, і на вякі вякоў.  

Людзі: Амін. 

Прарачэньне другое 
Сьвятар: Госпаду памолімся. 
Людзі: Госпадзе, памілуй. 
Сьвятар: Бог сьвяты, страшны і слаўны, ва ўсіх чынах сваіх 

і моцы сваёй неспасьцігальны і недасьледавальны; Той, хто 
прадвызначыў табе, д’ябле, вечнаю карай пакараным быць, праз 
нас, нягодных слугаў сваіх, загадвае табе і ўсёй хаўрусьніцкай 
тваёй сіле адступіцца ад новапрыпячатанага (альбо 
новапрыпячатанае) ў імя Госпада нашага Ісуса Хрыста, 
праўдзівага Бога нашага. Такім чынам праракаю цябе, 
найзьлейшага, і нячыстага, і бруднага, і мярзотнага, і 
чужынскага духа, сілаю Ісуса Хрыста, які мае ўсю ўладу на небе 
і на зямлі, і які сказаў глухому і нямому дэману: “Выйдзі з 
чалавека і больш не ўваходзь у яго”. Адступіся, зразумей 
марнасьць сваёй сілы, што і над свіньнямі ўлады ня мае. 
Успомні Таго, хто загадаў табе паводле просьбы тваёй ў гурт 
сьвіней увайсьці. Збойся Бога, на чый загад зямля была 
ўмацаваная на водах, які стварыў неба, усталяваў горы і 
выраўняў даліны; які паклаў пясок мяжою для мора і ў 
магутных водах надзейны шлях; які дакранаецца да гораў — і 
яны дымяцца; які ахутваецца сьвятлом, нібы вопраткай; які 
расьцягнуў неба, быццам намёт, і крые водамі гарышчы свае; які 
ўсталяваў зямлю на ёйным надзейным падмурку, і не 
пахісьнецца навек вякоў; які выклікае ваду марскую і вылівае яе 
на аблічча ўсёй зямлі. Выйдзі і адступіся ад таго, хто рыхтуецца 
да сьвятога прасьвятленьня. Праракаю цябе збавеннымі 
пакутамі Госпада нашага Ісуса Хрыста і пачэсным Яго Целам і 
Крывёю, і страшным Яго прыйсьцем. Бо Ён прыйдзе на хмарах, 
прыйдзе і не замарудзіць, каб судзіць усю зямлю, а цябе і 

хаўрусьніцкую тваю сілу змучыць у геене вогненнай, аддаўшы ў 
цемру вонкавую, дзе чарвяк нядрэмны і агонь не згасае. 

Сьвятар: (голасна): Бо ўлада Хрыста Бога нашага зь 
айцом і Сьвятым Духам, цяпер, і заўсёды, і на вякі вякоў.  

Людзі: Амін. 

Прарачэньне трэцяе 
Сьвятар: Госпаду памолімся 
Людзі: Госпадзе, памілуй. 
Сьвятар: Госпадзе сілаў, Божа Ізраіля, што ацаляеш 

усялякую хваробу і ўсялякую немач, глянь на слугу Твайго 
(альбо Тваю) (імя), дасьледуй і выпрабуй яго (альбо яе), і 
адгані ад яго (альбо ад яе) ўсякае дзеяньне д’ябальскае. 
Паўшчувай нячыстых духаў, выгані іх і ачысьці твор рук 
Тваіх, і хуткім дзеяньнем сваім ураз скрышы шатана пад ногі 
яму (альбо ёй), і дай яму (альбо ёй) перамогу над ім і над 
ягонымі нячыстымі духамі. 

Сьвятар: (голасна):  Каб, атрымаўшы ласку ад Цябе, ён 
стаўся годным (альбо яна сталася годнаю) несьмяротных і 
нябесных Тваіх таямніц і Табе славу аддаваў (альбо аддавала), 
Айцу, і Сыну, і Сьвятому Духу, цяпер, і заўсёды, і на вякі вякоў. 

Людзі: Амін. 
Сьвятар: Госпаду памолімся. 
Людзі: Госпадзе, памілуй. 
Сьвятар: Існы Уладару Госпадзе, Ты стварыў чалавека на 

свой вобраз і падабенства, і даў яму моц вечнага жыцьця; а 
калі ён адпаў ад Цябе праз грэх, Ты не пагардзіў ім, але 
зладзіў збаўленьне сьвету праз учалавечаньне Хрыста Твайго. 
Выбаў цяпер вось і гэтага (альбо гэтую) слугу Твайго (альбо 
Тваю) ад варожых напасьцяў, прымі яго (альбо яе) ў нябеснае 
Тваё валадарства, адкрый вочы ягонага (альбо ейнага) розуму, 
каб ён прасьвятліўся (альбо яна прасьвятлілася) зьзяньнем 
Эвангельля Твайго; дай яму (альбо ёй) за спадарожніка 
жыцьця сьветлага анёла, які б ахоўваў яго (альбо яе) ад 
усялякіх подступаў ворага, ад сустрэчы зь ліхім, ад зводу 
паўдзённага і ад ліхіх мараў. 

І тройчы дзьме яму на вусны, на лоб і на грудзі,за кожным 
разам кажучы: 

Адгані ад яго (альбо ад яе) ўсякага злога і нячыстага духа, 
што хаваецца і тоіцца ў ягоным (альбо ёйным) сэрцы. 

І працягвае: 
Духа спакусы, духа зла, духа ідалапаклонства ды ўсялякае 

пажадлівасьці, духа маны і ўсялякага благоцьця, што 
дзейнічаюць, навучаныя д’яблам. І ствары зь яго (альбо яе) 
сьвядомую авечку духоўнага статку Хрыста Твайго, 
вартасную частку Царквы Тваёй, сасуд асьвячаны, дзіця 
сьвятла і спадкаемцу валадарства Твайго, каб ён (альбо яна), 
жывучы паводле запаветаў Тваіх, зьбярогшы пячатку 
непарушнаю і захаваўшы ўбор незаплямленым, здабыў (альбо 
здабыла) дабраслаўленьня сьвятых у валадарстве Тваім.  

Сьвятар: (голасна): Ласкаю, міласэрнасьцю і 
чалавекалюбствам адзінароднага Сына Твайго, зь якім 
дабраслаўлёны Ты і Твой усясьвяты, добры і жыватворчы 
Дух, цяпер, і заўсёды, і на вякі вякоў. 

Людзі: Амін. 
Сьвятар паварочвае пакліканага (калі гэта малое дзіця — 

хросных бацькоў, якія адказваюць за яго) на захад і тройчы 
пытаецца: 

Сьвятар: Ці адракаешся ад шатана і ўсіх чынаў ягоных, і 
ўсіх анёлаў ягоных, і ад усякага служэньня яму, і ад ўсяе пыхі 
ягонае? 

Пакліканы (за кожным разам): Адракаюся. 
Сьвятар: Ці адрокся (альбо адраклася) ты ад шатана?  
Пакліканы: Адрокся (альбо адраклася). 
Сьвятар паварочвае пакліканага на ўсход і пытаецца:  
Сьвятар (3): Ці злучаешся з Хрыстом? 
Пакліканы (за кожным разам): Злучаюся. 
Сьвятар: Ці злучыўся (альбо злучылася) ты з Хрыстом? 
Пакліканы: Злучыўся (альбо злучылася).  
Сьвятар: Ці верыш Яму? 
Пакліканы: Веру Яму, як Уладару і Богу. 
І кажа Вызнаньне веры: 

Веру ў адзінага Бога Айца, Усямагутнага, Творцу неба і 
зямлі, бачнага ўсяго і нябачнага; і ў адзінага Госпада Ісуса 
Хрыста, Сына Божага, адзінароднага, ад Айца народжанага 
перад усімі вякамі; Сьвятло ад Сьвятла, праўдзівага Бога ад 
праўдзівага Бога, народжанага, нястворанага, адзінасутнага зь 
айцом, праз якога ўсё стала быць. Ён дзеля нас, людзей, і 
дзеля нашага збаўленьня зышоў зь неба, прыняў цела ад Духа 
Сьвятога і Марыі Дзевы і стаўся чалавекам; быў укрыжаваны 
за нас пры Понцкім Пілаце, цярпеў і быў пахаваны; і на трэці 
дзень уваскрос згодна з Пісаньнямі; і ўзышоў на неба, і 
сядзіць па правай руцэ Айца; і зноў прыйдзе ў славе судзіць 
жывых і мёртвых, і Яго валадарству ня будзе канца. Веру ў 
Духа Сьвятога, Госпада, жыватворчага, які ад Айца паходзіць, 
якому належыцца пакланеньне і слава разам зь айцом і 
Сынам, які гаварыў праз прарокаў. У адзіную, сьвятую, 
паўсюдную і апостальскую Царкву. Вызнаю адзіны хрост для 
адпушчэньня грахоў. Чакаю ўваскрасеньня мёртвых і жыцьця 
будучага веку. Амін. 

Сьвятар (3): Ці злучыўся (альбо злучылася) ты з 
Хрыстом? 

Пакліканы (за кожным разам): Злучыўся (альбо 
злучылася). 

Сьвятар: Дык пакланіся Яму. 
Пакліканы: Пакланяюся Айцу, і Сыну, і Сьвятому Духу, 

Тройцы адзінасутнай і неразьдзельнай. 
Сьвятар: Дабраслаўлёны Бог, што ўсім людзям жадае 

збаўленьня і прыйсьця да пазнаньня праўды, цяпер, і заўсёды, 
і на вякі вякоў. Амін 

Сьвятар: Госпаду памолімся.  
Людзі: Госпадзе, памілуй. 
Сьвятар: Уладару Госпадзе, Божа наш, пакліч слугу 

Твайго (альбо Тваю) (імя) да сьвятога Твайго прасьвятленьня і 
зрабі яго (альбо яе) годным (альбо годнай) гэтае вялікае ласкі 
– сьвятога Твайго Хросту; адымі ад яго (альбо ад яе) старое і 
ўзнаві яго (альбо яе) да вечнага жыцьця, напоўні яго (альбо 
яе) сілаю Сьвятога Твайго Духа дзеля еднасьці з Хрыстом 

Тваім, каб ня быць яму (альбо ёй) дзіцём цела, але дзіцём 
валадарства Твайго.  

Сьвятар: (голасна): Спагадаю і ласкаю адзінароднага 
Сына Твайго, зь якім дабраслаўлёны Ты і Твой усясьвяты, 
добры і жыватворчы Дух, цяпер, і заўсёды, і на вякі вякоў. 

Людзі: Амін. 

ПАРАДАК СЬВЯТОГА ХРОСТУ 
Пачатковыя малітвы 

Сьвятар, апрануты ў сьветлае ўбраньне, пры ўсіх запаленых 
сьвечках, кадзіць хрысьцільню наўкол. 

Дыякан: Дабраслаў, уладыка. 
Сьвятар: Дабраслаўлёна ўладарства Айца, і Сына, і 

Сьвятога Духа, цяпер, і заўсёды, і на вякі вякоў. 
Людзі: Амін. 
Дыякан: У супакоі Госпаду памолімся. 
Людзі: Госпадзе, памілуй. (Гэтаксама пасьля наступных 

просьбаў). 
Дыякан: За супакой зь вышыняў і збаўленьне душ нашых 

Госпаду памолімся. 
Дыякан: За супакой на ўсім сьвеце, добры стан сьвятых 

Божых цэркваў і зьяднаньне ўсіх Госпаду памолімся. 
Дыякан: За сьвяцейшага патрыярха нашага (імя), і за 

прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: Каб гэтая вада асьвяцілася сілай і дзеяньнем, і 
найсьцем Сьвятога Духа, Госпаду памолімся. 

Дыякан: Каб на гэтую ваду была спасланая ласка 
адкупленьня, дабраслаўленьня Ярдану, Госпаду памолімся. 

Дыякан: Каб на гэтую ваду зышло ачышчальнае дзеяньне 
звышсутнае Тройцы. 

Дыякан: Каб прасьвятліцца нам прасьвятленьнем веды і 
набожнасьці, найсьцем Сьвятога Духа, Госпаду памолімся. 

Дыякан: Каб яна паслужыла для адагнаньня ўсялякага 
подступу бачных і нябачных ворагаў, Госпаду памолімся. 

Дыякан: Каб той (альбо тая), хто хрысьціцца ў ёй, стаўся 
годным вечнаіснага валадарства. 

Дыякан: За таго, хто набліжаецца цяпер да сьвятога 
прасьвятленьня, і за збаўленьне яго (альбо яе), Госпаду 
памолімся. 

Дыякан: Каб яму (альбо ёй) стацца сынам (альбо дачкою) 
сьвятла і спадкаемцам (альбо спадкаемніцай) вечных 
дабротаў, Госпаду памолімся. 

Дыякан: Каб яму (альбо ёй) стацца ўдзельнікам сьмерці і 
ўваскрасеньня Хрыста Бога нашага, Госпаду памолімся. 

Дыякан: Каб яму зьберагчы ўбраньне Хросту і зарок 
Духа незаплямленымі і беззаганнымі ў страшны дзень Хрыста 
Бога нашага, Госпаду памолімся. 

Дыякан: Каб гэтая вада сталася для яго (альбо для яе) 
абмываньнем у абнаўленьне, адпушчэньнем грахоў і 
апрананьнем ў неўміручасьць, Госпаду памолімся. 

Дыякан: Каб  Гасподзь Бог пачуў голас маленьня нашага, 
Госпаду памолімся.  

Дыякан: Каб яму (альбо ёй) і нам выбавіцца ад усякага 
смутку, гневу і нястачы, Госпаду памолімся. 

Дыякан: Заступіся, зжалься, збаў і сьцеражы нас, Божа, 
ласкаю Тваёю. 

Дыякан: Успамянуўшы ўсясьвятую, усячыстую, 
усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Сьвятар (у міжчасе моліцца ціха): Спагадлівы і 
міласэрны Божа, што ўглядаешся ў нашыя душы і сэрцы, і 
адзіны ведаеш таямніцы людзкія, бо няма рэчы, утоенай ад 
Цябе, але ўсё аголенае і адкрытае перад вачыма Тваімі, Ты 
ўсё ведаеш пра мяне, не пагардзі мною і не адвярні аблічча 
Твайго ад мяне і не зважай на мае правіны ў часіну гэтую – 
Ты, што не зважаеш на правіны чалавека ў пакаяньні; абмый 
мяне ад бруду цялеснага і заплямленасьці душы, і ўсяго мяне 
цалкам асьвяці нябачнаю сілаю Тваёю і правай рукою Тваёю 
духоўнаю. Каб я, абвяшчаючы свабоду іншым і робячы гэта 

зь вераю ў Тваё невыказнае чалавекалюбства, сам бясслаўна 
ня стаўся нявольнікам граху. Не адвярніся ад мяне, 
упакоранага, адзіны добры і чалавекалюбны Уладару, але 
спашлі мне сілу згары і ўмацуй мяне на адпраўленьне гэтай 
Тваёй вялікай і нябеснай таямніцы. Надай вобраз Хрыста 
Твайго таму (альбо той), хто жадае нарадзіцца наноў праз маё 
ўбоства. Збудуй яго (яе) на падмурку Тваіх апосталаў і 
прарокаў, і не абрынь яго долу, але пасадзі яго (яе) саджанцам 
праўды ў Тваёй сьвятой, паўсюднай і апостальскай Царкве, і 
ня вырві яго (яе), каб ён, узрастаючы ў набожнасьці, славіў 
гэтым ўсясьвятое імя Тваё, Айца, і Сына, і Сьвятога Духа, 
цяпер, і заўсёды, і на вякі вякоў. Амін. 

Дабраслаўленьня вады 
(Калі вада ўжо асьвячаная, гэтая частка прапускаецца) 
Сьвятар: (голасна): Госпадзе Божа ўсямагутны, Творча 

ўсяго, што існуе, бачнага і нябачнага; Ты стварыў неба, зямлю 
і мора, і ўсё, што ў іх. Ты сабраў воды ў адно і, зачыніўшы 
бездань, запячатаў яе страшэнным і слаўным іменем Тваім, 
узвысіўшы воды па—над нябёсы. Ты ўмацаваў зямлю на 
водах, Ты ўмацаваў сілаю сваёю мора; Ты раструшчыў галовы 
зьмеяў у водах. Страшэнны Ты: хто паўстане супраць Цябе? 
Глянь, Госпадзе, на гэтае стварэньне Тваё і на гэтую ваду, і 
дай ёй ласку адкупленьня, дабраслаўленьня Ярдану; учыні яе 
крыніцаю неўміручасьці, дарам асьвячэньня, грахоў 
адпушчэньнем, хваробаў ацаленьнем, дэманаў загубаю, 
супраціўным сілам непрыступнаю, анёльскай моцы 
напоўненаю; каб уцякалі ад яе паклёпнікі на стварэньне Тваё. 
Бо я, Госпадзе, паклікаў цудоўнае і слаўнае імя Тваё, 
страшэннае для ўсіх праціўнікаў. 

Пальцамі правай рукі тройчы робіць знак крыжа на вадзе, 
дзьме на яе і кажа за кожным разам: 

Хай скрышацца пад знакам Крыжа Твайго ўсе 
супраціўныя сілы. 

Сьвятар: (голасна):  Бо Табе належыць слава, улада, 
пашана і пакланеньне, разам зь адвечным Тваім Айцом, і зь 

усясьвятым, добрым і жыватворчым Тваім Духам, цяпер, і 
заўсёды, і на вякі вякоў. 

Людзі: Амін. 

Дабраслаўленьня алею 
Сьвятар: Мір усім.  
Людзі: І твайму духу. 
Дыякан: Галовы вашы Госпаду схіліце. 
Людзі: Табе, Госпадзе. 
Сьвятар дзьме тройчы на чару зь алеем, якую трымае дыякан, 

і тройчы робіць над ёю знак крыжа. 
Дыякан: Госпаду памолімся. 
Сьвятар: Уладару Госпадзе, Божа айцоў нашых, Ты 

паслаў тым, што былі ў Ноевым каўчэзе, галубку зь аліўнай 
галінкаю ў дзюбе, як сымбаль прымірэньня і збаўленьня ад 
патопу, і такім чынам прадвясьціў таямніцу ласкі; і даў плод 
аліўны для спаўненьня сьвятых Тваіх таямніц. Ты напаўняў 
праз гэта Духам Сьвятым тых, што былі пад законам, і зараз 
робіш дасканалымі тых, што пад ласкаю. Дык дабраслаў і 
гэты алей сілай, дзеяньнем і найсьцем Сьвятога Духа, каб яму 
быць памазаньнем неўміручасьці, зброяю справядлівасьці, 
абнаўленьнем душы і цела, адагнаньнем усякіх д’ябальскіх 
чынаў, вызваленьнем ад усяго благога тым, хто зь вераю 
памазваецца ім ці прымае яго, на славу Тваю і адзінароднага 
Твайго Сына, і ўсясьвятога, і добрага, і жыватворчага Твайго 
Духа, цяпер, і заўсёды, і на вякі вякоў. 

Людзі: Амін. 
Дыякан: Будзьма ўважлівыя. 
Сьвятар тройчы робіць алеем знак крыжа на вадзе (пры 

дапамозе пэндзліка альбо пальца), сьпяваючы разам зь людзьмі 
“Алілуя, алілуя, алілуя”. 

Сьвятар: (голасна):  Дабраслаўлёны Бог, які прасьвятляе 
і асьвячае кожнага чалавека, што прыходзіць на сьвет, цяпер, і 
заўсёды, і на вякі вякоў. 

Людзі: Амін. 
Сьвятар пэндзлікам альбо пальцам, абмакнутым у алеі, робіць 

знак крыжа на ілбе таго, хто мае хрысьціцца, кажучы: 

Памазваецца слуга Божы (альбо Божая) (імя) алеем 
радасьці ў імя Айца, і Сына, і Сьвятога Духа, каб адчыніўся 
ягоны (альбо ейны) розум для разуменьня і прыняцьця веры 
Хрыстовае і пазнаньня праўды Яго, цяпер, і заўсёды, і на вякі 
вякоў. Амін. 

Робячы знак крыжа на грудзях, кажа: 
На ацаленьне душы і цела, і каб ён палюбіў (альбо яна 

палюбіла) Госпада Бога ўсім сэрцам сваім, усёй душою сваёю 
і ўсім розумам сваім, і бліжняга свайго, як самога (альбо 
самую) сябе. 

Робячы знак крыжа на плячах, кажа: 
Каб яму (альбо ёй) шчыра ўзяць ярмо Хрыстовае, і 

ахвотна несьці лёгкі цяжар Яго, адцураўшыся ўсіх 
пажадлівасьцяў цела. 

Робячы знак крыжа на вушах, кажа: 
Каб слых ягоны (альбо ейны) быў чуйным да веры і 

ўспрыняцьця голасу Боскага Эвангельля. 
Памазваючы рукі, кажа: 
Каб яму (альбо ёй) беззаганна ўздымаць рукі да сьвятога, і 

ва ўсякі час чыніць справядлівасьць, і дабраслаўляць Госпада. 
Робячы знак крыжа на нагах, кажа:  
Каб яму (альбо ёй) хадзіць па сьлядах запаветаў 

Хрыстовых. 

Хрост 
Пасьля гэтага сьвятар, стаўшы тварам на ўсход, тройчы 

акунае таго, хто мае хрысьціцца, ў ваду (або, калі гэта немагчыма, 
палівае ягоную галаву) са словамі: 

ХРЫСЬЦІЦЦА СЛУГА БОЖЫ (альбо БОЖАЯ) (імя) 
У ІМЯ АЙЦА 
Людзі: Амін 
І СЫНА 
Людзі: Амін 
І СЬВЯТОГА ДУХА 
Людзі: Амін. 
Пасьля чаго сьвятар мые рукі,сьпяваючы зь людзямі 

ПСАЛЬМА 31 
Дабрашчасны, каму дараваны злачынствы, і чые грахі 

адшкадаваныя, дабрашчасны той, каму Гасподзь грахоў не 
залічыць, і ў чыім духу хітрыны няма! Калі я маўчаў, састарэлі 
косткі мае ад штодзённага стогну майго, бо дзень і ноч нада 
мною рука Твая цяжкая; зьнікла сьвежасьць мая, як у летнюю 
сушу. Але Я адкрыў табе грэх мой і ня ўтоіў беззаконьня майго; 
я сказаў: «вызнаю Госпаду злачынствы мае»; і Ты зьняў зь мяне 
віну грэху майго. За тое памоліцца Табе кожны праведнік у час 
адпаведны, і тады разьліва вялікай вады не дастане яго. Ты — 
маё покрыва; Ты асланяеш мяне ад скрухі, атачаеш мяне 
радасьцямі збавеньня. “Увяду цябе ў розум, настаўлю цябе на 
шлях, па якім табе йсьці; буду табой кіраваць, вока Маё над 
табою”. Ня будзьце, як конь, як мул бязглузды, чые храпы 
цугляць трэба кілзамі і аброцьцю, каб яны Табе ўпакорваліся. 
Шмат смуткаў бязбожнаму; а таго, хто на Госпада мае надзею, 
атачае міласьць. Весялецеся ў Госпадзе, цешцеся, праведныя; 
сьпявайце радасна ўсе, у каго шчырае сэрца.  

Апранаючы новаахрышчанага, сьвятар кажа. 
Сьвятар: Апранаецца слуга Божы (альбо Божая) (імя) ў 

вопратку праведнасьці, у імя Айца, і Сына , і Сьвятога Духа. 
Амін. 

Людзі (трапар, тон 8): Адзеньне сьветлазарнае дай мне, 
Ты, што ахутаўся сьвятлом, нібы вопраткай, шматлітасьцівы 
Хрысьце Божа наш. 

 

 

ТАЯМНІЦА МІРОПАМАЗАНЬНЯ 
(адбываецца адразу пасьля сьвятога Хросту) 

Дыякан: Дабраслаў, уладыка. 
Сьвятар: Дабраслаўлёны  Бог наш, цяпер і заўсёды, і на 

вякі вякоў. 
Людзі: Амін. 
Тон 6: Уладару нябесны, Суцяшальнік, Духу ісьціны, што 

ўсюды прысутны і ўсё напаўняеш, Скарбніца дабра й 
Жыцьцядацелю, прыйдзі і ўсяліся ў нас і ачысьці нас ад 
усяго благога, і збаў, Добры, душы нашы. 

Дыякан: У супакоі Госпаду памолімся. 
Людзі: Госпадзе, памілуй. (Гэтаксама пасьля наступных 

просьбаў) 
Дыякан: За супакой зь вышыняў і выратаваньня душаў 

нашых Госпаду памолімся. 
Дыякан: За супакой ва ўсім сусьвеце, добры стан сьвятых 

Божых цэркваў і зьяднаньне ўсіх Госпаду памолімся. 
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду 
памолімся.  

Дыякан: За сьвяцейшага патрыярха нашага (імя), і за 
прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: За Богазахаваную краіну нашу Беларусь, за ўвесь 
народ і ўладу яе, ды ціхае і мірнае жыцьцё правядзем ва 
ўсялякай набожнасьці і чысьціні. 

Дыякан: За Богам сьцеражоны народ наш, за ўлады і ўсё 
войска, Госпаду памолімся. 

Дыякан: Каб праз памазаньне ўсясьвятым, дабрадзейным і 
ўседавяршальным міром новапрасьветленаму слузе Божаму 
(альбо новапрасьветленай слузе Божай) (імя) была дадзеная 
боская моц дзеля пераадоленьня і патаптаньня ўсіх 
супраціўных д’ябальскіх падкопаў і нападаў, што ад цела і ад 
сьвету паходзяць, Госпаду памолімся. 

Дыякан: Каб яму (альбо ёй) быць адважным і 

пераможным змагаром (альбо адважнай і пераможнай 
змагаркаю) Хрыста Бога нашага, сілаю, дзеяньнем, ласкаю і 
найсьцем Сьвятога Духа, праз памазаньне ўсясьвятога міра, 
Госпаду памолімся. 

Дыякан: Каб праз памазаньне ўсясьвятога міро быць яму 
(альбо ёй) цьвёрдым, і моцным, і непахісным (альбо цьвёрдай, 
і моцнай, і непахіснай) ў правай веры, любові і надзеі, праз усе 
дні жыцьця яго (альбо яе), Госпаду памолімся. 

Дыякан: Каб праз памазаньне ўсясьвятога міро была яму 
(альбо ёй) дадзеная ласка адважна, бяз страху і сораму, 
вызнаваць перад усімі імя Хрыста Бога нашага і заўсёды быць 
гатовым (альбо гатоваю) дзеля Яго пакутаваць і зь любоўю 
памерці, Госпаду памолімся. 

Дыякан: Каб яму ўзрастаць ува ўсіх дабрадзейнасьцях і 
мець посьпех у запаветах Хрыста Бога нашага, праз 
памазаньне ўсясьвятога міра, Госпаду памолімся. 

Дыякан: Каб збавенным страхам захаваць душу яго (альбо 
яе) ў чысьціні і праўдзе, праз памазаньне ўсясьвятога міра, 
Госпаду памолімся. 

Дыякан: Каб яму (альбо ёй) дасьпець у дасканалага 
чалавека паводле меры росту паўнаты Хрыстовае, сілаю, 
дзеяньнем, ласкаю і найсьцем Усясьвятога Духа, праз 
памазаньне ўсясьвятога і ўсядавяршальнага міро, Госпаду 
памолімся.  

Дыякан: Каб яму (альбо ёй) і нам выбавіцца ад усякага 
смутку, гневу і нястачы, Госпаду памолімся. 

Дыякан: Заступіся, зжалься, збаў і сьцеражы нас, Божа, 
ласкаю Тваёю. 

Дыякан: Успамянуўшы усясьвятую, усячыстую, 
усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Людзі: Табе, Госпадзе. 
Сьвятар: Бо Табе належыцца ўсякая слава, гонар і 

пакланеньне, Айцу, і Сыну, і Сьвятому Духу, цяпер, і заўсёды, 
і на вякі вякоў. 

Людзі: Амін 
Сьвятар: Госпаду памолімся. 
Людзі: Госпадзе, памілуй. 
Сьвятар: Дабраслаўлёны Ты, Госпадзе Божа ўсямагутны, 

крыніца ўсяго добрага, сонца справядлівасьці, сьвятло 
выратаваньня, якое зазьзяла тым, што былі ў цемры, 
прыходам адзінароднага Сына Твайго і Бога нашага. Ты 
падараваў нам, нявартым, дабраслаўлёнае ачышчэньне ў 
сьвятой вадзе і боскае асьвячэньне ў жыватворчым 
памазаньні. Вось і сёньня Ты меў ласку нарадзіць наноў слугу 
Твайго (альбо Тваю), новапрасьветленага (альбо 
новапрасьветленую) вадою і Духам, і адпушчэньне 
сьвядомых і несьвядомых грахоў яму (ёй) падараваў. Дык, 
міласэрны Уладару ўсіх, дай яму (альбо ёй) пячатку дару 
Сьвятога, усясільнага і годнага пакланеньня Твайго Духа, і 
прычасьце сьвятога Цела і пачэснае Крыві Хрыста Твайго. 
Захавай яго (альбо яе) ў асьвячанасьці Тваёй і ўмацуй у 
правай веры, вызвалі ад ліхога і ўсіх пачынаньняў ягоных; і 
збавенным Тваім страхам захавай у чысьціні і справядлівасьці 
душу ягоную (альбо ейную), каб, робячы прыемнае Табе 
кожным дзеяньнем і словам, стаўся ён сынам і спадкаемцам 
(альбо сталася яна дачкою і спадкаемніцаю) нябеснага 
Твайго валадарства. 

Сьвятар (голасна) : Бо Ты Бог наш, Бог ласкі і 
збаўленьня, і Табе славу аддаем, Айцу, і Сыну, і Сьвятому 
Духу, цяпер, і заўсёды, і на вякі вякоў. 

Людзі: Амін. 
Сьвятар памазвае новаахрышчанага (—ую) міром, робячы знак 

крыжа на ілбе, вачах, ноздрах, вуснах, вушах, грудзях, руках і нагах, 
кажучы за кожным разам: 

ПЯЧАТКА ДАРУ СЬВЯТОГА ДУХА. АМІН. 
Тады бярэ новаахрышчанага (або, калі гэта малое дзіця, 

хросных бацькоў) за руку і, пакрыўшы яе эпітрахілем, абводзіць яго 
(альбо яе) вакол хрысьцільні тройчы. У міжчасе людзі сьпяваюць: 

Людзі: Усе вы, што ў Хрыста ахрысьціліся, у Хрыста 
апрануліся. Алілуя. (3) 

Дыякан: Будзьма ўважлівыя. 
Сьвятар:Мір усім.  
Чытальнік: І твайму духу. 
Дыякан: Мудрасьць. 
Чытальнік (чытае пракімен): Гасподзь — сьвятло маё і 

ратунак мой: каго мне баяцца? 
Верш: Гасподзь — цьвярдыня жыцьця майго: каго мне 

палохацца? 
Пс 26:1 

Дыякан: Мудрасьць. 
Чытальнік: Чытаньне лісту сьвятога апостала Паўла да 

Рымлянаў. 
Дыякан: Будзьма ўважлівыя. 
Чытаньня Апостала, Рым., пач. 91 
Сьвятар: Мір табе. 
Чытальнік: І твайму духу. 
Дыякан: Мудрасьць. Будзьма ўважлівыя. 
Людзі: Алілуя, алілуя, алілуя. 
Дыякан: Мудрасьць, устаньце, будзем слухаць сьвятое 

Эвангельле.  
Сьвятар: Мір усім. 
Людзі: І твайму духу. 
Сьвятар: Чытаньне сьвятога Эвангельля паводле Мацьвея. 
Людзі: Слава Табе, Госпадзе, слава Табе. 
Дыякан: Будзьма ўважлівыя. 
Чытаньня Эвангельля, Мц., пач. 116 
Людзі: Слава Табе, Госпадзе, слава Табе. 
Дыякан: Памілуй над намі, Божа, паводле Тваёй вялікай 

міласэрнасьці, молімся Табе, пачуй нас і памілуй. 
Людзі: Госпадзе, памілуй (Тройчы,  пасьля наступных 

просьбаў).  
Дыякан: За сьвяцейшага патрыярха нашага (імя), і за 

прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: За Богазахаваную краіну нашу Беларусь, за ўвесь 
народ і ўладу яе, ды ціхае і мірнае жыцьцё правядзем ва 

ўсялякай набожнасьці і чысьціні. 
Дыякан: За Богам сьцеражоны народ наш, за ўлады і ўсё 

войска, Госпаду памолімся. 
Дыякан: Яшчэ молімся за літасьць, жыцьцё, мір, здароўе, 

збаўленьне і непахіснасьць у веры для слугі Божага, хроснага 
(альбо хроснае, альбо хросных) (імя альбо імёны). 

Дыякан: Яшчэ молімся за новапрасьветленага слугу 
Божага (альбо новапрасьветленую слугу Божую), каб 
захавацца яму (альбо ёй) у чыстым вызнаньні веры, ва ўсякай 
дабрадзейнасьці і ў выкананьні запаветаў Хрыстовых праз усе 
дні жыцьця яго (альбо яе). 

Сьвятар: Бо Ты літасьцівы і чалавекалюбны Бог, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. 

Людзі: Амін. 
Сьвятар: Слава Табе, Хрысьце Божа, надзея наша, слава 

Табе. 
Слава Айцу, і Сыну, і Сьвятому Духу, цяпер і заўсёды, і 

на вякі вякоў. Амін. 
Госпадзе, памілуй (3).  
Ойча, дабраслаў. 
Сьвятар: Хрыстос, праўдзівы Бог наш, які пажадаў 

хрысьціцца ў Ярдане ад Яна дзеля нашага збаўленьня, 
малітвамі ўсячыстае свае Маці, сьвятых слаўных і годных 
пахвалы апосталаў; (сьвятога царквы і дня), сьвятых і 
праведных богабацькоў Якіма і Ганны і ўсіх сьвятых, хай 
памілуе нас і выратуе нас, бо Ён добры і Чалавекалюбец. 

Людзі: Амін. 

 



ТАЯМНІЦА ШЛЮБУ 
Пасьля Боскае Літургіі на ахвярнік кладуцца пярсьцёнкі (з 

правага боку). Жаніх і нявеста становяцца ў прытворы перад 
сьвятымі дзьвярыма царквы: жаніх –з правага боку, нявеста – зь 
левага. Сьвятар тройчы робіць знак крыжа над галовамі маладых і 
дае ім запаленыя сьвечкі. Пасьля гэтага адводзіць іх на цэнтр 
храма, і кадзіць крыжападобна. Тады:  

Дыякан: Дабраслаў, уладыка.  
Сьвятар: Дабраслаўлёны Бог наш, цяпер, і заўсёды, і на 

вякі вякоў. 
Людзі: Амін.  
Дыякан: У супакоі Госпаду памолімся. 
Людзі: Госпадзе, памілуй. (таксама пасьля наступных 

просьбаў) 
Дыякан: За супакой зь вышыняў і збаўленьне душ нашых 

Госпаду памолімся. 
Дыякан: За супакой на ўсім сусььвеце, добры стан 

сьвятых Божых цэркваў і зьяднаньне ўсіх Госпаду памолімся. 
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду 
памолімся. 

Дыякан: За сьвяцейшага патрыярха нашага (імя), і за 
прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: За Богазахаваную краіну нашу Беларусь, за ўвесь 
народ і ўладу яе, ды ціхае і мірнае жыцьцё правядзем ва 
ўсялякай набожнасьці і чысьціні. 

Дыякан: За слугаў Божых (імя) і (імя), якія сёньня 
заручаюцца адно зь адным, і за збаўленьне іх, Госпаду 
памолімся. 

Дыякан: Каб ім былі дараваныя дзеці дзеля працягу іхняга 
роду, і споўненыя ўсе іхнія просьбы, што вядуць да 
збаўленьня, Госпаду памолімся. 

Дыякан: Каб зышлі на іх дасканалая любоў, мір і 
дапамога, Госпаду памолімся. 

Дыякан: Каб захавацца ім ў адзінадумстве і цьвёрдай 

веры, Госпаду памолімся. 
Дыякан: Каб былі яны дабраслаўлёныя беззаганным 

жыцьцём, Госпаду памолімся. 
Дыякан: Каб  Гасподзь Бог наш дараваў ім добры шлюб і 

ложа чыстае, Госпаду памолімся. 
Дыякан: Каб нам выбавіцца ад усякага смутку, гневу і 

нястачы, Госпаду памолімся. 
Дыякан: Заступіся, зжалься, збаў і сьцеражы нас, Божа, 

ласкаю Тваёю. 
Дыякан: Успамянуўшы ўсясьвятую, усячыстую, 

усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Людзі: Табе, Госпадзе. 
Сьвятар: Бо Табе належыць ўсякая слава, гонар і 

пакланеньне, Айцу, і Сыну, і Сьвятому Духу, цяпер, і заўсёды, 
і на вякі вякоў. 

Людзі: Амін. 
Сьвятар: Божа спрадвечны, што адасобленых яднаеш у 

лучнасьці, і прызначаеш для іх непарушную повязь любові, 
Ты дабраславіў Ісака і Рэбэку, зрабіўшы іх спадкаемцамі 
Твайго абяцаньня, дык дабраславі і гэтых слугаў Тваіх (імя) і 
(імя), і накіруй іх на ўсякую добрую справу. 

Сьвятар (голасна): Бо Ты міласэрны і чалавекалюбны 
Бог, і Табе славу аддаем, Айцу, і Сыну, і Сьвятому Духу, 
цяпер, і заўсёды, і на вякі вякоў. 

Людзі: Амін. 
Сьвятар: Мір усім.  
Людзі: І твайму духу. 
Дыякан: Галовы вашы Госпаду схіліце. 
Людзі: Табе, Госпадзе. 
Сьвятар: Госпадзе Божа наш, што заручыў зь сабою Царкву, 

быццам чыстую дзеву спаміж народаў, дабраславі гэтыя 
заручыны, зьяднай, і захавай гэтых слугаў Тваіх у міры і згодзе. 

Сьвятар (голасна): Бо Табе належыць ўсякая слава, 
пашана і пакланеньне, Айцу, і Сыну, і Сьвятому Духу, цяпер, 

і заўсёды, і на вякі вякоў. 
Людзі: Амін. 
Сьвятар бярэ пярсьцёнкі і дабраслаўляе імі пару, якая заручаецца, 

робячы пярсьцёнкам нявесты знак крыжа над жаніхом, і пярсьцёнкам 
жаніха — над нявестай, гаворачы жаніху: 

Заручаецца слуга Божы (імя) са слугой Божаю (імя) у імя 
Айца, і Сына, і Сьвятога Духа. Амін. 
І нявесьце: 
Заручаецца слуга Божая (імя) са слугой Божым (імя) у імя 

Айца, і Сына, і Сьвятога Духа. Амін. 
Пасьля гэтага сьвятар накладае кожнаму зь іх пярсьцёнак на 

палец правай рукі, і заручаныя абменьваюцца імі. 
Дыякан: Госпаду памолімся.  
Людзі: Госпадзе, памілуй. 
Сьвятар: Госпадзе Божа наш, Ты спадарожнічаў слузе 

патрыярха Абрагама, калі той быў пасланы ў Мэсапатамію 
знайсьці нявесту гаспадару свайму Ісаку, і ў чэрпаньні вады 
аб’явіў, што таму трэба заручыцца з Рэбэкаю. Дык дабраславі 
заручыны і гэтых слугаў Тваіх (імя) і (імя), і замацуй дадзенае 
імі слова. Усталюй іх у сьвятой еднасьці, якая ад Цябе 
паходзіць. Бо Ты напачатку зрабіў іх мужчынам і жанчынай, і 
праз Цябе жанчына была злучаная зь мужчынам яму на 
дапамогу і каб працягваўся род людзкі. Дзеля гэтага, Госпадзе 
Божа наш, што паслаў праўду тваю на нашчадкаў Тваіх, і 
запавет твой – на слугаў Тваіх, айцоў нашых, зь усіх 
пакаленьняў абраных Табою, глянь на слугаў Тваіх (імя), і (імя) і 
замацуй іхнія заручыны ў веры і адзінадумстве, у праўдзе і 
любові. Бо Ты, Госпадзе, вызначыў, што дадзенае абяцаньне 
павінна быць нязьменным ва ўсім. Пярсьцёнкам была дадзеная 
Язэпу ўлада ў Эгіпце; пярсьцёнкам Даніла праславіўся ў краіне 
Бабілонскай, пярсьцёнкам Тамара была апраўданая; 
пярсьцёнкам Айцец наш нябесны паказаў спагадлівасьць сыну 
свайму, калі сказаў: “Дайце пярсьцёнак на правую руку яго; 
забіце кормнае цялё – і будзем есьці і весяліцца”. Сваёй ўласнаю 
праваю рукою, Госпадзе, Ты ўзброіў Майсея ў Чырвоным 
Моры. Словам Тваёй праўды былі ўсталяваныя нябёсы і 

заснаваная зямля. І правыя рукі слугаў Тваіх хай будуць таксама 
дабраслаўлёныя Тваім уладарным словам, і Тваёй ўзьнятаю 
рукою. Дзеля гэтага цяпер, Госпадзе, дабраславі гэтае 
ўскладаньне пярсьцёнкаў нябесным дабраслаўленьням, і анёл 
Твой няхай ідзе паперадзе іх ва ўсе дні жыцьця іхняга. 

Сьвятар (голасна): Бо Ты той, хто дабраслаўляе і асьвячае 
ўсё, і Табе славу аддаем, Айцу, і Сыну, і Сьвятому Духу, 
цяпер, і заўсёды, і на вякі вякоў. 

Людзі: Амін. 
Людзі: Слава Табе Божа наш, слава Табе. 
Чытальнік: Дабрашчасны кожны, хто баіцца Госпада, хто 

ходзіць шляхамі ягонымі! 
Пс. 127:1 

Людзі: Слава Табе Божа наш, слава Табе. 
Ты будзеш есьці ад працы рук тваіх; дабрашчасны ты, і 

добра табе!  
Пс. 127:2 

Людзі: Слава Табе Божа наш, слава Табе. 
Жонка твая, як лаза плодная, у доме тваім; сыны твае, як 

аліўнае гольле, вакол трапезы тваёй: 
Пс. 127:3 

Людзі: Слава Табе Божа наш, слава Табе. 
Так мілаславіцца чалавек, які баіцца Госпада!  

Пс. 127:4 
Людзі: Слава Табе Божа наш, слава Табе. 
Дабраславіць Цябе Гасподзь зь Сіёна, і ўбачыш бясьпеку 

Ерусаліма ва ўсе дні жыцьця твайго.  
Пс. 127:5 

Людзі: Слава Табе Божа наш, слава Табе. 
Убачыш сыноў у сыноў тваіх. Мір на Ізраіля!  

Пс. 127:6 
Людзі: Слава Табе Божа наш, слава Табе. 

Апытаньне маладых 
Сьвятар (зьвяртаючыся да жаніха): (імя), ці маеш ты 

добрую і свабодную волю, і цьвёрды намер узяць сабе за 
жонку (імя), якую тут перад сабою бачыш? 

Жаніх: Маю, пачэсны ойча. 
Сьвятар: Ці не абяцаўся ты іншай нявесьце?  
Жаніх: Не абяцаўся, пачэсны ойча. 
Сьвятар (да нявесты): (імя), ці маеш ты добрую і 

свабодную волю, і цьвёрды намер узяць сабе за мужа (імя), 
якога тут перад сабою бачыш? 

Нявеста: Маю, пачэсны ойча. 
Сьвятар: Ці не абяцалася ты іншаму мужчыне? 
Нявеста: Не абяцалася, пачэсны ойча. 
Дыякан: Дабраслаў, уладыка. 
Сьвятар: Дабраслаўлёна валадарства Айца, і Сына, і 

Сьвятога Духа, цяпер, і заўсёды, і на вякі вякоў. 
Людзі: Амін.  
Дыякан: У супакоі Госпаду памолімся. 
Людзі: Госпадзе, памілуй. (Гэтаксама пасьля наступных 

просьбаў) 
Дыякан: За супакой зь вышыняў і збаўленьне душ нашых 

Госпаду памолімся. 
Дыякан: За супакой на ўсім сьвеце, добры стан сьвятых 

Божых цэркваў і зьяднаньне ўсіх Госпаду памолімся. 
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду памолімся. 
Дыякан: За сьвяцейшага патрыярха нашага (імя), і за 

прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: За Богазахаваную краіну нашу Беларусь, за ўвесь 
народ і ўладу яе, ды ціхае і мірнае жыцьцё правядзем ва 
ўсялякай набожнасьці і чысьціні. 

Дыякан: За слугаў Божых (імя) і (імя), што сёньня 
злучаюцца адно зь адным ў супольнасьці шлюбу, і за 
збаўленьне іх, Госпаду памолімся. 

Дыякан: Каб гэты шлюб быў дабраслаўлёны, як шлюб у 
Кане Галілейскай, Госпаду памолімся. 

Дыякан: Каб ім была дадзеная сужэнская чысьціня і плод 
улоньня дзеля карысьці іх, Госпаду памолімся. 

Дыякан: Каб ім бачыць сыноў і дачок і цешыцца, Госпаду 

памолімся. 
Дыякан: Каб ім былі дараваныя дабрадзейныя нашчадкі і 

беззаганнае жыцьцё, Госпаду памолімся 
Дыякан: Каб былі споўненыя ўсе іхнія і нашы просьбы, 

што вядуць да збаўленьня, Госпаду памолімся. 
Дыякан: Каб ім і нам выбавіцца ад усякага смутку, гневу і 

нястачы, Госпаду памолімся. 
Дыякан: Заступіся, зжалься, збаў і сьцеражы нас, Божа, 

ласкаю Тваёю. 
Дыякан: Успамянуўшы ўсясьвятую, усячыстую, 

усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Людзі: Табе, Госпадзе. 
Сьвятар (голасна): Бо Табе належыць ўсякая слава, 

пашана і пакланеньне, Айцу, і Сыну, і Сьвятому Духу, цяпер, 
і заўсёды, і на вякі вякоў. 

Людзі: Амін. 
Дыякан: Госпаду памолімся. 
Людзі: Госпадзе, памілуй. 
Сьвятар (голасна): Божа Усячысты і Творча ўсяго, што 

існуе, у чалавекалюбстве Тваім Ты пераўтварыў рабро 
праайца нашага Адама ў жанчыну і, дабраславіўшы абодвух, 
сказаў: “Пладзіцеся і памнажайцеся, і пануйце над зямлёю”, і 
зрабіў іх адным цэлым праз зьяднаньне. Дзеля гэтага пакіне 
мужчына свайго бацьку і маці, і прылепіцца да жонкі сваёй, і 
будуць двое адным целам. Таму тое, што зьвязаў Бог, хай 
чалавек не разлучыць. Ты дабраславіў слугу Твайго Абрагама 
і, расчыніўшы Сарына ўлоньне, зрабіў яго бацькам многіх 
народаў. Ты дараваў Рэбэцы Ісака і дабраславіў яе 
дзетараджэньнем. Ты злучыў Якуба з Рахіляй і абвясьціў праз 
яго дванаццаць патрыярхаў. Ты зьвязаў Язэпа і Асінату, і як 
плод дзетараджэньня даў ім Эфраіма і Манасію. Ты прыняў 
Захара і Альжбету і абвясьціў дзіця іхняе Прадвесьнікам. 3 
кораня Ясея паводле цела Ты ўзрасьціў Заўсёды Дзеву і, 
ўцелавіўшыся ад яе, стаўся чалавекам дзеля збаўленьня роду 

людзкога. Паводле Твайго невыказнага дару і шматлікае 
дабрыні Ты прыйшоў у Кану Галілейскую і дабраславіў там 
шлюб, каб аб’явіць, што воляю Тваёю ёсьць законнае 
сужэнства і ў ім дзетараджэньне. Дык Уладару ўсясьвяты, 
прымі малітвы ад нас, слугаў Тваіх, і як там, будзь прысутны 
таксама і тут ў Тваёй нябачнай моцы і дабраславі гэты шлюб, 
дай гэтым слугам Тваім (імя) і (імя) спакойнае і доўгае 
жыцьцё, сужэнскую чысьціню, узаемную любоў у лучнасьці 
міру, шматлікіх нашчадкаў, дабраслаўленьня ў іхніх дзецях і 
незьвядальны вянец славы. Дай ім бачыць дзяцей сваіх, 
захавай ложа іх бездакорным, пашлі ім нябеснае расы згары і 
багацьця ад зямлі. Напоўні дом іх збожжам, віном і алеем, і 
ўсякімі дабротамі, каб яны маглі дзяліцца імі з тымі, хто ў 
патрэбе; і споўні таксама ўсе просьбы, што вядуць да 
збаўленьня, тут зь імі прысутных. 

Бо Ты Бог ласкі, шчадротаў і чалавекалюбства, і Табе славу 
аддаем, зь адвечным Тваім Айцом, і зь усясьвятым, добрым і 
жыватворчым Тваім Духам, цяпер, і заўсёды, і на вякі вякоў. 

Людзі: Амін.  
Дыякан: Госпаду памолімся. 
Людзі: Госпадзе, памілуй. 
Сьвятар (голасна): Дабраслаўлёны Ты, Госпадзе Божа наш, 

таемнага і чыстага шлюбу Сьвятадзею, і цялеснага Заканадаўца, 
несьмяротнасьці Захавальніку і добры жыцьця Апякуне. Ты сам, 
Уладару, напачатку зрабіў чалавека, паставіў яго валадаром над 
стварэньнямі і сказаў: “Нядобра быць чалавеку аднаму на зямлі: 
створым памочніка, адпаведнага яму”; і, узяўшы адну з 
рабрынаў ягоных, зрабіў жанчыну. Убачыўшы яе, Адам сказаў: 
“Вось косьць ад касьцей маіх, і цела ад цела майго: яна 
назавецца жанчынай, бо была ўзятая зь мужчыны свайго. Таму 
чалавек пакіне свайго бацьку і маці, і прылепіцца да жонкі 
сваёй, і будуць два адно цела, бо што зьвязаў Бог, хай чалавек не 
разлучыць”. Дык і зараз, Уладару Госпадзе Божа наш, зышлі 
ласку Тваю нябесную на гэтых слугаў Тваіх (імя) і (імя). І дай 
гэтай слузе Тваёй быць ува ўсім у згодзе зь мужам сваім, а 
гэтаму слузе Твайму – быць галавою жонкі, каб ім жыць 

паводле волі Тваёй. 
Дабраславі іх, Госпадзе Божа наш, як Ты дабраславіў 

Абрагама і Сару. 
Дабраславі іх, Госпадзе Божа наш, як Ты дабраславіў Ісака 

і Рэбэку. 
Дабраславі іх, Госпадзе Божа наш, як Ты дабраславіў 

Якуба і ўсіх патрыярхаў. 
Дабраславі іх, Госпадзе Божа наш, як Ты дабраславіў Язэпа 

і Асінату. 
Дабраславі іх, Госпадзе Божа наш, як Ты дабраславіў 

Майсея і Сэпфору. 
Дабраславі іх, Госпадзе Божа наш, як Ты дабраславіў Якіма 

і Ганну. 
Дабраславі іх, Госпадзе Божа наш, як Ты дабраславіў 

Захара і Альжбету. 
Захавай іх, Госпадзе Божа наш, як ты захаваў Ноя ў каўчэзе. 
Захавай іх, Госпадзе Божа наш, як Ты захаваў Ёну ў чэраве 

кіта. 
Захавай іх, Госпадзе Божа наш, як Ты захаваў трох сьвятых 

юнакоў ад агню, паслаўшы ім расу зь неба. 
Хай прыйдзе да іх такая радасьць, якую зьведала 

дабраслаўлёная Алена, калі яна знайшла пачэсны Крыж. 
Успамяні іх, Госпадзе, як Ты памятаў Эноха, Сіма, Ільлю. 
Успамяні іх, Госпадзе, як Ты памятаў сьвятых Тваіх сорак 

мучанікаў, якім Ты паслаў вянцы зь неба. 
Успамяні, Госпадзе Божа наш, бацькоў, што ўзгадавалі іх, 

бо малітвы бацькоў умацоўваюць падмуркі дамоў. 
Успамяні, Госпадзе Божа наш, слугаў Тваіх шафераў, што 

сабраліся дзеля гэтай радасьці. 
Успамяні, Госпадзе Божа наш, слугаў Тваіх (імя) і (імя), і 

Дабраславі іх. Дай ім плод ўлоньня, добрых дзяцей, 
суладзьдзе душаў і целаў. Узвысь іх, як кедры лібанскія і як 
пышную вінаградную лазу. Даруй ім насеньня зь іхняга 
коласу, каб яны, маючы ўсяго ўдосталь, багацелі на справы 
добрыя і Табе прыемныя; і дай ім бачыць сыноў іхніх сыноў, 
як аліўныя саджанцы вакол стала іх. І хай, робячы прыемнае 

Табе, яны зазьзяюць, як сьвяцілы нябесныя, ў Табе, Госпадзе 
наш, якому належыць ўсякая слава, улада, пашана і 
пакланеньне цяпер, і заўсёды, і на вякі вякоў. 

Людзі: Амін. 
Дыякан: Госпаду памолімся. 
Людзі: Госпадзе, памілуй. 
Сьвятар: Божа сьвяты, Ты зрабіў з пылу чалавека, і з 

рабрыны ягонае ўзнавіў жанчыну і ўпрог яе разам зь ім як 
адпаведную яму дапамогу, бо так было даспадобы Тваёй 
велічы, каб чалавек быў на зямлі не адзін. Дык зараз, Уладару, 
працягні руку Тваю са сьвятога жытла Твайго і злучы слугаў 
Тваіх (імя) і (імя), бо праз Цябе злучаецца зь мужчынам 
жанчына. Упражы іх разам у адзінадумстве, вянчай іх у 
любоў, спалучы іх у адным целе, даруй ім плод улоньня, 
дабрадзетную радасьць. 

Бо Твая ўлада і Тваё валадарства, і сіла, і слава Айца, і 
Сына, і Сьвятога Духа, цяпер, і заўсёды, і на вякі вякоў. 

Людзі: Амін. 
Сьвятар бярэ першы вянец і вянчае ім жаніха, кажучы: 
Сьвятар: Слуга Божы (імя) вянчаецца са слугой Божай 

(імя) у імя Айца, і Сына, і Сьвятога Духа. Амін. 
Тады вянчае нявесту другі вянцом, кажучы:  
Сьвятар: Слуга Божая (імя) вянчаецца са слугой Божым 

(імя) ў імя Айца, і Сына, і Сьвятога Духа. Амін. 
Потым дабраслаўляе іх тройчы, кажучы: 
Госпадзе Божа наш, славаю і гонарам вянчай іх. 
Дыякан: Мудрасьць. 

Пракімен, тон 8 
На галаву ім ўсклаў вянок з чыстага золата.; Ён прасіў у 

Цябе жыцьця; Ты даў яму даўгалецьце. 
Пс 20: 4б – 5а 

Верш: Ты ўсклаў на іх дабраславеньне навечна, 
разьвесяліў іх радасьцю аблічча Твайго. 

Пс 20: 7 
Сьвятар: Мудрасьць. 

Чытальнік: Чытаньне пасланьня сьвятога Апостала Паўлы 
да Эфесцаў. 

Дыякан: Будзьма ўважлівыя. 
Апостал, Эф., пач. 230 
Сьвятар: Мір табе, чытальнік. 
Чытальнік: І твайму духу. 
Дыякан: Мудрасьць. Будзьма ўважлівыя. 
Людзі: Алілуя, алілуя, алілуя.  
Верш: Ты, Госпадзе, захаваеш іх, аслоніш навекі ад гэтага 

роду. 
Пс 11: 8 

Дыякан: Мудрасьць, устаньце, будзем слухаць сьвятое 
Евангельле.  

Сьвятар: Мір усім. 
Людзі: І твайму духу. 
Сьвятар: Чытаньне сьвятога Эвангельля паводле Яна. 
Людзі: Слава Табе, Госпадзе, слава Табе. 
Дыякан: Будзьма ўважлівыя.  
Эвангельля: Ян., пач. 6 
Людзі: Слава Табе, Госпадзе, слава Табе. 
Дыякан: Скажам усе разам ад усяе душы, ад усяе думкі 

нашае скажам. 
Людзі: Госпадзе, памілуй. 
Дыякан: Госпадзе ўсямагутны, Божа айцоў нашых, 

молімся Табе, пачуй нас і памілуй. 
Людзі: Госпадзе, памілуй. 
Дыякан: Памілуй над намі Божа, паводле Тваёй вялікай 

міласэрнасьці, молімся Табе, пачуй нас і памілуй. 
Людзі: Госпадзе, памілуй. (3) 
Дыякан: Яшчэ молімся за літасьць, жыцьцё, мір, здароўе, 

збаўленьне і Боскае наведаньне для новапашлюбаваных 
слугаў Божых (імя) і (імя). 

Людзі: Госпадзе, памілуй (3) 
Сьвятар: Бо Ты літасьцівы і чалавекалюбны Бог і Табе 

славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. 

Людзі: Амін. 
Дыякан: Госпаду, памолімся. 
Людзі: Госпадзе, памілуй. 
Сьвятар: Госпадзе Божа наш, Ты ў збавеннай апецы сваёй 

меў ласку абвясьціць ў Кане Галілейскай высокую годнасьць 
шлюбу сваім туды прыйсьцем; дык цяпер слугаў тваіх (імя) і 
(імя), якім Ты паспрыяў зьяднацца адно зь адным, захавай у 
міры і адзінадумстве, абвясьці ім высокую годнасьць шлюбу, 
зьберажы чысьціню іхняга ложа, паспрыяй ім трываць у 
беззаганным сужыцьці, і зь ласкі сваёй дай ім дасягнуць 
глыбокае старасьці і з чыстым сэрцам выконваць Твае 
запаветы. 

Бо Ты Бог наш, Бог ласкі і збаўленьня, і Табе славу аддаем, 
зь адвечным Тваім Айцом і зь усясьвятым, добрым і 
жыватворчым Тваім Духам цяпер, і заўсёды, і на вякі вякоў. 

Людзі: Амін. 
Дыякан: Заступіся, зжалься, збаў і сьцеражы нас, Божа, 

ласкаю сваёю. 
Людзі: Госпадзе, памілуй. 
Дыякан: Каб увесь гэты дзень быў дасканалы, сьвяты, 

мірны і бязгрэшны, у Госпада просім. 
Людзі: Дай нам, Госпадзе. (Гэтаксама пасьля наступных 

просьбаў). 
Дыякан: Анёла спакою, вернага настаўніка, апекуна 

душаў і целаў нашых у Госпада просім. 
Дыякан: Прабачэньня і адпушчэньня грахоў і правінаў 

нашых у Госпада просім. 
Дыякан: Усяго, што добрае і карыснае для душ нашых, і 

супакою для сьвету ў Госпада просім. 
Дыякан: Каб далейшы цяг жыцьця нашага ў супакоі і 

пакаяньні правесьці, у Госпада просім. 
Дыякан: Хрысьціянскага канца жыцьця нашага, 

бязбольнага, бездакорнага, спакойнага, і добрага адказу на 
страшным судзе Хрыстовым просім.  

Дыякан: Папрасіўшы адзінства веры і супольнасьці Духа 
Сьвятога, самі сябе і адзін аднаго, і ўсё жыцьцё наша Хрысту 

Богу аддайма. 
Людзі: Табе, Госпадзе. 
Сьвятар: І зрабі нас годнымі, Уладару, з поўным даверам, 

без асуджэньня сьмець зьвяртацца да Цябе, Бога Нябеснага, 
як да Айца, і казаць: 

Людзі: Ойча наш, каторы ёсьць у небе, сьвяціся імя Тваё, 
прыйдзі валадарства Тваё, будзь воля Твая як у небе, так і на 
зямлі. Хлеба нашага штодзённага дай нам сёньня, і адпусьці 
нам грахі нашы, як і мы адпускаем вінаватым нашым; і ня 
ўводзь нас у спакусу, але збаў нас ад злога. 

Сьвятар: Бо Тваё валадарства, і сіла, і слава Айца, і Сына, 
і Сьвятога Духа, цяпер, і заўсёды, і на вякі вякоў. 

Людзі: Амін. 
Сьвятар: Мір усім.  
Людзі: І твайму духу. 
Дыякан: Галовы вашы Госпаду схіліце.  
Людзі: Табе, Госпадзе. 
Прыносіцца супольная чаша. Сьвятар дабраслаўляе яе і кажа 

наступную малітву: 
Дыякан: Госпаду памолімся. 
Людзі: Госпадзе, памілуй. 
Сьвятар: Божа, Ты стварыў усё магутнасьцю сваёю, і 

ўмацаваў сусьвет, і аздобіў вянец усіх, Табою створаных; і 
гэтую супольную чашу, якая даецца тым, што злучаюцца ў 
еднасьці шлюбу, дабраславі духоўным дабраслаўленьням.  

Сьвятар (голасна): Бо дабраслаўлёнае імя Тваё і 
праслаўленае валадарства Тваё, Айца, і Сына, і Сьвятога 
Духа, цяпер, і заўсёды, і на вякі вякоў. 

Людзі: Амін. 
Сьвятар бярэ супольную чашу і дае піць зь яе тройчы; спачатку 

жаніху, а потым нявесьце. Пасьля абводзіць маладых вакол аналою 
тройчы, пакрыўшы іхнія зьяднаныя рукі эпітрахілям. Шаферы 
ідуць за імі (трымаючы вянцы над іхнімі галовамі). У міжчасе 
людзі сьпяваюць: 

Людзі, тон 5: Ісая, радуйся; Дзева мела ва ўлоньні, і 
нарадзіла сына Эмануэля, Бога і чалавека, Сьвітанак – імя 

Яго; узьвялічваючы Яго, Дзеву ўсхваляем. 
Іншы трапар: 
Тон 7: Сьвятыя мучанікі, што добра змагаліся і былі 

ўвенчаныя, маліцеся Госпаду, каб Ён спагадаў душам нашым. 
Слава Табе, Хрысьце Божа, апосталаў хвала і радасьць 
мучанікаў, што прапаведавалі Тройцу адзінасутную. 

Сьвятар (здымаючы вянец з жаніха, кажа): Будзь 
узьвялічаны, жаніху, як Абрагам, і дабраслаўлёны, як Ісак, і 
плодны, як Якуб; хадзі ў міры і выконвай у праведнасьці 
запаветы Божыя. 

(Здымаючы вянец зь нявесты, кажа): І ты, нявеста, будзь 
узьвялічаная, як Сара; і ўсьцешся, як Рэбэка, і будзь плодная, 
як Рахіль. Цешся зь мужа свайго і захоўвай межы закону, бо 
так даспадобы Богу. 

Дыякан: Госпаду памолімся. 
Людзі: Госпадзе, памілуй. 
Сьвятар: Божа, наш Божа, Ты прыйшоў у Кану 

Галілейскую і дабраславіў там шлюб, дабраславі і гэтых 
слугаў Тваіх, якія провідам Тваім злучыліся ў еднасьці 
шлюбу. Дабраславі іхнія ўваходы і выхады, напоўні іхняе 
жыцьцё ўсялякім дабром, прымі вянцы іхнія ў Тваё 
валадарства і захавай іх незаплямленымі, беззаганнымі, і 
бездакорнымі на вякі вякоў. 

Людзі: Амін.  
Сьвятар: Мір усім.  
Людзі: І твайму духу. 
Дыякан: Галовы вашы Госпаду схіліце.  
Людзі: Табе, Госпадзе. 
Сьвятар: Айцец, Сын, і Сьвяты Дух, усясьвятая, і 

адзінасутная, і жыцьцядайная Тройца, адзінае Боства і 
валадарства, хай дабраславіць вас і дасьць вам даўгалецьце, 
дабрадзетнасьць, посьпех ў жыцьці і ў веры; і хай напоўніць 
вас усякім дабром, што ёсьць на зямлі і зробіць вас годнымі 
асалоды абяцаных дабротаў; малітвамі сьвятое Багародзіцы і 
ўсіх сьвятых. Амін. 

Дыякан: Мудрасьць. 

Людзі: Больш годную пашаны за хэрувімаў і без 
параўнаньня больш слаўную за сэрафімаў, што, захаваўшы 
дзявоцтва, нарадзіла Бога—Слова, існую Багародзіцу, цябе 
мы ўзьвялічваем. 

Сьвятар: Слава Табе, Хрысьце Божа наш, надзея наша, 
слава Табе. 

Людзі: Слава Айцу, і Сыну, і Сьвятому Духу, цяпер, і 
заўсёды, і на вякі вякоў. Амін.  

Госпадзе памілуй. (3) Ойча, дабраславі. 
Сьвятар: Хрыстос, праўдзівы Бог наш, які сваім 

прыйсьцем ў Кану аб’явіў высокую годнасьць шлюбу, 
малітвамі ўсячыстае свае Маці, сьвятых слаўных і годных 
пахвалы апосталаў, сьвятых богавенчаных і роўных 
апосталам валадароў Канстантына і Алены, сьвятога 
вялікамучаніка Пракопа і ўсіх сьвятых, хай зьмілуецца над 
намі і збавіць нас, бо Ён добры і Чалавекалюбец. 

Людзі: Амін. 
 

 



ЧЫН УВЯДЗЕНЬНЯ Ў ЦАРКВУ 
ПЕРШАШЛЮБНАЙ 

Прыйшоўшы да царквы на наступны дзень пасьля шлюбу, 
перашашлюбная жанчына ўстае каля царкоўнае брамы. Сьвятар у 
эпітрахілі падыходзіць да яе і прамаўляе: 

Сьвятар: Уваходзь, дзіцё, у двор Госпада і зь усялякім 
дабраваленьням і страхам Боскім наведвай заўсёды царкву 
Ягоную, каб прыняць ад Яго міласьць і дабрыню атрымаць; у 
імя Айца, і Сына, і Сьвятога Духа. Амін. 
Сьвятар уваходзіць у храм, а за ім жанчына з тымі, хто 

прыйшоў разам з ёй. Сьвятар устае з жанчынай на супраць абраза 
Багародзіцы. 

Пачатак звычайны, б. 3 

Псальма 66 
Божа! будзь літасьцівы да нас і дабраславі нас, асьвятлі нас 

абліччам Сваім, каб мы спазналі на зямлі дарогу Тваю, ва ўсіх 
народах выратаваньне Тваё. Хай уславяць народы Цябе, Божа; 
хай уславяць усе народы Цябе. Хай весяляцца і радуюцца 
плямёны; бо Ты судзіш народы справядліва і кіруеш на зямлі 
плямёнамі. Хай уславяць народы Цябе, Божа, хай уславяць 
усе народы Цябе. Зямля дала плод свой: хай дабраславіць нас 
Бог, Бог наш. Хай дабраславіць нас Бог, і хай збаяцца Яго ўсе 
межы зямлі.  

Псальма 56 
Пачуй, Госпадзе, словы мае, зразумей мае помыслы. Дай 

увагі енку скаргі маёй, Цару мой і мой Божа! Я малюся Табе. 
Госпадзе! раніцай голас пачуй мой, — раніцай стану прад 
Табою і буду чакаць. Бо Ты, Божа, беззаконьняў ня любіш; 
ліхадзей пры Табе не аселіцца; бязбожнікі прад вачыма Тваімі 
ня выстаяць: Ты ненавідзіш усіх ліхадзеяў. Ты загубіш усіх 
ашуканцаў; крыважэрцамі і падступнымі Гасподзь пагарджае. 

                                                 
6 У некаторых старажытных беларускіх праваслаўных Трэбніках прапісана 
чытаць Псальму 5 цалкам, але сучасная практыка загадвае чытаць толькі 
яе абраныя вершы. 

А я, зь вялікай ласкі Тваёй, увайду ў харомы Твае, пакланюся 
храму сьвятому твайму богабаязна. Госпадзе! вядзі мяне па 
дарозе ў праўдзе Тваёй, на супастатаў маіх; спрастуй перада 
мною дарогу Тваю. Бо ў іх вуснах праўды няма: сэрца іхняе 
— згубнасьць, горла іхняе — дамавіна адчыненая, лісьлівяць 
яны языком сваім. Асудзі іх, Божа! Няхай прападуць ад 
намыслаў сваіх; за ліхадзействы вялікія адкінь іх, бо яны 
ўзбунтаваліся на Цябе. А ўсе, хто на Цябе спадзяецца, будуць 
радавацца вечна; і Ты будзеш іх асланяць; і будуць хваліцца 
Табою тыя, хто любіць імя Тваё. Дабраслаўляеш Ты, 
Госпадзе, праведніка; упадабаньнем, нібы шчытом, ахінаеш 
яго.  

Абраныя вершы Псальмы 5 
Пачуй, Госпадзе, словы мае, зразумей мае помыслы. Дай 

увагі енку скаргі маёй, Цару мой і мой Божа! Я малюся Табе. 
Госпадзе! раніцай голас пачуй мой, — раніцай стану прад 
Табою і буду чакаць. А я, зь вялікай ласкі Тваёй, увайду ў 
харомы Твае, пакланюся храму сьвятому твайму богабаязна. 
Госпадзе! вядзі мяне па дарозе ў праўдзе Тваёй, на супастатаў 
маіх; спрастуй перада мною дарогу Тваю. 
Жанчына схіляе галаву і сьвятар працягвае 
Сьвятар: Госпаду памолімся. 
Людзі: Госпадзі, памілуй. 
Сьвятар (малітва): Божа, Божа наш, прамаўляўшы праз 

прарокаў і апавясьціўшы адукаваньня ўсіх народаў у апошніх 
пакаленьнях, не жадаючы, каб нехта зь створаных Табой 
людзей апынуўся па—за Тваім выратаваньнем, усталяваў Ты 
законы праз абранага Табой апостала Паўла, каб мужчыны і 
жанчыны, жывучыя ў набожнасьці, усё зьдзясьнялі ва славу 
Тваю. І адны мусяць зь вольнай галавой славу і хвалу 
сьвятому імю Твайму ўзнасіць, а іншыя з пакрытаю галавой ў 
набожнасьці і дабрагоднасьці, упрыгожваючы сябе добрымі 
справамі, умацаваньням веры, маленьня і хвалу славе Тваёй зь 
удзячнасьцю ўзнасіць. 

Сам, Уладыка, чалавекалюбца, дабраславі гэтую слугу 

Тваю (імя) і ўпрыгож галаву яе прыгажосьцю, Табе 
дабрапажаданай, каб, жывучы па ўсім Тваім запаветам і 
перабываючы першай у дабрагоднасьці, яна добрагоднасьць 
сваю захавала, і, разам зь дадзеным Табой мужам, вечныя 
даброты Твае атрымала. 

Бо Ты міласьцявы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Людзі: Амін. 
Сьвятар дабраслаўляет галаву жанчыны і пакрывае яе хусткай, 

прамаўляючы: 
Сьвятар: Хай пакрые цябе пакровам крылаў сваіх і захавае 

цябе ад усялякага зла ва ўсе дні жыцьця твайго і падасьць 
табе ў міры і дабрыні бачыць сыноў сыноў тваіх аж да трэцяга 
і чацьвёртага калена, разам зь мужам тваім. 
Акрапляючы асьвячонай вадой прамаўляе: 
Сьвятар: Акрапленьням гэтай асьвячонай вады хай 

падасца і перабывае на табе дабраслаўленьня Айца, і Сына, і 
Сьвятога Духа, цяпер і заўсёды, і на вякі вякоў. Амін. 

Звычайны водпуск дня. Пасьля водпуску дабраслаўляе 
жанчыну і прамаўляе 

Сьвятар: Ідзі зь мірам і добра прытрымлівайся ўсіх 
запаветаў Госпада ў страху Ягоным ва ўсе дні жыцьця твайго, 
скараючыся мужу твайму, як загадвае Гасподзь,  у імя Айца, і 
Сына, і Сьвятога Духу. Амін. 

 

 

ЧЫН (МАЛІТВА) ЗЬНЯЦЬЦЯ ВЯНЦОЎ  
НА ВОСЬМЫ ДЗЕНЬ 

Пачатак звычайны, б. 3 
Сьвятар: Госпадзі Божа наш, вянок года дабраславіўшы і 

гэтыя вянкі ускладаць запавядаўшы на зьядноўваючыхся 
адзін зь адным законным шлюбам, і як адплату цноту ім 
падаючы: бо яны чыстымі узаконеным Табою шлюбам 
спалучаліся. Сам і пры здыманьні гэтых вянкоў адзін зь 
адным спалучыўшыхся дабраславі, і саюз іх непарыўным 
захавай, каб яны няспынна дзякавалі ўсясьвятому імю 
Твайму, Айцу, і Сыну і Сьвятому Духу, цяпер і заўсёды, і на 
вякі вякоў. 

Хор: Амін. 
Сьвятар: Мір усім. 
Хор: І твайму духу. 
Дыякан: Голавы вашы прад Госпадам схіліце. 
Хор: Табе, Госпадзі. 
Мы, слугі Твае, Госпадзі, згоды дасягнуўшы і 

зьдзейсьніўшы пасьлядоўнасьць шлюбу ў Кане Галілейскім, і 
прыбіраючы адпаведныя яму знакі, славу Табе узносім, Айцу, 
і Сыну, і Сьвятому Духу, цяпер і заўсёды, і на вякі вякоў. 

Хор: Амін. 
Сьвятар робіць водпуск. 

 

 



ТАЯМНІЦА АЛЕЕАСЬВЯЧЭНЬНЯ 
У царкве, шпітале альбо доме хворага рыхтуецца столік, 

накрыты чыстым абрусам. На яго ставяць місу з пшаніцай, а на 
пшаніцу – пустую лямпаду. У пшаніцу вакол лямпады ўстаўляюць 
сьвечкі і памазкі – па ліку сьвятароў, якія будуць браць удзел у 
алеепамазаньні7. Кладуць таксама сьвятое Эвангельле, крыж і 
ставяць сасуд зь алеем. Кожнаму са сьвятароў даецца па сьвечцы. 
Сьвятар (першы альбо калі ён толькі адзін), убраны ў сьветлыя 

эпітрахіль і філон, кадзіць спачатку наўкол століка, потым ўсю 
царкву ці дом, тады людзей, і гаворыць: 

Пачатак звычайны, б. 3 
Псальма 142 

Госпадзе, пачуй малітву маю, уваж маленьню майму па 
праўдзе Тваёй; пачуй мяне па праўдзе Тваёй і не ўваходзь у 
суд з рабом Тваім, бо не апраўдаецца прад Табою ніводзін 
жывы. Вораг перасьледуе душу маю, затаптаў у зямлю 
жыцьцё маё, прымусіў мяне жыць у цемры, як даўно 
памерлых, і засмуціўся ўва мне дух мой, зьнямела ўва мне 
сэрца маё. Прыгадваю дні мінулыя, думаю пра ўсе дзеі Твае, 
разважаю пра дзеі рук Тваіх, працягваю да Цябе рукі мае; 
душа мая — да Цябе, як перасохлая зямля. Хутчэй пачуй 
мяне, Госпадзе: дух мой зьнемагае; не хавай аблічча Твайго 
ад мяне, каб я не спадобіўся тым, што ў магілу ідуць. Дай мне 
рана пачуць ласку Тваю, бо я на Цябе спадзяюся. Пакажы 
мне, Госпадзе, дарогу, па якой мне ісьці, бо да Цябе я ўзношу 
душу маю. Вызвалі мяне, Госпадзе, ад ворагаў маіх; да Цябе 
прыбягаю. Навучы мяне выконваць волю Тваю, бо Ты — Бог 
мой; Дух Твой добры вядзе мяне ў зямлю праўды. Дзеля імя 
Твайго, Госпадзе, ажыві мяне; дзеля праўды Тваёй выведзі зь 
нягоды душу маю і зь літасьці Тваёй зьлічы ворагаў маіх, і 
загубі ўсіх, што ўціскаюць душу маю, бо я — Твой раб.  

Слава Айцу, і Сыну, і Сьвятому Духу, цяпер, і заўсёды, і 
на вякі вякоў. Амін. 

                                                 
7 Зь агляду на абставіны, Тамяніцу можа зьдзясьняць і адзін сьвятар. У 
гэтым выпадку ставіцца сем сьвячок, але памазок бярэцца толькі адзін. 

Алілуя, алілуя, алілуя. Слава Табе, Божа. (3) 
Дыякан: У супакоі Госпаду памолімся. 
Людзі: Госпадзе, памілуй. (Гэтаксама пасьля наступных 

просьбаў) 
Дыякан: За супакой зь вышыняў і збаўленьне душ нашых 

Госпаду памолімся.  
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду 
памолімся. 

Дыякан: Каб гэты алей быў дабраслаўлёны сілаю і 
дзеяньнем, і найсьцем Сьвятога Духа, Госпаду памолімся. 

Дыякан: За слугу Божага (альбо Божую), і каб Бог 
наведаў яго (альбо яе), і каб зышла на яго (альбо яе) ласка 
Сьвятога Духа, Госпаду памолімся. 

Каб яму (альбо ёй) выбавіццца ад усякага смутку, гневу і 
нястачы, Госпаду памолімся. 

Заступіся, зжалься, збаў і сьцеражы яго (альбо яе) і нас, 
Божа, ласкаю Тваёю. 

Дыякан: Успамянуўшы найсьвятую, усячыстую, 
усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Людзі: Табе, Госпадзе.  
Дыякан: Госпаду памолімся.  
Людзі: Госпадзе, памілуй. 

Алілуя, тон 6 
Верш: Ня ў ятры Тваёй выкрывай мяне, Госпадзе, і ня ў 

гневе Тваім карай мяне. 
Верш: Умілажалься зь мяне, Госпадзе, бо я нямоглы. 

Пс 6:2, 3А 

Трапары каяньня, тон 6 
Памілуй нас, Госпадзі, памілуй нас, бо не знаходзячы сабе 

ніякага апраўданьня, малітву гэтую мы, грэшныя, Табе 
прыносім, як Уладару: памілуй нас. 

Слава Айцу, і Сыну, і Сьвятому Духу. 
Госпадзі, памілуй нас, бо на Цябе мы спадзяемся, не 

гневайся на нас моцна і не успомні беззаконьняў нашых: але 
паглядзі і цяпер, як Міласэрны і пазбаў нас ад ворагаў нашых. 
Бо Ты — Бог наш і мы — Твой народ, усе мы справа рук 
Тваіх і імя Тваё заклікаем. 

Цяпер і заўсёды, і на вякі вякоў. Амін. 
Міласэрнасьці дзьверы адчыні нам, дабраслаўлёная 

Багародзіца, каб мы, спадзеючыся на Цябе, не пасаромеліся, 
але пазбавіліся малітвамі Тваімі ад бед, бо Ты — 
выратаваньне роду хрысьціянскага. 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве 

шчадротаў Тваіх загладзь беззаконьні мае! Адмый мяне 
шматкроць ад беззаконьня майго, і ад грэху майго ачысьці мяне: 
бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое 
ўчыніў: таму справядлівы Ты будзеш у прысудзе Тваім, і чысты 
ў судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне 
тайную мудрасьць. Акрапі мяне ісопам, і ачышчуся: абмый 
мяне, і бялей за сьнег адбялюся. Дай мне ўцеху пачуць і 
радасьць, і ўзрадуюцца косьці, Табою паламаныя. Адвярні 
аблічча Тваё ад грахоў маіх і загладзь усе беззаконьні мае. 
Чыстае сэрца ўмацуй ува мне, Божа, і дух справядлівы аднаві 
ўва мне. Не адкінь мяне ад аблічча Твайго і Духа Твайго 
Сьвятога не адбірай у мяне. Вярні мне радасьць збавеньня 
Твайго, і Духам Уладным мяне падтрымай. Я навучу 
беззаконцаў дарогам Тваім, і бязбожныя да Цябе навярнуцца. 
Вызвалі мяне ад крывавасьці, Божа, Божа ратунку майго; і язык 
мой уславіць праўду Тваю. Госпадзе! адкрый вусны мае, і вусны 
мае прагалосяць славу Табе: бо калі б ахвяры Ты пажадаў, я даў 
бы яе; цэласпаленьне Табе не падабаецца. Ахвяра Богу — дух 
упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай 

паўстануць муры Ерусалімскія. Тады ўпадабаеш Ты ахвяру 
праўды, прынашэньні і цэласпаленьні; тады пакладуць на алтар 
Твой цялят.  

Канон, тон 4 
Песьня 1 

Ірмас: Моры Чырвонага бездань не змочанымі ступнямі 
пяройдучы, старажытны Ізраіль, крыжападобна 
распасьцёртымі Майсеявымі рукамі Амалікава войска ў 
пустэльні ва уцёкі зьвярнуў. 

Прысьпеў: Уладыка Хрысьце, памілуй слугу Твайго. 
Уладар, ялеем міласэрнасьці напаўняючы сьмяротных 

заўсёды радасьці зьлітнай душэўнай і цялеснай і зь дапамогай 
ялея захоўваючы верных! Сам і цяпер зьлітуйся над 
прыходзячымі праз ялей да Цябе. 

Тваёю літасьцю, Уладар, напоўненая уся зямля; таму ялеем 
боскім таямніча памазываясь у гэты дзень, зь вераю просім 
Цябе аб падарунку нам перавышаючай розум Тваёй міласьці. 

Слава Айцу, і Сыну, і Сьвятому Духу. 
Памазаньне сьвятое Тваё, Чалавекалюбца, Апосталам Тваім 

над нямоглымі слугамі Тваімі зьдзяйсьняць зь спачуваньня 
запавядаўшы, па іх прашэньням усіх пячаткай Тваёю памілуй. 

Цяпер і заўсёды, і на вякі вякоў. Амін. 
Адна, Бездань Міру нарадзіўшая! Тваімі, Чыстая, 

хадайніцтвамі да Бога ад хвароб і жальбаў Твайго слугу 
пазбаўляй заўсёды, каб ён няспынна ўзьвялічваў Цябе. 

Песьня 3 
Ірмас: Весяліцца аб Табе Царква Твая, Хрысьце, заклікаючы: 

“Ты мая сіла, Госпадзі, і прыстанак, і сьцьвярджэньне!” 
Прысьпеў: Уладыка Хрысьце, памілуй слугу Твайго. 
Ты — адзін дзівосны і да людзей верных міласьцівы! 

Хварэючаму цяжка зь вышыняў падай, Хрысьце, дабрыню Тваю. 
Некалі алейную галіну у знак спыненьня патопу боскім 

узмахам Тваім, Госпадзі, выявіўшы! Выратуй міласэрна 
пакутваючага. 

Слава Айцу, і Сыну, і Сьвятому Духу. 
Сьвяцільнікам боскага сьвятла па літасьці Тваёй асьвятлі, 

Хрысьце, і цяпер да памазаньня Тваёю дабрынёй зь вераю 
сьпяшаючагася. 

Цяпер і заўсёды, і на вякі вякоў. Амін. 
Паглядзі зь вышыняў добразычліва, Маці усіх Творцы, і 

горкую бядоту хварэючага спыні хадайніцтвамі Тваімі. 

Сядальны, тон 8 
Як боская дабрыні рака, як вялікая бездань спачуваньня, 

Міласэрны, выяві Тваёй літасьці боскія бруі і усіх вылекуй. 
Падай цудаў крыніцаў багата і абмый усіх: бо да Цябе 
зьвяртаючыся заўсёды, мы з гарачай стараннасьцю просім 
дабрыні. 

Іншы сядальны, тон 4 
Лекар і Памагаты тых, хто хворы, Збавіцель і 

Выратавальнік тых, хто ў хваробах! Сам, усіх Уладар і Пане, 
падай вылекаваньня хварэючаму слузе Твайму, зьлітуйся, 
памілуй шмат грэшнага, і ад падзеньняў, пазбаў, Хрысьце, каб 
ён славіў боскую сілу Тваю. 

Песьня 4 
Ірмас: Узьнесеным угледзеўшы Цябе, Сонца праўды, на 

Крыжы, стала Царква на месцы сваім, годна заклікаючы: 
“Слава сіле Тваёй, Госпад!” 

Прысьпеў: Уладыка Хрысьце, памілуй слугу Твайго. 
Як нятленнае міро, па дабрыні цякучае і сусьвет 

ачышчаючае, пашкадуй, Выратавальнік, і памілуй з боскаю 
вераю ў Цябе язваў цялесных памазаньня праймаючага. 

Радаснай пячаткай Тваёй міласьці цяпер, Уладар, пачуцьці 
Твайго слугі захаваўшы, непраходным, непрыступным зрабі 
уваход дзеля ўсіх сіл варожых. 

Слава Айцу, і Сыну, і Сьвятому Духу. 
Заклікаць Ты нямоглым загадваеш Тваіх сьвятароў боскіх, 

Чалавекалюбца, і іх малітваю і памазаньнем ялеем Тваім 
атрымоўваць выратаваньне; выратуй Тваёю дабрынёй 

хварэючага. 
Цяпер і заўсёды, і на вякі вякоў. Амін. 
Багародзіца, Сапраўды Дзева Ўсясьвятая, Пакроў 

усяабаронычы і Захавальніца мая, Прыстань і Сьцяна, 
Лесьвіца і Цьвярдыня! Памілуй, пашкадуй хворага: бо ён да 
Цябе і толькі да Цябе адной зьвярнуўся. 

Песьня 5 
Ірмас: Ты, Госпадзі мой, сьвятлом у сусьвет прыйшоў, 

сьвятлом сьвятым, ад цямрэчы недасьведчанасьці 
вызваляючы зь вераю апяваючых Цябе. 

Прысьпеў: Уладыка Хрысьце, памілуй слугу Твайго. 
Сам зьяўляючыся безданьню літасьці, Добры, памілуй, 

Міласьцівы, Тваім боскім ялеем хварэючага, як дабрасэрны. 
Душы і целы нашы, Хрысьце, пячаткі Тваёй боскім 

малюнкам зь вышыняў асьвяціўшы неспасьціжна, рукой 
Сваёю усіх вылекуй. 

Слава Айцу, і Сыну, і Сьвятому Духу. 
Па невымоўнай любові Тваёй, усядобры Гасподзь,  

прыняўшы ад блудніцы міром памазаньня, пашкадуй слугу 
Твайго. 

Цяпер і заўсёды, і на вякі вякоў. Амін. 
Усімі апетая, чыстая, усядобрая Уладарка, памілуй 

памазываючыхся боскім ялеем, і выратуй служыцеля Твайго. 

Песьня 6 
Ірмас: “Прынясу Табе ахвяру зь словам хвалебным, 

Госпадзі”, Царква заклікае Табе, ад д'ябальскай крыві 
ачысьціўшыся па міласэрнасьці з рэбраў Тваіх выцякаўшай 
крывёй. 

Прысьпеў: Уладыка Хрысьце, памілуй слугу Твайго. 
Словамі Тваімі, Чалавекалюбца, загадаўшы ялей ужываць 

над памазанымі  царамі і праз архірэяў гэта зьдзейсьніўшы, 
пячаткай Тваёю і хворага выратуй, як добрасэрны. 

Зносіны зь нячысьцікамі жорсткімі ды не крануць 
адзначанага памазаньнем боскім ва усіх пачуцьцях: але 

абгарадзі яго, Выратавальнік, покрывам славы Тваёй. 
Зносіны зь нячысьцікамі жорсткімі ды не крануць таго, чые 

пачуцьці адзначаныя памазаньня м боскім: але абгарадзі яго, 
Выратавальнік, покрывам славы Тваёй. 

Слава Айцу, і Сыну, і Сьвятому Духу. 
Працягні руку Тваю зь вышыні, Чалавекалюбца, і Твой 

ялей, Выратавальнік, асьвяціўшы, падавай яго Твайму 
служачаму ў здароўе і дзеля збавеньня ад усіх хваробаў. 

Цяпер і заўсёды, і на вякі вякоў. Амін. 
Зьяўляесься Ты, Маці Творцы, у Боскім храме Тваім 

масьлінай пладавітай, дзякуючы Якой сусьвет апынуўся 
поўным міласьці: таму пакутваючага ратуй дакрананьнем 
Тваіх хадайніцтваў. 

Кандак, тон 2 
Літасьці крыніцай зьяўляючыся, Усядобры, з гарачай 

вераю да літасьці нявыказанай Тваёй прыпадаючых, 
Добрасэрны, ад усякай бядоты пазбаў, і іх хваробы спыніўшы, 
зь вышыняў боскую дабрыню падай. 

Песьня 7 
Ірмас: Дзіцяці Аўраамавыя ў печы Пэрсыдзкай, любоўю да 

набожнасьці больш, чым полымем распаліліся, усклікалі: 
“Дабраслаўлёны Ты ў храме славы Тваёй, Госпадзі!” 

Прысьпеў: Уладыка Хрысьце, памілуй слугу Твайго. 
Ты па літасьці і спачуваньню Твайму, Выратавальнік, адзіны 

Божа, усім вылечваючы і запал душаў, і целавыя пакуты! Сам 
вылекуй у хваробах пакутваючага, як Добрасэрны. 

Калі памазаныя ялеем націраюцца галовы ў усіх, падавай 
радасьці асалоду і гэтаму, шукаючаму літасьці збавеньня 
Твайго, багатаю Тваёй міласьцю, Госпадзі. 

Слава Айцу, і Сыну, і Сьвятому Духу. 
Меч супраць дэманаў, Выратавальнік, Твая пячатка; а 

вагонь, зьнішчаючы запалы душэўныя — сьвятароў маленьня. 
Таму мы зь верай апяём Цябе, атрымаўшы вылячэньне. 

Цяпер і заўсёды, і на вякі вякоў. Амін. 

Ты Трымаючага усё ў руцэ, ва улоньне прыняла богагодна і 
неспасьціжна дала Яму цела, Маці Боская! Мы уласкавіць Яго 
аб хварэючым Цябе просім. 

Песьня 8 
Ірмас: Рукі раскінуўшы, Данііл пашчы львоў у рове 

загарадзіў; моцнае жа полымя згасілі, дабрачыннасьцю 
падперазаўшыся, набожнасьці змагары — юнакі, заклікаючы: 
“Дабраслаўляйце, усё тварэньні Госпада, Госпада!” 

Прысьпеў: Уладыка Хрысьце, памілуй слугу Твайго. 
Усіх памілуй, Выратавальнік, па вялікай Тваёй і боскай 

літасьці, бо на выяву яе паказваючы таямніча, Уладар, мы 
памазаньне ялеем сьвятым над хворымі зьдзяйсьняем: усіх іх 
сілаю Тваёю вылекуй. 

Бруямі літасьці Тваёй, Хрысьце, і памазаньнем сьвятароў 
Тваіх, абмый, як добрасэрны, Гасподзь,  пакуты, і раны, і 
хваравітыя прыступы, у непазьбежных пакутах перабываючага, 
каб ён, вычышчаны Табою, моцнасьць атрымаў. 

Слава Айцу, і Сыну, і Сьвятому Духу. 
Не пазбаў Тваёй міласьці, Уладар, нас, начэртваючых знак 

Твайго скланеньня звыш і уцехі — ялей боскі, і не пагрэбуй зь 
вераю ўсклікаючымі заўсёды: “Дабраслаўляйце, усё тварэньні 
Госпада, Госпада!” 

Цяпер і заўсёды, і на вякі вякоў. Амін. 
Як вянок хвалебны прырода атрымала Дзіцё Тваё боскае, 

Чыстая, стрымліваючае ворагаў апалчэньня і зь сілай 
перамагаючае іх: таму ўвенчваючыся радаснымі прыгажосьцямі 
міласьцяў Тваіх, мы апяём Цябе, усяхвальная Уладарка. 

Песьня 9 
Ірмас: Камень краевугольны ад несякомай горы — Цябе, 

Дзева, адсечаны быў без дапамогі рук, — Хрыстос, злучыўшы 
падзеленыя існасьці. Таму мы з радасьцю Цябе, Багародзіца, 
узьвялічваем. 

Прысьпеў: Уладыка Хрысьце, памілуй слугу Твайго. 
Паглядзі зь нябёсаў, Міласэрны, пакажы Тваю літасьць усім, 

падай цяпер дапамогу Тваю і сілу Тваю прыступаючаму да Цябе 
праз боскае памазаньня рукой сьвятароў Тваіх, Чалавекалюбца. 

Мы угледзелі з радасьцю ялей боскі той, што Ты, усядобры 
Выратавальнік, схіленьнем Тваім боскім да удзельнікаў 
таямніцы, прыняў і вобразна падаў да хрысьцільні боскай 
далучаючымся. 

Слава Айцу, і Сыну, і Сьвятому Духу. 
Зьлітуйся, памілуй Выратавальнік, пазбаў ад страшных бед 

і хвароб; вызвалі ад стрэлаў нячысьціка душы і целы слугаў 
Тваіх, як міласьцівы  Гасподзь памазаньнем боскім іх 
вылечваючы. 

Цяпер і заўсёды, і на вякі вякоў. Амін 
Сьпевы і маленьня, Дзева, прымаючы ад слугаў Тваіх, 

пазбаў маленьнямі Тваімі, Усячыстая, ад цяжкага запалу і 
хвароб таго, хто праз наша служэньне да боскага Твайго 
покрыва зьвяртаецца. 

Годна ёсьць сапраўды услаўляць Цябе, Багародзіцу, вечна 
дабрашчасную і ўсячыстую і Маці Бога нашага. Гонарам 
вышэйшую Хэрувімаў і без параўнаньня больш слаўную за 
Сэрафімаў, нявінна Бога—Слова нарадзіўшую, праўдзівую 
Багародзіцу — Цябе ўзьвялічваем 

Экзапастыляр 
Зь літасьцю, Добры, паглядзі Сваім вокам на маленьня 

наша, сабраўшыхся сёньня ў храм Твой сьвяты, каб памазаць 
боскім ялеем хворых слугаў Тваіх. 

Хвальныя псальмы (148 – 150) 
Хвалеце Госпада зь нябёсаў, хвалеце Яго ў вышынях. 

Хвалеце Яго, усе анёлы Ягоныя, хвалеце Яго, усе войскі 
Ягоныя. Хвалеце Яго, сонца і месяц, хавалеце Яго, усе зоркі 
сьвету. Хвалеце Яго, нябёсы нябёсаў і воды, якія вышэй за 
неба. Хай хваляць імя Госпада, бо Ён сказаў — і сталася, Ён 
загадаў, і стварылася, паставіў іх на векі вечныя; даў наказ, 
які не праміне. Хвалеце Госпада зь зямлі, вялікія рыбы і ўсе 
прадоньні, вагонь і град, сьнег і туман, буйны вецер, які 

напаўняе слова Ягонае, горы і ўсе пагоркі, дрэвы плодныя і 
ўсе кедры, зьвяры і ўсякае быдла, паўзуны і птушкі крылатыя, 
цары зямныя і ўсе народы, князі і ўсе судзьдзі зямныя, 
хлопцы і дзяўчаты, старцы і падлеткі хай хваляць імя 
Госпада; бо толькі Ягонае імя высока ўзьнесена, слава Ягоная 
на зямлі і на нябёсах. Ён падняў рог народу Свайго, славу ўсіх 
сьвятых Сваіх, сыноў Ізраілевых, народу, блізкага Яму.  

Сьпявайце Госпаду песьню новую; слава Яму на сходні 
сьвятых. Хай радуецца Ізраіль за Творцу свайго; сыны Сіёна хай 
радуюцца за Цара свайго. Хай хваляць імя Ягонае скокамі; на 
тымпане і арфе хай сьпяваюць Яму, бо дабраволіць Гасподзь 
народу Свайму, праслаўляе пакорных ратункам. Хай радуюцца 
сьвятыя ў славе, хай сьпяваюць на ложках сваіх. Хай будуць 
праслаўленьні Богу ў іхніх вуснах, і меч двусечны ў руцэ іхняй, 
каб помсьціць народам, караць плямёны, закоўваць цароў іхніх у 
кайданы і вяльможаў іхніх — у путы жалезныя. Чыніць над імі 
суд пісаны. Гонар гэты — усім сьвятым Ягоным. Хвалеце Бога ў 
сьвятыні Ягонай; хвалеце Яго на цьвердзі сілы Ягонай. Хвалеце 
Яго паводле магутнасьці Ягонай, хвалеце Яго паводле мноства 
велічы Ягонай. 

Вершыра, тон 4: Даў Ты дабрыню Тваю, Хуткі да 
прымірэньня, праз Апосталаў Тваіх, Чалавекалюбца, ялеем 
сьвятым Тваім лячыць усіх язвы і хваробы; таму да ялея 
Твайго зь вераю прыступаючага і цяпер як добрасэрны 
асьвяці, памілуй, ад усякай хваробы ачысьці, і асалоды Твайго 
нятленнай удастой, Госпадзі! 

Хваліце Яго гукам трубным, хвалеце Яго на псалтыры і арфе. 
Вершыра, тон 4: Паглядзі, Неспасьціжны, зь нябёсаў, 

рукой нябачнаю Тваёю захаваўшы, як міласэрны, нашы 
пачуцьці, ялеем Тваім боскім, Чалавекалюбца, і 
зьвяртаючагася да Цябе зь вераю і молячага аб адпушчэньні 
грахоў; і падай яму вылячэньне душы і цела, каб ён зь 
любоўю славіў Цябе, узьвялічваючы магутнасьць Тваю. 

Хвалеце Яго тымпанам і танцам, хвалеце Яго струнамі і 
арганам. 

Вершыра, тон 4: Памазаньнем ялеем Тваім, 

Чалавекалюбца, і сьвятароў дакрананьнем, слугаў Тваіх звыш 
асьвяці, ад хвароб пазбаў, Выратавальнік, і брыдоту 
душэўную ачысьці, абмый і ад благіх спакусаў вызвалі: 
пакуты зьнішч, пошасьці адгані і скрухі вынішч, як 
спачувальны і міласэрны. 

Хваліце Яго гучнымі кімваламі, хваліце Яго кімваламі 
гучнагалосымі. Усё, што дыхае, хай славіць Госпада! 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Багародзічны: Цябе, усячысты Палац Цара, малю, 
усяўслаўленая: розум мой ачысьці, апаганены усялякімі 
грахамі, і прыстанкам прыемнай усябоскай Тройцы зрабі, каб 
я, ні да чаму не прыдатны слуга Твой, ратуючыся, узьвялічваў 
магутнасьць Тваю і бязьмерную міласьць! 

Сьвяты Божа, Сьвяты Моцны, Сьвяты Несьмяротны, памілуй 
нас. (3) 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Усясьвятая Тройца, зьлітуйся над намі. Госпадзе, ачысьці 
правіны нашы. Уладару, выбач бяспраўе наша. Сьвяты, наведай 
нас і аздараві немачы нашы дзеля імя Твайго. 

Госпадзе, памілуй. (3) 
Слава Айцу, і Сыну, і Сьвятому Духу, цяпер і заўсёды, і 

на вякі вякоў. Амін. 
Ойча наш, каторы ёсьць у небе, сьвяціся імя Твае, прыйдзі 

ўладарства Твае, будзь воля Твая як у небе, так і на зямлі. 
Хлеба нашага штодзённага дай нам сёньня, і адпусьці нам 
грахі нашы, як і мы адпускаем вінаватым нашым; і ня ўводзь 
нас у спакусу, але збаў нас ад злога. 

Сьвятар: Бо Тваё ёсьць ўладарства, і сіла, і слава, Айца, і 
Сына, і Сьвятога Духа, цяпер і заўсёды, і на вякі вякоў.  

Чытальнік: Амін. 

Трапар, тон 4 
Ты адзін хутка прыходзіш на дапамогу, Хрысьце: хутка 

выяві звыш Сваё наведваньне пакутваючым слугам Тваім, 

пазбаў іх ад хваробаў і горкіх бедаў, узьвядзі, каб ім апяваць 
Цябе і славіць няспынна, па хадайніцтвах Багародзіцы, адзіны 
Чалавекалюбца. 

Дыякан: Дабраслаў, уладыка! 
Сьвятар: Дабраслаўлёна Царства Айца, і Сына, і Сьвятога 

Духа, цяпер і заўсёды, і на вякі вякоў 
Хор: Амін. 
Тут уліваецца ў лямпаду ялей і віно8, запальваюцца 

сьвечкі 

Вялікая екцяньня 
Дыякан: У спакоі Госпаду памолімся. 
Людзі (на кожную просьбу): Госпадзі, памілуй. 
За спакой зь нябёсаў і выратаваньня душаў нашых, 

Госпаду памолімся. 
За спакой ва ўсім сусьвеце, за непахіснасьць сьвятых 

Божых цэркваў і за зьяднаньня ўсіх, Госпаду памолімся. 
За сьвятыню гэтую і за ўсіх, хто зь вераю і зь страхам 

Божым уваходзіць у яе, Госпаду памолімся. 
За сьвяцейшага патрыярху нашым (імя), і аб прысьвятога 

мітрапаліце (альбо: архіяпіскапе, альбо: япіскапе) нашым (імя), 
шаноўнае сьвятарства, у Хрысьце дыяканства, аб усім кліры і 
народзе Божым, Госпаду памолімся. 

Аб стоячых тут і чакаючых дабрыні Сьвятога Духа, 
Госпаду памалімся.  

Аб асьвячэньні гэтага ялея сілай, і дзеяньнем, і 
натхненьнем Сьвятога Духу Госпаду памолімся.  

Аб слузе Боскам (Боскай) (імя), і аб Боскам наведваньні яго 
(яе), і аб прышэсьці на яго дабрыні Сьвятога Духу, Госпаду 
памолімся. 

Каб нам выратавацца ад усялякага гора, гневу, небясьпекі і 
нядолі, Госпаду памолімся. 

                                                 
8 Віно ўліваецца пры зьдзясьненьні ялееасьвячэньня па Статуту Вялікай 
Царквы (Канстанцінопальскай). У беларускай праваслаўнай й уніяцкай 
традыцыі вада ніколі не замяняла віно. 

Абарані, ратуй, памілуй і захавай нас, Божа, ласкаю Тваёй. 
Успомніўшы ўсясьвятую, ўсясчыстую, усядабраслаўлёную 

Ўладарку нашу Багародзіцу і ўвесь час Дзеву Марыю і ўсіх 
сьвятых, самых сябе і адзін аднаго, і ўсё жыцьцё наша Хрысту 
Богу аддамо. 

Людзі: Табе, Госпадзі. 
Затым першы зь сьвятароў чытае малітву над 

лямпадай зь ялеем 

Малітва над ялеем 
Дыякан: Госпаду памолімся. 
Хор: Госпадзі, памілуй. 
Сьвятар9: Госпадзі, па літасьці і спачуваньню Свайму 

вылечваючы хваробы душаў і целаў нашых! Сам, Уладар, 
асьвяці і гэты ялей, каб паслужыў ён памазываемым ім у 
вылячэньне і да збавеньня ад усякага запалу, хваробы 
цялеснай, брыдоты цела і духу, і ад усялякага зла: каб і ў 
гэтым уславілася Тваё усясьвятое імя, Айца, і Сына, і 
Сьвятога Духа, цяпер і заўсёды, і на вякі вякоў.  

Хор: Амін. 

Трапары, тон 4 
Ты адзін хутка прыходзіш на дапамогу, Хрысьце: хутка 

выяві зь вышыняў Сваё наведваньне пакутваючым слугам 
Тваім, пазбаў іх ад хвароб і горкіх бедаў, узьвядзі, каб ім 
апяваць Цябе і славіць няспынна, па хадайніцтвах 
Багародзіцы, адзіны Чалавекалюбчца. 

З пашкоджанымі вачамі душы я да Цябе, Хрысьце, 
прыходжу як сьляпы ад нараджэньня у пакаяньні заклікаючы 
Табе: “Ты – знаходзячымся ў цемры сьвятло усясьветлае!” 

Тон 3 
Душу маю, Госпадзі, ад грахоў усялякіх і ад спраў благіх 

цяжка расслабленую, узьвядзі апекай Тваёй боскай, як і 

                                                 
9 Разам з першым сьвятром малітву ціха чытаюць і іншыя сьвятары, людзі 
альбо хор у гэты час сьпявае ніжэй пададзеныя трапары. 

расслабленага узьвёў Ты некалі, каб я, выратаваны, заклікаў 
Табе: “Слава, Хрысьце Міласьцівы, магутнасьці Тваёй!” 

Тон 2 
Як Госпада вучань, прыняў ты, справядлівы, Евангельле, як 

пакутнік маеш волю непахісную, адвагу — як брат Божы, 
падарунак замаўляць — як герарх. Малі Хрыста Бога аб 
выратаваньні душаў нашых. 

Тон 4 
Бог — Слова, адзінародны ад Айца, прыйшоўшы да нас у 

апошнія дні, паставіў Цябе, Якаў боганатхнённы, Ерусаліма 
першым пастырам і настаўнікам і верным аканомам таемніцаў 
духоўных. Таму мы усё ушаноўваем цябе, Апостал. 

Тон 3 
У Мірах ты, сьвяты, зьявіўся зьдзяйсьняльнікам 

сьвятадзействаў, бо Хрыстова Евангельле выканаўшы, паклаў 
ты, звышгодны, душу сваю за людзей тваіх і невінаватых 
выратаваў ад сьмерці; таму быў ты асьвячоны, як вялікі слуга 
таямніцаў Боскай дабрыні. 

Тон 3 
Вялікага ў бедах абаронцу у табе, пакутнік, здабыў сусьвет, 

язычнікаў перамагаючага. І як ты скінуў ганарыстасьць Лія, 
на барацьбу натхніўшы Нестара, так, сьвяты Зьміцер, Хрыста 
Бога молі, ды падасьць нам вялікую міласьць. 

Тон 3 
Мучанік сьвяты і лекар Панцеляймон, умалі міласьцівага 

Бога, каб грахоў адпушчэньне падаў Ён душам нашым. 

Тон 8 
Сьвятыя бяссрэбранікі і цудатворцы, наведаеце немачы 

нашы; безкаштоўна вы атрымалі дабрыню, безкаштоўна 
падайце і нам. 

Тон 2 
Аб велічы тваёй, нявіньнік, хто можа распавесьці? Бо ты 

струменіш цуды і праліваеш вылячэньні, і хадатайнік аб 
душах нашых, як багаслоў і сябар Хрыста. 

Багародзічны, тон 2 
Гарачае Хадайніцтва і Сьцяна непрыступная, літасьці 

Крыніца, сьвету Прыстанак! Мы старанна заклікаем да Цябе: 
“Багародзіца Уладарка, пасьпяшайся і ад бедаў пазбаў нас, 
адзіная хуткая Абаронца!” 

Дыякан: Слухаем уважна. 
Першы зь святароў: Мір усім. 
Хор: І твайму духу. 

Пракімен, тон 1 
Хай будзе ласка Твая, Госпадзе, зь намі, мы так на Цябе 

надзею ўскладаем. 
Верш: Радуйцеся, праведнікі, у Госпадзе: шчырым 

прыстоіць хваліць! 
Пс 32:22, 1 

Дыякан: Мудрасьць. 
Чытальнік: Саборнага пасланьня сьвятога апостала Якава 

чытаньня.10 
Дыякан: Слухаем уважна. 
Апостал, Як., пач. 57б 
Сьвятар: Мір табе. 
Чытальнік: І духу твайму. 

Алілуя, тон 8 
Верш: Пра міласьць і суд буду сьпяваць: Табе, Госпадзе, 

буду сьпяваць. 
Пс 100:1 

Першае Эвангельля: ад Лукаша, пач. 53 
Дыякан: Памілуй нас, Божа, па вялікай міласьці Тваёй, 

                                                 
10 У беларускай праваслаўнай і ўніякай традыцыі, на ялееасьвячэньні 
Апостал чытае выключна дыякан, а ўа ягонай адсутнасьцю – сьвятар. 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаём, Айцу, і Сыну, і Сьвятому Духу, цяпер і заўсёды, і на 
вякі вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 1 
Першы сьвятар чытае малітву: Адвечны, вечны, Сьвяты 

зь сьвятых, адзінароднага Сына Свайго паслаўшы, 
вылекоўваючы усякую хваробу і усякую нямогласьць душаў і 
целаў нашых, пашлі Сьвятога Твайго Духа і асьвяці гэты 
ялей, і зрабі, каб ён паслужыў памазваемаму слузе Твайму 
(імя) у цалкавітае збавеньне яго ад грахоў, у спадчыну 
Царства Нябеснага. 

Бо Ты Бог вялікі і дзівосны, захоўваючы запавет Твой і 
міласьць Тваю да любячых Цябе, падаючы збавеньне ад 
грахоў праз сьвятога Юнака Твайго, Ісуса Хрыста; 
адрадзіўшага нас, пазбавіўшага ад граху; падаючага сьвятло 
сьляпым, узьнімаючы паўшых, любячы справядлівых і 
літасьцівы да грэшных ; абнавіўшы нас, вывеўшы зь цемры і 
цені сьмяротнай; прамовячых тым, хто ў палоне: “Выходзіце”, 
і тым, хто ў цемры: “Адкрыйцеся!” Бо зазьзяў у сэрцах нашых 
сьвятло спазнаньня Адзінароднага Твайго Сына, з тых часоў 
як Ён дзеля нас на зямлі зьявіўся і меў зносіны зь людзьмі, 
прыняўшым жа Яго даў уладу быць дзяцьмі Боскімі, праз 
хрост адраджэньня усынаўленьне нам падараваўшы, і зрабіў 
нас вольнымі ад валадарства д'ябла. Таму што не добраваліў 
Ты чысьціцца крывёй, але ялеем сьвятым даў выяву Крыжа 
Яго, каб зрабіцца нам Хрыстовым статкам, царскім 

сьвятарствам, народам сьвятым, ачысьціўшы нас вадою і 
асьвяціўшы Духам Тваім Сьвятым. Сам, Уладар Гасподзь,  
дай нам дабрыню дзеля гэтага служэньня Твайго, як даў Ты 
Майсею, слузе Твайму, і Самуілу, умілаванаму Твайму, і Яну, 
абранаму Твайму, і усім, ва усякім родзе дагадзіўшым Табе: 
так дай і нам стаць над гэтым ялеем слугамі новага Запавету 
Сына Твайго, які Ты змацаваў каштоўнаю крывёю Яго. Каб, 
пазбавіўшыся сьвецкіх жаданьняў, мы памерлі дзеля граху і 
сталі жыць для справядлівай набожнасьці, апрануўшыся ў 
Госпада нашага Ісуса Хрыста, праз маючае адбыцца 
памазаньня ялеем, прыносячым асьвячэньне. Ды зробіцца, 
Госпадзі, гэты ялей ялеем радасьці, ялеем асьвячэньня, 
вопраткай царскаю, бранёю сілы, ад усякага дзеяньня д'ябла 
абаронай, пячаткай, дзеля злых падкопаў недаступнай, 
радасьцю сэрца, вясельлям вечным. Каб і памазаныя ім, ялеем 
адраджэньня, былі страшныя сапернікам і зазьзялі зь славе 
сьвятых Тваіх, не маючы плямы альбо заганы, і ды будуць 
яны прынятыя ў вечны Твой супакой і атрымаюць узнагароду 
вышэйшага пакліканьня. 

Бо Ты мілуеш і ратуеш нас, Божа наш, і Табе славу аддаем, 
зь адзінародным Тваім Сынам, і ўсясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 
Амін. 
Пасьля выгаласа, сьвятар дуе тройчы ў лампаду зь ялеем і 

тройчы робіць над ім знак Крыжа. 
Потым першы сьвятар бярэ першы памазок і, акунуўшы яго ў 

сьвяты ялей, памазвае хворага крыжавобразна на ілбу, на ноздрах, 
на шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Першы сьвятар11: Ойча сьвяты, лекару душаў і целаў, Ты 
паслаў адзінароднага Твайго Сына, Госпада нашага Ісуса 
Хрыста ўсялякую хваробу ацаляць і ад сьмерці вызваляць, 
                                                 
11 Гэта малітва прамаўляецца кожным сьвятаром пры памазваньні хворага. 
Калі, у нейкам выпадку, ялееасьвячэньня зьдзясьняе меншая колькасьць 
сьвятароў альбо адзін, малітва ўсёроўна прамаўляецца пры кожным 
памазваньні хворага. 

ацалі і слугу Твайго (альбо Тваю) (імя) ад ўсіх цялесных і 
душэўных немачаў, што агарнулі яго (альбо яе) і ажыві яго 
(альбо яе) ласкаю Хрыста Твайго; малітвамі ўсясьвятое 
Ўладаркі нашае Багародзіцы і Заўсёды Дзевы Марыі; моцью 
сьвятога і жыватворчага Крыжа, абаронай сьвятых Нябесных 
Сілаў, сьвятога і слаўнага прарока, Папярэдніка і 
Хрысьціцеля Яна, сьвятых, слаўных і ўсяхвальных Апосталаў, 
сьвятых слаўніх і пераможных мучанікаў; звышгодных і 
боганосьбітных айцоў нашых; сьвятых лекараў і 
бязсрэбранікаў Касьмы і Дзям’яна, Кіра і Яна, Панцялямона і 
Ярмалая, Самсона і Дзіяміда, Мокія і Анікыты, айца нашага 
Агапіта Кіева—Пячорскага, сьвятых справядлівых 
богабацькоў Якіма і Ганны, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Другі святар: Мір усім. 
Хор: І твайму духу. 

Пракімен, тон 2 
Гасподзь сіла мая і песьня; Ён зрабіўся выратаваньнем 

маім. 
Верш: Строга пакараў мяне Гасподзь, але сьмерцю мяне не 

скараў. 
Пс 117:14, 18 

Дыякан: Мудрасьць. 
Чытальнік: Да Рымлянаў пасланьня сьвятога Апостала 

Паўла чытаньня.. 
Дыякан: Слухаем уважна. 
Апостал, Рым., пач. 116 
Другі сьвятар: Мір табе. 
Чытальнік: І духу твайму. 

Алілуя, тон 5 
Верш: Пра ласкі Твае, Госпадзе, буду сьпяваць вечна, з роду 

ў род абвяшчаць праўду Тваю вуснамі маімі. 
Пс 88:2 

Другое Эвангельля: ад Лукаша, пач. 94 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 2 
Другі сьвятар прамаўляе малітву: Божа вялікі і вышэйшы, 

ад усяго тварэньня прыймаючы глыбокую пашану, 
прамудрасьці крыніца, дабрыні сапраўды неспасьціжная бездань 
і міласэрнасьці бязьмежная бездань! Сам чалавекалюбны 
Уладар, спраў прадвечных і дзівосных Божа, Каго ніхто зь 
людзей думкай не можа спасьцігнуць, паглядзі, пачуй нас, 
нягодных слугаў Тваіх, і калі мы ў імя Тваё вялікае гэты ялей 
прыносім: падай вылячэньня і адпушчэньне грахоў па дару 
Твайму і вылечы іх па мностве літасьці Тваёй. Так, Госпадзі, 
хуткі да прымірэньня, адзін міласьцівы і чалавекалюбны, 
шкадуючы аб злых справах нашых; дасьведчаны, што думка 
чалавека адданая да заганы ад юнацкасьці яго; не жадаючы 
сьмерці грэшніка, але каб ён навярнуўся і жыл; дзеля 
выратаваньні грэшных зрабіўшыйся чалавекам, быўшы Богам, і 
стварыўшыся ва улоньні дзеля стварэньні Твайго. Ты сказаў: “Я 
прыйшоў заклікаць не справядлівых, але грэшных да 
пакаяньня”; Ты адшукаў авечку зьніклую; Ты страчаную драхму 
старанна спагнаў і здабыў; Ты сказаў: “Прыходзячага да Мяне 

не выганю прэч”; Ты блудніцай, сьвятыя Твае ногі сьлёзамі 
арасіўшай, не пагрэбаваў; Ты сказаў: “Колькі бы ты раз ні упаў, 
устань, і будзеш выратаваны”; Ты сказаў, што радасьць бывае на 
нябёсах аб адным грэшніку пакаяўшымся. Сам зірні, міласэрны 
Уладар, зь вышыні сьвятой Сваёй, натхніўшы усіх нас, грэшных 
і нягодных слугаў Тваіх, дабрынёй Сьвятога Духу ў гадзіну гэту, 
і усяліся ў слугу Твайго (імя), які спазнаў свае грахі і 
прыступіўшага да Цябе зь вераю. І, прыняўшы яго са 
уласьцівым Табе чалавекалюбствам, калі ён у чым зграшыў 
словам, альбо справай, альбо думкай, пагадзіся згладзіць усё і 
ачысьці яго ад усялякага граху. І, заўсёды знаходзячыся зь ім, 
захавай яго, каб ён у пакінуты час жыцьця свайго жыў па 
запаведзях Тваіх і больш не зрабіўся радасьцю злому, але ды 
будзе і ў ім услаўленае усясьвятое імя Тваё. 

Бо Ты мілуеш і ратуеш нас, Хрысьце Божа, і Табе славу 
аддаем зь адвечным Тваім Айцом і ўсясьвятым, і добрым, і 
жыватворчым Тваім Духам цяпер, і заўсёды, і на вякі вякоў. 
Амін. 
Потым другі сьвятар бярэ памазок і, акунуўшы яго ў сьвяты 

ялей, памазвае хворага крыжавобразна на ілбу, на ноздрах, на 
шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў 
адзінароднага Твайго Сына, Госпада нашага Ісуса Хрыста 
ўсялякую хваробу ацаляць і ад сьмерці вызваляць, ацалі і 
слугу Твайго (альбо Тваю) (імя) ад ўсіх цялесных і душэўных 
немачаў, што агарнулі яго (альбо яе) і ажыві яго (альбо яе) 
ласкаю Хрыста Твайго; малітвамі ўсясьвятое Ўладаркі нашае 
Багародзіцы і Заўсёды Дзевы Марыі; сілай сьвятога і 
жыватворчага Крыжа, абаронай сьвятых Нябесных Сілаў, 
сьвятога і слаўнага прарока, Папярэдніка і Хрысьціцеля Яна, 
сьвятых, слаўных і ўсяхвальных Апосталаў, сьвятых слаўных 
і пераможных мучанікаў; звышгодных і боганосьбітных айцоў 
нашых; сьвятых лекараў і бяссрэбранікаў Касьмы і Дзям’яна, 
Кіра і Яна, Панцялямона і Ярмалая, Самсона і Дзіяміда, Мокія 
і Анікыты, айца нашага Агапіта Кіева—Пячорскага, сьвятых 

справядлівых богабацькоў Якіма і Ганны, і ўсіх сьвятых 
Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Першы зь сьвятароў: Мір усім. 
Хор: І твайму духу. 

Пракімен, тон 3 
Гасподзь — сьвятло маё і ратунак мой: каго мне баяцца? 
Верш: Гасподзь — цьвярдыня жыцьця майго: каго мне 

палохацца? 
Пс 26:1А, 1Б 

Дыякан: Мудрасьць. 
Чытальнік: Да Карынфянаў пасланьня сьвятога Апостала 

Паўла чытаньня. 
Дыякан: Слухаем уважна. 
Апостал, 1 Кар., пач. 153 
Трэці сьвятар: Мір табе.. 
Чытальнік: І духу твайму. 

Алілуя, тон 2 
Верш: На Цябе, Госпадзе, надзея мая, хай сораму вавек ня 

мецьму. 
Пс 30:2А 

Трэцьця Эвангельля: ад Мацьвея, пачатак 34б 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на вякі 
вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 3 
Трэці сьвятар прамаўляе малітву: Уладар Усятрымаючы, 

сьвяты Цар, караючы і не забіваючы, падтрымліваючы 
падаючых, і уздымаючы зрынутых, цялесныя жальбы чалавечыя 
суцяшаючы! Просім Цябе, Божа наш, каб Ты паслаў міласьць 
Тваю на гэты ялей і на памазваемых ім у імя Тваё: ды 
паслужыць ён ім да вылячэньня душы і цела, і дзеля 
ачышчэньня і збавеньні ад усякага запалу, і усякай хваробы, і 
немачы, і усякай брыдоты цела і духу. Так, Госпадзі, мэдычную 
Тваю сілу зь нябёсаў пашлі, краніся цела, згасі гарачку, палегчы 
пакуту, і усялякую таемную хваробу прагані. Стань лекарам 
слуге Твайму (альбо Тваёй) імя, узьвядзі яго зь ложка 
пакутлівага і зь ложа пакуты разумным і цэлым, падаруй яго 
Царкве Тваёй Табе дагаджаючым і выканаўцам волі Тваёй. 

Бо Ты мілуеш і ратуеш нас, Божа наш, і Табе славу аддаем, 
Айцу і Сыну і Сьвятому Духу, цяпер і заўсёды, і на вякі 
вякоў. Амін. 
Потым трэці сьвятар бярэ памазок і, акунуўшы яго ў сьвяты 

ялей, памаывае хворага крыжавобразна на ілбу, на ноздрах, на 
шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў адзінароднага 
Твайго Сына, Госпада нашага Ісуса Хрыста ўсялякую хваробу 
ацаляць і ад сьмерці вызваляць, ацалі і слугу Твайго (альбо 
Тваю) (імя) ад ўсіх цялесных і душэўных немачаў, што агарнулі 
яго (альбо яе) і ажыві яго (альбо яе) ласкаю Хрыста Твайго; 
малітвамі ўсясьвятое Ўладаркі нашае Багародзіцы і Заўсёды 
Дзевы Марыі; сілай сьвятога і жыватворчага Крыжа, абаронай 
сьвятых Нябесных Сілаў, сьвятога і слаўнага прарока, 
Папярэдніка і Хрысьціцеля Яна, сьвятых, слаўных і 
ўсяхвальных Апосталаў, сьвятых слаўных і пераможных 
мучанікаў; звышгодных і боганосьбітных айцоў нашых; сьвятых 

лекараў і бяссрэбранікаў Касьмы і Дзям’яна, Кіра і Яна, 
Панцялямона і Ярмалая, Самсона і Дзіяміда, Мокія і Анікыты, 
айца нашага Агапіта Кіева—Пячорскага, сьвятых справядлівых 
богабацькоў Якіма і Ганны, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Чацьверты зь сьвятароў: Мір усім. 
Хор: І твайму духу. 

Пракімен, тон 4 
У дзень, калі паклічу Цябе, адразу пачуй мяне. 
Верш: Госпадзе! пачуй малітву маю, і енк мой хай дойдзе 

да Цябе. 
Пс 101:3В, 2 

Дыякан: Мудрасьць. 
Чытальнік: Да Карынфянаў пасланьня сьвятога Апостала 

Паўла чытаньня. 
Дыякан: Слухаем уважна. 
Апостал, 2 Кар., пач. 182б 
Чацьверты сьвятар: Мір табе.. 
Чытальнік: І духу твайму. 

Алілуя, тон 2 
Верш: Цьвёрда я спадзяваўся на Госпада, і Ён да мяне 

прыхіліўся і крык мой пачуў. 
Пс 39:2 

Чацьвёртае Эвангельля: ад Мацьвея, пач. 26 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 

аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 4 
Чацьвёрты сьвятар прамаўляе малітву: Добры і 

чалавекалюбны, дабрасэрны і ўсяміласэрны Гасподзь,  багаты 
літасьцю і багаты дабрынёй, Айцец спачуваньня і Божа 
усялякага суцяшэньня, даўшы моц нам праз сьвятых Тваіх 
Апосталаў ялеем зь малітваю лячыць немачы людзей! Сам і 
гэты ялей выкарыстай дзеля вылячэньня ім памазваемых, 
дзеля збавеньня ад усялякай хваробы і усякай немачы, да 
вызваленьня ад бедаў чакаючых ад Цябе выратаваньня. Так, 
Уладар Гасподзь,  Божа наш, молім Цябе, усёмагутны, аб 
выратаваньні усіх нас; адзіны Лекар душаў і цела, асьвяці усіх 
нас, усякую хваробу вылечваючы! Вылечы і слугу Твайго 
(альбо Тваю) (імя), паднімі яго зь ложка пакутлівага па 
міласэрнасьці Тваёй дабратворнай; наведай яго зь міласьцю і 
спачуваньнем Тваім; адгані ад яго усялякую хваробу і немач, 
каб, узьведзены рукой Тваёю дужай, паслужыў ён Табе са 
усялякай падзякай, каб і мы, цяпер прылучаючыся да Твайго 
невымоўнага чалавекалюбства, апявалі і славілі Цябе, 
зьдзясьняючага справы вялікія і дзівосныя, хвалебныя і 
незвычайныя. 

Бо Ты мілуеш і ратуеш нас, Божа наш, і Табе славу аддаем, 
Айцу, і Сыну, і Сьвятому Духу, цяпер і заўсёды, і на вякі 
вякоў. Амін. 
Потым чацьверты сьвятар бярэ памазок і, акунуўшы яго ў 

сьвяты ялей, памазвае хворага крыжавобразна на ілбу, на ноздрах, 
на шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў 
адзінароднага Твайго Сына, Госпада нашага Ісуса Хрыста 
ўсялякую хваробу ацаляць і ад сьмерці вызваляць, ацалі і 

слугу Твайго (альбо Тваю) (імя) ад ўсіх цялесных і душэўных 
немачаў, што агарнулі яго (альбо яе) і ажыві яго (альбо яе) 
ласкаю Хрыста Твайго; малітвамі ўсясьвятое Ўладаркі нашае 
Багародзіцы і Заўсёды Дзевы Марыі; сілай сьвятога і 
жыватворчага Крыжа, абаронай сьвятых Нябесных Сілаў, 
сьвятога і слаўнага прарока, Папярэдніка і Хрысьціцеля Яна, 
сьвятых, слаўных і ўсяхвальных Апосталаў, сьвятых слаўных 
і пераможных мучанікаў; звышгодных і боганосьбітных айцоў 
нашых; сьвятых лекараў і бяссрэбранікаў Касьмы і Дзям’яна, 
Кіра і Яна, Панцялямона і Ярмалая, Самсона і Дзіяміда, Мокія 
і Анікыты, айца нашага Агапіта Кіева—Пячорскага, сьвятых 
справядлівых богабацькоў Якіма і Ганны, і ўсіх сьвятых 
Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Пяты зь сьвятароў: Мір усім. 
Хор: І твайму духу. 

Пракімен, тон 5 
Ты, Госпадзе, захаваеш іх, аслоніш навекі ад гэтага роду.. 
Верш: Ратуй, Госпадзе; бо няма пабожнага. 

Пс 11:8, 2А 
Дыякан: Мудрасьць. 
Чытальнік: Да Карынфянаў пасланьня сьвятога Апостала 

Паўла чытаньня. 
Дыякан: Слухаем уважна. 
Апостал, 2 Кар., пач. 168 
Пятысьвятар: Мір табе.. 
Чытальнік: І духу твайму. 

Алілуя, тон 5 
Верш: Пра ласкі Твае, Госпадзе, буду сьпяваць вечна. 

Пс 88:2А 
Пятае Эвангельля: ад Мацьвея, пач. 104 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на вякі 
вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 5 
Пяты сьвятар прамаўляе малітву: Госпадзі, Божа наш, 

караючы і зноў вылечваючы; падымаючы зь зямлі беднага, і з 
бруду уздымаючы жабрака; Айцец сіротаў, і прыстань 
насімых бурай, і хворых лекар; немачы нашы без цягару 
носячы, і хваробы нашы на Сябе бяручы; з радасьцю 
памілуючы, пакрываючы нашы беззаконьні і зьнішчаючы 
няпраўды; хуткі на дапамогу і павольны на гнеў; дунуўшы на 
вучняў Сваіх і сказаўшы: “Прыміце Духа Сьвятога: калі каму 
адпусьціце грахі, адпусьцяцца ім”; праймаючы пакаяньне 
грэшнікаў і маючы уладу прабачаць шматлікія і цяжкія грахі, 
і вылячэньня падаючы усім, у немачы і доўгай хваробы 
знаходзічымся! Ты і мяне, нікчэмнага, і грэшнага, і нягоднага 
слугу Твайго, грахамі шматлікімі абцяжаранага і ў гарачых 
асалодах патапіўшагася, закліканага да сьвятой і найвялікшай 
ступені сьвятарства, і годнага ўваходзіць унутр, за фіранку, у 
Сьвятое Сьвятых, куды пракрасьціся позіркамі сьвятыя 
Анёлы жадаюць, і даў чуць евангельскі голас Госпада Бога, і 
сваімі вачамі бачыць выяву сьвятога узьнясеньня, і 
атрымліваць асалоду ад боскай і сьвятой Літургіяй; 
удастоіўшы мяне сьвятадзейнічаць вышэйшыя за нябёсы Твае 
Таямніцы, і прыносіць Табе падарункі і ахвяры за нашы грахі 
і за грахі недасьведчанасьці народа, і быць пасярэднікам за 

Тваіх разумных авечак, каб Табе па шматлікім і невыказным 
Тваім чалавекалюбстве грахі іх згладзіць! Сам, усядобры Цар, 
пачуй малітву маю і ў гэтую гадзіну і сьвяты дзень, і ва 
усялякі час і на усялякім месцы; і ўслухвайся голасу маленьня 
майго, і слузе Твайму (альбо Тваёй) (імя), у немачы душэўнай 
і цялеснай знаходзячымся, вылячэньне пашлі, падаючы яму 
адпушчэньне грахоў і прабачэньне правінаў, як сьвядомых, 
так і несьвядомых; вылекуй яго раны невылекоўныя, 
усялякую хваробу і усялякую немач. Падаруй яму вылячэньне 
душэўнае: бо Ты крануўся цёшчы Пятра, і пакінула яе 
гарачка, і яна устала і служыла Табе. Сам, Уладар, і слузе 
Твайму (альбо Тваёй) (імя) падай вылячэньня і збавеньне ад 
усякай згубнай хваробы, і успомні аб багацьці Твайго 
спачуваньня і літасьці Тваёй. Успомні, што думка чалавека 
старанна адданая да заганы ад юнацкасьці яго, і ні аднаго 
бязгрэшнага не знойдзецца на зямлі: бо знаходзісься 
недатычным граху адзін Ты, прыйшоўшы і выратаваўшы 
чалавечы род, і вызваліўшы нас ад рабства ворагу. Бо калі Ты 
увойдзеш у суд зь слугамі Тваімі, не знойдзецца нікога, 
чыстага ад брыдоты, але усе вусны замкнуцца, не маючы што 
сказаць у сваю абарону, бо як рызьзё жонкі нячыстай 
усялякая праўда наша прад Табою. Таму грахоў юнацкасьці 
нашай не успомні, Госпадзі.  

Бо Ты — надзея у адчаі, і спачынак працуючых і 
абцяжараных беззаконьнямі, і Табе славу аддаем зь адвечным 
Тваім Айцом, і ўсясьвятым, і добрым, і жыватворчым Тваім 
Духам, цяпер і заўсёды, і на вякі вякоў. Амін. 
Потым пяты сьвятар бярэ памазок і, акунуўшы яго ў сьвяты 

ялей, памазвае хворага крыжавобразна на ілбу, на ноздрах, на 
шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў адзінароднага 
Твайго Сына, Госпада нашага Ісуса Хрыста ўсялякую хваробу 
ацаляць і ад сьмерці вызваляць, ацалі і слугу Твайго (альбо 
Тваю) (імя) ад ўсіх цялесных і душэўных немачаў, што агарнулі 
яго (альбо яе) і ажыві яго (альбо яе) ласкаю Хрыста Твайго; 

малітвамі ўсясьвятое Ўладаркі нашае Багародзіцы і Заўсёды 
Дзевы Марыі; сілай сьвятога і жыватворчага Крыжа, абаронай 
сьвятых Нябесных Сілаў, сьвятога і слаўнага прарока, 
Папярэдніка і Хрысьціцеля Яна, сьвятых, слаўных і 
ўсяхвальных Апосталаў, сьвятых слаўных і пераможных 
мучанікаў; звышгодных і боганосьбітных айцоў нашых; сьвятых 
лекараў і бяссрэбранікаў Касьмы і Дзям’яна, Кіра і Яна, 
Панцялямона і Ярмалая, Самсона і Дзіяміда, Мокія і Анікыты, 
айца нашага Агапіта Кіева—Пячорскага, сьвятых справядлівых 
богабацькоў Якіма і Ганны, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Шосты зь сьвятароў: Мір усім. 
Хор: І твайму духу. 

Пракімен, тон 6 
Зьлітуйся, Божа, зь мяне ў вялікай ласцы Тваёй. 
Верш: Чыстае сэрца ўмацуй ува мне, Божа, і дух 

справядлівы аднаві ўва мне. 
Пс 50:3А, 12 

Дыякан: Мудрасьць. 
Чытальнік: Да Галятаў пасланьня сьвятога Апостала 

Паўла чытаньня. 
Дыякан: Слухаем уважна. 
Апостал, Гал., пач. 213 
Шосты зь сьвятар: Мір табе.. 
Чытальнік: І духу твайму. 

Алілуя, тон 6 
Верш: Дабрашчасны муж, што баіцца Госпада і шчыра 

любіць ягоныя запаведзі. 
Пс 111:1 

Шостае Эвангельля: ад Мацьвея, пач. 62 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 

Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 6 
Шосты сьвятар прамаўляе малітву: Дзякуем Цябе, 

Госпадзі, Божа наш, добры і чалавекалюбны, і лекар душаў і 
целаў нашых, хваробы нашы без цяжару носячы, ранамі Якога 
мы усё вылечыліся! Пастыр добры, прыйшоўшы адшукаць 
заблукаўшую авечку, маладушным падаючы суцяшэньне і 
жыцьцё — паваленым; крывавячую дванаццаць гадоў, 
вылекаўшы; дачку хананеянкі ад дэмана жорсткага вызваліўшы; 
доўг прабачыўшы двум вінным і грэшніцы адпушчэньне даўшы; 
вылячэньне расслабленаму падараваўшы разам з прабачэньнем 
грахоў яго; мытара словам апраўдаўшы і разбойніка ў апошнім 
яго спавяданьні прыняўшы; грахі сусьвету узяўшы і да Крыжа 
прыцвячыўшы! Цябе просім і Цябе умольваем: Сам па дабрыні 
Тваёй прыслаб, адпусьці, прабач, Божа, беззаконьні і грахі слугі 
Твайго (альбо Тваёй) (імя), грахі яго сьвядомыя і несьвядомыя, 
зьдзясьнёныя сьвядома і па недасьведчанасьці, праз злачынства і 
непаслушэнства, уначы і ў дзень; альбо калі ён пад забарону 
сьвятара, альбо праклён бацькі, альбо маці падпаў; альбо 
нацешыўся зрокам, альбо тонкім нюхам, або дотыкам 
нячыстым, альбо смакаваньнем блуду, альбо якія—небудзь 
рухамі цела і духу адышоў ад волі Тваёй і Тваёй сьвятыні. Калі 
жа чым і ён зграшыў, і мы, — Ты, як добры і незлапамятны Бог і 
чалавекалюбца, прабач, не дазваляючы ні яму, ні нам упасьці ў 
жыцьцё нячыстае альбо ухіляцца на згубныя шляхі. Так, Уладар 

Госпадзі, пачуй мяне, грэшнага, у гадзіну гэтай молячага за 
слугу Твайго (альбо Тваю) (імя), і прабач, як незлапамятны Бог, 
усё яго грахі, пазбаў яго ад вечнай пакуты. Вусны яго Тваёю 
хвалою напоўні; адкрый вусны яго  дзеля усхваленьня імя 
Твайго; рукі яго працягні да выкананьня запаведзяў Тваіх; ногі 
яго на шлях дабравесьця Твайго накіруй, усе чальцы цела яго і 
думкі умацоўваючы Тваёю дабрынёй. Бо Ты, Бог наш, праз 
сьвятых Тваіх Апосталаў запаведаў нам, гаворачы: “Што бы вы 
ні зьвязалі на зямлі, будзе зьвязана на нябёсах, і што бы вы ні 
разьвязалі на зямлі, будзе разьвязана на нябёсах” І яшчэ: “Калі 
каму адпусьціце грахі, адпусьцяцца ім, калі на кім утрымаеце, 
будуць утрыманыя”. І як Ты пачуў Эзекііля ў скрусе душы яго ў 
гадзіну сьмерці яго і не пагрэбаваў маленьням яго, так і мяне, 
пакорлівага, і грэшнага і нявартага раба Твайго, пачуй у гадзіну 
гэту, калі я малю Цябе.  

Бо Ты,  Гасподзь Ісус Хрыстос, загадаў па Сваёй дабрыні і 
чалавекалюбству семдзесят раз па сямі прабачаць упадаючых 
у грахі, і шкадуеш аб злых справах нашых, і радуесься аб 
павярненьні заблукаўшых: таму што такая веліч Твая, такая і 
міласьць Твая, і мы Табе славу аддаем зь адвечным Тваім 
Айцом, і ўсясьвятым і добрым і жыватворчым Тваім Духам, 
цяпер і заўсёды, і на вякі вякоў. Амін. 
Потым шосты сьвятар бярэ памазок і, акунуўшы яго ў сьвяты 

ялей, памазвае хворага крыжавобразна на ілбу, на ноздрах, на 
шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў адзінароднага 
Твайго Сына, Госпада нашага Ісуса Хрыста ўсялякую хваробу 
ацаляць і ад сьмерці вызваляць, ацалі і слугу Твайго (альбо 
Тваю) (імя) ад ўсіх цялесных і душэўных немачаў, што агарнулі 
яго (альбо яе) і ажыві яго (альбо яе) ласкаю Хрыста Твайго; 
малітвамі ўсясьвятое Ўладаркі нашае Багародзіцы і Заўсёды 
Дзевы Марыі; сілай сьвятога і жыватворчага Крыжа, абаронай 
сьвятых Нябесных Сілаў, сьвятога і слаўнага прарока, 
Папярэдніка і Хрысьціцеля Яна, сьвятых, слаўных і 
ўсяхвальных Апосталаў, сьвятых слаўных і пераможных 

мучанікаў; звышгодных і боганосьбітных айцоў нашых; сьвятых 
лекараў і бяссрэбранікаў Касьмы і Дзям’яна, Кіра і Яна, 
Панцялямона і Ярмалая, Самсона і Дзіяміда, Мокія і Анікыты, 
айца нашага Агапіта Кіева—Пячорскага, сьвятых справядлівых 
богабацькоў Якіма і Ганны, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Дыякан: Слухаем уважна. 
Сёмы зь сьвятароў: Мір усім. 
Хор: І твайму духу. 

Пракімен, тон 7 
Ня ў ятры Тваёй выкрывай мяне, Госпадзе, і ня ў гневе 

Тваім карай мяне. 
Верш: Умілажалься зь мяне, Госпадзе, бо я нямоглы. 

Пс 6:2, 3А 
Дыякан: Мудрасьць. 
Чытальнік: Да Фесалонікійцаў пасланьня сьвятога 

Апостала Паўла чытаньня. 
Дыякан: Слухаем уважна. 
Апостал, Фес., пач. 273 
Сёмы сьвятар: Мір табе.. 
Чытальнік: І духу твайму. 

Алілуя, тон 7 
Верш: Хай пачуе цябе Гасподзь у дзень скрухі, хай 

абароніць цябе імя Бога Якаўлевага. 
Пс 19:2 

Сёмае Эвангельля: ад Мацьвея, пач. 30 
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на вякі 
вякоў. 

Хор: Амін. 
Дыякан: Госпаду памолімся. 
Хор: Госпадзі, памілуй. 

Малітва 7 
Сёмы сьвятар прамаўляе малітву: Уладар Гасподзь,  

Божа наш, лекар душаў і целаў, часовы запал вылекоўваючы, 
вылечваючы усялякую хваробу і усялякую немач у народзе, 
жадаючы, каб усе людзі выратаваліся і дашлі да спазнаньня 
ісьціны: Ты не жадаеш сьмерці грэшніка, але каб ён пакаяўся і 
жыл! Бо Ты, Госпадзі, у Старым запавеце паклаў пакаяньне 
грэшнікам: Давыду, і нінэвіцянам, і жыўшым раней і пасьля 
іх: але і па выкананьні задуму аб Тваім увасабленьні, Ты 
заклікаў не справядлівых, але грэшных да пакаяньня: як 
мытара, як блудніцу, як разбойніка, як праклянальніка і 
ганіцеля — вялікага Паўла — праз пакаяньне Ты прыняў. 
Пятра, вяршэнствуе і Апостала Твайго, адмовіўшагася ад 
Цябе тройчы, Ты прыняў праз пакаяньне, і заклікаў да 
служэньня і абяцаў яму, гаворачы: “Ты — Пётр, і на гэтай 
скале Я узьвяду Царкву Маю, і брама пекла не адолее яе, і дам 
табе ключы Царствы Нябеснага”. Таму і мы, добры і 
чалавекалюбны, па праўдзівым Тваім зарокам адважваючыся, 
просім Цябе і умольваем у гадзіну гэту: пачуй маленьня наша 
і прымі яго, як фіміям, прыемны Табе, і наведай слугу Твайго 
(альбо Тваю) (імя), і калі ён у чым зграшыў словам, альбо 
справай, альбо думкай, альбо уначы, альбо ў дзень; альбо пад 
забаронай сьвятара апынуўся, альбо пад уласнае адлучэньне 
падпаў, альбо клятвай быў раздражнёны і сам пакляўся, — 
Цябе заклікаем і Цябе просім: прыслаб, адпусьці, прабач яму 
Божа, не пазіраючы на беззаконьні яго і грахі, і на усё, у 
сьвядомасьці і ў недасьведчанасьці зьдзясьнёнае ім. І калі ён 
штосьці зь запаведзяў Тваіх парушыў, альбо зграшыў, як 
носячы цела і ў сьвеце жывучы, альбо пад дзеяньнем злога, 

Ты Сам, як добры і чалавекалюбны Бог, прабач: бо няма 
чалавека, які жыл бы і не зграшыў, таму што адзін Ты 
захоўваесься бязгрэшным: праўда Твая — праўда ва усе 
стагодзьдзя, і слова Тваё — ісьціна.  

Бо Ты стварыў чалавека не на пагібель, але дзеля 
прытрымліваньня запаведзяў Тваіх і атрыманьне ў спадчыну 
нятленнага жыцьця, і мы Табе славу аддаем, зь адвечным 
Тваім Айцом, і Ўсясьвятым і добрым і жыватворчым Тваім 
Духам, цяпер і заўсёды, і на вякі вякоў. Амін. 
Потым сёмы сьвятар бярэ памазок і, акунуўшы яго ў сьвяты 

ялей, памазвае хворага крыжавобразна на ілбу, на ноздрах, на 
шчоках, на вуснах, на грудзі і на руках зь абодвух бакоў, 
прамаўляючы наступную малітву: 

Ойча сьвяты, лекару душаў і целаў, Ты паслаў адзінароднага 
Твайго Сына, Госпада нашага Ісуса Хрыста ўсялякую хваробу 
ацаляць і ад сьмерці вызваляць, ацалі і слугу Твайго (альбо 
Тваю) (імя) ад ўсіх цялесных і душэўных немачаў, што агарнулі 
яго (альбо яе) і ажыві яго (альбо яе) ласкаю Хрыста Твайго; 
малітвамі ўсясьвятое Ўладаркі нашае Багародзіцы і Заўсёды 
Дзевы Марыі; сілай сьвятога і жыватворчага Крыжа, абаронай 
сьвятых Нябесных Сілаў, сьвятога і слаўнага прарока, 
Папярэдніка і Хрысьціцеля Яна, сьвятых, слаўных і 
ўсяхвальных Апосталаў, сьвятых слаўных і пераможных 
мучанікаў; звышгодных і боганосьбітных айцоў нашых; сьвятых 
лекараў і бяссрэбранікаў Касьмы і Дзям’яна, Кіра і Яна, 
Панцялямона і Ярмалая, Самсона і Дзіяміда, Мокія і Анікыты, 
айца нашага Агапіта Кіева—Пячорскага, сьвятых справядлівых 
богабацькоў Якіма і Ганны, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 
Пасьля  гэтага хворы, прыняўшы Ялееасьвячэньня, калі можа, 

сам уваходзіць у кола сьвятароў і стаіць, падтрымоўваемы 
роднымі, альбо сядзіць. Калі жа не можа устаць, сьвятары самі 
атачаюць яго, ляжачага на ложку. Кіруючы (першы) сьвятар, 
узяўшы сьвятое Евангельле і расчыніўшы яго, ускладае пісьмёнамі 

на галаву хворага, і усе сьвятары ускладаюць на яго рукі. Першы 
жа зь сьвятароў не ускладае руку, але, гучным голасам, прамаўляе 
наступную малітву, у то час як іншыя сьвятары сьпяваюць: 
"Госпадзі, памілуй": 

Уладару сьвяты, добрасардэчны і шматлітасьцівы Госпадзе 
Ісусе Хрысьце, Сыне і Слова Бога жывога, Ты не жадаеш 
сьмерці грэшніка, але хочаш, каб ён навярнуўся і жыў; не маю 
руку грэшную ўскладаю я на галаву тых, хто набліжаецца да 
Цябе ў грахох і просіць у Цябе праз нас адпушчэньня грахоў, 
але Тваю руку моцную і магутную, што ў гэтым сьвятым 
Евангельлі, (калі шмат сьвятароў: якое суслужыцелі мае 
трымаюць на галаве слугі Твайго (альбо Тваёй) (імя)) і 
малюся (з імі), і прашу спагадлівае і незлапамятнае Тваё 
чалавекалюбства, Божа, Збаўца наш, хто праз прарока свайго 
Натана дараваў адпушчэньне Давіду, калі той пакаяўся ў сваіх 
грахох; хто прыняў малітву пакаяньня Манасіі; зь уласьцівым 
Табе чалавекалюбствам прымі слугу Твайго (альбо Тваю) 
(імя), які (альбо якая) прыходзіць, каючыся ў сваіх правінах, і 
не зважай на ўсе хібы ягоныя (альбо ейныя). Бо Ты Бог наш, 
які загадаў прабачаць семдзесят разоў па сем тым, што 
ўпадаюць ў грахі, бо веліч Твая адпавядае літасьці Тваёй, і 
Табе належыць ўсякая слава, пашана і пакланеньне, цяпер, і 
заўсёды, і на вякі вякоў. Амін. 
Сьвятар(ы) здымаюць Евангельле з галавы хворага, і даюць яму 

пацалаваць яго.  
Дыякан: Памілуй нас, Божа, па вялікай міласьці Тваёй, 

молімся Табе, пачуй нас і памілуй. 
Людзі (на кожную просьбу): Госпадзі, памілуй. (3) 
Яшчэ молімся аб літасьці, жыцьці, міры, здароўі, 

выратаваньні, наведваньні і адпушчэньні грахоў слугі Боскага 
(альбо Боскай) (імя) і аб прабачэньні яму (ёй) усялякага граху 
сьвядомага і несьвядомага 

Бо Ты — міласьцівы і чалавекалюбны Бог, і Табе славу 
аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Хор: Амін. 

Саматонныя, тон 4 
Слава Айцу, і Сыну, і Сьвятому Духу. 
Маючы крыніцу вылячэньняў, сьвятыя бяссрэбранікі, вы 

вылячэньня падаеце усім жывучым у нястачы, як найвялікшых 
здольнасьцяў удастоеныя ад невычэрпнай крыніцы — 
Выратавальніка Хрыста. Бо прамаўляе да вас Гасподзь,  як да 
роўных рэўнасьцю Апосталам: “Вось, Я даў вам уладу над 
духамі нячыстымі, каб іх выганяць, і лячыць усялякую хваробу 
і усялякую немач!” Таму, паводле наказаў Яго доблесна 
пажыўшы, вы безкаштоўна атрымалі і безкаштоўна падаеце, 
вылечваючы запал душаў і целаў нашых. 

Цяпер і заўсёды, і на вякі вякоў. Амін. 
Прыслухайся да маленьняў слугаў Тваіх, Усягодная, 

спыняючы беды, на нас паўстаўшыя, ад усякай скрухі нас 
пазбаўляючы: бо Цябе адну як цьвёрдую і надзейную апору 
мы маем, і ў Табе абарону здабылі. Ды не пасаромеемся, 
Уладарка, Цябе заклікаючы! Пасьпяшайся выканаць маленьня 
да Цябе зь вераю клікаючых: “Радуйся, Уладарка, усім 
дапамога, радасьць і покрыва і выратаваньне душаў нашых!” 

Сьвятар: Слава Табе, Хрысьце Божа, надзея наша, слава 
Табе. 

Людзі: Слава Айцу, і Сыну, і Сьвятому Духу, цяпер, і 
заўсёды, і на вякі вякоў. Амін 

Госпадзе, памілуй. (3) Ойча, дабраславі. 
Сьвятар: Хрыстос, праўдзівы Бог наш, малітвамі ўсячыстае 

свае Маці, сілаю пачэснага і жыватворчага Крыжа, малітвамі 
сьвятога, слаўнага і годнага пахвалы апостала Якуба, 
першасьвятара Ерусалімскага, брата Божага і ўсіх сьвятых, хай 
зьмілуецца над намі і збавіць нас, бо Ён добры і Чалавекалюбец. 

Прыняўшы Ялееасьвячэньня прамаўляе: Дабраславіце, 
айцы сьвяты, прабачце мяне грэшнага. (3) 
Прыняўшы дабраслаўленьня дзякуе Госпаду. 

 

ЧЫН МАЛАГА АЛЕЕАСЬВЯЧЭНЬНЯ 

У царкве альбо доме хворага рыхтуецца столік, накрыты 
чыстым абрусом. На яго ставяць місу з пшаніцай, а на пшаніцу – 
пустую лампаду. У пшаніцу вакол лампады ўстаўляюць сьвечкі і 
памазкі – па ліку сьвятароў, якія будуць браць удзел у 
алеепамазаньні. Кладуць таксама сьвятое Эвангельле, крыж і 
ставяць сасуд зь алеем. Кожнаму са сьвятароў даецца па сьвечцы. 

Сьвятар (першы альбо калі ён толькі адзін), убраны ў 
сьветлыя эпітрахіль і філон, кадзіць спачатку наўкол століка, 
потым ўсю царкву ці дом, тады людзей, і гаворыць: 

Пачатак звычайны, б. 3 
Псальма 142 

Госпадзе, пачуй малітву маю, уваж маленьню майму па 
праўдзе Тваёй; пачуй мяне па праўдзе Тваёй і не ўваходзь у 
суд з рабом Тваім, бо не апраўдаецца прад Табою ніводзін 
жывы. Вораг перасьледуе душу маю, затаптаў у зямлю 
жыцьцё маё, прымусіў мяне жыць у цемры, як даўно 
памерлых, і засмуціўся ўва мне дух мой, зьнямела ўва мне 
сэрца маё. Прыгадваю дні мінулыя, думаю пра ўсе дзеі Твае, 
разважаю пра дзеі рук Тваіх, працягваю да Цябе рукі мае; 
душа мая — да Цябе, як перасохлая зямля. Хутчэй пачуй 
мяне, Госпадзе: дух мой зьнемагае; не хавай аблічча Твайго 
ад мяне, каб я не спадобіўся тым, што ў магілу ідуць. Дай мне 
рана пачуць ласку Тваю, бо я на Цябе спадзяюся. Пакажы 
мне, Госпадзе, дарогу, па якой мне ісьці, бо да Цябе я ўзношу 
душу маю. Вызвалі мяне, Госпадзе, ад ворагаў маіх; да Цябе 
прыбягаю. Навучы мяне выконваць волю Тваю, бо Ты — Бог 
мой; Дух Твой добры вядзе мяне ў зямлю праўды. Дзеля імя 
Твайго, Госпадзе, ажыві мяне; дзеля праўды Тваёй выведзі зь 
нягоды душу маю і зь літасьці Тваёй зьлічы ворагаў маіх, і 
загубі ўсіх, што ўціскаюць душу маю, бо я — Твой раб.  

Слава Айцу, і Сыну, і Сьвятому Духу, цяпер, і заўсёды, 
і на вякі вякоў. Амін. 

Алілуя, алілуя, алілуя. Слава Табе, Божа. (3) 
Дыякан: У супакоі Госпаду памолімся. 



 83 

Людзі: Госпадзе, памілуй. (пасьля кожнае просьбы) 
Дыякан: За супакой зь вышыняў і збаўленьне душ нашых 

Госпаду памолімся.  
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду 
памолімся. 

Дыякан: Каб гэты алей быў дабраслаўлёны сілаю і 
дзеяньнем, і найсьцем Сьвятога Духа, Госпаду памолімся. 

Дыякан: За слугу Божага (альбо Божую), і каб Бог 
наведаў яго (альбо яе), і каб зышла на яго (альбо яе) ласка 
Сьвятога Духа, Госпаду памолімся. 

Каб яму (альбо ёй) выбавіццца ад усякага смутку, гневу і 
нястачы, Госпаду памолімся. 

Заступіся, зжалься, збаў і сьцеражы яго (альбо яе) і нас, 
Божа, ласкаю Тваёю. 

Дыякан: Успамянуўшы ўсясьвятую, усячыстую, 
усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддайма. 

Людзі: Табе, Госпадзе.  
Дыякан: Госпаду памолімся.  
Людзі: Госпадзе, памілуй. 
Запальваюцца сьвечкі. Першы сьвятар улівае алей у лямпаду і 

чытае малітву асьвячэньня. Калі ёсьць некалькі сьвятароў, то 
першы чытае малітву голасна, а іншыя ціха. У канцы ўсе 
дабраслаўляюць алей знакам крыжа. 

Сьвятар: Госпадзе, дабрынёй і міласэрнасьцю сваёю Ты 
ацаляеш раны душаў і целаў нашых; дык, Уладару, асьвяці гэты 
алей, каб быў ён памазваным ім для ацаленьня, для адыманьня 
ўсялякае пакуты, бруду цялеснага і духоўнага, і ўсяго благога, і 
каб ў гэтым уславілася Тваё ўсясьвятое імя, Айца, і Сына, і 
Сьвятога Духа, цяпер, і заўсёды, і на вякі вякоў. 

Людзі: Амін. 
Дыякан: Будзьма ўважлівыя. 
Сьвятар: Мір усім. 
Дыякан: Мудрасьць. Будзьма ўважлівыя. 

Пракімен, тон 1 
Хай будзе ласка Твая, Госпадзе, зь намі, мы так на Цябе 

надзею ўскладаем.. 
Верш: Радуйцеся, праведнікі, у Госпадзе: шчырым 

прыстоіць хваліць! 
Пс 32:22, 1 

Сьвятар: Мудрасьць. 
Дыякан: Чытаньне лісту сьвятога апостала Якава. 
Сьвятар: Будзьма ўважлівыя. 
Чытаньня Апостала, Як., пач. 57б 
Сьвятар: Мір табе. 
Дыякан: Мудрасьць. Будзьма ўважлівыя. 
Людзі: Алілуя, алілуя, алілуя. 
Верш : Пра міласьць і суд буду сьпяваць: Табе, Госпадзе, 

буду сьпяваць. 
Пс 100:1 

Дыякан: Мудрасьць, устаньце, будзем слухаць сьвятое 
Эвангельле. 

Сьвятар: Мір усім.  
Людзі: І твайму духу. 
Сьвятар: Чытаньне сьвятога Эвангельля паводле Лукі. 
Людзі: Слава Табе, Госпадзе, слава Табе.  
Дыякан: Будзьма ўважлівыя. 
Эвангельля, Лк., пач. 53 
Людзі: Слава Табе, Госпадзе, слава Табе. 
Дыякан: Памілуй нас, Божа, паводле Тваёй вялікай 

міласэрнасьці, молімся Табе, пачуй нас і памілуй. 
Людзі: Госпадзе, памілуй. (3) 
Дыякан: Яшчэ молімся за міласьць, жыцьцё, мір, 

здароўе, збаўленьне, боскае наведаньне і адпушчэньне грахоў 
для слугі Божага (альбо Божай); скажам усе: 

Дыякан: Каб  Гасподзь Бог паслаў яму (альбо ёй) ласку 
збаўленьня і вызваленьня ад немачы, і ўзьняў яго (альбо яе) зь 
ложа хваробы, скажам усе: Госпадзе, пачуй нас і памілуй. 

Сьвятар: Бо Ты міласэрны і чалавекалюбны Бог, і Табе 
славу аддаем, Айцу, і Сыну, і Сьвятому Духу, цяпер, і 

заўсёды, і на вякі вякоў. 
Людзі: Амін. 
Дыякан: Госпаду памолімся. 
Людзі: Госпадзе, памілуй. 
Сьвятар: Адвечны, бясконцы, сьвяцейшы за сьвятых, Ты 

паслаў Сына свайго адзінароднага ацаляць усялякую хваробу 
і ўсялякую немач душаў і целаў нашых; зышлі Сьвятога 
Твайго Духа і асьвяці гэты алей, і зрабі, каб ён быў 
памазванаму ім слузе Твайму (альбо памазваемай ім слузе 
Тваёй) дзеля дасканалага вызваленьня ад грахоў ягоных 
(альбо ейных), для спадкаемства валадарства нябеснага. 

Сьвятар (голасна): Бо ў Цябе міласэрнасьць і 
збаўленьне, Хрысьце Божа наш, і Табе славу аддаем, Айцу, і 
Сыну, і Сьвятому Духу, цяпер, і заўсёды, і на вякі вякоў.  

Людзі: Амін. 
Сьвятар акунае пэндзлік альбо іншы памазок у сьвяты алей і 

крыжападобна памазвае хвораму лоб, ноздры,шчокі, вусны, грудзі, 
рукі зь абодвух бакоў, і кажа: 

Ойча сьвяты, лекару душаў і целаў, Ты паслаў 
адзінароднага Твайго Сына, Госпада нашага Ісуса Хрыста 
ўсялякую хваробу ацаляць і ад сьмерці вызваляць, ацалі і 
слугу Твайго (альбо Тваю) (імя) ад ўсіх цялесных і душэўных 
немачаў, што агарнулі яго (альбо яе) і ажыві яго (альбо яе) 
ласкаю Хрыста Твайго; малітвамі ўсясьвятое Ўладаркі нашае 
Багародзіцы і Заўсёды Дзевы Марыі; сілай сьвятога і 
жыватворчага Крыжа, абаронай сьвятых Нябесных Сілаў, 
сьвятога і слаўнага прарока, Папярэдніка і Хрысьціцеля Яна, 
сьвятых, слаўных і ўсяхвальных Апосталаў, сьвятых слаўных 
і пераможных мучанікаў; звышгодных і боганосьбітных айцоў 
нашых; сьвятых лекараў і бяссрэбранікаў Касьмы і Дзям’яна, 
Кіра і Яна, Панцялямона і Ярмалая, Самсона і Дзіяміда, Мокія 
і Анікыты, айца нашага Агапіта Кіева—Пячорскага, сьвятых 
справядлівых богабацькоў Якіма і Ганны, і ўсіх сьвятых 
Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 

заўсёды, і на вякі вякоў. Амін. 
Тады гасіць сваю сьвечку. Калі ёсьць некалькі сьвятароў, 

кожны зь іх таксама памазвае хворага, гаворачы малітву "Ойча 
сьвяты..." і гасіць сваю сьвечку. Таксама гасіцца адпаведная 
сьвечка на стале. 

Пасьля гэтага першы сьвятар разгортвае кнігу сьвятога 
Эвангельля, ускладае яе пісьмёнамі ўніз на галаву хворага, і, 
прытрымліваючы Евангельле (разам зь іншымі сьвятарамі), 
моліцца:  

Уладару сьвяты, добрасардэчны і шматлітасьцівы 
Госпадзе Ісусе Хрысьце, Сыне і Слова Бога жывога, Ты не 
жадаеш сьмерці грэшніка, але хочаш, каб ён навярнуўся і 
жыў; не маю руку грэшную ўскладаю я на галаву тых, хто 
набліжаецца да Цябе ў грахох і просіць у Цябе праз нас 
адпушчэньня грахоў, але Тваю руку моцную і магутную, што 
ў гэтым сьвятым Евангельлі, (калі шмат сьвятароў: якое 
спаўслужыцелі мае трымаюць на галаве слугі Твайго (альбо 
Тваёй) (імя)) і малюся (з імі), і прашу спагадлівае і 
незлапамятнае Тваё чалавекалюбства, Божа, Збаўца наш, хто 
праз прарока свайго Натана дараваў адпушчэньне Давіду, калі 
той пакаяўся ў сваіх грахох; хто прыняў малітву пакаяньня 
Манасіі; зь уласьцівым Табе чалавекалюбствам прымі слугу 
Твайго (альбо Тваю) (імя), які (альбо якая) прыходзіць, 
каючыся ў сваіх правінах, і не зважай на ўсе хібы ягоныя 
(альбо ёйныя). Бо Ты Бог наш, які загадаў прабачаць 
семдзесят разоў па сем тым, што ўпадаюць ў грахі, бо веліч 
Твая адпавядае літасьці Тваёй, і Табе належыць ўсякая слава, 
пашана і пакланеньне, цяпер, і заўсёды, і на вякі вякоў. Амін. 

Сьвятар(ы) здымаюць Эвангельле з галавы хворага, і 
даюць яму пацалаваць яго.  

Сьвятар: Слава Табе, Хрысьце Божа, надзея наша, слава 
Табе. 

Людзі: Слава Айцу, і Сыну, і Сьвятому Духу, цяпер, і 
заўсёды, і на вякі вякоў. Амін 

Госпадзе, памілуй. (3) Ойча, дабраславі 
Сьвятар: Хрыстос, праўдзівы Бог наш, малітвамі ўсячыстае 

свае Маці, сілаю пачэснага і жыватворчага Крыжа, малітвамі 
сьвятога, слаўнага і годнага пахвалы апостала Якуба, 
першасьвятара Ерусалімскага, брата Божага, і ўсіх сьвятых, хай 
зьмілуецца над намі і збавіць нас, бо Ён добры і Чалавекалюбец. 

Людзі: Амін. 

АЛЕЕАСЬВЯЧЭНЬНЯ ЦЯЖКА ХВОРАГА 
Калі хворы ў цяжкім стане, і няма часу ці магчымасьці выканаць 

увесь абрад, сьвятар чытае толькі малітву асьвячэньня алею: 
Госпадзе, дабрынёй і міласэрнасьцю сваёю Ты ацаляеш раны 

душаў і целаў нашых; дык, Уладару, асьвяці гэты алей, каб быў 
ён памазваным ім для ацаленьня, для адыманьня ўсялякае 
пакуты, бруду цялеснага і духоўнага, і ўсялякага благога; і каб ў 
гэтым праславілася Тваё ўсесьвятое імя, Айца, і Сына, і 
Сьвятога Духа, цяпер, і заўсёды, і на вякі вякоў. 

Сьвятар: Госпаду памолімся. 
І памазвае хворага, кажучы: 
Ойча сьвяты, лекару душаў і целаў, Ты паслаў 

адзінароднага Твайго Сына, Госпада нашага Ісуса Хрыста 
ўсялякую хваробу ацаляць і ад сьмерці вызваляць, ацалі і 
слугу Твайго (або Тваю) (імя) ад ўсіх цялесных і душэўных 
немачаў, што агарнулі яго (або яе) і ажыві яго (або яе) ласкаю 
Хрыста Твайго; малітвамі ўсясьвятое Уладаркі нашае 
Багародзіцы і Заўсёды Дзевы Марыі, і ўсіх сьвятых Тваіх. 

Бо Ты крыніца ацаленьняў, Хрысьце Божа наш, і Табе 
славу аддаем, Айцу, і Сыну, і Сьвятому Духу, цяпер, і 
заўсёды, і на вякі вякоў. Амін. 

Сьвятар (водпуск): Хрыстос, праўдзівы Бог наш, малітвамі 
ўсячыстае свае Маці, сілаю годнага і жыватворчага Крыжа, 
малітвамі сьвятога, слаўнага і годнага апостала Якуба, 
першасьвятара Ерусалімскага, брата Божага, і ўсіх сьвятых, хай 
зьмілуецца над намі і збавіць нас, бо Ён добры і Чалавекалюбец. 

Людзі: Амін.  

ТАЯМНІЦА СПОВЕДЗІ  
Сьвятар, усклаўшы на сябе эпітрахіль: 
Пачатак звычайны, б. 312 
Памілуй нас, Госпадзе, памілуй нас; ніякага апраўданьня 

не знайшоўшы, гэтую малітву Табе, Уладару, мы, грэшныя, 
прыносім: зжалься над намі. 

Слава: 
Госпадзе, памілуй нас, бо на Цябе спадзяемся; ня гневайся 

на нас надта і не памятай беззаконьняў нашых, але глянь на 
нас ласкава і выбаў нас ад ворагаў нашых, бо Ты Бог наш, а 
мы людзі Твае, ўсе – творы рук Тваіх, і імя Тваё клічам. 

Цяпер. 
Міласэрнасьці дзьверы адчыні нам, дабраслаўлёная 

Багародзіца, каб мы, што спадзяемся на Цябе, не загінулі, але 
выбавіліся праз Цябе ад бедаў, бо Ты збаўленьне роду 
хрысьціянскага. 

І падрабязна распытаўшы каетніка пра ўсе грахі яго, накладае 
эпітымію (пакуту) і кажа: 

Сьвятар:  Пакланіся.  
І гаворыць наступную малітву: 
Сьвятар: Госпаду памолімся. 
Госпадзе Божа збаўленьня слугаў Тваіх, добры, шчодры і 

доўгацярплівы, што шкадуеш пра нашы благія ўчынкі, Ты 
хочаш ня сьмерці грэшніка, але каб ён навярнуўся і жыў; дык 
і зараз зьлітуйся са слугі Твайго (альбо Тваёй), і дай яму 
(альбо ёй) вобраз пакаяньня, прабачэньне грахоў і 
адпушчэньне, даруючы яму (альбо ёй) ўсякую правіну, 
вольную ці міжвольную, прыміры і зьяднай яго (альбо яе) са 
сьвятой Тваёй Царквою праз Ісуса Хрыста Госпада нашага, зь 
якім Табе належыць улада і веліч, цяпер, і заўсёды, і на вякі 

                                                 
12 Пры небясьпецы сьмерці каетніка сьвятар кажа толькі малітву 
разграшэньня. 
У некаторых беларускіх Трэбніках пачатковыя малітвы чытаются 
сьвятаром толькі да выгаласу “Бо Тваё ёсьць уладарства:”. Але існуюць і 
варыянты з прамаўленьням усёй групы пачатковых малітваў. 

вякоў. Амін. 
Сьвятар, пакрыўшы галаву каетніка эпітрахілям, чытае над 

ім малітву разграшэньня, а ў канцы дабраслаўляе яго знакам 
крыжа. 

Бог дараваў, праз прарока Натана, Давіду, які прызнаў 
грахі свае, і Пятру, які горка аплакаў сваё адступніцтва, і 
блудніцы, якая пралівала сьлёзы ля Ягоных ног, і мытніку, і 
блуднаму сыну; гэты ж Бог хай даруе і табе ўсё праз мяне, 
грэшнага, як у гэтым веку, так і ў будучым, і не асудзіць цябе 
перад страшным сваім пасадам; аб правінах, вызнаных табою, 
больш не турбуйся; ідзі зь мірам. 

Альбо:  
Гасподзь і Бог наш Ісус Хрыстос, у ласцы і шчодрасьці 

свайго чалавекалюбства, хай прабачыць табе, дзіця (імя), усе 
правіны твае; і я, няварты сьвятар, уладаю Ягонаю, мне 
дадзенаю, прабачаю і адпускаю табе ўсе грахі твае ў імя Айца, 
і Сына, і Сьвятога Духа. Амін. 

Дастойна ёсьць сапраўды называць шчасьліваю Цябе, 
Багародзіца, вечна дабраслаўлёную і беззаганную Маці Бога 
нашага. Больш годную пашаны за хэрувімаў і без параўнаньня 
больш слаўную за сэрафімаў, што, захаваўшы дзявоцтва, 
нарадзіла Бога—Слова, існую Багародзіцу, Цябе мы 
ўзьвялічваем. 

Слава Табе, Хрыстос Бог наш, надзея наша, слава Табе. 
Слава Айцу, і Сыну, і Сьвятому Духу, цяпер і заўсёды, 

і на вякі вякоў. Амін. 
Сьвятар (малы водпуск)13: Хрыстос, праўдзівы Бог наш, 

малітвамі Ўсячыстае Сваёй Маці, звышгодных і боганосных 
айцоў нашых, і ўсіх сьвятых памілуе і збавіць нас, як Добры і 
Чалавекалюбца. 

МАЛІТВА ВЫЗВАЛЕНЬНЯ АД КЛЯТВЫ (ПРЫСЯГІ) 
Міласэрны Гасподзь,  добры і чалавекалюбца, дзеля Тваіх 

шчадрот паслаў у сьвет адзінароднага Твайго Сына, каб 

                                                 
13 Альбо водпуск адпаведнага дня. 

зьнішчыць сьпіс грахоў і вызваліць ад ланцугоў грахамі 
зьвязаных, і прапаведваў увязьнёным вольнасьць. Ты, Уладыка, 
і слугу Твайго (альбо Тваю) (імя) Тваёй дабрынёй вызвалі ад 
аковаў, якія яго (яе) прыгнечваюць, і зрабі так, каб ён (яна) ва 
ўсялякі час і на ўсялякім месцы бязгрэшна, зь адвагай, 
прыходзіў (ла) да Тваёй велічы і з чыстым сумленьнем прасіў 
(альбо прасіла) ад Цябе багатай міласьці. 

Бо Ты міласэрны і чалавекалюбца Бог, і Табе славу 
узносім, Айцу, і Сыну, і Сьвятому Духу, цяпер і заўсёды, і на 
вякі вякоў. Амін.  

 



ЧЫН ПРЫЧАШЧЭНЬНЯ ХВОРАГА 
Каля ложка хворага рыхтуецца столік, пакрыты чыстым 

абрусом. Сьвятар ставіць на столік чашу, укладае ў яе часьцінку 
сьвятых дароў і ўлівае крыху віна. Тады пачынае маліцца.  

Пачатак звычайны, б. 3 
Верую ў адзінага Бога Айца, усеўладарнага, Тварца неба і 

зямлі, усяго бачнага й нябачнага. I ў адзінага Госпада Ісуса 
Хрыста, Сына Божага, адзінароднага, ад Айца роджанага перад 
усімі вякамі: Сьвятло ад Святла, Бога праўдзівага ад Бога 
праўдзівага, нястворанага, але народжанага, адзінаіснага зь 
айцом, празь Якога ўсё сталася. Ен дзеля нас, людзей, і дзеля 
нашага збаўленьня зыйшоў зь неба й прыняў цела ад Духа 
Сьвятога й Дзевы Марыі, і стаўся Чалавекам; быў укрыжаваны 
за наспры Понцкім Пілаце, і пакутаваў і быў пахаваны і 
ўваскрос на трэці дзень, згодна зь Пісаньнем; узыйшоў у нябёсы 
і сядзіць праваруч Айца; і зноў прыйдзе ў славе судзіць жывых і 
памерлых, і Ягонаму валадарству ня будзе канца. Верую ў Духа 
Сьвятога, Госпада жыцьцятворчага, Які ад Айца зыходзіць, 
Каму нароўні зь айцом і Сынам пакланеньне й слаўленьне 
належаць, і Які вяшчаў праз прарокаў. Верую ў адзіную 
Сьвятую, Саборную і Апостальскую Царкву. Вызнаю адзін 
хрост на збаўленьне ад грахоў. Чакаю ўваскрасеньня памерлых і 
жыцьця будучага веку. Амін. 

Зрабі мяне сёньня, Сыне Божы, удзельнікам Тваёй Тайнай 
вячэры; я ня здраджу ворагам Тваім тайны і ня дам 
пацалунку, як Юда, але, як разбойнік, вызнаю Цябе: успомні 
мяне, Госпадзе, у Тваім валадарстве. 

Слава: 
Уладару нябесны, Суцяшальніку, Духу праўды, Ты ўсюды 

прысутны і ўсё напаўняеш, Скарбніца дабра і жыцьця 
Падаўца, прыйдзі і пасяліся ў нас, і ачысьці нас ад ўсяго 
благога, і збаў, Добры, душы нашы. 

Цяпер:  
Бога, які прыняў цела ад Цябе, мы ўведалі, Багародзіца 

Дзева; малі Яго за збаўленьне душаў нашых. 
Госпадзе, памілуй. (40 разоў) 

Малітва. 
Уладару Госпадзе Ісусе Хрысьце, Выратавальнік наш, Ты 

адзіны маеш уладу адпускаць грахі; як добры і 
чалавекалюбны Бог, не зважай на сьвядомыя і несьвядомыя 
правіны слугі Твайго (альбо Тваёй) (імя), і дай яму (альбо ёй) 
без асуджэньня прыняць ўсячыстыя Тайны Твае не на пакуту, 
не на памнажэньне грахоў, але для ачышчэньня душы і цела і 
як заруку Твайго валадарства. Бо Ты – памочнік, і моцны мур, 
і заслона ад праціўніка, і ачышчэньне ад правінаў яго (яе). Бо 
Ты літасьцівы і чалавекалюбны Бог, і Табе славу аддаем, 
Айцу, і Сыну, і Сьвятому Духу, цяпер, і заўсёды, і на вякі 
вякоў. Амін. 

Другая малітва.  
Госпадзе, ведаю, што я ня варты, каб Ты ўвайшоў пад дах 

мой, у дом душы маёй, бо яна апусьцелая і заняпалая, і няма 
там прыстойнага месца, дзе б Табе прытуліць галаву. Але так, 
як Ты хочаш быць са мною, я спадзяюся на шчодрасьць Тваю 
і прыходжу да Цябе. Загадай адчыніцца дзьвярам нягодных 
маіх вуснаў, каб я насыціўся Табою адзіным. Увайдзі ў мяне і 
ачысьці мяне ад усякага благога цялеснага і душэўнага. Будзь 
мне памочнікам і заступнікам, і дай мне стаць праваруч Цябе, 
дзеля малітваў і просьбаў ўсячыстае Ўладаркі нашае 
Багародзіцы і Заўсёды Дзевы Марыі і ўсіх сьвятых, якія 
адвеку Табе дагадзілі, бо Ты дабраслаўлёны на вякі. Амін. 

Трэцяя малітва. 
Хай  Гасподзь Бог шматлітасьцівы будзе шчодрым да цябе. 

Хай  Гасподзь Ісус Хрыстос споўніць усе твае добрыя просьбы. 
Хай  Гасподзь усямагутны збавіць цябе ад усякае напасьці. Хай  
Гасподзь навучыць цябе. Хай  Гасподзь наставіць цябе. Хай  
Гасподзь дапаможа табе. Хай  Гасподзь збавіць цябе. Хай  
Гасподзь абароніць цябе. Хай  Гасподзь захавае цябе. Хай  
Гасподзь ачысьціць цябе. Хай  Гасподзь радасьцю духоўнаю 
напоўніць цябе. Хай  Гасподзь будзе абаронцам тваёй душы і 
цела. Хай  Гасподзь у міласэрнасьці, дабрыні і чалавекалюбстве 

сваім дасьць табе адпушчэньне грахоў. Хай  Гасподзь Бог Ісус 
Хрыстос зьлітуецца зь цябе ў судны дзень, і хай дабраславіць 
цябе ва ўсе дні жыцьця твайго. Бо Яму належыць ўсякая слава, 
гонар і пакланеньне, зь адвечным Яго Айцом і зь усясьвятым, 
добрым і жыватворчым Яго Духам, цяпер, і заўсёды, і на вякі 
вякоў. Амін. 
Калі хворы спавядаўся перад гэтым, сьвятар прычашчае яго. 

Калі не, дык тут можна спавядаць хворага, папрасіўшы 
прысутных адысьці. Пасьля споведзі сьвятар чытае наступную 
малітву: 

Госпадзе Божа наш, Ты адпусьціў Пятру і блудніцы грахі 
дзеля іхніх сьлёз, і мытніка, які прызнаў свае правіны, апраўдаў; 
прымі споведзь слугі Твайго (альбо Тваёй) (імя) і, усё, ў чым ён 
зграшыў (альбо яна зграшыла) перад Табою, вольна або 
міжвольна, словам, учынкам або думкаю, даруй у дабрыні сваёй. 
Бо Ты адзіны маеш уладу адпускаць грахі; бо Ты Бог дабрыні і 
шчодрасьці, і Табе славу аддаем, Айцу, і Сыну, і Сьвятому Духу, 
цяпер, і заўсёды, і на вякі вякоў. Амін. 
Тады дае разграшэньне: 
Бог дараваў, праз прарока Натана, Давіду, які прызнаў 

грахі свае, і Пятру, які горка аплакаў сваё адступніцтва, і 
блудніцы, якая пралівала сьлёзы ля Ягоных ног, і мытніку, і 
блуднаму сыну; гэты ж Бог хай даруе і табе ўсё праз мяне, 
грэшнага, як у гэтым веку, так і ў будучым, і не асудзіць цябе 
перад страшным сваім пасадам; аб правінах, вызнаных табою, 
больш не турбуйся; ідзі зь мірам. 
Альбо:  
 Гасподзь і Бог наш Ісус Хрыстос, у ласцы і шчодрасьці 

свайго чалавекалюбства, хай прабачыць табе, дзіця (імя), усе 
правіны твае; і я, няварты сьвятар, уладаю Ягонаю, мне 
дадзенаю, прабачаю і адпускаю табе ўсе грахі твае ў імя Айца, 
і Сына, і Сьвятога Духа. Амін. 
І прычашчае хворага, пасьля чаго кажа: 
Сёньня адпускаеш раба Твайго, Уладыка, паводле слова 

Твайго, зь мірам, бо бачылі вочы мае збавеньне Тваё, якое Ты 
ўгатаваў перад абліччам усіх народаў, сьвятло на 

асьвятленьне язычнікаў, і славу народу Твайго Ізраіля. 
Лк 2:29–32 

Сьвяты Божа, Сьвяты Моцны, Сьвяты Несьмяротны, 
памілуй нас. (3) 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Усясьвятая Тройца, памілуй нас: Госпадзе, ачысьці грахі 
нашы; Уладару, прабач беззаконьні нашы; Сьвяты, наведай і 
ацалі немачы нашы дзеля Твайго імя. Госпадзе, памілуй. (3) 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Сьвятар: Ойча наш, каторы ёсьць у небе, сьвяціся імя 
Твае, прыйдзі ўладарства Твае, будзь воля Твая як у небе, так 
і на зямлі. Хлеба нашага штодзёнага дай нам сёньня, і 
адпусьці нам грахі нашы, як і мы адпускаем вінаватым 
нашым; і ня ўводзь нас у спакусу, але збаў нас ад злога. 

Сьвятар (голасна): Бо Тваё ёсьць валадарства, і сіла, і слава, 
Айца, і Сына, і Сьвятога Духа, цяпер і заўсёды, і на вякі вякоў.  
Трапар дня 
Слава Айцу, і Сыну, і Сьвятому Духу, цяпер і заўсёды, і 

на вякі вякоў. Амін. 
Багародзічны: Госпадзе, малітвамі ўсіх сьвятых і 

Багародзіцы, мір Твой падай нам і памілуй нас, бо Ты адзіны 
шчодры. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Госпадзе, памілуй. (3). Ойча, дабраславі. 
Сьвятар (малы водпуск)14: Хрыстос, праўдзівы Бог наш, 

малітвамі Ўсячыстае Сваёй Маці, звышгодных і боганосных 
айцоў нашых, і ўсіх сьвятых памілуе і збавіць нас, як Добры і 
Чалавекалюбца. 

 
                                                 
14 Альбо водпуск адпаведнага дня. 



ЧЫН МАЛАГА АСЬВЯЧЭНЬНЯ ВАДЫ 
Ставяць стол пасярод царквы, накрыты абрусам і ваду ў 

посудзе. Сьвятар у эпітрахілі і філоне, у руцэ — годны крыж зь 
васількамі. Стаўшы прад сталом, сьвятар кладзе на ім крыж, 
узяўшы кадзіла кадзіць ваду крыжавобразна. 

Пачатак звычайны, б. 3 
Псальма 142 

Госпадзе, пачуй малітву маю, уваж маленьню майму па 
праўдзе Тваёй; пачуй мяне па праўдзе Тваёй і не ўваходзь у суд з 
рабом Тваім, бо не апраўдаецца прад Табою ніводзін жывы. 
Вораг перасьледуе душу маю, затаптаў у зямлю жыцьцё маё, 
прымусіў мяне жыць у цемры, як даўно памерлых, і засмуціўся 
ўва мне дух мой, зьнямела ўва мне сэрца маё. Прыгадваю дні 
мінулыя, думаю пра ўсе дзеі Твае, разважаю пра дзеі рук Тваіх, 
працягваю да Цябе рукі мае; душа мая — да Цябе, як перасохлая 
зямля. Хутчэй пачуй мяне, Госпадзе: дух мой зьнемагае; не хавай 
аблічча Твайго ад мяне, каб я не спадобіўся тым, што ў магілу 
ідуць. Дай мне рана пачуць ласку Тваю, бо я на Цябе спадзяюся. 
Пакажы мне, Госпадзе, дарогу, па якой мне ісьці, бо да Цябе я 
ўзношу душу маю. Вызвалі мяне, Госпадзе, ад ворагаў маіх; да 
Цябе прыбягаю. Навучы мяне выконваць волю Тваю, бо Ты — 
Бог мой; Дух Твой добры вядзе мяне ў зямлю праўды. Дзеля імя 
Твайго, Госпадзе, ажыві мяне; дзеля праўды Тваёй выведзі зь 
нягоды душу маю і зь літасьці Тваёй зьлічы ворагаў маіх, і загубі 
ўсіх, што ўціскаюць душу маю, бо я — Твой раб.  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Бог  Гасподзь і зьявіўся нам, Дабраслаўлёны, хто ідзе ва 
імя Госпада. 

Верш: Спавядайцеся Госпаду, бо Ён добры, бо ва ўсе 
стагодзьдзя міласьць Ягоная. 

Бог  Гасподзь і зьявіўся нам, Дабраслаўлёны, хто ідзе ва імя 
Госпада. 

Верш: Абышоўшы, атачылі мяне, і імём Госпада 
супрацьстаяў я ім. 

Бог  Гасподзь і зьявіўся нам, Дабраслаўлёны, хто ідзе ва 

імя Госпада. 
Верш: Не памру, а жыць буду, і распавяду аб справах 

Госпада. 
Бог  Гасподзь і зьявіўся нам, Дабраслаўлёны, хто ідзе ва 

імя Госпада. 
Верш: Камень, якім пагрэбавалі будаўнікі, ён зрабіўся 

галавой вугла; ад Госпада ён зрабіўся і ёсьць дзівосным у 
вачах нашых. 

Трапар, тон 4: Да Багародзіцы зь запалам цяпер прыбяжым, 
грэшныя і пакорныя, і прыпадзем у каяньні, клікаючы з глыбіні 
душэўнай: Уладарка, дапамогі, будзь міласэрнай над намі, 
сьпяшайся, бо гінем ад шматлікіх грахоў, не павярні слугаў 
Тваіх зь нічым, бо ў Цябе адзіную абаронцу маем. (два разы) 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Багародзічны: Ня зьмолкнем мы ніколі, Багародзіца, аб 
моцы Тваёй размаўляць, нягодныя, бо калі б ты не 
прадстаяла, просячы, хто б выратаваў ад шматлікіх бедаў, і 
хто ж б захаваў нас да цяпер вольнымі? Не адступім ад Цябе, 
Уладарка, бо слугаў Тваіх выратоўваеш заўсёды ад усялякіх 
бедаў, адзіная дабраслаўлёная. 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве 

шчадротаў Тваіх загладзь беззаконьні мае! Адмый мяне 
шматкроць ад беззаконьня майго, і ад грэху майго ачысьці мяне: 
бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое 
ўчыніў: таму справядлівы Ты будзеш у прысудзе Тваім, і чысты ў 
судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне 
тайную мудрасьць. Акрапі мяне ісопам, і ачышчуся: абмый мяне, 
і бялей за сьнег адбялюся. Дай мне ўцеху пачуць і радасьць, і 
ўзрадуюцца косьці, Табою паламаныя. Адвярні аблічча Тваё ад 
грахоў маіх і загладзь усе беззаконьні мае. Чыстае сэрца ўмацуй 
ува мне, Божа, і дух справядлівы аднаві ўва мне. Не адкінь мяне 
ад аблічча Твайго і Духа Твайго Сьвятога не адбірай у мяне. 

Вярні мне радасьць збавеньня Твайго, і Духам Уладным мяне 
падтрымай. Я навучу беззаконцаў дарогам Тваім, і бязбожныя да 
Цябе навернуцца. Вызваль мяне ад крывавасьці, Божа, Божа 
ратунку майго; і язык мой уславіць праўду Тваю. Госпадзе! 
адкрый вусны мае, і вусны мае прагалосяць славу Табе: бо калі б 
ахвяры Ты пажадаў, я даў бы яе; цэласпаленьне Табе не 
падабаецца. Ахвяра Богу — дух упакораны; сэрца ўпакоранае і 
зьміранае Бог ня зьнішчае. Ушчасьліві, Госпадзе, добрай воляй 
Тваёю Сіён, і хай паўстануць муры Ерусалімскія. Тады 
ўпадабаеш Ты ахвяру праўды, прынашэньні і цэласпаленьні; тады 
пакладуць на алтар Твой цялят.  
Сьпяваем наступныя трапары па абэтцы, тон 6: 
Ірмас: Ты, што ад анёла “радуйся” прыняла, і нарадзіла 

Стваральніка твайго, Дзева, выратоўвай тых, што цябе шануюць. 
Прысьпеў: Усясьвятая Багародзіца, выратуй нас. 
Апяем Сына твайго, Багародзіца, і клікаем: Усячыстая 

Ўладарка, ад усялякай бяды збаў слугаў тваіх. 
Прысьпеў: Усясьвятая Багародзіца, выратуй нас. 
Царам, прарокам і апосталам, і мучанікам ты ёсьць пахвала 

і абаронца сусьвету, усячыстая. 
Прысьпеў: Усясьвятая Багародзіца, выратуй нас. 
Усялякі народ праваслаўны ўсяхваліць, і шануе, і славіць 

ўсячыстае нараджэньня твае, Марыя, боганявестная. 
Прысьпеў: Усясьвятая Багародзіца, выратуй нас. 
Падай, Хрыстос мой, і мне, нягоднаму, водпуск грахоў, 

малюся той, што Цябе нарадзіла, як міласэрны. 
Прысьпеў: Усясьвятая Багародзіца, выратуй нас. 
На цябе мае спадзяваньня паклаў я, Багародзіца: выратуй 

мяне малітвамі тваімі і падай мне грахоў водпуск. 
Прысьпеў: Усясьвятая Багародзіца, выратуй нас. 
Ажыві мяне ты, якая нарадзіла Жыцьцядаўца і Збаўцу, 

выратуй мяне малітвамі тваімі і падай мне грахоў водпуск. 
Прысьпеў: Усясьвятая Багародзіца, выратуй нас. 
Ты, што стваральніка ўсіх ва ўлоньні тваім зачала, Дзева 

ўсячыстая, малітвамі тваімі выратуй душы нашы. 
Прысьпеў: Усясьвятая Багародзіца, выратуй нас. 

Багародзіца, што нарадзіла словам больш слова Слова, 
Усясьвятая, Яго малі, каб выратаваў душы нашы. 

Прысьпеў: Усясьвятая Багародзіца, выратуй нас. 
Міласьцівым дзеля мяне, што грэшны больш за любога 

чалавека, зрабі судзьдзю і Сына твайго, малітвамі тваімі, 
Уладарка. 

Прысьпеў: Усясьвятая Багародзіца, выратуй нас. 
Як і павінны, клічам да Цябе: радуйся, Багародзіца, чыстая 

і сапраўды дзева, і молімся: малітвамі тваімі выратуй нас. 
Прысьпеў: Усясьвятая Багародзіца, выратуй нас. 
Выратуй мяне ад вагню вечнага і мукаў, належных мне, 

Багамаці, каб я ўзьвялічваў Цябе. 
Прысьпеў: Усясьвятая Багародзіца, выратуй нас. 
Не пагрэбуй маленьнямі слугаў Тваіх, молімся, Уладарка 

ўсясьвятая, каб выратаваліся ад усялякай нягоды. 
Прысьпеў: Усясьвятая Багародзіца, выратуй нас. 
Ад усялякіх хваробаў і бедаў збаў нас, што да Твайго 

сьвятога пакрову прыбягаем. 
Прысьпеў: Усясьвятая Багародзіца, выратуй нас. 
Дзівосны цуд, які ў Цябе ёсьць, Багамаці, бо дзеля нас 

нарадзіўся ад Цябе Творца ўсяго і Бог наш. 
Прысьпеў: Усясьвятая Багародзіца, выратуй нас. 
Храм твой, Багародзіца, выявіўся лекарам хваробаў 

безкарыслівым і радасьцю душаў прыгнечаных. 
Прысьпеў: Усясьвятая Багародзіца, выратуй нас. 
Усясьвятая Багародзіца, што нарадзіла Збаўцу, ад бедаў і 

ўсяго злога выратуй слугаў Тваіх. 
Прысьпеў: Усясьвятая Багародзіца, выратуй нас. 
Выратуй ад усялякай пагрозы, што надыходзіць на слугаў 

Тваіх, усясьвятая Ўладарка, і ад усялякай пошасьці душэўнай 
і цялеснай. 

Прысьпеў: Усясьвятая Багародзіца, выратуй нас. 
Выратуй усіх малітвамі тваімі, Дзева Багародзіца, што да 

цябе прыбягаюць, і збаў ад ўсялякай патрэбы і скрухі. 
Прысьпеў: Усясьвятая Багародзіца, выратуй нас. 
Хто прыбягае да храму твайго, Багародзіца, і не атрымлівае 

хутка вылекаваньня душэўнага, разам і цялеснага, Усячыстая? 
Прысьпеў: Усясьвятая Багародзіца, выратуй нас. 
Шчодры, Цябе моляць усе сьвятыя і вышэйшыя чыны: 

ачысьці і мяне дзеля той, што Цябе нарадзіла. 
Прысьпеў: Усясьвятая Багародзіца, выратуй нас. 
Пашкадуй, Збаўца, душы памёршых братоў нашых, у 

надзеі на жыцьцё, і збаў і даруй ім грахі. 
Прысьпеў: Усясьвятая Багародзіца, выратуй нас. 
Радуйся, Дзева, сусьвету ачышчэньня, радуйся, ручка і 

сьвяцільнік ўсязалаты боскай маны і сьвятла, Боганявеста. 
Слава Айцу, і Сыну, і Сьвятому Духу. 
Апаваем Цябе, Бога адзінага ў Тройцы, вымаўляючы тон 

трысьвяты, і молімся, каб атрымаць выратаваньня. 
Цяпер і заўсёды, і на вякі вякоў. Амін. 
Іншыя трапары, тон 6: 
Радуйся, гара, радуйся, купель, радуйся, брама, радуйся, 

лесьвіца, радуйся, боская трапэза, радуйся, дапамога ўсім, 
Уладарка. 

Прысьпеў: Усясьвятая Багародзіца, выратуй нас. 
Малітвамі ўсячыстае Тваёй Маці, Міласьцівы, і ўсіх 

сьвятых Тваіх, падай міласьці Твае людзям Тваім. 
Прысьпеў: Сьвятыя архіанёлы і анёлы, маліце Бога за нас. 
Малітвамі слаўных архіанёлаў, і анёлаў, і вышэйшых 

чыноў, Збаўца, слугаў Тваіх добра захавай. 
Прысьпеў: Сьвяты слаўны і ўсяхвальны прарок Ян, 

Прадвесьнік Госпада, малі Бога за нас. 
Малітвамі годнага і слаўнага Хрысьціцеля Твайго, прарока, 

прадвесьніка, Хрыстос Збаўца мой, слугаў Тваіх захавай. 
Прысьпеў: Сьвятыя слаўныя апосталы і мучанікі, маліце 

Бога за нас. 
Малітвамі слаўных апосталаў і мучанікаў і ўсіх сьвятых 

Тваіх, Твае міласьці людзям Тваім падай. 
Прысьпеў: Сьвятыя слаўныя бяссрэбранікі, маліце Бога за 

нас. 
Малітвамі слаўных бяссрэбранікаў, Багародзіца, слугаў 

Тваіх захавай як абаронца сусьвету і цьвярдыня. 

Слава Айцу, і Сыну, і Сьвятому Духу. 
Айца і сына славасловім, і Духа Сьвятога, прамаўляючы: 

Тройца сьвятая, выратуй душы нашы. 
Цяпер і заўсёды, і на вякі вякоў. Амін. 
Невымоўна ў апошнія гадзіны зачала і нарадзіла Творцу 

твайго, Дзева, — ратуй тых, што Цябе шануюць. 
Багародзічны: Міласэрнасьці дзьверы адчыні нам, 

дабраслаўлёная Багародзіца, каб, спадзяваючыся на Цябе, мы 
не загінулі, але каб пазбавіліся табой ад бедаў: Бо Ты ёсьць 
выратаваньня роду хрысьціянскага. 

Дыякан: Госпаду памолімся. 
Людзі: Госпадзі, памілуй. 
Сьвятар: Бо Ты сьвяты ёсьць, Бог наш, і Табе славу аддаем, 

Айцу, і сыну, і Сьвятому Духу, цяпер і заўсёды, і на вякі вякоў. 
Людзі: Амін. 
Сьпяваем наступныя трапары, тон 6: 
Цяпер надышла гадзіна, што ўсіх асьвячае, і чакае нас 

праўдзівы судзьдзя, але навярніся душа, да каяньня, як 
блудніца, зь сьлязьмі клікаючы: Госпадзі, памілуй мяне. 

Ты водамі арасіў, Хрыстос, крыніцу вылекаваньняў, сёньня ва 
ўсячыстам храме Дзевы, акрапленьням Твайго дабраслаўленьня, і 
адганяеш хваробы нямоглых, лекар душаў і целаў нашых. 

Дзева нарадзіла, не пазнаўшы мужа, і Дзевай перабывала, 
Маці безнявестная, Багародзіца Марыя, Хрыста Бога нашага 
малі, каб выратавацца нам. 

Усясьвятая Багародзіца Дзева, рук нашых справы скіруй і 
дараваньня грахоў нашых выпрасі, калі сьпяваем анёльскую 
песьню: 

Сьвяты Божа, сьвяты моцны, сьвяты несьмяротны, памілуй 
нас. (3) 

Дыякан: Будзем ўважныя. 
Сьвятар: Мір усім. 
Дыякан: Мудрасьць, слухаем уважна. 
Пракімен, тон 3: Гасподзь — сьвятло маё і ратунак мой: 

каго мне баяцца? 
Верш: Гасподзь — цьвярдыня жыцьця майго: каго мне 

палохацца? 
Апостал да жыдоў, пач. 306. 
Сьвятар: Мір табе. 

Алілуя, тон 6 
Верш 1: Маё сэрца вылілася добрым словам 
Верш 2: Я кажу: песьня мая пра Цара 
Эвангельля ад Яна, пач. 14. 
Дыякан: У міры Госпаду памолімся. 
Людзі: Госпадзі, памілуй. 
Дыякан: За мір зь вышыняў і выратаваньня душаў нашых 

Госпаду памолімся. 
Людзі: Госпадзі, памілуй. 
Дыякан: За мір усяго сусьвету, добры стан сьвятых Боскіх 

цэркваў і зьяднаньня ўсіх Госпаду памолімся. 
Людзі: Госпадзі, памілуй. 
Дыякан: За гэты сьвяты храм і тых, ўто зверай, набож-

насьцю і страхам Боскім ўваходзяць да яго, Госпаду памолімся. 
Людзі: Госпадзі, памілуй. 
Дыякан: Яшчэ молімся за богалюбнага Сьвяцейшага 

Ўсяленскага патрыярха Канстантынопальскага, за ўладыку 
нашага (імя і тытул першаярарха) япіскапа нашага Пачэснага 
(імя), годнае сьвятарства, у Хрысьці дыяканства, за ўвесь 
прытч і людзей Госпаду памолімся. 

Людзі: Госпадзі, памілуй. 
Дыякан: Яшчэ молімся за Богам сьцеражоную краіну нашу 

Беларусь і ўвесь беларускі народ, за стойкасьць у веры, 
мужнасьць у выпрабаваньнях і вернасьць свайму народу ўсіх нас. 

Людзі: Госпадзі, памілуй. 
Дыякан: За горад гэты (вёску гэтую), і за ўсялякі горад, 

краіну і за тых, што зь верай жывуць у іх, Госпаду памолімся. 
Людзі: Госпадзі, памілуй. 
Дыякан: За спрыяльнае надвор’я, багаты ўраджай пладоў 

зямных і за часы спакойныя, Госпаду памолімся. 
Людзі: Госпадзі, памілуй. 
Дыякан: За падарожных на вадзе, зямлі і ў паветры, за 

нядужых, і за тых, што пакутваюць, за зьняволеных і за 

ратунак іхні, Госпаду памолімся. 
Людзі: Госпадзі, памілуй. 
Дыякан: Каб асьвяціліся воды гэтыя сілай, дзеяй і 

зыходам Сьвятога Духа, Госпаду памолімся. 
Людзі: Госпадзі, памілуй. 
Дыякан: Каб на воды гэтыя сыходзіла ачышчальная дзея 

ўсясутнай Тройцы, Госпаду памолімся. 
Людзі: Госпадзі, памілуй. 
Дыякан: Каб гэтая вада была лекавальнай дзеля душаў і 

целаў, і каб яна адганяла ўсялякія злыя сілы, Госпаду памолімся. 
Людзі: Госпадзі, памілуй. 
Дыякан: Каб  Гасподзь паслаў дабраслаўленьня Ярдану і 

асьвяціў ваду гэтую, Госпаду памолімся. 
Людзі: Госпадзі, памілуй. 
Дыякан: За ўсіх, якія патрабуюць ад Бога дапамогі і 

абароны, Госпаду памолімся. 
Людзі: Госпадзі, памілуй. 
Дыякан: Каб нам адукавацца адукацыяй розуму 

адзінасутнаю Тройцай, Госпаду памолімся. 
Людзі: Госпадзі, памілуй. 
Дыякан: Каб  Гасподзь выявіў нас сынамі і спадкаемцамі 

ўладарства свайго прычасьцем гэтай вады і акрапленьням, 
Госпаду памолімся. 

Людзі: Госпадзі, памілуй. 
Дыякан: Каб нам пазбавіцца ад усялякай скрухі, гневу і 

патрэбы, Госпаду памолімся.  
Людзі: Госпадзі, памілуй. 
Дыякан: Збаў, выратуй, памілуй і захавай нас, Божа, Тваёй 

дабрынёю. 
Людзі: Госпадзі, памілуй. 
Дыякан: Усясьвятую, усячыстую, усядабраслаўлёную, 

слаўную Ўладарку нашу Багародзіцу, і сапраўды Дзеву 
Марыю, зь усімі сьвятымі памянуўшы, самі сябе, і адзіна 
аднаго, і ўсё жыцьцё наша Хрысту Богу аддамо. 

Людзі: Табе, Госпадзі. 
Сьвятар: Бо Табе належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 

і на вякі вякоў. 
Людзі: Амін. 
Дыякан: Госпаду памолімся 
Людзі: Госпадзі, памілуй. 
Сьвятар (малітва):  Гасподзь Бог наш, вялікі ў парадах і 

дзівосны ў справах, Творца ўсіх тварэньняў, Ты захоўваеш 
запавет Твой і міласьць Тваю дзеля тых, што Цябе любяць і 
выконваюць загады Твае. Ты прымаеш сьлёзы маленьня ўсіх, 
хто ў патрэбах, бо дзеля гэтага прыйшоў Ты ў выглядзе слугі, 
не жахаючы нас прымарамі, але падаючы сапраўднае здароўя 
целу, і кажучы: вось здаровым зрабіўся ты, больш не рабі 
граху. Але ты брудам вочы здаровымі зрабіў, загадаўшы 
ўмыцца, і словам Тваім зрабіў Ты, каб сьвятло ўсялілася. Ты 
супакойваеш хвалі злых запалаў і высушваеш салёнае мора 
гэтага жыцьця, і цяжкія хвалі спакусаў супакойваеш. Ты, 
чалавекалюбца Ўладар, што даў нам апрануцца ў 
сьнежнасьветлую вопратку, ад вады і Духа. 
Сьвятар робіць знак крыжа над вадой тройчы, апускаючы 

пальцы ў ваду і мовіць: 
І цяпер пашлі дабрыню ўсясьвятога, жыватворчага, 

ўсяасьвячаючага Твайго Духа, і асьвяці ваду гэтую. (3) 
І прычасьцем вады гэтай ды акрапленьням пашлі нам Твае 

дабраслаўленьня, якое перамяняе бруд запалаў злых. Таму 
молімся, наведай, добры, нашу нямогласьць і вылекуй нашы 
хваробы, і душэўныя і цялесныя, міласьцю Тваёй; малітвамі 
ўсячыстай, ўсядабраслаўлёнай Уладаркі нашай Багародзіцы і 
сапраўды дзевы Марыі, сілай годнага і жыватворчага Крыжа, 
абаронай годных нябесных сілаў безцялесных, годнага 
слаўнага прарока, прадвесьніка і Хрысьціцеля Яна, сьвятых 
слаўных і ўсяхвальных апосталаў, дабраверных і 
боганосьбітных айцоў нашых, у сьвятасьці айцоў нашых, 
вялікіх герархаў і сусьветных настаўнікаў: Васіля Вялікага, 
Рыгора Богаслова, і Яна Залатавуснага, сьвятых айцоў 
Анатасія і Кірыла, патрыярхаў Александрыйскіх, сьвятога 
айца нашага Спірыдона, Трымуцінскага цудатворцы, сьвятога 
айца нашага Мікалая архіяпіскапа Мір Лікійскіх цудатворцы, 

сьвятых айцоў Кірыла і Мяфодзія, настаўнікаў славянскіх, 
між сьвятымі айца нашага Кірылы япіскапа Тураўскага, 
сьвятой маці нашай Еўфрасіньні Полацкае, асьветніцы 
Беларусі і ўсіх сьвятых абаронцаў беларускага народу, 
сьвятых і дабраверных богабацькоў Якіма і Ганны, і сьвятога 
(імя) якога памяць сьвяткуем, і ўсіх сьвятых Тваіх. 

Памяні, Госпадзі, усядабравернага Патрыярха (альбо главу 
памеснае царквы, імя). І захавай, Госпадзі, Богам сьцяражоны 
народ наш і кіраўнікоў нашых, падай ім душэўнае і цялеснае 
здароўя, і будзь ва ўсім міласьцівы адданаму Табе нашаму 
народу хрысьцьянскаму. Памяні, Госпадзі, ўсялякае япіскапства 
праваслаўнае, што праўдзіва скіроўвае слова Тваёй праўды, і 
ўвесь сьвятарскі і манаскі чын, і выратаваньня іх. Памяні, 
Госпадзі, тых, што ненавідзяць, і тых, што любяць нас, братоў 
нашых, што служаць, тут прысутных і тых, што з праўдзівай 
падставы адсутны, і тых, што запавядалі нам, нягодным, маліцца 
за іх. Памяні, Госпадзі, братоў нашых, у палоне і скрухах 
перабываючых, і памілуй іх па вялікай міласьці Тваёй, 
збаўляючы ад ўсялякай патрэбы. Бо Ты ёсьць крыніца 
вылекаваньняў, Хрыстос Бог наш, і табе славу аддаем, зь 
адвечным Тваім Айцом, і зь усясьвятым і добрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар (ціха): Прыхілі, Госпадзі, вуха Твае і выслухай 

нас, Ты, што ў Ярдане хрысьціцца пажадаў і асьвяціў воды. І 
дабраславіў усіх нас, якія схіленьнем сваёй галавы выказваем 
пакору слугі. Зрабі нас годнымі напоўніцца асьвячэньня 
Твайго прычасьцем вады гэтай, і хай будзе яна нам, Госпадзі, 
дзеля здароўя душы і цела. 

Сьвятар (голасна): Бо Ты ёсьць асьвячэньня наша, і Табе 
славу, удзячнасьць і пакланеньня ўзносім, зь адвечным Тваім 
Айцом, і ўсясьвятым і добрым і жыватворчым Тваім Духам, 
цяпер і заўсёды, і на вякі вякоў. 

Людзі: Амін. 
Сьвятар ўзяўшы годны крыж, дабраслаўляе ваду тры разы 

крыжавобразна, пагружаючы яго і ўздымаючы прама, і сьпявае 

наступны трапар, тон 1 (3): 
Збаў, Госпадзі, людзей Тваіх і дабраславі спадчыну Тваю, 

перамогі дабравернаму народу над ворагамі падай і крыжам 
Тваім абарані народ Твой. 

Трапар, тон 2: Тваіх падарункаў годнымі нас зрабі, 
Багародзіца Дзева, не заўважаючы на грахі нашы, і падай 
вылекаваньня тым, што зь верай прымаюць дабраславеньне 
Твае, Усячыстая. 
Сьвятар цалуе годны крыж, пасьля крыж цалуюць людзі, і 

сьвятар акрапляе ўсіх сьвятой вадой, алтар і ўсю царкву. Людзі 
сьпяваюць: 

Трапар, тон 4: Маючы крыніцу вылекаваньняў сьвятыя 
бяссрэбранікі, падаёце вылекаваньня ўсім, якія патрабуюць, бо 
вы зрабіліся годнымі вялікіх падарункаў ад спрадвечнай 
крыніцы Збаўцы нашага. Бо кажа  Гасподзь да вас як да верных 
слугаў апостальскіх: Вось даў я вам уладу над духамі злымі, каб 
праганяць іх і вылекоўваць усялякую хваробу. Таму добра ў 
законе Яго пажыўшы, бязкаштоўна прынялі і безкаштоўна 
падаёце, вылекоўваючы душы злыя запалы і цялесныя хваробы. 

Паглядзі на маленьня слугаў тваіх, Усячыстая, 
супакойваючы злыя напады на нас, ад усялякай скрухі нас 
вызваляючы. Бо Цябе адзіную маем надзеяй і ўпэўненай 
абаронай, і набылі Твой пакроў, каб мы не пасаромеліся, 
Уладарка, Цябе клікаючы. Сьпяшайся на маленьня тых, што 
верна Цябе клікаюць: радуйся, Уладарка, ўсіх дапамога, 
радасьць і пакроў, і выратаваньня душаў нашых. 

Уладарка, прымі маленьня слугаў Тваіх, і збаў нас ад 
усялякай патрэбы і суму. 
Пасьля акрапленьня екценьня 
Дыякан: Памілуй нас, Божа, па вялікай міласьці Тваёй, 

молімся Табе, выслухай і памілуй. 
Людзі: Госпадзі, памілуй. (3) 
Дыякан: Яшчэ молімся, каб захавацца гораду гэтаму (вёскі 

гэтай), і сьвятому храму гэтаму (у манастыры: сьвятога 
манастыра гэтага), і ўсялякаму гораду і краіне ад голаду, 
гібелі, землятрусу, патопу, вагню, мяча, нападу ворагаў ды 

міжсабойнай вайны, каб міласьцівым і ласкавым быў добры і 
чалавекалюбца Бог наш, і каб адхіліў усялякі гнеў, што 
крочыць на нас, і збавіў нас ад годнага і праўдзівага Свайго 
пакараньня і памілаваў нас. 

Людзі: Госпадзі, памілуй. (12) 
Сьвятар: Выслухай нас, Божа, Збаўца наш, спадзяваньня 

ўсіх канцоў зямлі і тых, што на моры далёка, і, міласьцівы, 
міласьцівы будзь, Уладар, да грахоў нашых і памілуй нас. Бо Ты 
ёсьць міласьцівы і чалавекалюбца Бог, і Табе славу аддаем, 
Айцу, і Сыну, і Сьвятому духу, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы нашы схілім прад Госпадам. 
Людзі: Табе, Госпадзі. 
Сьвятар: Уладыка шматміласьцівы,  Гасподзь Ісус Хрыстос, 

Бог наш, малітвамі ўсячыстай, ўсядабраславёнай Уладаркі 
нашай Багародзіцы і сапраўды дзевы Марыі, сілай годнага і 
жыватворчага Крыжа, абаронай годных нябесных сілаў 
бязцялесных, годнага слаўнага прарока, прадвесьніка і 
Хрысьціцеля Яна, сьвятых слаўных і ўсяхвальных апосталаў, 
дабраверных і боганосьбітных айцоў нашых, у сьвятасьці айцоў 
нашых, вялікіх герархія і сусьветных настаўнікаў: Васіля 
Вялікага, Рыгора Багаслова, і Яна Залатавуснага, сьвятых айцоў 
Анатасія і Кірыла, патрыярхаў Александрыйскіх, сьвятога айца 
нашага Спірыдона, Трымуцінскага цудатворцы, сьвятога айца 
нашага Мікалая архіяпіскапа Мір Лікійскіх цудатворцы, сьвятых 
айцоў Кірыла і Мяфодзія, настаўнікаў славянскіх, між сьвятымі 
айца нашага Кірылы япіскапа Тураўскага, сьвятой маці нашай 
Еўфрасіньні Полацкае, асьветніцы Беларусі і ўсіх сьвятых 
абаронцаў беларускага народу, сьвятых і дабраверных 
богабацькоў Якіма і Ганны, і сьвятога (імя) якога памяць 
сьвяткуем, і ўсіх сьвятых, богапрыемна прымі малітву нашу, 
падай нам водпуск грахоў нашых, пакрой нас пакровам крылаў 
Тваіх, адгані ад нас усялякага ворага, зьміры жыцьцё нашае, 
Госпадзі, памілуй нас і сусьвет Твой, і выратуй душы нашы як 

добры і чалавекалюбца. 
Людзі: Амін. 
Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Госпадзі, памілуй. (3) Дабраславі. 
Сьвятар: Хрыстос, праўдзівы Бог наш, малітвамі 

ўсячыстай сваё Маці, сілай годнага і жыватворчага крыжа, 
сьвятога (імя сьвятога храму альбо дня), і ўсіх сьвятых 
памілуе і выратуе нас, як добры і чалавекалюбца. 

ЧЫН МАЛАГА АСЬВЯЧЭНЬНЯ ВАДЫ Ў 
СКАРАЧЭНЬНІ 

Пачатак звычайны, б. 3 
Трапар, тон 6: зь нябёсаў пашлі дабрыню, Жыцьцядаўца, і 

ваду гэту. Асьвяці, і загадай, каб яна была ачышчэньнем ад 
усяго злога. 

Людзі: Госпадзі, памілуй. 
Сьвятар: Божа велікаіменны, Ойча Госпада нашага Ісуса 

Хрыста, што адзіны робіш цуды, якім няма ліку; Яго голас на 
шматлікіх водах, а воды, пабачыўшы Яго, напалохаліся, і 
захваляваліся бяздоньня і шмат шуму водаў; Яго шляхі ў моры і 
сьцяжынак на незьлічоных водах, і ступняў Тваіх не пазнаюць. 
Ты хростам адзінароднага Сына Твайго ўвасобіўшагася, і 
зыходам на Яго Ўсясьвятога Духа ў выглядзе голуба, і Тваім 
бацькоўскім словам ярданскія струмені асьвяціў. Табе цяпер мы, 
нягодныя слугі Твае, пакорліва молім і просім: пашлі дабрыню 
Ўсясьвятога Духа на гэтую ваду і нябесным Тваім дабраслаўлень-
ням дабраславі, ачысьці і асьвяці яе, і падай ёй дабрыню і 
дабраслаўленьня Ярданава і моц, што ачышчае ўвесь бруд і 
вылекоўвае ўсялякую хваробу, і праганяе бесаў і ўсе напады іх і 
хітрыкі іх. І пакажы сілай, справамі і дабрынёй Усясьвятога Духа, 
каб яна была ўсім слугам Тваім, якія яе зь верай п’юць, 
прымаюць яе і ёй акрапляюць, водпуск грахоў, вызваленьня ад 
пакутаў, нападу ўсяго злога, памнажэньнем набожнасьці, 
вылекаваньнем хваробаў, а дамам і ўсялякай мясцовасьці 

асьвячэньнем і дабраслаўленьням, адпрэчваньнем згубнага і 
ўсялякага шкоднага паветра і набыцьцём дабрыні Тваёй. 

Бо Ты дабраслаўляеш і асьвячаеш усё, Бог наш, і Табе славу 
аддаем, зь адзінародным Тваім Сынам, і зь усясьвятым і добрым 
і жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы нашы схілім прад Госпадам. 
Людзі: Табе, Госпадзі. 
Сьвятар (ціха): Прыхілі, Госпадзі, вуха Твае, і выслухай 

нас, Ты, што воды Ярдану зьявай Хрыста Твайго асьвяціў, і 
дабраславі ўсіх нас, што схіленьнем сваіх галоваў выяўляюць 
пакору Табе, і зрабі нас годнымі напоўніцца Твайго 
асьвячэньня прыняцьцём вады гэтай, і хай будзе яна нам на 
здароўя, і душам, і целам. 

Сьвятар (голасна): Бо Ты ёсьць асьвячэньня наша, і Табе 
славу аддаем, зь адзінародным Тваім Сынам, і зь усясьвятым і 
добрым і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар, узяўшы крыж, пагружае яго тройчы ў ваду. На 

кожнае пагружэньня сьпявае трапар, тон 1: 
Збаў, Госпадзі, людзей Тваіх і дабраславі спадчыну Тваю, 

перамогу дабравернаму народу Твайму над ворагам падай і 
крыжам Тваім абарані народ Твой. 

Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Госпадзі, памілуй. (3) Дабраславі. 
Сьвятар: Хрыстос, праўдзівы Бог наш, малітвамі 

ўсячыстай сваё Маці, сілай годнага і жыватворчага крыжа, 
сьвятога (імя сьвятога храму альбо дня), і ўсіх сьвятых 
памілуе і выратуе нас, як добры і чалавекалюбца. 



ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ РЭЧАЎ 

Пачатак звычайны, б. 3 
Псальма 25 

Рассудзі мяне, Госпадзе, бо хадзіў я ў беспахібнасьці маёй, 
і, у надзеі на Госпада не пахіснуся. Выпрабуй мяне, Госпадзе, 
растапі мне вантробы і сэрца маё, бо міласьць Твая перад 
маімі вачыма, і ў праўдзе Тваёй я хадзіў, не сядзеў я зь 
людзьмі аблуднымі і з падступнымі не пайду; я зьненавідзеў 
зборню зламысьнікаў, і зь бязбожнікамі ня сяду; буду мець у 
нявіннасьці рукі мае і абыходзіць Твой ахвярнік, Госпадзе, 
каб абвяшчаць Табе голасна славу і пра ўсе цуды Твае 
расказаць. Госпадзе! палюбіў я жытло Твайго дома і месца, 
дзе слава Твая жыве. Не загубі душы мае з грэшнікамі і 
жыцьця майго з крыважэрнымі, у чыіх руках ліхадзейства, і 
чыя правіца поўная зьдзірства. А я хаджу ў сваёй 
беззаганнасьці; вызвалі мяне, і ўмілажалься зь мяне. Нага мая 
стаіць на роўным; на сходах праслаўлю Госпада.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Гасподзь,  Бог Усятрымаючы, Бог 

бацькоў нашых. Ты вымавіў Тваім вуснамі Твайго сасуда 
абранага, апостала Паўла, што кожны твор Твой добры, і 
нічога не адкідаецца, калі яно асьвячаецца Тваім Боскім 
словам і малітвамі. Пакорліва молім Цябе, — паглядзі 
міласьціва на нашу малітву і на рэчы гэтыя, якія стварылі 
слугі Твае ў славу ўсясьвятога Твайго Імя і дзеля службы 
сьвятога Твайго ахвярніка, і міласьціва Тваім нябесным 
дабраслаўленьням, маленьням нашым, нягодных слугаў Тваіх, 
дабраславі і асьвяці, і зрабі так, каб яны зрабіліся годнымі 
дзеля служэньня Твайму сьвятому алтару. А тым, хто прынёс 
іх, узнагародзь Тваёй нябеснай дабрынёй, і падай дараваньня 

грахоў, і зрабі іх удзельнікамі Твайго ўладарства. 
Бо Ты ёсьць Бог міласэрны, і шчодры, і чалавекалюбца, і 

мы Табе славу аддаем, зь адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (ціха):  Гасподзь Бог наш, пакорліва молімся, — 

паглядзі на нашу малітву, і пашлі Твае дабраслаўленьня на 
гэтыя рэчы, і акрапленьням гэтай асьвячонай вады дабраславі і 
асьвяці іх, каб яны зрабіліся годнымі служыць Твайму 
сьвятому алтару. 

Сьвятар (голасна): Бо Ты ёсьць асьвячэньня нашае, і мы 
Табе славу аддаем, зь адзінародным Тваім Сынам, з 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар тройчы акрапляе рэчы асьвячонай вадой, мовячы: 
Асьвячаюцца гэтыя рэчы дабрынёй Усясьвятога Духа, 

акрапленьням гэтай сьвятой вады, у імя Айца, і Сына, і 
Сьвятога Духа. Амін. 
Звычаны водпуск. 

 



ЧЫН ДАБРАСЛАЎЛЕНЬНЯ КНІГІ СЬВЯТЫХ 
ЭВАНГЕЛЬЛЯЎ ДЫ ІНШЫХ 
БОГАСЛУЖБОВЫХ КНІГ15 

Пачатак звычайны, б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (ціха): Уладыка сьвяты, Ойча ўсямагутны, 

спрадвечны Бог, што Маісею, слуге Твайму, даў скрыжалі, на 
якіх пастановы закону Твайго дабраваліў напісаць, дзеля 
выкананьня іх усімя, хто жыве. Сам і цяпер дабраславі і 
асьвяці гэтую кнігу, якая ў сябе зьмяшчае закон Твой сьвяты і 
ўсяславу імя Твайго, усядабраславёнай Дзевы Марыі і ўсіх 
сьвятых Тваіх. Дай нам па вякікай міласэрнасьці Тваёй так 
выкарыстоўваць яе, каб паслужыла нам дзеля вылекаваньня і 
выратаваньня душаў нашых. 

Сьвятар (голасна): Бо міласьцявы і чалавекалюбца Бог 
ёсьць, і Табе славу аддаем, Айцу, і Сыну, і Сьвятому Духу, 
цяпер і заўсёды, і на вякі вякоў. 

Людзі: Амін. 
Сьвятар кропіць тройчы кнігу сьвятой вадой і мовіць: 
Асьвячаецца гэтае Эвангельля (альбо гэтая кніга (назва 

кнігі)) дабрынёю Усясьвятога Духа, акрапленьням гэтай 
сьвятой вады, у імя Айца, і Сына, і Сьвятога Духа. Амін. 
Калі асьвячаецца Эвангельля, яно пасьля гэтага ўрачыста 

заносіцца ў алтар і кладзецца на пасад. 
Калі ж далей няма службы, сьвятар робіць звычайны водпуск, а 

потым кладзе кнігу (кнігі) у належнае месца. 

 
                                                 
15 Кожная кніга ў беларускім праваслаўным абрадзе асьвячаецца асобна. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
КІВОТУ16 

Пачатак звычайны, б. 3 
Псальма 111 

Дабрашчасны муж, што баіцца Госпада і шчыра любіць 
ягоныя запаведзі. Моцнае будзе насеньне ягонае на зямлі; род 
праведных Дабраслаўлёны будзе. Дастатак і багацьце ў доме ў 
яго, і праўда Ягоная трывае вечна. У цемры ўзыходзіць сьвятло 
справядлівым; добрае яно і міласэрнае і праведнае. Добры 
чалавек міласэрны і пазычае; ён дасьць цьвёрдасьць словам 
сваім на судзе. Ён вавек не пахісьнецца, у вечнай памяці 
праведны будзе. Не пабаіцца нядобрае славы; сэрца ў яго 
цьвёрдае, спадзяецца на Госпада. Умацаванае сэрца ў яго; ён не 
збаіцца, калі гляне на ворагаў сваіх. Ён шчодра раздаў, абдарыў 
убогіх; праўда ягоная застаецца навечна; рог ягоны ўзьнясецца ў 
славе. Бязбожны гэта пабачыць і будзе злавацца. заскрыгоча 
зубамі сваімі, і растане. Жаданьне бязбожных загіне.  

Псальма 78 
Божа! язычнікі прыйшлі ў спадчыну Тваю; апаганілі 

сьвяты храм Твой; Ерусалім ператварылі ў руіны; трупы 
рабоў Тваіх аддалі на поед птушкам нябесным, целы сьвятых 
Тваіх зьвярам зямным; пралілі кроў іхнюю, як ваду, вакол 
Ерусаліма, і ня было каму іх пахаваць. Мы зрабіліся 
пасьмешышчам у суседзяў нашых, ганьбаю і сараматою тых, 
хто вакол нас. Дакуль, Госпадзе, не перастанеш гневацца, 
будзе рэўнасьць Твая палаць, як вагонь? Вылі гнеў Твой на 
народы, якія Цябе ня ведаюць, і на царствы, якія імя Твайго 
не заклікаюць, бо яны пажэрлі Якава, і селішча ягонае 
спустошылі. Не спамяні нам грахоў нашых продкаў; хай 

                                                 
16 У Беларускам праваслаўным абрадзе чытаем абедзьве Псальмы. Першая — 
сьвяты, другая — мучанікам. Прадугледжывалася, што ў ківоце магчыма 
захоўваць мошчы некалькіх сьвятых. Альбо — дакладаць новыя мошчы. Пры 
ўкладаньні мошчаў у ўжо асьвячаны ківот чытаецца толькі малітва на 
ўкладаньня мошчаў і трапар сьвятому, якога мошчы ўкладаюцца. 

неўзабаве запабегнуць нас шчадроты Твае; бо мы зусім 
аслаблі. Памажы нам, Божа, Збаўца наш, дзеля славы імя 
Твайго; вызвалі нас, і даруй нам грахі нашыя дзеля імя 
Твайго. Навошта казаць язычнікам: “дзе Бог іхні?” Хай стане 
вядомая сярод язычнікаў перад вачыма нашымі помста за 
пралітую кроў рабоў Тваіх. Хай прыйдзе прад аблічча Тваё 
стогн вязьня; магутнасьцю сілы Тваёй захавай асуджаных на 
сьмерць. Сем разоў вярні суседзям нашым у нетры іхнія 
кляцьбу, якою яны Цябе, Госпадзе, пракліналі. А мы, народ 
Твой і Тваёй пашы авечкі, вечна славіць будзем Цябе, і род у 
род узносіць славу Табе.  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Алілуя, алілуя, алілуя. Слава Табе, Божа. (3) 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Бог праўдзівы і Ўладар уладароў, 

творца і стваральнік усяго бачнага і нябачнага, у 
старажытнасьці загадаў слузе Твайму Майсею па ўзору Табой 
прапанаванаму зрабіць ківот на гары зь негніючага дрэва і 
золатам абкласьці, у ім жа стамну залатую, у сябе маючую 
ману, і скрыжалі Запавету, рукой Тваёй боскай напісаныя, 
дзеля сьвядоцтва будучым пакаленьням захаваць; таксама 
ўсясьвятой цяперашні вобраз, увасабленьнем Сына Твайго, 
Госпада нашага Ісуса Хрыста, выканаўшыся, калі цела Ягонае, 
дзеяй Сьвятога Духа ва ўсячыстай Дзева зачатае і адушаўлёнае, 
выкананьнем волі Тваёй адбылося.Цябе пакорліва молім, 
Усятрымаючы Бог, Ойча Госпада нашага Ісуса Хрыста, зь яго 
ж усялякая бацькаўшчына на нябёсах і на зямлі маецца, 
таксама ківот (ківоты) гэты (гэтыя), дзеля захаваньня мошчаў 
сьвятых Тваіх створаны (створаныя), малітвамі і 
прадстаялініцтвам гэты жа сьвятых Тваіх, нябесным Тваім 
дабраслаўленьнем дабраславі і асьвяці, дзеля захаваньня 
мошчаў сьвятых Тваіх. І тых, хто годна шануе памяць іх і кліча 
да іх, малітвамі і абаронай сьвятых Тваіх, вызвалі ад усяго 
злога, захавай ад бедаў, нападаў ворага бачнага і нябачнага, 

хваробаў і голаду, моцью Тваёй непераможнай. І захавай іх 
непашкоджанымі ад чараў і спакусаў д’ябла. Краіну, горад, 
вёску, храм і манастыр, месца дзе мошчы сьвятых Тваіх 
перабываюць у ківоце гэтым (ківотах гэтых), захавай 
непашкоджанымі ад маланкі, граду, паганага паветра, буры, 
землятрусу, патопу, вайны, хваробаў, міжсабойнай брані і 
ўсялякіх разбурэньняў злых. І зрабіся ім абаронцам і 
захавальнікам, збаўляючы ад усяго злога. Падай ім дабрыню 
Твайго дабраслаўленьня, праўдзівай набожнасьці, 
памнажэньня пладоў зямных, мір і ўсялякае багацьця, 
малітвамі ўсячыстае Тваёй Маці і ўсіх сьвятых Тваіх, іх жа 
шануем і славім, разам зь адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў 

Людзі: Амін. 
Сьвятар: Мір усім. 
Людзі: І твайму духу 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (ціха): Уладыка Гасподзь,  Ойча Ўсётрымаючы, 

пры дагаджальніку Тваім Майсеі раптаньня людзей 
супакойваючы, годнае сьвятарства Ааронава зацьвердзіў, 
жазло яго сухое квітнеючым зрабіў і зацьвердзіў захоўваць яго 
ў ківоце Запавету, як сьвядоцтва Тваёй моцы і цудатворчасьці. 
Таксама і нам увасобіўся Хрыстос, адзінародны Сын Твой, што 
на крыжовым ахвярніку добраваліў сьмерць прыняць, і Яго ж у 
трэці дзень квітнеючае ўваскрошаньня; Царкве ж сьмерцю 
Ягонай зацьвярджэньня, красаваньня ўсяпрыгожае і 
пладаноснае ноччу і ў дзень. Цябе, усяміласьцівага будаўніка і 
дабрадзея роду чалавечага, шчыра молім, паглядзі на ківот 
гэты (ківоты гэтыя), дзеля захаваньня мошчаў сьвятых Тваіх 
дагаджальнікаў створаныя, і дабрынёй Тваёй усяасьвячаючай, 
акрапленьням гэтай асьвячонай вады дабраславі і асьвяці, і хай 
там, дзе яны захоўвацца будуць, малітвамі і прадстаяльніцтвам 
сьвятых Тваіх, мошчы якіх у іх захоўваюцца, адгані ўсё 
богасупраціўнае і злое, а ўсё карыснае і набожнае памнож і 

захавай. Таксама падай верным людзям Тваім, што ўдзячныя 
малітвы Табе ўздымаюць і сьвятым Тваім імкнуцца пераймаць, 
шмат міласьцяў, і шчадротаў і дабраслаўленьня, якія Твае 
сьвятыя ў целам целе і малой часьціне яго атрымалі. Каб людзі 
Твае, малітвамі сьвятых дагаджальнікаў, зрабіліся годнымі 
спадкаемцамі ўладарства Твайго. 

Сьвятар (голасна): Дабрынёй і шчадротамі адзінароднага 
Сына Твайго, і зь ім Дабраслаўлёны ёсьць, зь усясьвятым, і 
добрым, і жыватворчым Тваім Духам, цяпер і заўсёды, і на вякі 
вякоў. 

Людзі: Амін. 
Сьвятар тройчы акрапляе ківот (ківоты) асьвячонай вадой і 

прамаўляе: 
Асьвячаецца ківот гэты дабрынёй Сьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
У час укладаньня мошчаў сьвятар прамаўляе: 
Хваліце Бога ў сьвятых Ягоных, хваліце Яго ў 

сьцьверджаньня моцы Ягонай. Так усяславяцца сьвятыя ў 
славе, і ўзрадуюцца на ложках сваіх. 
Чытаецца трапар сьвятым, мошчы якіх укладаюцца і водпуск з 

памянаньням іх. 
 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ СЬВЕЧАК 

Пачатак звычайны, б. 3 
Сьвятар (малітва): Бог Усямагутны, адзіны Добры і адзінае 

праўдзівае Сьвятло, Ты загадаў калісьці Твайму прароку 
Майсею прынесьці пасад, і паставіць яго, унесьці сьвяцільнікі, 
каб зьзяла сьвятло ягонае, Таму шчыра молім Цябе, — і гэтыя 
сьвечкі, якія згодна Запавету Твайго верныя слугі Твае 
падрыхтавалі на асьвятленьня і ўпрыгожаньня сьвятога пасаду 
Твайго, і прынесьлі ў славу велічы Тваёй, міласьціва прымі, расу 
дабрыні Усясьвятога Духа на іх пашлі, дабраславі і асьвяці. 

І я, нягодны сьвятар, жадаючы ў славу Трысьветлай Тваёй 
Боскасьці праўдзіва запаліць гэтыя сьвечкі, уладай дадзенай 
мне, дабраслаўляю і асьвячаю іх, каб усе, хто ўваходзіць у 
Сьвятыню недасягальнае Тваёй славы, бачылі праўдзівае 
сьвятло Тваёй праўды, і хто вялікую Тваю міласьць спавядае 
альбо прыносіць іх на апяваньня хвалы Тваёй, альбо хто 
захоўвае іх у дамах на зьзяньня і дабраслаўленьня ў гадзіну 
патрабаваньня праўды, каб разумелі Твае патрабаваньня, у 
зброю Сьвятла апрануліся і ад злога захаваныя, і па—за 
ўсялякім д’ябльскім нападам, атрымалі магчымасьць з Тваёй 
дапамогай дасягнуць Нязгаснае Сьвятло. 

Бо Ты Дабраслаўлёны ёсьць на вякі вякоў. 
Людзі: Амін. 
Сьвятар тры разы акрапляе сьвечкі асьвячонай вадой, мовячы: 
Асьвячаюцца гэтыя сьвечкі дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
І звычайны водпуск дня. 
 



ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЛАДАНУ 

Пачатак звычайны, б. 3 
Псальма 65 

Клікніце Богу, уся зямля. Сьпявайце славу імю Ягонаму; 
гонар славе Ягонай, хвала Яму. Скажэце Богу: грозны Ты ў 
дзеях Тваіх! У вялікай сіле Тваёй упакорацца Табе ворагі Твае. 
Хай паклоніцца Табе ўся зямля і сьпявае Табе, хай сьпявае імю 
Твайму, Усявышні! Прыйдзеце і гляньце на дзеі Бога, грознага 
ў дзеях супроць сыноў чалавечых. Ён мора ў сушу ператварыў: 
раку перайшлі нагамі; там радасьць была нам у Ім. 
Магутнасьцю Сваёю ўладарыць Ён вечна; вочы Ягоныя 
глядзяць на народы, хай ня ўзносяцца бунтаўшчыкі. 
Дабраславеце, народы, Бога нашага і ўзнясеце славу Яму. Ён 
жыцьцё захаваў душы нашай, і назе нашай ня даў пахіснуцца. 
Ты нас выпрабаваў, Божа, ператапіў нас, як топяць срэбра. Ты 
ўвёў нас у сетку, аковы паклаў нам на сьцёгны нашыя, пасадзіў 
чалавека на галаву нам. Мы ўвайшлі ў вагонь і ў ваду, і Ты 
вывеў нас на волю. Увайду ў дом Твой зь цэласпаленьнямі, 
аддам Табе зарукі мае, якія вымавілі вусны мае і сказаў язык 
мой у скрусе маёй. Цэласпаленьні тлустыя прынясу я Табе, зь 
дымам ахвярным зь авечага лою; ахвярую валоў і казлоў. 
Прыйдзеце, паслухайце ўсе, богабаязныя, і я абвяшчу вам, што 
стварыў Ён душы маёй. Я паклікаў Яго вуснамі маімі і ўславіў 
Яго языком маім. Калі б угледзеў я беззаконьне ў сэрцы маім, 
дык не пачуў бы мяне Гасподзь. Але Бог пачуў, уважыў голасу 
маленьня майго. Дабраслаўлёны Бог, Які не адкінуў малітвы 
маёй і не адвярнуў ад мяне ласкі Свае.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Дыякан: Госпаду памолімся. 
Людзі: Госпадзі, памілуй. 
Сьвятар (малітва): Уладыка Гасподзь,  Ісус Хрыстос, Бог 

наш, Крыніца асьвячэньня і Падавец дабраслаўленьня, — 
пачуй малітву маю, грэшнага, і пашлі Твае сьвятое нябеснае 

дабраслаўленьня на гэты ладан, і дабраславі, і асьвяці яго, і 
напоўні яго Тваім багатым падарункам. І дай яму моц, каб 
усе, хто захоўвае яго і кадзіць ім, захаваліся, і вызваляліся ад 
усяго злога, і адганяліся ўсялякія спакусы, якая прыходзіць ад 
д’ябла дзённага і начнога. І каб быў ён дзеля дабраслаўленьня 
духам і целам, дамам і мясьцінам людзей праваслаўных Тваіх, 
і ў славу ўсясьвятога, вялікага і ўсяшаноўнага імя Твайго, 
Якому належыць уся слава, улада, гонар і пакланеньня, зь 
айцом, і Сьвятым Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе ладан асьвячонай вадой, мовячы: 
Дабраслаўляецца і асьвячаецца гэты ладан акрапленьням гэ-

тай асьвячонай вады, у імя Айца, і Сына, і Сьвятога Духа. Амін. 
Звычайны водпуск дня. 
 
 



ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
БОГАСЛУЖБОВАГА ПОСУДУ: ДЫСКАСА, 

ЧАШЫ, ЗОРКІ І ЛЫЖКІ 
Пачатак звычайны, б. 3 

Псальма 22 
Гасподзь — Пастыр мой; я ніякай нястачы ня мецьму: Ён 

пасьвіць мяне на пашах зялёных, на ціхія воды водзіць мяне. 
Ён душу маю мацуе, кіруе мяне на сьцежкі праўды дзеля імя 
Свайго. Калі я пайду далінай сьмяротнага ценю, не ўбаюся 
ліха, бо Ты са мною; Тваё жазло і твой посах — яны 
супакойваюць мяне. Ты перада мною паставіў трапезу на 
вачах у маіх ворагаў; намасьціў алеем галаву маю; чара мая 
перапоўнена. Так, ласка і мілажаль хай будуць са мною ва ўсе 
дні жыцьця майго, і я буду ў доме Гасподнім многія дні.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Малітва над Дыскасам зь зоркаю 

Дыякан: Госпаду памолімся. 
Людзі: Госпадзі, памілуй. 
Сьвятар: Уладыка Ўсятрымаючы  Гасподзь Бог наш. Ты, 

даўшы слузе Твайму Майсею закон, статут і запаветы ў 
сьвятыні Тваёй, пабудаванай у славу ўсясьвятога імя Твайго, 
залаты і срэбны посуд зрабіць і асьвяціць загадаў, дзеля 
прынашэньня Табе, праўдзіваму Богу нашаму, розных 
ахвяраў, якія былі ценьню і правобразам нашай цяперашняе 
праўдзівай ахвяры. 

І цяпер сам Ты, чалавекалюбца Госпадзі, дабраславі гэты 
дыскас (калі зорка і пакровы дадаём: і ўсе ўпрыгожаньні 
ягоныя) і асьвяці яго (іх) сілай, справамі і дабрынёй 
усясьвятога і жыватворчага Твайго Духа, каб на іх прыносіць 
Табе праўдзівую, жывую, бяскроўную ахвяру, усясьвятое 
Цела і Кроў вялікага Бога і Збаўцы нашага Ісуса Хрыста, 
Сына Твайго, які дзеля нам і дзеля нашага выратаваньня 

прынёс Сябе самога на крыжовым ахвярніку ў ахвяру 
добраахвотную Табе, адзінаму свайму Айцу і Богу. 

Бо Табе належыць усялякая слава, гонар і пакланеньня, Айцу, 
і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Малітва над Пацірам альбо Чашай зь лыжкаю. 

Дыякан: Госпаду памолімся. 
Людзі: Госпадзі, памілуй. 
Сьвятар: Уладыка Ўсятрымаючы,  Гасподзь Бог бацькоў 

нашых, молімся Табе і Цябе заклікаем і старана просім: пашлі 
дабрыню ўсясьвятога, усяасьвячываючага і жыватворчага 
Твайго Духа на гэтую чашу (калі ёсьць лыжка і пакроў, 
дадаём: і ўсе ўпрыгожаньні яе), дабраславі, ачысьці і асьвяці 
яе (іх), як дабраславіў, ачысьціў і асьвяціў чашу сьвятара 
Твайго Мілхісэдэка, і чашу сьвятых апосталаў на Таемнай 
вячэры Хрыста Твайго. Зрабі яе быць годнаю Твайго 
ахвярніка, каб прыносіць у ёй Табе, Богу і Айцу, добрадатную 
бяскроўную ахвяру Цела і Крыві адзінароднага Сына Твайго, 
Госпада Бога і Збаўцы нашага Ісуса Хрыста, што зь ім 
Дабраслаўлёны ёсьць, зь усясьвятым і добрым і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (ціха):  Гасподзь Бог наш, паглядзі цяпер на малітву 

маю, нягоднага слугі Твайго, і пашлі шчодрае дабраслаўленьня 
Твае на гэты посуд; асьвяці яго Духам Тваім Сьвятым, 
акрапленьням гэтай сьвятой вады, каб ён быў годным 
умяшчальнікам дзеля ўсясьвятога Цела і годнай Крыві Хрыста 
Твайго. 

Сьвятар (голасна): Бо Ты ёсьць крыніца асьвячэньня, і 
Табе зь адзінародным Тваім Сынам, і ўсясьвятым, і добрым, і 
жыватворчым Тваім Духам, належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар тройчы крапіць посуд асьвячонай вадой, мовячы: 
Асьвячаецца посуд гэты дабрынёй Усясьвятога Духа, 

акрапленьням вады гэтай асьвячонай, у імя Айца, і Сына, і 
Сьвятога Духа. Амін. 
Калі пасьля асьвячэньня сьвятар служыць, тады сам пераносіць 

асьвячоны посуд на ахвярнік у алтары; калі службы ня будзе — 
робіць водпуск дня. 
Малітва пры асобнай дабраслаўленьні новай Дыскаснай 

Зоркі 
Дыякан: Госпаду памолімся. 
Людзі: Госпадзі, памілуй. 
Сьвятар (ціха):  Гасподзь Бог наш, які ў вяртэпе ад Дзевы 

нарадзіўся і вяшчуноў дзеля пакланеньня сябе зоркай правёў, 
Цябе з пакорай просім: пашлі цяпер нябеснае Твае 
дабраслаўленьня на гэтую зорку і дабраславі і асьвяці яе, каб яна 
была годнай прыладай дзеля служэньня сьвятым Тваім 
таямніцам, і на ўспамін богацялеснага Твайго ад Дзевы 
нараджэньня. 

Сьвятар (голасна): Бо Ты дабраслаўляеш і асьвячаеш усё, 
Хрыстос Бог наш, і Табе славу аддаем, зь адвечным Тваім 
Айцом і ўсясьвятым і добрым і жыватворчым Тваім Духам, 
цяпер і заўсёды, і на вякі вякоў.  

Людзі: Амін. 
Сьвятар тройчы крапіць зорку сьвятой вадой, мовячы: 
Асьвячаецца зорка гэтая дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

Малітва пры асобным дабраслаўленьні новай лыжкі 
Дыякан: Госпаду памолімся. 
Людзі: Госпадзі, памілуй. 
Сьвятар (ціха):  Гасподзь Бог, Усятрымаючы, Ты вуглём, 

які сэрафім кляшчамі ўзяў, і датыкнуўшыся да вуснаў прарока 

ачысьціў іх, правобразіў калісьці моц боскіх таямніцаў Цела і 
Крыві Хрыста Твайго, што цяпер лыжкаю верным людзям 
Тваім падаюць на ачышчаньне грахоў. 

Паглядзі цяпер міласьціва на малітву нашу і пашлі 
нябеснае Твае дабраслаўленьня на гэтую лыжку, і дабраславі і 
асьвяці яе, каб была яна годным посудам дзеля прыняцьця і 
падаваньня ўсясьвятога Цела і ўсягоднай Крыві Хрыста 
Твайго, на водпуск грахоў усіх людзей Тваіх. 

Сьвятар (голасна): Бо Ты ёсьць крыніцай асьвячэньня і 
падаўца ўсіх дабротаў, і Табе славу і паклон узносім, зь 
адзінародным Тваім Сынам, і ўсясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы крапіць лыжку асьвячонай вадой, мовячы: 
Асьвячаецца гэта лыжка дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

 



ЧЫН ДАБРАСЛАЎЛЕНЬНЯ ПАКРОВАЎ 
ДЗЕЛЯ ПАКРЫЦЬЦЯ СЬВЯТЫХ ДАРУНКАЎ 
Пачатак звычайны, б. 3 

Псальма 132 
Як добра і як прыемна жыць разам з братамі!  
Гэта — як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпадзі, памілуй. 
Сьвятар (ціха):  Гасподзь Бог, Усятрымаючы, які апранае 

сьвятлом як рызамі, агартае нябёсы хмарамі і накрываеш водамі 
вышыні свае, з пакорай молім Цябе, паглядзі цяпер на 
ўзмоцненае маленьня наша, і пашлі Твае нябеснае 
дабраслаўленьне на гэтыя пакровы і дабраславі, ачысьці і 
асьвяці іх, каб былі годнымі дзеля пакрыцьця сьвятых і боскіх 
Тваіх Дароў. 

Сьвятар (голасна): Бо Ты ёсьць асьвячэньня нашае, і Табе 
славу аддаем, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар тройчы крапіць асьвячонай вадой пакровы, мовячы: 
Асьвячваюцца гэтыя пакровы дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

 

 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
СЬВЯТАРСКІХ РЫЗАЎ: СЦІХАРА, 

ЭПІТРАХІЛІ, ПОЯСУ, ПОРУЧАЎ І ФІЛЁНУ 
Пачатак звычайны, б. 3 

Псальма 132 
Як добра і як прыемна жыць разам з братамі!  
Гэта — як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпадзі, памілуй. 
Сьвятар: Гасподзь Бог Усятрымаючы, Ты, што ад пачатку 

робіш усё, што карыснае дзеля чалавечага роду; Ты, што 
пажадаў храмы, пабудаваныя рукой чалавека, прысьвяціць 
Твайму сьвятому імю і на славу Тваю іх асьвяціць і назваць 
палацам Тваёй славы, Ты, што загадаў праз слугу Твайго 
Майсея, каб былі рызы архірэскія, ярэйскія і лявіцкія і іншыя 
розныя ўпрыгожаньня дзеля дабрыні і прыгажосьці сьвятыні і 
алтару Твайго, — пачуй цяпер міласьціва нашы маленьня і 
рызы гэтыя (назва, калі адна рэч), у гонар і славу ўсясьвятога 
імя Твайго і на аздабленьня слугам Твайго сьвятога алтару ды 
дзеля сьвятых Тваіх Таямніцаў падрыхтаваныя мной, 
пакорлівым і нягодным слугой Тваім, дабраславі, ачысьці і 
асьвяці. Хай яны зробяцца годнымі дзеля служэньня сьвятых 
Тваіх таямніцаў і ўсялякага ўслаўленьня ўсясьвятога імя 
Твайго, і сьвятарам Тваім, якія апранаюць іх, хай будуць 
збаўленьнем і пакровам ад усіх нападаў ворагу і спакусаў, каб 
Табе добрадагадзілі і годна адпраўлялі сьвятыя Твае 
таямніцы, і на паданьня Тваёй дабрыні і міласэрнасьці. 

Дабрынёю і шчадротамі, і чалавекалюбствам адзінароднага 

Сына Твайго, што зь ім дабраслаўлёны ёсьць, зь усясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы сьхіліце прад Госпадам. 
Людзі: Табе, Госпадзі. 
Сьвятар (ціха): Уладар Бог Усятрымаючы, усіх дабротаў 

падаўца і крыніца асьвячэньня, паглядзі цяпер на малітву 
нашу і рызы гэтыя (назва, калі адна рэч), дзеля ўпрыгожаньня 
і аздабленьня сьвятароў Тваіх зробленыя, дабрынёй 
Усясьвятога Твайго Духа, акрапленьням гэтай асьвячонай 
вады зрабі дабраслаўлёнымі, сьвятымі і асьвячонымі, а ўсіх, 
якія іх апранаюць, зрабі годнымі сьвятыя Твае таямніцы 
адпраўляць і Табе заўсёды добра дагаджаць. 

Сьвятар (голасна): Бо ты ёсьць асьвячэньня нашае, і Табе 
славу аддаем, зь адзінародным Тваім Сынам, і ўсясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар тройчы крапіць рызы асьвячонай вадой, мовячы: 
Асвячаюцца рызы гэтыя дабрынёй Усясьвятога Духа, 

акрапленьням гэтае асьвячонай вады, у імя Айца, і Сына, і 
Сьвятога Духа. Амін. 
Калі сьвятар зьбіраецца ў іх адпраўляць Сьвятую Літургію, тады, 

не робячы водпуск, сам уносіць рызы ў алтар, апранаецца і служыць. 
Калі не — робіць водпуск дня, а пасьля ўносіць рызы ў алтар. 

 

ДАБРАСЛАЎЛЕНЬНЕ І АСЬВЯЧЭНЬНЯ 
НАЦЕЛЬНАГА КРЫЖА 

Пачатак звычайны, б. 3 
Трапар, тон 1: Збаў, Госпадзі, людзей Тваіх і дабраславі 

спадчыну Тваю, перамогу дабравернаму народу над ворагам 
падай і крыжам захавай народ Твой. 

Слава Айцу, і Сыну, і Сьвятому Духу. 
Кандак, тон 4: Узьнёсься Ты на крыжы па волі сваёй. 

Новаму народу Твайму, што Твае імя носіць, падай шчадроты 
Твае, Хрыстос Бог. Узьвесялі сілай Тваёй дабраверны народ, 
перамогі над ворагам дай яму, што дапамогай мае Тваю 
зброю міру, неадольную перамогу. 

Цяпер і заўсёды, і на вякі вякоў. Амін. 
Жыватворчы крыж Тваёй дабрыні, які падараваў нам, 

нягодным, Госпадзі, Табе прыносім на малітву: збаў верных 
людзей, дзеля Багародзіцы, якая за нас да Цябе моліцца, 
адзіны чалавекалюбца. 

Дыякан: Госпаду памолімся. 
Людзі: Госпадзі, памілуй. 
Сьвятар (малітва):  Гасподзь Ісус Хрыстос, Бог наш, на 

дрэве Крыжовым добраахвотна дзеля нашага выратаваньня 
быць прыцьвячаным пажадаў, і ўсячыстай Крывёю крыж 
асьвяціўшы, і Крыжам Сваім ад палону варожага сусьвет збавіў, 
і старажытныя рукапісаньня ворага нашага д’ябла Крыжам 
разарваў. Цябе пакорліва молім: Паглядзі міласьцівы на 
знаменьня гэтае крыжовае і пашлі Боскае Свае дабраслаўленьне 
і асьвячэньне, і падай яму моц і цьвёрдасьць, дзеля вялікага 
ўспаміну аб выратавальных Тваіх пакутах, і жыватворчай Тваёй 
сьмерці, і дзеля захаваньня і абароны душы і цела таго, хто гэты 
крыж на сябе насіць будзе, нябеснае дабраслаўленьне і дапамогу 
яму падай. І як жазло Ааронава дзеля перамогі над ворагам 
няверным, так і гэты крыж дабраславі, сілай супраціву ўсім 
нападам злога Твам дабраслаўленьнем яго напоўні. Таксама і 
ўсялякага, хто гэты крыж носіць, будзе ён абаронай душы ад 
усялякага зла і цела выратаваньням, і памнажэньням усіх 

духоўных Тваіх падарункаў, і хрысьціянскай набожнасьцю 
дабраслаўленьням Тваім. 

Бо Ты ёсьць дапамога і дабраслаўленьне ўсім, Хрыстос Бог 
наш, і Табе славу, і ўдзячнасьць, і пакланеньня ўзносім, зь 
адвечным Тваім Айцом, і ўсясьвятым, і добрым, і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (ціха): Гасподзь,  Ісус Хрыстос, Бог наш, што ў 

вышынях перабываеш, паглядзі на нягодных слугаў Тваіх, якія 
схіліўшы сэрца і цела свае, з пакорай моляць Цябе: пашлі 
нябеснае Твае дабраслаўленьне на гэты крыж, і акрапленьням 
асьвячонай вады напоўні яго Тваёй сілай і магутнасьцю, каб 
адганяў і зьнішчаў усе напады д’ябла, усялякаму ж носячаму яго 
вернаму слузе Твайму каб быў абаронай душы і цела ад 
усялякага ворага бачнага і нябачнага, усялякага зла, і 
памнажэньне Тваіх дабротаў. 

Бо Ты ёсьць асьвячэньня наша, Хрыстос Бог наш, і Табе 
славу аддаем, разам зь адвечным Тваім Айцом, і ўсясьвятым, і 
добрым, і жыватворчым Тваім Духам, цяпер і заўсёды, і на вякі 
вякоў. 

Людзі: Амін. 
Сьвятар тройчы акрапляе крыж сьвятой вадой, мовячы: 
Асьвячаецца і дабраслаўляецца гэты крыж нацельны, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
Звычайны водпуск дня. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
НОВАЎСТАЛЯВАНАГА КРЫЖА 

Пачатак звычайны, б. 3 
Псальма 98 

Валадарыць Гасподзь: хай дрыжаць народы! Ён сядзіць на 
херувімах: хай трасецца зямля! Гасподзь на Сіёне вялікі, і 
высокі Ён над усімі народамі. Хай славіць вялікае і грознае 
імя Тваё: сьвятое яно! І магутнасьць цара любіць суд. Ты 
сьцьвердзіў справядлівасьць; суд і праўду Ты ўчыніў у Якаве. 
Праслаўляйце Госпада, Бога нашага, і пакланяйцеся 
падножжу Ягонаму: сьвятое яно! Майсей і Аарон паміж 
сьвятарамі, і Самуіл паміж тымі, хто кліча імя Ягонае, клікаў 
да Госпада, і Ён слухаў іх; У слупе хмарным прамаўляў Ён да 
іх; яны захоўвалі Яго запаведзі і пастановы, якія Ён даў ім. 
Госпадзе, Божа наш! Ты слухаў іх; Ты быў ім Богам, Які 
даруе і карае за дзеі іхнія. Праслаўляйце Госпада, Бога 
нашага, і пакланяйцеся на сьвятой гары Ягонай; бо сьвяты 
Гасподзь, Бог наш.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Трапар, тон 1: Збаў, Госпадзі, людзей Тваіх і дабраславі 

спадчыну Тваю, перамогу дабравернаму народу над ворагам 
падай і крыжам захавай народ Твой. 

Слава Айцу, і Сыну, і Сьвятому Духу. 
Кандак, тон 4: Узьнёсься Ты на крыжы па волі сваёй. 

Новаму народу Твайму, што Твае імя носіць, падай шчадроты 
Твае, Хрыстос Бог. Узьвясялі сілай Тваёй дабраверны народ, 
перамогі над ворагам дай яму, што дапамогай мае Тваю 
зброю міру, неадольную перамогу. 

Цяпер і заўсёды, і на вякі вякоў. Амін. 
Жыватворчы крыж Тваёй дабрыні, які падараваў нам, 

нягодным, Госпадзі, Табе прыносім на малітву: збаў верных 
людзей, дзеля Багародзіцы, якая за нас да Цябе моліцца, 
адзіны чалавекалюбца. 



 129 

Трапар, тон 6: Пашлі дабрыню Тваю, жыцьцядаўца, і 
крыж гэты асьвяці, і ўсім людзям Тваім зрабі яго дапамогай і 
апорай. (3)  

Дыякан: Госпаду памолімся. 
Людзі: Госпадзі, памілуй. 
Сьвятар (малітва):  Гасподзь Бог славы, Ойча 

Ўсятрымаючы, Божа Саваоф, Ты ў дрэве жыцьця пасярод раю 
даў вобраз жыватворчага крыжа — адзінароднага Сына Твайго, 
і замес дрэва непаслухмянасьці, якога пазнаньнем ўсязлы зьмей 
нашых прабацькоў, а зь імі і ўвесь род чалавечы, з раю выгнаў і 
да сьмерці прывёў, даў знак гэтага жыватворчага крыжа, што на 
ім улюблены Твой Сын памёр, прыцьвічаны, і сьмерцю сьмерць 
зваяваў, і ўсю моц д’ябла перамог і жыцьцё сусьвету падараваў. 
Царкве Тваёй падараваў Ты зброю непераможную, асьвячэньня, 
магутны пакроў, веры апору і ад усіх д’ябльскіх нападаў 
збаўленьня, моцнае спадзяваньня на выратаваньня і 
непераможную надзею на атрыманьня жыцьця. 

Таму мы, слугі Твае, незьлічоныя дабрадзеяньні дарам 
атрымаўшы будучы ўдзячны, славу, удзячнасьць і пакору 
пакланеньня прыносім Тваёй велічы, і молімся шчыра, каб Ты 
міласьціва паглядзеў на гэты крыж, які верныя слугі Твае з 
рэўнасьці, моцнай веры і любові да Цябе зрабілі, у знак 
перамогі Сына Твайго, Госпада нашага Ісуса Хрыста, свабоды 
і збаўленьня нашага. Пашлі на яго Твае нябеснае 
дабраслаўленьня, і дабраславі і асьвяці яго, і напоўні моцы і 
дабраслаўленьня таго дрэва, на якім было прыцвічана 
ўсясьвятое цела Госпада нашага Ісуса Хрыста, адзінароднага 
Сына Твайго. Ім моц д’ябла пераможана, мы, зямныя, 
атрымалі волю і жыцьцё. 

Молім, Цябе, Уладар усясьвяты, дзеля сьвятых пакутаў, 
сьвятой пралітай крыві і жыватворчай сьмерці адзінароднага 
Сына Твайго, Госпада нашага Ісуса Хрыста, што яе з Тваёй 
волі, Бога Айца безпачатковага, і воляй Усясьвятога Духа, 
дзеля нашага выратаваньня, на крыжовым дрэве пазнаў, і праз 
гэтае крыжовае дрэва, якое калісьці грэшнікам і злачынцам 
пакараньням было, зрабіў яго дабраслаўлёным, сьвятым, 

жыцьцядаўчым і такім, што дае грэшнікам збаўленьня. 
Просім: пашлі цяпер дабрыню ўсясьвятога Твайго Духа на 
гэты крыж, і дабраславі і асьвяці яго, і зрабі яго страшным і 
моцным знакам дзеля ўсіх бачных і нябачных ворагаў, каб 
адганяць і адбіваць усе напады д’ябльскія. А людзям Тваім 
хай будзе магутным пакровам, апорай веры, умацаваньням 
надзеі, у бітвах перамогай і ў набожнасьці посьпеху, і ўсім, 
хто прад гэтым Тваім крыжам пакланяюцца і маленьня 
ўзносяць, будзь міласьцівым слухачом і ўсіх просьбаў 
багатым падаўцам. 

І як крыжам сусьвет ад грахоўнага асуджэньня вызваліў 
Ты, так слугаў Тваіх, якія гэты крыж ад душы верна 
прыносяць, сілай крыжа ўлюбленага Сына Твайго, заўсёды 
пераможцамі граху зрабі і падаруй ім ўсе Твае зямныя і 
нябесныя даброты. І крыжам заўсёды да дабра ўсіх верных 
скіроўваючы, да прыняцьця вянца нябеснага прывядзі. 

Бо Ты ёсьць асьвячэньня крыніца і ўсіх дабротаў багаты 
падаўца, і Табе славу аддаем зь адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (малітва): Божа Ойча Госпада нашага Ісуса 

Хрыста, што крыжам Ягоным д’ябла перамог і сьмерць 
зваяваў, род чалавечы ад палону і мучэньняў ягоных вызваліў, 
паглядзі сёньня на малітву нашу і на гэты крыж на славу Табе, 
Бога Айца і адзінасутнага Твайго Сына і суіснага Твайго 
Духа, і на ўспамін гэтай усяслаўнай над д’яблам, сьмерцю і 
пеклам перамогі і нашага вызваленьня зроблены. Духам Тваім 
Сьвятым, праз акрапленьня гэтай асьвячонай вады, дабраславі 
і асьвяці яго, і пашлі на яго Твае сьвятое дабраслаўленьня і 
моц, што яе акрапленьням крывёй і прыцвічаньням цела 
ўлюбленага Сына Твайго здабыла, і таму зрабі яго верным 

людзям Тваім сьцяной і пакровам, хай будзе слупам моцы 
прад ворагамі, на выгнаньня ўсялякага злога супраціўнікаў і 
на вылячэньні душэўных і цялесных хваробаў, і хай будуць 
пачуты ўсе маленьня і просьбы ўсіх, якія зь верай прад гэтым 
крыжам моляцца. 

Бо Ты ёсьць Бог міласьці, і шчадротаў, і чалавекалюбства, і 
Табе славу аддаем, зь адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар тройчы акрапляе крыж сьвятой вадой, мовячы: 
Асьвечваецца крыж гэты дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
Пасьля кадзіць крыж крыжавобразна, сьпяваючы вершыры, тон 8:  
Крыж — абарона ўсяго сусьвету, крыж — прыгажосьць 

Царквы, крыж — уладароў моц, крыж — верных апора, крыж 
— анёлаў слава і дэманаў паражэньня. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Усядабрадзейны і жыцьцядаўчы крыж, людзі, Табой 
сабраныя, разам сьвяткуюць. З безцялеснымі хорамі анёльскі 
чын набожна сьпявае. А шмат манахаў і посьнікаў пакланяюцца, 
Хрыста, які на цябе ўкрыжаваны быў, усе ўсяславім. 

Сьвятар: Крыжу Твайму пакланяемся, Уладыка, і сьвятое 
ўваскрашэньня Твае славім. (3) 
Сьпяваючы сьвятар кланяецца да зямлі, потым цалуе годны і 

сьвяты крыж і кланяецца. 
Сьвятар: Крыжу Твайму пакланяемся, Уладыка, і сьвятое 

ўваскрашэньне Твае славім. 
Усе прысутныя кланяюцца і цалуюць крыж. Пад час агульнага 

пакланеньня крыжу сьпяваем вершыру: 
Прыйдзіце, праваслаўныя, сіле крыжа паклонімся, бо дрэва 

ў раю калісьці вырасьціла сьмерць, а гэтае жыцьцём 
заквітнела, маючы на сябе прыцьвічаным бязгрэшнага 
Госпада. Ад Яго ўсе народы несьмяротнасьць атрымліваюць і 

клікаюць: Ты, які крыжам сьмерць зваяваў і нас ад нападаў і 
ўлады д’ябла збавіў, Госпадзі, слава Табе. 

Дыякан: Мудрасьць. 
Людзі: Больш годную за хэрувімаў і непараўнальна 

слаўную за сэрафімаў, што захаваўшы дзявоцтва нарадзіла 
Бога Слова, праўдзівую Багародзіцу, цябе ўзьвялічваем. 

Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Госпадзі, памілуй. (3) Дабраславі. 
Сьвятар: Хрыстос, праўдзівы Бог наш, што добраахвотна 

на дрэве крыжовым дзеля нашага выратаваньня быў 
укрыжаваны і сьмерць прыняў, і на трэці дзень уваскрос зь 
мёртвых, малітвамі ўсячыстае Тваёй Маці, сілай годнага і 
жыватворчага крыжа, і дзеля ўсіх сьвятых Сваіх, памілуе і 
выратуе нас як добры і чалавекалюбца. 

Людзі: Амін.  
Звычайны водпуск дня. 
 



ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНАГА ЗВОНУ 

Пачатак звычайны, б. 3 
Псальма 148 

Хвалеце Госпада зь нябёсаў, хвалеце Яго ў вышынях. 
Хвалеце Яго, усе анёлы Ягоныя, хвалеце Яго, усе войскі 
Ягоныя. Хвалеце Яго, сонца і месяц, хавалеце Яго, усе зоркі 
сьвету. Хвалеце Яго, нябёсы нябёсаў і воды, якія вышэй за неба. 
Хай хваляць імя Госпада, бо Ён сказаў — і сталася, Ён загадаў, і 
стварылася, паставіў іх на векі вечныя; даў наказ, які не праміне. 
Хвалеце Госпада зь зямлі, вялікія рыбы і ўсе прадоньні, вагонь і 
град, сьнег і туман, буйны вецер, які напаўняе слова Ягонае, 
горы і ўсе пагоркі, дрэвы плодныя і ўсе кедры, зьвяры і ўсякае 
быдла, паўзуны і птушкі крылатыя, цары зямныя і ўсе народы, 
князі і ўсе судзьдзі зямныя, хлопцы і дзяўчаты, старцы і падлеткі 
хай хваляць імя Госпада; бо толькі Ягонае імя высока ўзьнесена, 
слава Ягоная на зямлі і на нябёсах. Ён падняў рог народу 
Свайго, славу ўсіх сьвятых Сваіх, сыноў Ізраілевых, народу, 
блізкага Яму. Алілуя.  

Псальма 149 
Сьпявайце Госпаду песьню новую; слава Яму на сходні 

сьвятых. Хай радуецца Ізраіль за Творцу свайго; сыны Сіёна хай 
радуюцца за Цара свайго. Хай хваляць імя Ягонае скокамі; на 
тымпане і арфе хай сьпяваюць Яму, бо дабраволіць Гасподзь 
народу Свайму, праслаўляе пакорных ратункам. Хай радуюцца 
сьвятыя ў славе, хай сьпяваюць на ложках сваіх. Хай будуць 
праслаўленьні Богу ў іхніх вуснах, і меч двусечны ў руцэ іхняй, 
каб помсьціць народам, караць плямёны, закоўваць цароў іхніх у 
кайданы і вяльможаў іхніх — у путы жалезныя, чыніць над імі 
суд пісаны. Гонар гэты — усім сьвятым Ягоным. Алілуя.  

Псальма 150 
Хвалеце Бога ў сьвятыні Ягонай; хвалеце Яго на цьвердзі 

сілы Ягонай. Хвалеце Яго паводле магутнасьці Ягонай, 
хвалеце Яго паводле мноства велічы Ягонай. Хвалеце Яго 

гукам трубным, хвалеце Яго на псалтыры і арфе. Хвалеце Яго 
тымпанам і танцам, хвалеце Яго струнамі і арганам. Хвалеце 
Яго гучнымі кімваламі, хвалеце Яго кімваламі гучнагалосымі. 
Усё, што дыхае, хай славіць Госпада! Алілуя.  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Дыякан: У міры Госпаду памолімся. 
Людзі: Госпадзі, памілуй. 
Дыякан: За мір зь вышыняў і выратаваньня душаў нашых 

Госпаду памолімся. 
Людзі: Госпадзі, памілуй. 
Дыякан: За мір усяго сусьвету, добры стан сьвятых Боскіх 

цэркваў і зьяднаньня ўсіх Госпаду памолімся. 
Людзі: Госпадзі, памілуй. 
Дыякан: За гэты сьвяты храм і тых, што зь верай, 

набожнасьцю і страхам Боскім ўваходзяць да яго, Госпаду 
памолімся. 

Людзі: Госпадзі, памілуй. 
Дыякан: Яшчэ молімся за богалюбнага Сьвяцейшага 

патрыярха нашага (імя), за ўладыку нашага (імя і тытул 
першагірарха) япіскапа нашага прысьвятога (імя), годнае 
сьвятарства, у Хрысьці дыяканства, за ўвесь клір і людзей 
Госпаду памолімся. 

Людзі: Госпадзі, памілуй. 
Дыякан: Яшчэ молімся за Богам сьцеражоную краіну нашу 

Беларусь і ўвесь беларускі народ, за стойкасьць у веры, муж-
насьць у выпрабаваньнях і вернасьць свайму народу ўсіх нас. 

Людзі: Госпадзі, памілуй. 
Дыякан: За горад гэты (вёску гэтую), і за ўсялякі горад, 

краіну і за тых, што зь верай жывуць у іх, Госпаду памолімся. 
Людзі: Госпадзі, памілуй. 
Дыякан: Каб  Гасподзь набесным Сваім дабраслаўленьнем 

дабраславіў звон гэты на славу Свайго Імя сьвятога, Госпаду, 
памолімся. 

Людзі: Госпадзі, памілуй. 
Дыякан: Каб падаў яму дабрыню, каб усе, пачуўшы голас 

яго ў дзень і ў ночы, падымаліся на ўсляўленьня Яго імя 
сьвятога, Госпаду памолімся. 

Людзі: Госпадзі, памілуй. 
Дыякан: Каб голасам гэтага звону супакойваліся і 

радаваліся, і спыняліся ўсе вятры злыя, буры, грамы і маланкі, 
і ўсе шкадлівыя надвор’я, Госпаду памолімся. 

Людзі: Госпадзі, памілуй. 
Дыякан: Каб нам пазбавіцца ад усялякай скрухі, гневу і 

патрэбы, Госпаду памолімся.  
Людзі: Госпадзі, памілуй. 
Дыякан: Збаў, выратуй, памілуй і захавай нас, Божа, Тваёй 

дабрынёю. 
Людзі: Госпадзі, памілуй. 
Дыякан: Усясьвятую, усячыстую, усядабраславёную, 

слаўную Ўладарку нашу Багародзіцу, і сапраўды дзеву 
Марыю, зь усімі сьвятымі памянуўшы, самі сябе, і адзіна 
аднаго, і ўсё жыцьцё наша Хрысту Богу аддамо. 

Людзі: Табе, Госпадзі. 
Сьвятар: Бо Табе належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Псальма 28 
Аддайце Госпаду, сыны Божыя, аддайце Госпаду славу і 

чту, аддайце Госпаду славу імя Ягонага; пакланецеся Госпаду 
ў пышнай сьвятасьці Ягонай. Голас Гасподні над водамі, Бог 
славы загрымеў, Гасподзь над вялікімі водамі. Голас Гасподні 
моцны; голас Гасподні велічны. Голас Гасподні ламае кедры; 
Гасподзь ламае кедры Ліванскія і прымушае іх скакаць, як 
цялят, Ліван і Сірыён — як маладога аднарога. Голас 
Гасподні выкрасае полымя вогненнае. Голас Гасподні трасе 
пустыню; трасе Гасподзь пустыню Кадэс. Голас Гасподні 
прымушае касуль каціцца, і агаляе лясы; і ў храме Ягоным 
абвяшчае пра славу Ягоную. Гасподзь сядзеў над патопам, і 
сядзецьме Гасподзь царом вечна. Гасподзь дасьць сілу народу 
Свайму; Гасподзь дабраславіць народ Свой мірам.  

Дыякан: Госпаду памалімся. 
Людзі: Госпадзі, памілуй. 
Сьвятар:  Гасподзь Бог наш, Ты пажадаў, каб усе верныя 

Твае заўсёды славілі і кланяліся Табе. Ты ў Старым Запавеце 
слузе Свайму, законапакладальніку Майсею загадаў стварыць 
трубы срэбныя, і сынам Аарона быць сьвятарамі, і калі яны 
маліліся Табе, трубіць, каб людзі Твае, пачуўшы гук трубны, 
былі гатовыя схіліцца прад Табой. І калі зьбіраліся маліцца 
Табе, і ў бітвах, голасам іх навучаныя, моцна узбройваліся 
дзеля перамогі над ворагам. 

І цяпер, Уладар Усясьвяты, пакорліва молім Цябе, — 
паглядзі міласьціва на шчырае маленьня наша, нягодных 
слугаў Тваіх, і звон гэты, створаны дзеля служэньня Тваёй 
Царкве сьвятой і вялікаму і ўсясьвятому імю Твайму, Тваім 
нябесным дабраслаўленьням і дабрынёй усяасьвячаючага 
Твайго Духа дабраславі і асьвяці, і напоўні яго сілай дабрыні 
Тваёй, каб верныя слугі Твае, пачуўшы голас звону гэтага, 
узмацняліся ў веры і набожнасьці, і мужна паўставалі супраць 
усяго злога, і каб малітвамі і няспынным услаўленьнем Цябе, 
Бога праўдзівага, перамагалі яго, і да Царквы на маленьня і 
ўслаўленьня сьвятога імя Твайго, у дзень і ў ночы, 
сьпяшаліся. І хай гукам звону гэтага супакояцца, і суцешацца, 
і спыняцца буры, напады, грады, вятры, і жахлівыя маланкі з 
громам, і шкоды і злое паветра. 

Бо Ты,  Гасподзь Бог наш, не толькі духоўнымі і жывымі 
творамі Сваімі дзеля славы Сваёй і дзеля выратаваньня, і на 
карысьць верным Сваім, але і бяздушнымі, як Майсея жэзлам 
і мядзяным зьмеям ў пустэлі, усё, што пажадаеш, усяслаўна 
робіш і цудатворыш. 

Бо ўсё Табе магчыма, і няма немагчымага, — і мы Табе 
славу аддаем, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 

Людзі: Табе, Госпадзі. 
Сьвятар (ціха):  Гасподзь Бог, Ойча Ўсятрымаючы, Ты 

зрабіў, што гукам трубным сямі сьвятароў, якія крочылі прад 
Ківотам Запавету, зруйнаваліся і пападалі моцныя сьцены 
Ярыхонскія, і ўсе, што былі ў горадзе, Ты аддаў у рукі народу 
Свайго. Таксама і цяпер напоўні Сваім нябесным 
дабраслаўленьням звон гэты, каб, голас звону яго пачуўшы, 
супраціўныя паветраныя сілы адступалі далёка ад дамоў 
верных Тваіх, і згасьлі ўсе іх вогненыя стрэлы на нас 
пацэляныя, і каб гром і маланкі, ападкі граду, і цалкам 
шкодны стан паветра, прагані і затрымлівай усямоцнай 
правіцай Сваёй, былі суцішаны, супакоіліся і адступілі. Бо Ты 
рознымі спосабамі ўсё робіш дзеля славы Сваёй, а нам дзеля 
карысьці і дзеля выратаваньня. 

Сьвятар (голасна): Бо Ты прабачаеш і збаўляеш нас, Бог 
наш, і мы Табе славу аддаем, безпачатковаму Айцу зь 
адзінародным Сынам, і ўсясьвятым, і добрым, і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы асьвячонай вадой акрапляе звон, мовячы: 
Дабраслаўляецца і асьвячаецца гэты звон акрапленьням 

гэтай сьвятой вады, у імя Айца, і Сына, і Сьвятога Духа. Амін. 
Псальма 69 

Пасьпяшайся, Божа, вызваль мяне, пасьпяшайся, Госпадзе, 
на дапамогу мне. Хай пасаромяцца і хай паганьбаваныя 
будуць усе, што шукаюць загубы душы маёй! Няхай 
адхіснуцца і абсьмяяныя будуць тыя, што зычаць мне ліха! 
Няхай адхіснуцца за паганьбаваньне мяне і тыя, што кажуць 
мне: “добра! добра!”. Няхай радуюцца і весяляцца Табою ўсе, 
што Цябе шукаюць, і хто любіць збавеньне Тваё, хай кажуць 
заўсёды: вялікі Гасподзь! А я гаротны і ўбогі: Божа, 
пасьпяшайся да мяне! Ты — дапамога мая і Збаўца мой; 
Госпадзе! не спазьніся.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Дыякан: Мудрасьць 
Чытальнік: З кнігі Лікаў чытаньня. 
Дыякан: Слухаем уважна. 
І наказаў Гасподзь Майсею, кажучы: зрабі сабе дзьве 

срэбраныя трубы, каваныя зрабі іх, каб яны служылі табе на 
скліканьне супольства і каб здымаць табары; калі затрубяць у іх, 
зьбярэцца да цябе ўсё супольства да ўваходу ў скінію сходу: калі 
ў адну трубу затрубяць, зьбяруцца да цябе князі і тысячнікі 
Ізраільскія; калі затрубіце трывогу, падымуцца табары, што 
стаяць зь усходу; калі другі раз затрубіце трывогу, падымуцца 
табары, што стаяць з поўдня; трывогу няхай трубяць, калі яны 
выпраўляюцца ў дарогу; а калі трэба склікаць сход, трубеце, але 
ня трывогу; сыны Ааронавыя, сьвятары, павінны трубіць у 
трубы: гэта будзе вам пастанова вечная ў роды вашыя; і калі 
пойдзеце на вайну ў зямлі вашай супроць ворага, які 
наступацьме на вас, трубеце трывогу ў трубы, — і будзеце 
ўспомненыя перад Госпадам, Богам вашым, і ўратаваныя 
будзеце ад ворагаў вашых; і ў дзень весялосьці вашай, і ў сьвяты 
вашыя, і ў час маладзікоў вашых трубеце ў трубы пры 
цэласпаленьнях вашых і пры мірных ахвярах вашых, — і гэта 
будзе нагадваць пра вас перад Богам вашым. Я Гасподзь, Бог 
ваш. 

Вершыра, тон 2: Калі зямля ды іншыя стыхіі хістаюцца 
праз гнеў Твой за нашы грахі, тады, пачуўшы голас знаменьня 
гэтага, як срэбных трубаў Майсея, паглядзі на нас, Госпадзі, 
Тваім уміласьцівім вокам, і не карай нас вялікім гневам Тваім, 
але будзі міласэрным і пашкадуй, і вызвалі ад усялякай 
жахлівай пагрозы Тваёй. 

Вершыра, тон 2: Ты, Бог, рухаеш падмуркі зямлі, і Адзін, 
трымціш ложкам марскім, як Творца ўсяго, збаў нас ад Тваёй 
праўдзівай пагрозы, і голасам звону гэтага адгані вялікія буры 
і вятры, грамы і маланкі, і зрабі нас пільнымі і старанымі 
заўсёды славіць Цябе, і выконваць сьвятыя Твае запаветы, бо 
Ты чалавекалюбца. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Вершыра, тон 4: Ты, Госпадзі, спрадвеку Сам адзін усё 
непасрэдна адзіна раз стварыў, а цяпер усё праз тварэньня 
дзеючы, голасам гэтага асьвячонага звону адгані ад сэрцаў 
верных Тваіх усялякую скруху і ляноту, і замацуй у іх страх і 
набожнасьць Тваю, і зрабі іх сілай Сваёй прагнымі да малітвы, і 
хуткімі дзеля ўсялякай добрай справы, і збаў нас ад усіх нападаў 
злога, і захавай нас здаровымі, малітвамі Багародзіцы і ўсіх 
сьвятых Тваіх, бо Ты адзін міласэрны. 

Дыякан: Мудрасьць, Усясьвятая Багародзіца, збаў нас. 
Людзі: Больш годную пашаны за хэрувімаў і без 

параўнаньня больш слаўную за сэрафімаў, што, захаваўшы 
дзявоцтва, нарадзіла Бога—Слова, праўдзівую Богародзіцу, 
Цябе мы ўзьвялічваем. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Госпадзі, памілуй. (3) Дабраславі. 
Сьвятар робіць звычаны водпуск дня. 
 
 
 

 

ЧЫН АСЬВЯЧЭНЬНЯ І ДАБРАСЛАЎЛЕНЬНЯ 
АБРАЗОЎ 

Пачатак звычайны, б. 3 
Дабраслаўленьня і асьвячэньня абраза Усясьвятой Тройцы, 
у тым ліку і абраза Трох Анёлаў, Зыходу Сьвятога Духа, 
Богазьяўленьня альбо Перамяненьня Ісуса Хрыста. 

Псальма 66 
Божа! будзь літасьцівы да нас і дабраславі нас, асьвятлі нас 

абліччам Сваім, каб мы спазналі на зямлі дарогу Тваю, ва ўсіх 
народах выратаваньне Тваё. Хай уславяць народы Цябе, Божа; 
хай уславяць усе народы Цябе. Хай весяляцца і радуюцца 
плямёны; бо Ты судзіш народы справядліва і кіруеш на зямлі 
плямёнамі. Хай уславяць народы Цябе, Божа, хай уславяць 
усе народы Цябе. Зямля дала плод свой: хай дабраславіць нас 
Бог, Бог наш. Хай дабраславіць нас Бог, і хай збаяцца Яго ўсе 
межы зямлі.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памалімся. 
Людзі: Госпадзі, памілуй. 
Сьвятар (малітва):  Гасподзь Бог, у Тройцы Сьвяты 

ўсяслаўны, Цябе розум няздольны асягнуць і словы няздольны 
апісаць, Цябе ніхто зь людзей ніколі не бачыў, толькі мы так 
веруем, як Сьвятое Пісьмо і багаслоўныя апосталы нас навучылі 
і так спавядаем Цябе, безпачатковага Бога Айца, і адзінасутнага 
Твайго Сына, і супасаднага і сусутнага Твайго Духа. І як Стары 
Запавет апавядае нам аб Тваім зьяўленьні ўсяслаўнаму 
патрыярху Аўрааму ў выглядзе трох анёлаў, так ў навой 
дабрадаці зьявіўся Айцец ў голасу зь нябёсаў, Сын плоцьцю ў 
Ярдане, а Дух Сьвяты ў выглядзе голуба. Далей і Сын, які 
плоцьцю ўзьнёсься на нябёсы і сядзіць па правую руку Бога, 
паслаў Духа Суцяшальніка на апосталаў ў выглядзе вогненых 
языкоў. І на Таворы Айцец ў голасу, Дух Сьвяты ў хмары і Сын 

у ўсясьветлым зьзяньні паказаў Сябе тром вучням. Таму Табе, 
Адзінаму ў славе Богу, мы ня толькі вуснамі клічам, але дзеля 
ўсякгадзінага ўяўленьня і абраз пішам, не каб за бога лічыць яго, 
але каб, пазіраючы на яго цялеснымі вачамі, думкай бачыць 
Цябе, Бога нашага, і,шануючы абраз, славіць і шанаваць Цябе, 
Творцу, Выратавальніка і Асьвячальніка нашага, ды ўзгадваць 
незьлічоныя Твае дабрадзеі, бо ўшанаваньня абраза пераходзіць 
на першавобраз. 

Таму цяпер, паставіўшы прад Табой добрагодна веліччу гэты 
абраз, просім і молім Цябе: паглядзі міласьціва на яго і пашлі 
Твае нябеснае дабраслаўленьня і, дабраславіўшы, асьвяці яго ў 
імя Твае трысьвятое, каб ты, хто будзе яго набожна шанаваць і 
прад ёй Табе пакорліва пакланяцца і зь верай маліцца, адшукалі 
міласэрнасьць, атрымалі дабрыню, вызваліся ад усялякіх бедаў і 
скрухаў, мелі дараваньня грахоў і зрабіліся годнымі нябеснага 
ўладарства, дабрынёю і чалавекалюбствам Цябе, Адзінага ў 
Тройцы, слаўнага Бога, Айца і Сына і Сьвятога Духа, слава Яму 
цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар:  Гасподзь Бог, якія Цябе славяць і Табе 

пакланяюцца ў Сьвятой Тройцы, цяпер выслухай малітву 
нашу і пашлі Твае боскае нябеснае дабраслаўленьня і асьвяці 
абраз гэты акрапленьням гэтай сьвятой вады дзеля славы 
Тваёй і на збаўленьня людзей Тваіх. 

Сьвятар (голасна): Бо Ты ёсьць асьвячэньне нашае, і Табе 
славу аддаем, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар пакланіўшыся, крапіць сьвятой вадой абраз, кажучы: 
Сьвятар: Асьвечваецца гэты абраз дабрынёй Сьвятога 

Духа, акрапленьням гэтай сьвятой вады, ва імя Айца, і Сына, і 
Сьвятога Духа. Амін. 

Калі абраз Усясьвятой Тройцы, сьпяваем: 
Вершыра, тон 8: Прыйдзіце, людзі, трысутнаму Богу 

паклонімся, Сыну ў Айце зь сьвятым Духам, бо Айцец 
прадвечнага нарадзіў Сына, супрадвечнага і супасаднага, і 
Дух Сьвяты быў у Айцы, які ўсяславіцца зь сынам, адзіная 
моц, адзіная сутнасьць, адзіны Бог. Яму пакланяючыся, усе 
кажам: Сьвяты Божа, які ўсё зрабіў праз Сына, зь дапамогай 
Сьвятога Духа, сьвяты моцны, праз якога мы Айца вызналі і 
Дух сьвяты прыйшоў у сусьвет, сьвяты несьмяротны, 
суцяшальнік Дух, які сыходзіць ад Айца і ў Сыне перабывае, 
Тройца сьвятая, слава Табе. 
Калі абраз сьвята Багазьяўленьня: 
Трапар, тон 1: Калі Ты, Госпадзі, хрысьціўся ў Ярдане, 

адбылося пакланеньня Тройцы. Голас Айца засьведчыў аб 
Цябе, называючы Цябе любым Сынам; і Дух у выглядзе 
голуба пацьвердзіў праўдзівасьць гэтых слоў. Хрыстос Бог, 
які зьявіўся нам і сусьвет асьвяціў, слава Табе. 

Кандак, тон 4: Зьявіўся Ты сёньня ўсяму сусьвету, і сьвятло 
Твае, Госпадзі, зазьзяла нам, і мы, зразумеўшы хто Ты, славім 
Цябе: “Ты прыйшоў і зьявіўся, Сьвятло Недасяжнае!” 
Калі абраз сьвята Зьмяненьня Ісуса Хрыста: 
Трапар, , тон 7: Перамяніўся Ты на гары, Хрыстос Бог, 

паказаўшы вучням Тваім славу Тваю, наколькі яны маглі 
ўспрыняць. Хай зазьзяе і нам, грэшным, сьветласьць Твая 
вечная малітвамі Багародзіцы; Сьвятладаўца, слава Табе! 

Кандак, тон 7: Перамяніўся ты на гары, Хрыстос Бог, і 
вучні Твае ўбачылі славу Тваю, наколькі ім магчыма было, 
каб пасьля, убачыўшы Цябе ўкрыжаванага, маглі зразумець 
добраахвотна Твае цярпеньня і сусьвету абвясьціць, што Ты 
— сапраўды зьзяньня Айца. 
Калі абраз сьвята Зыходу Сьвятога Духа: 
Трапар, тон 8: Дабраслаўлёны Ты, Хрыстос Бог наш, што 

рыбакоў напоўніў мудрасьцю, паслаўшы ім Духа Сьвятога, і 
праз іх улавіў увесь сусьвет. Чалавекалюбча, слава Табе. 

Кандак, тон 8: Калі Ўсявышні, зышоўшы, мовы зьмяшаў, 
Ён разьдзяліў між сабой народы; калі ж паслаў вогненыя 

языкі, да еднасьці ўсіх паклікаў. Дзеля гэтага мы ўсе згодна 
славім Ўсясьвятога Духа. 
Далей водпуск сьвята, якому прысьвячаны абраз. 

Дабраслаўленьня і асьвячэньня абраза Хрыста і 
Госпадавых сьвятаў 

Пачатак звычайны, б. 3: 
Псальма 88 

Пра ласкі Твае, Госпадзе, буду сьпяваць вечна, з роду ў род 
абвяшчаць праўду Тваю вуснамі маімі, бо кажу: будзе навек 
пакладзена ласка, на нябёсах уцьвердзіў Ты праўду Тваю, калі 
сказаў: «Я склаў запавет зь выбранцам Маім, прысягаўся 
Давіду, рабу Майму: навечна ўгрунтую семя тваё, і твой род 
уладжу навечна». І праславяць нябёсы дзівосныя дзеі Твае, 
Госпадзе, і праўду Тваю ў саборы сьвятых, бо хто на нябёсах 
дараўнаецца з Богам? хто паміж сынамі Божымі спадобніцца 
Госпаду? Грозны Бог у вялікім гурце сьвятых, грозны Ён 
усім, хто Яго атачае. Госпадзе, Божа сіл! хто моцны, як Ты, 
Госпадзе? І праўда Твая навокал Цябе. Ты валадарыш над 
лютасьцю мора; калі ўздымаюцца хвалі яго, Ты іх таймуеш. 
Ты скінуў Раава, як пабітага; моцнаю мышцай Тваёю расьсеяў 
ворагаў Тваіх. Твае — нябёсы і Твая — зямля; сусьвет, і што 
напаўняе яго, Ты заснаваў. Поўнач і поўдзень Ты стварыў; 
Фавор і Ярмон зь імя Твайго радуюцца. Моцная мышца Твая, 
дужая рука, высокая правіца Твая! Правасудзьдзе й істасьць 
— аснова трона Твайго; любасьць і праўда прад абліччам 
Тваім ходзяць. Дабрашчасны народ, які ведае трубны кліч! 
Яны ходзяць у сьвятле аблічча Твайго, Госпадзе; а зь імя 
Твайго радуюцца кожны дзень, і праўдаю Тваёю хваляцца, бо 
Ты акраса сілы іхняе, і добраю воляй Тваёю ўзвышаецца рог 
наш. Ад Госпада — шчыт наш, і ад Сьвятога Ізраілевага цар 
наш. Калісьці казаў Ты ва ўяве сьвятому Твайму і сказаў: “Я 
дапамог мужнаму, узьнёс абранца зь народу. Я здабыў Давіда, 
раба Майго, сьвятым алеем Маім памазаў яго. Рука Мая будзе 
зь ім, і мышца Мая ўмацуе яго. Вораг не пераможа яго, і сын 
беззаконьня ня ўцісьне яго. Скрышу перад ім ворагаў ягоных, 

і паб'ю ненавісьнікаў ягоных, і праўда Мая і ласка Мая зь ім, і 
Маім імем узвысіцца рог ягоны, і пакладу на мора руку 
ягоную, і на рэкі — правіцу ягоную Ён будзе клікаць мяне: 
Ты Бацька мой, Бог мой і цьвярдыня ратунку майго.. І Я 
зраблю яго першынцам, вышэйшым за цароў зямных, навек 
захаваю яму ласку Маю, і запавет Мой зь ім будзе правільны. 
І прадоўжу навечна семя ягонае, і ягоны трон — як дні неба. 
Калі сыны ягоныя пакінуць закон Мой, і ня будуць хадзіць 
паводле наказаў Маіх; калі парушаць пастановы Мае, і 
загадаў Маіх не захаваюць: наведаю жазлом беззаконьне 
іхняе, і ўдарамі — няпраўду іхнюю; а ласкі Маёй не пазбаўлю 
яго, і не зьмяню ісьціны Маёй. Не парушу запавету Майго, і 
не памяняю таго, што выйшла зь вуснаў Маіх, Аднойчы 
прысягнуў сьвятасьцю Маёю: а ці зманю Давіду? Семя ягонае 
будзе вечна, і трон ягоны, як сонца, прада Мною; вечна будзе 
цьвёрды, як месяц, і сьведка праўдзівы на нябёсах». Але Ты 
адкінуў і пагардзіў, угневаўся на памазанца Твайго; занядбаў 
запавет з рабом Тваім, кінуў на зямлю вянок ягоны; разбурыў 
усе агароджы ягоныя, абярнуў у руіны крэпасьці ягоныя. 
Рабуюць яго ўсе, хто праходзіць дарогаю; пасьмешышчам 
стаўся ён суседзям сваім. Ты ўзвысіў правіцу супраціўцаў 
ягоных, парадаваў усіх ворагаў ягоных. Ты павярнуў назад 
лязо меча ягонага, і не ўмацаваў яго ў бітве; адабраў у яго 
бляск, і трон ягоны скінуў долу; скараціў дні маладосьці 
ягонай, і пакрыў яго сорамам”. Дакуль, Госпадзе, будзеш 
хавацца няспынна, будзе палаць лютасьць Твая, як вагонь? 
Прыгадай, які век мой: на якую марноту стварыў Ты ўсіх 
сыноў чалавечых? Хто зь людзей жыў — і ня бачыў сьмерці, 
выбавіў душу сваю ад рукі апраметнай? Дзе ранейшыя 
міласьці Твае, Госпадзе? Ты прысягаў Давіду ісьцінай Тваёю. 
Прыгадай, Госпадзе, паганьбеньне рабоў Тваіх, якое нашу я ў 
нетрах маіх ад усіх моцных народаў, як бэсьцяць ворагі Твае, 
Госпадзе, як няславяць сьляды памазанца Твайго. 
Дабраслаўлёны Гасподзь навечна! Амін, амін!  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду, памалімся. 
Людзі: Госпадзі, памілуй. 
Сьвятар (малітва):  Гасподзь Усятрымаючы, Бог бацькоў 

нашых, жадаючы народ Твой Ізраіля збавіць ад падману 
ідаласлужэньня, каб заўсёды неадступна вызнавалі і служылі 
Табе, адзінаму праўдзіваму Богу, Ты жорстка забараніў 
вырабляць вобразы і падабенства, непрымальная Табе дзеля 
пакланеньня і служэньня ім быццам Богу. Але абразы і 
падабенства, якімі славяцца ня чужынскія ілжэ багі, а Твае, 
адзінага праўдзівага Бога, усясьвятое і слаўнае імя, Ты загадаў 
найперш Майсею паставіць у сьвятыні Тваёй, па закону 
пабудаванай: дзьвюх залатых хэрувімаў над ківотам 
сьведчаньня і дзьвюх хэрувімаў на засовах. Таксама і Саламон 
паставіў у алтары дзьвюх хэрувімаў з кіпарысавага дрэва, 
пакрытага золатам. Апрача гэтага, заўсёды былі там зь людзьмі: 
ківот з каменнымі ступенямі запавету, стамна залатая і жазло 
Аарона, як сьвядоцтва Тваёй вялікае славы і памяць Тваіх 
усяслаўных цудаў і дабрадзеяў. І хаця былі яны справай рук 
чалавечых, але загадаў Ты ўшаноўваць іх зь страхам, 
трымценьнем, годнымі паклонамі, каджэньнем і малітвамі прад 
імі. Такі гонар міласьціва прымаў Ты як Табе самому належыць 

Калі ж прыйшоў час, Ты паслаў Твайго Сына 
Адзінароднага, Госпада нашага Ісуса Хрыста, які нарадзіўся 
ад Сапраўды Дзевы Марыі і Ён прыняў выгляд слугі і 
прыклаў да Свайго ўсясьвятога Твару абрус і, нярукатворча 
выявіў на ім падабенства Свайго ўсячыстага Вобразу, паслаў 
князю Аўгару Эдэскаму і ім вылечыў яго ад хваробы і падаў 
незьлічоная вылячэньні і дабрадзейства ўсім, хто зь верай да 
абраза прыходзіў і пакланяўся. 

Так і мы, о ўсядобры Ўсятрымаючы Ўладыка, і гэты абраз 
улюблёнага Сына Твайго на ўспамін Ягонага выратавальнага 
ўвасабленьне і ўсіх усяслаўных цудаў і дабрадзеяў, якія 
знаходзяцца на зямлі як чалавек паказаў роду чалавечаму, 
зрабілі мы не богатварачы, але памятаючы, што ўшанаваньня 
абраза пераходзіць на першавобраз, — мы ўсяшаноўна 

паставілі прад Тваёй веліччу і, прыпадаючы, старана молімся: 
паглядзі міласьціва на нас і на абраз гэты дзеля ўвасабленьня і 
зьяўленьня Твайго Адзінароднага Сына, які на памяць аб Ім 
мы зрабілі. Пашлі Свае нябеснае дабраслаўленьня і дабрынёй 
Усясьвятога Духа, і дабраславі і асьвяці яго і надзялі яго 
непераможнай сілай над усім злым. Напоўні яго 
дабраслаўленьням і сілай таго сьвятога нерукатворнага 
абраза, якую ён ад дотыку сьвятога і ўсячыстага твару 
ўлюбленага Сына Твайго атрымаў, каб цудатворачай сілай 
дзеяў ён на замацаваньня праваслаўнай веры і збаўленьня 
верных людзей Тваіх; каб ўсе, хто зь вераю будзе пакланяцца, 
клікаць Цябе і маліцца Табе і Адзінароднаму Твайму Сыну і 
Ўсясьвятому Духу, былі пачуты, зрабіліся годнымі міласьці 
Твайго чалавекалюбства і дабрыню атрымалі. 

Бо Ты ёсьць асьвячэньня наша і Табе славу аддаем зь 
адзінародным Тваім Сынам, і з ўсясьвятым, добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашы схіліце прад Госпадам. 
Людзі: Цябе, Госпад. 
Сьвятар (ціха): Паглядзі,  Гасподзь Бог мой, зь сьвятога 

палаца Свайго і з пасаду славы ўладарства Твайго і міласьціва 
пашлі дабраслаўленьня Твае сьвятое на абраз гэты і праз 
акрапленьня сьвятой вадой дабраславі і асьвяці яго; падай яму 
моц вылечваючую, якая адганяе ўсялякую хваробу і 
недамаганьня, ўсялякія напады злога ад верных, якія да яго 
прыпадаюць, прад ім Табе пакланяюцца і моляцца; хай будзе 
малітва іх выслухана і Табе добрадагаджальная. 

Сьвятар (гучна): Дабрынёй і шчадротамі адзінароднага Сына 
Твайго, які зь ім ёсьць дабраслаўлёны, зь усясьвятым, і добрым, 
і жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы крапіць абраз асьвячонай вадой і кажа: 
Асьвечваецца абраз гэты дабрынёй Усясьвятога Духа, 

акрапленьням гэтай сьвятой вады, у імя Айца, і Сына, і 
Сьвятога Духа. Амін. 
Кадзіць абраз і кланяючыся, сьпявае: 
Трапар, тон 2: Усячыстаму вобразу Твайму пакланяемся, 

добры, просячы прабачэньня грахоў нашых, Хрыстос Бог, бо 
воляй дабраваліў узысьці на крыж, каб збавіць тых, якіх 
стварыў, ад палону варожага. Таму ўдзячна сьпяваем Табе: 
Ты радасьцю напоўніў усё, Збаўца наш, прыйшоўшы 
выратаваць сусьвет. 

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Боскі Твой выгляд на абразе пішучы, Хрыстос Бог, 
праўдзіва разумеем нараджэньня Твае ад Дзевы; успамінаючы 
невымоўныя цуды Твае і добраахвотнае ўкрыжаваньня, 
прапаведуем, і ад гэтага злое ў жаху праганяецца і нячысьцікі, 
як іх сузлое, у скруху ды рыданьня падаюць. 
Сьвятар цалуе абраз. 
Водпуск: Хрыстос, праўдзівы Бог наш, які невымоўна 

дабраваліў, раней сваёй на крыжы пакуты, на абрусе 
нерукатворна выявіць свайго ўсячыстага богачалавечага твару 
вобраз, малітвамі ўсячыстае сваёй Маці, звышгодных і 
боганосных айцоў нашых і ўсіх сьвятых, памілуе і выратуе 
нас як добры і чалавекалюбча. 

Дабраслаўленьня і асьвячэньня абраза  
Ўсясьвятой Багародзіцы. 

Пачатак звычайны, б. 3 
Псальма 44 

Маё сэрца вылілася добрым словам; я кажу: песьня мая пра 
Цара; язык мой — пяро хуткага пісьма. Ты прыгажэйшы за 
сыноў чалавечых; мілата з Тваіх вуснаў вылілася; таму 
дабраславіў Цябе Бог навечна. Аперажыся мечам па 
паясьніцы Тваёй, Магутны, славаю Тваёю і хараством Тваім, і 
ў гэтым уборы Тваім пасьпяшайся, сядзь на калясьніцу дзеля 
праўды і лагоды і справядлівасьці, і правіца Твая пакажа Табе 
дзівосныя дзеі. Вострыя стрэлы Твае — народы ўпадуць прад 

Табою, — яны — у сэрцы ворагаў Царовых. Трон Твой, Божа, 
навечна; жазло праўды — жазло царства Твайго. Ты палюбіў 
праўду і зьненавідзеў бяспраўе, таму памазаў Цябе, Божа, Бог 
Твой алеем радасьці больш, чым саўдзельцаў Тваіх. Усё 
адзеньне Тваё — як сьмірна і альяс і касія; з харомаў слановай 
косьці Цябе зьвесяляюць. Дочкі царскія ў Цябе сярод 
ганаровых; стала царыца праваруч Цябе ў Афірскім золаце. 
Слухай, дачка, і глядзі, і прыхілі тваё вуха, і забудзь народ 
твой і дом бацькі твайго. І запрагне Цар прыгажосьці тваёй; 
бо Ён Гасподзь твой, і ты пакланіся Яму. І дачка Тырская 
прыйдзе зь дарункамі, і будуць прасіць цябе найбагацейшыя 
людзі. Уся слава Царовай дачкі ўсярэдзіне; адзежа яе шытая 
золатам; ва ўзорыстай адзежы вядуць яе да Цара; за ёю вядуць 
да Цябе дзяўчат, сябровак яе. Прыводзяць іх з радасьцю і 
пацяшэньнем, уваходзяць у харомы Царовыя. Замест бацькоў 
Тваіх будуць сыны Твае; Ты паставіш іх валадарамі на ўсёй 
зямлі. Зраблю імя Тваё памятным ва ўсіх пакаленьнях; таму 
народы будуць славіць Цябе векавечна.  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду, памалімся. 
Людзі: Госпадзі, памілуй. 
Сьвятар (малітва):  Гасподзь Бог наш, які дабраваліў, каб 

Супрадвечны і Адзінасутны Твой Сын і Слова ўвасобіўся ад 
усячыстай і праўдзівай Дзевы Марыі і ўсячыстым 
нараджэньнем Яго, зрабіўшы яе Багародзіцай, паставіў яе 
абаронцай, дапаможніцай і малітоўніцай дзеля ўсіх верных. 
Паглядзі цяпер на нас, якія пакорліва моляць Цябе, яе 
праўдзівай Багародзіцай вызнаем і веруем і молімся да Цябе 
зь верай клічам. Малітвамі яе зрабі выслуханымі нашы 
малітвы і просьбы і пашлі дабрыню Ўсясьвятога Твайго Духа 
на гэты абраз, які слугі Твае ў гонар і памяць Багародзіцы 
напісалі. Дабраславі і асьвяці яго Тваім нябесным 
дабраслаўленьням і падай яму моц і магутнасьць цудатворнай 
дзеі. Зрабі яго лекавальным і крыніцай акрыяньня дзеля ўсіх, 

хто ў хваробе да яго зьвяртаецца і, дзеля Багародзіцы, просіць 
у Цябе дапамогі. Усіх жа, хто ўсядабраслаўлёную Дзеву і 
Маці Госпада нашага Ісуса Хрыста прад гэтым абразам годна 
шануе і як абаронцу праваслаўных у малітве да Цябе на 
дапамогу ў бедах і патрэбах сваіх кліча, зрабі годнымі 
атрымаць збаўленьня, абарону і хуткую дапамогу. Міласьціва 
падай ім прабачэньня грахоў і міласьць Твайго 
чалавекалюбства, каб яны зрабіліся прычасьнікамі Твайго 
ўладарства шчадротамі народжанага целам ад яе Бога і 
Збаўцы нашага Ісуса Хрыста, што зь ім належыць Табе 
ўсялякая слава, пашана і пакланеньня, зь усясьвятым і добрым 
і жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашы схіліце прад Госпадам. 
Людзі: Цябе, Госпад. 
Сьвятар (ціха): Уладыка Божа, Ойча Ўсятрымаючы, Ты 

дабраваліў зь усяго роду чалавечага адзіную чыстую галубку і 
ўсягодную агніцу, сапраўды Дзеву Марыю, абраць Маці 
Адзінароднага Твайго Сына. Сыходжаньнем Ўсясьвятога 
Духа асьвяціўшы яе на дом Яму ды зрабіўшы яе вышэйшаю і 
больш годную за хэрувімаў і сэрафімаў, слаўнейшую ад усяго 
створанага, абаронцай і малітоўніцай за род чалавечы. Яе 
малітвамі і абаронай дабраславі гэты абраз, напісаную ў гонар 
і памяці і ў славу народжанага ад яе адзінароднага і 
адзінасутнага Твайго Сына, і Табе, Ягонага безпачатковага 
Айца, і ўсясьвятога жыватворчага Твайго Духа ды асьвяці яго 
дабрынёй Тваёй праз акрапленьня гэтай сьвятой вадой; зрабі 
яго лекарам хваробаў душэўных і цялесных ды падай яму моц 
абароны і вызваленьня ад усіх нападаў злога, і хай малітвы 
прад Ім заўгоднымі Табе будуць. 

Сьвятар (гучна): Шчадротамі адзінароднага Сына Твайго, 
ад яе плоцьцю народжанага, Госпада нашага Ісуса Хрыста, які 
зь ім ёсьць дабраслаўлёны з ўсясьвятым і дабрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы крапіць абраз асьвячонай вадой і прамаўляе: 
Асьвечваецца абраз гэты дабрынёй Усясьвятога Духа, 

асьвячэньнем гэтай асьвячонай вады, у імя Айца, і Сына, і 
Сьвятога Духа. Амін17.  
Сьвятар кадзіць абраз, а людзі ў гэты час сьпяваюць: 
Трапар, тон 1: Пад тваю міласьць прыбягаем, 

Багародзіцца Дзева, малітвамі нашымі ў скрухі не пагрэбуй, 
але ад бед збаў нас, адзіная чыстая і дабраслаўлёная. 

Трапар, тон 1: Багародзіца Дзева, радуйся дабрадатная 
Марыя,  Гасподзь з табой. Дабраслаўлёная ты паміж 
жанчынамі і дабраслаўлёны плод улоньня твайго, бо ты 
нарадзіла Хрыста, Збаўцу душаў нашых. 
Пасьля гэтага людзі сьпяваюць: 
Дастойна ёсьць сапраўды называць шчасьліваю Цябе, 

Багародзіцу, вечна дабраслаўлёную і беззаганную Маці Бога 
нашага. Больш годную пашаны за хэрувімаў і без параўнаньня 
слаўную за сэрафімаў, што, захаваўшы дзявоцтва, нарадзіла 
Бога—Слова, праўдзівую Багародзіцу, Цябе мы ўзьвялічваем. 
Пацалаваўшы абраз, сьвятар робіць звычайны водпуск. 

Дабраслаўленьня абраза аднаго альбо некалькіх сьвятых 
Пачатак звычайны, б. 3 

Псальма 138: 
Госпадзе! Ты выпрабаваў мяне і ведаеш. Ты ведаеш, калі я 

сядаю і калі ўстаю; Ты разумееш думкі мае здалёк. Ці іду я, ці 
адпачываю, — Ты акружаеш мяне і ўсе дарогі мае Табе 
вядомыя. Яшчэ слова няма на мове маёй, — Ты, Госпадзе, 
ужо ведаеш яго дасканала. Ззаду і сьпераду атачыў Ты мяне і 
кладзеш на мяне руку Тваю. Дзіўнае мне Тваё веданьне — 
высока, дасягнуць яго не магу! Куды пайду ад Духа Твайго, 
ад аблічча Твайго куды ўцяку? Ці на неба ўзыду — Ты там; ці 
сыду ў апраметную — і там Ты. Ці вазьму крылы золку і 

                                                 
17 Калі абраз Богародзічнага сьвята, тады пасьля асьвячаньня сьпяваем 
трапар і кандак сьвята і толькі потым трапары чыную асьвячэньня. 

перасялюся на край мора, — і там рука Твая мяне павядзе, і 
ўтрымае мяне правіца Твая. Ці скажу: можа, цемра ўкрые 
мяне, і сьвятло навокал мяне зробіцца ноччу; але і цемра Цябе 
ад мяне не зацемрыць, і ноч сьветлая, быццам дзень; як цемра, 
так і сьвятло. Бо Ты ўладзіў вантробы мае і выткаў мяне ў 
чэраве маці маёй. Слаўлю Цябе, бо я дзівосна зладжаны. 
Дзівосныя дзеі Твае, і душа мая ўсьведамляе гэта, Не схаваны 
былі ад Цябе косткі мае, калі мяне ў таямніцы стваралі, 
складалі мяне ў глыбіні нутрыны. Зародак мой бачылі вочы 
Твае; у Тваёй кнізе запісаны ўсе дні, мне назначаныя, калі 
ніводнага зь іх яшчэ ня было. Якія ўзьнёслыя для мяне 
намеры Твае, Божа, і як многа іх лікам! Ці ж палічу іх, калі іх 
больш, чым пяску, калі прачынаюся, я ўсё Яшчэ з Табою. О, 
калі б Ты, Божа, пабіў бязбожнага! Адыдзеце ад мяне, 
крыважэрныя! Яны гавораць супроць Цябе бязбожна; марнае 
намышляюць ворагі Твае. Ці ж мне ненавідзець Тваіх 
ненавісьнікаў, Госпадзе, і не пагрэбаваць тымі, што 
паўстаюць на Цябе? Поўнаю нянавісьцю ненавіджу іх; ворагі 
яны мне. Выпрабуй мяне, Божа, і ўведай сэрца маё; выпрабуй 
мяне, і ўведай намеры мае. і глядзі, ці дарога мая бясьпечная, і 
накіруй мяне на шлях вечны.  

Слава Айцу, і Сыну, і Сьвятому Духу цяпер і заўсёды, і 
на вякі вякоў! Амін. 

Алілуйя, алілуйя, алілуйя, слава Табе, Божа. 
Дыякан: Госпаду памалімся! 
Сьпяўцы: Госпадзі, памілуй. 
Сьвятар (малітва): Госпадзі, Божа Усётрымаючы, Божа 

бацькоў нашых, — Ты ў старажытнасьці, у Старым Запавеце, 
загадаў нам зрабіць Хэрувімаў зь дрэва і золата, і вышываньнем 
у Дрэве Пазнаньня. Таксама і сёньня абраз(ы) сьвятых 
праведнікаў Тваіх Ты ня адкідаеш, але прымаеш, каб верным 
слугам Тваім, хто на Цябе спадзяецца, праславіць Цябе, Які іх 
праславіў, і быць руплівымі спадкаемцамі іх жыцьця і спраў, 
якімі яны здолелі атрымаць Тваю Дабрыню і Ўладарства. 

Молімся Табе, паглядзі зараз на абраз (ы) гэты (я), на славу і 
памяць сьвятога (тую) Твайго (Тваю) (імя) намаляваную, ды 

Нябесным Сваім Дабраслаўленьням дабраславі і асьвяці яго. І 
ўсім, хто шануе яго, і хто прад ім Табе пакланяецца ды моліцца, 
і сьвятога (ю) (імя) да маленьня Табе прамаўляе, як уміласьціві 
Слухач слугі і сябра Твайго, будзь добрым і шчодрым 
Падаўцам. І вызвалі іх ад ўсялякай скрухі і жабрацтва, і ад 
ўсялякай хваробы душэўнай ды цялеснае, зрабі іх годнымі 
Тваёй дабрыні ды міласэрнасьці малітвамі сьвятога (й) Твайго 
(ёй) (імя). 

Бо Ты Крыніца Асьвячэньня, і Дабра Падаўца, і мы Табе 
славу аддаём, зь адзінародным Тваім Сынам, і зь усясьвятым, 
і Добрым, і Жыватворчым Тваім Духам. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашы схіліце прад Госпадам. 
Людзі: Цябе, Госпадзі. 
Сьвятар: Госпадзі, Божа наш, Ты чалавека стварыў 

вобразам і падабенствам Сваім, але першаствораны праз 
непакору ўпаў у злое. Ды праз ачалавечаньне Хрыста, які 
прыняў цела ад слугі ды зрабіўся чалавекам вобразам, Ты яго 
аднавіў і прывёў да першаснага стану сярод сьвятых Тваіх. І 
мы пабожна шануем выявы іх, сьвятых, якія ёсьць Тваім 
Вобразам і Падабенствам. І шануючы іх, мы шануем і славім 
Цябе, як Першавобразнаго. 

Таму і заклікам Цябе: пашлі Сваю Дабрыню, і акрапленьнем 
гэтай асьвячонаю вадой дабраславі і асьвяці Абраз гэты ў славу 
Тваю ды на славу і памяць сьвятога (й) Твайго (Тваёй) (імя). 

Дабрынёю і шчадротамі, і чалавекалюбствам Адзінароднага 
Сына Твайго, зь якім Ты ёсьць дабраслаўлёны, з Ўсясьвятым, і 
Добрым, і Жыватворчым Тваім Духам, цяпер і заўсёды, і на вякі 
вякоў! 

Хор: Амінь. 
Сьвятар тройчы акрапляе асьвячонаю вадой Абраз, і кажа: 
Асьвячваецца абраз гэты, дабрынёю Усясьвятога Духа, 

акрапленьням гэтай сьвятой вады ва імя Айца, і Сына, і 
Сьвятога Духа. Амін. 

Пасьля гэтаму чытае альбо сьпявае Трапар й кандак Сьвятому 
(Сьвятым) і абкаджывае абраз. Пабожна цалуе Абраз і робіць 
звычайны водпуск. 

Дабраслаўленьня і асьвячэньня розных абразоў разам 
Пачатак звычайны, б. 3 

Псальма 88 
Пра ласкі Твае, Госпадзе, буду сьпяваць вечна, з роду ў род 

абвяшчаць праўду Тваю вуснамі маімі, бо кажу: будзе навек 
пакладзена ласка, на нябёсах уцьвердзіў Ты праўду Тваю, калі 
сказаў: “Я склаў запавет зь выбранцам Маім, прысягаўся 
Давіду, рабу Майму: навечна ўгрунтую семя тваё, і твой род 
уладжу навечна”. І праславяць нябёсы дзівосныя дзеі Твае, 
Госпадзе, і праўду Тваю ў саборы сьвятых, бо хто на нябёсах 
дараўнаецца з Богам? хто паміж сынамі Божымі спадобніцца 
Госпаду? Грозны Бог у вялікім гурце сьвятых, грозны Ён 
усім, хто Яго атачае. Госпадзе, Божа сіл! хто моцны, як Ты, 
Госпадзе? І праўда Твая навокал Цябе. Ты валадарыш над 
лютасьцю мора; калі ўздымаюцца хвалі яго, Ты іх таймуеш. 
Ты скінуў Раава, як пабітага; моцнаю мышцай Тваёю расьсеяў 
ворагаў Тваіх. Твае — нябёсы і Твая — зямля; сусьвет, і што 
напаўняе яго, Ты заснаваў. Поўнач і поўдзень Ты стварыў; 
Фавор і Ярмон зь імя Твайго радуюцца. Моцная мышца Твая, 
дужая рука, высокая правіца Твая! Правасудзьдзе й істасьць 
— аснова трона Твайго; любасьць і праўда прад абліччам 
Тваім ходзяць. Дабрашчасны народ, які ведае трубны кліч! 
Яны ходзяць у сьвятле аблічча Твайго, Госпадзе; а зь імя 
Твайго радуюцца кожны дзень, і праўдаю Тваёю хваляцца, бо 
Ты акраса сілы іхняе, і добраю воляй Тваёю ўзвышаецца рог 
наш. Ад Госпада — шчыт наш, і ад Сьвятога Ізраілевага цар 
наш. Калісьці казаў Ты ва ўяве сьвятому Твайму і сказаў: «Я 
дапамог мужнаму, узьнёс абранца зь народу. Я здабыў Давіда, 
раба Майго, сьвятым алеем Маім памазаў яго. Рука Мая будзе 
зь ім, і мышца Мая ўмацуе яго. Вораг не пераможа яго, і сын 
беззаконьня ня ўцісьне яго. Скрышу перад ім ворагаў ягоных, 
і паб'ю ненавісьнікаў ягоных, і праўда Мая і ласка Мая зь ім, і 

Маім імем узвысіцца рог ягоны, і пакладу на мора руку 
ягоную, і на рэкі — правіцу ягоную Ён будзе клікаць мяне: 
Ты Бацька мой, Бог мой і цьвярдыня ратунку майго.. І Я 
зраблю яго першынцам, вышэйшым за цароў зямных, навек 
захаваю яму ласку Маю, і запавет Мой зь ім будзе правільны. 
І прадоўжу навечна семя ягонае, і ягоны трон — як дні неба. 
Калі сыны ягоныя пакінуць закон Мой, і ня будуць хадзіць 
паводле наказаў Маіх; калі парушаць пастановы Мае, і 
загадаў Маіх не захаваюць: наведаю жазлом беззаконьне 
іхняе, і ўдарамі — няпраўду іхнюю; а ласкі Маёй не пазбаўлю 
яго, і не зьмяню ісьціны Маёй. Не парушу запавету Майго, і 
не памяняю таго, што выйшла зь вуснаў Маіх, Аднойчы 
прысягнуў сьвятасьцю Маёю: а ці зманю Давіду? Семя ягонае 
будзе вечна, і трон ягоны, як сонца, прада Мною; вечна будзе 
цьвёрды, як месяц, і сьведка праўдзівы на нябёсах». Але Ты 
адкінуў і пагардзіў, угневаўся на памазанца Твайго; занядбаў 
запавет з рабом Тваім, кінуў на зямлю вянок ягоны; разбурыў 
усе агароджы ягоныя, абярнуў у руіны крэпасьці ягоныя. 
Рабуюць яго ўсе, хто праходзіць дарогаю; пасьмешышчам 
стаўся ён суседзям сваім. Ты ўзвысіў правіцу супраціўцаў 
ягоных, парадаваў усіх ворагаў ягоных. Ты павярнуў назад 
лязо меча ягонага, і не ўмацаваў яго ў бітве; адабраў у яго 
бляск, і трон ягоны скінуў долу; скараціў дні маладосьці 
ягонай, і пакрыў яго сорамам». Дакуль, Госпадзе, будзеш 
хавацца няспынна, будзе палаць лютасьць Твая, як вагонь? 
Прыгадай, які век мой: на якую марноту стварыў Ты ўсіх 
сыноў чалавечых? Хто зь людзей жыў — і ня бачыў сьмерці, 
выбавіў душу сваю ад рукі апраметнай? Дзе ранейшыя 
міласьці Твае, Госпадзе? Ты прысягаў Давіду ісьцінай Тваёю. 
Прыгадай, Госпадзе, паганьбеньне рабоў Тваіх, якое нашу я ў 
нетрах маіх ад усіх моцных народаў, як бэсьцяць ворагі Твае, 
Госпадзе, як няславяць сьляды памазанца Твайго. 
Дабраслаўлёны Гасподзь навечна! Амін, амін, амін!  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Дыякан: Госпаду памолімся. 

Людзі: Госпадзі, памілуй. 
Сьвятар (малітва):  Гасподзь Усётрымаючы, Бог бацькоў 

нашых, — сьвяты ў Тройцы, мы Цябе славім і Табе 
пакланяемся! Цябе няздольны асягнуць розум і слова 
няздольныя апісаць! Цябе ніхто зь людзей ніколі не бачыў, — 
і толькі як да Сьвятога Пісаньня навучаліся, так мы верым, і 
так спавядаем, што Бог Айцец адвечны, і Сын Твой 
адзінародны, і Дух Сьвятой супасадны. 

Ты ў Старым Запавеце ў зьяўленьні Твайму патрыярху 
Аўрааму ў выглядзе трох анёлаў, а ў апошніх днях, ва 
ўвасабленьні адзінароднага Сына Боскага, Госпада нашага Ісуса 
Хрыста ад праўдзівай Усядзевы Марыі, у хросьце ад Яна ў 
Ярдане, ў усясьвятом пераўтварэньні на Фаворы, і ў усяслаўнам 
узьнясеньні на Эляоне Ты зьявіўся, і паказаў нам Вобраз 
Усясьвятой Тройцы. А яшчэ ў нярукатворчым Абразе Госпада 
нашага Ісуса Хрыста, Ім цудам на рушніку выяўленым, і 
эдэйскаму князю Аўгару пасланы, яго і шмат іншых вылечыў, а 
нас шанаваць абраз навучыў. Ты таксама і абразы Тваіх сьвятых 
дагаджальнікаў не адкідаеш, але прымаеш. 

Таксама і цяпер паглядзі на гэтыя абразы, якія слугі Твае 
стварылі ў гонар і славу Табе, Адзінаму ў Тройцы Сьвятой 
усяслаўнаму Богу, і адзінароднаму Сыну Твайму, Госпаду 
нашаму Ісусу Хрысту, усячыстай і ўсядабраслаўлёнай Маці 
Ягонай, Уладарцы нашай Усясьвятой Багародзіцы і сапраўды 
Дзевы Марыі, і ў памяць сьвятых Тваіх (імёны). 

І дабраславі іх, і асьвяці, і падай ім моц лекаваньня, каб 
яны адганялі ўсе напады злога, і зрабі, каб усе, хто прад імі 
будзе шчыра маліцца, былі пачуты, і міласьць Твайго 
чалавекалюбства дасягнулі, і дабрыню атрымалі. 

Бо Ты ёсьць асьвячэньня наша, і мы Табе славу аддаем, Айцу, 
і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 

Сьвятар (ціха): Адвечны, нябачны і неасягальны Гасподзь,  
— Ты ў старажытнасьці ў Старым Запавеце загадаў зрабіць 
падабенства хэрувімаў зь дрэва і золата, і шыцьцём у скініі 
пазнаньня ды ў храме Саламона. Таму і цяпер Ты прымаеш 
абразы не толькі на згадку Тваіх выратавальных 
дабрадзействаў і боскіх выяўленьняў роду чалавечаму, у 
гонар і ў славу Твайго ўсясьвятога Імя створаных, але і 
зробленых у памяць ды на перайманьня сьвятых Тваіх 
дагаджальнікаў Ты не адкідаеш. 

Пачуй жа пакорлівую нашу малітву: дабраславі і асьвяці 
абразы гэтыя, і падай ім дабрыню і моц зло адганяць, і ўсе 
хваробы вылечваць. 

Сьвятар (голасна): Бо Ты дабраслаўляеш і асьвячаеш усё, 
Хрыстос Бог наш, і мы Табе славу аддаем, зь адвечным Тваім 
Айцом, і ўсясьвятым, і добрым, і жыватворчым Тваім Духам, 
цяпер і заўсёды, і на вякі вякоў. 

Людзі: Амін. 
Сьвятар тройчы акрапляе асьвячонай вадой ўсе абразы, 

мовячы: 
Асьвячаюцца абразы гэтыя дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
Адбываецца каджэньня і цалаваньня абразоў. 
Звычайны водпуск дня. 
 



ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ІКАНАСТАСУ 

Пачатак звычайны, б. 3 
Псальма 131 

Спамяні, Госпадзе, Давіда, і ўсе ягоныя пакуты: як ён 
прысягаў Госпаду, даваў зарок Моцнаму Якава; “не ўвайду ў 
палатку дома майго, ня ўзыду на ложак мой; ня дам сну вачам 
маім і павекам маім дрымоты, пакуль не знайду месца 
Госпаду, жытлішча Моцнаму Якава”. Вось, мы чулі пра яго ў 
Эфраце, знайшлі яго на палях Ярыма. Пойдзем да жытлішча 
Ягонага, паклонімся падножжу ног Ягоных. Стань, Госпадзе, 
на месца пакою Твайго, Ты і каўчэг магутнасьці Тваёй. 
Сьвятары Твае апранаюцца ў праўду, і сьвятыя Твае 
ўзрадуюцца. Дзеля Давіда, раба Твайго, не адвярні аблічча 
памазанца Твайго. Прысягаў Гасподзь Давіду ў ісьціне, і не 
зрачэцца яе; “ад плоду ўлоньня твайго пасаджу на троне 
тваім. Калі сыны твае будуць шанаваць запавет Мой і Мае 
сьведчаньні, якім Я іх навучу: дык і іхнія сыны вечна 
сядзецьмуць на троне тваім”. Бо выбраў Гасподзь Сіён; 
пажадаў яго жытлом Сабе. “Гэта — спакой Мой навечна; тут 
пасялюся, бо Я пажадаў яго. Ежу ягоную дабраслаўляючы 
дабраслаўлю, убогіх ягоных накармлю хлебам; сьвятароў 
ягоных апрану ў выратаваньне, і сьвятыя ягоныя радасьцю 
ўзрадуюцца. Там згадую рог Давіду, пастаўлю сьветач 
памазанцу Майму. Ворагаў ягоных апрану ў сорам; а на ім 
будзе зьзяць вянок ягоны”.  

Слава Айцу, і Сыну, і Сьвятому Духу цяпер і заўсёды, і 
на вякі вякоў! Амін. 

Алілуйя, алілуйя, алілуйя, слава Табе, Божа. 
Дыякан: Госпаду памалімся! 
Сьпяўцы: Госпадзі, памілуй. 
Сьвятар (малітва):  Гасподзь Бог наш, Бог і Гасподзь,  Бог 

Саваоф, Творца і Стваральнік усяго бачнага і нябачнага, Ойча 
Госпада нашага Ісуса Хрыста! Добра ведаючы сэрца народу 
Ўласнага Ізраіля, прыхіліўшагася да Цябе, Бога праўдзівага, да 

чужых непраўдзівых багоў, ахоўваючы яго ад ідалапакланеньня, 
жадаючы, каб ён заўсёды няўхільна вызнаваў і служыў Табе, 
Богу праўдзіваму, Ты адназначна забараніў яму вырабляць 
вобразы і падабенства, няўгодныя Табе, Богу праўдзіваму, каб 
прад імі схіляцца і служыць, як Госпаду. 

І наадварот, Ты дазволіў Падабенства і Абразы, каб імі 
славілася Ўсясьвятое і вялікае Імя не чужынскіх і 
непраўдзівых багоў, але Твае, адзінага праўдзівага Бога. Ды 
замала было Тваім людзям толькі Пісаньня Запавету і Закону, 
— Ты загадаў Дагаджальніку Свайму Майсею пабудаваць — 
найперш за ўзорам паказаным яму на Гары — Ківот Запавету 
зь нятленнага дрэва, абкладзенага золатам, пазьнейшы былі 
пакладзены пасудзіна залатая і жазла Аарона, і над імі два 
залатых хэрувіма, а на пакровах шмат вышытых хэрувімаў, і 
два хэрувіма на канцах. А потым Ты загадаў і ў пабудаваным 
дзеля Цябе Саламонавам храме паставіць дзьвюх хэрувімаў з 
кіпарысавага дрэва, золатам абкладзеных. 

І Ты загадаў, як Твае зь людзьмі знаходжаньне, і як знак 
вялікасьці славы Тваёй, і памяць Тваіх усявялікіх і 
ўсяслаўных цудаў і дабрадзеяў яны ў сябе маюць і сабой 
выяўляюць, хоць яны і ёсьць справай рук чалавечых, 
шанаваць іх зь страхам і трымценьнем, аднак і Боганалежным 
пакланеньнем, каджэньнем і маленьнямі прад імі. І гэты 
гонар, як даніну Сабе Самому, Ты міласьціва прыняў, а хто яе 
не шанаваў, Ты караў і губіў, як таго Озу. А адзнаку і 
розьніцу гонару Вобраза богадагаджальных ад тых, што Богу 
нягодныя ёсьць, Ты зразумела паказаў праз сьвятара і 
судзьдзю ізраільскага Ільлю, зваяваўшага ідала Дагона і 
параніўшага іншаплямёньнікаў. 

Калі ж надышла гадзіна, Ты паслаў адзінароднага Сына 
Свайго, Госпада нашага Ісуса Хрыста, народжанага ад жанчыны, 
Заўсёды Дзевы Марыі, што ад слугі прыняў існасьць чалавечую і 
ў ёй перабываў, то Ён, да Свайго Боскага твару рушнік прыклаў, 
стварыў падабенства Свайго Ўсячыстага Вобраза, і паслаў 
эдэйскаму князю Аўгару, і ім вылечыў яго ад хваробы, і 
шматлікія вылічэньні ды шмат дабрадатных цудаў падаў усім, 

хто да Вобраза прыходзіў і зь вераю схіляўся прад Ім. 
Таму і мы, Ўсядобры і Шчодры Ўладыка, у Сьвятым Тваім 

храме з годнай пашанай прад Тваёй вялікасьцю паставілі гэтыя 
Абразы: улюблёнага Сына Твайго, на ўспамін выратавальнага 
ўвасабленьня і ўсіх усяслаўных Яго цудаў, і мукі, і 
ўкрыжаваньня, і сьмерці, і ўсяслаўнага Ўваскрошаньня, і на 
нябёсы Ўзьнясеньня, і ўсіх Ягоных дабрадзеяў, якія Ён на зямлі, 
прышоўшы як чалавек, паказаў чалавечаму роду, аб якіх нам 
Сьвятое Эвангельля апавядае. Таксама Ўсячыстае Яго Маці, як 
найбольш годнай і вышэйшай усяго створанага, і прад Табой 
усядагаджальнай Малітоўніцы і Абаронцы нашай. 

 А таксама Анёлаў і Прарокаў і дабраслаўлёных Апосталаў, 
Мучанікаў і Сьвяціцеляў, і Дабрадзейных, і ўсіх Сьвятых, як 
Тваіх Дагаджальнікаў, і верных слугаў, і спрадвечных сяброў 
і Тваіх праўдзівых Абразоў не абожываючы, але ведаючы, 
што гонар Вобраза пераходзіць на Першавобраз. 

І схіляючыся, шчыра молім: паглядзі міласьціва на нас і на 
Абразы гэтыя, і дзеля прыходу ў целе ўлюблёнага Сына Твайго, 
і ўсяго Яго выратаванага боскага домабудаўніцтва ў целе, у 
памяць і славу Яго, і малітвамі Ўсячыстае і Ўсядабраслаўлёнай 
Яго Маці, Сьвятых Нябесных Сілаў безцелесных, годнага 
прарока прадвесьніка Яна Хрысьціцеля, Дабраслаўлёных 
прарокаў, духаносьбітных апосталаў, добрых пераможцаў 
мучанікаў, і дабрадзейных, і набожных, і ўсіх сьвятых Тваіх, 
што у гонар і памяць ім зрабілі — пашлі на іх Твае нябеснае 
дабраслаўленьня і дабрыню Ўсясьвятога Духа, і дабраславі і 
асьвяці іх. І дай ім моц вылекавальную і адганяючую ўсё злое, і 
напоўні іх дабраслаўленьня, і моцы, і моцнасьці, якую Ты 
шчодра выліў на той Сьвятой Нерукатворны Абраз дотыкам 
усясьвятога і ўсячыстага боскага твару адзінароднага Сына 
Твайго, каб дзеялі праз іх моц і цуды. 

А ўсіх, хто прад гэтымі абразамі схіляецца прад Табой, і 
адзінароднамым Тваім Сынам, і Ўсясьвятому і Жыватворчаму 
Твайму Духу, і хто праўдзіва зь верай моліцца, і хто просіць 
аб атрыманьні міласьці і сьвятых, як Тваіх верных слугаў і 
найбліжэйшых сяброў, імям якіх Ты абяцаў прыняць кубак 

халоднай вады, і аддзякаваць ўзнагародай прароцтва, ці 
скіроўваючай, ці навучальнай, і хто зь маленьням да Цябе ў 
бедах, і патрэбах, і скрухах на ўсе абразы глядзіць, зь верай 
кліча, каб былі пачуты просьбы і маленьня, і шчырыя мальбы, 
і зрабі, каб яны атрымалі міласьць Твайго Чалавекалюбства, 
падай водпуск грахоў каючымся, і зрабі годнымі атрымаць 
дабрыню. 

Бо Ты ёсьць асьвячэньня наша, і мы Табе славу аддаем зь 
адзінародным Тваім Сынам, і зь усясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 
Сьвятар (ціха):  Гасподзь Бог наш, Ты не адкідаеш 

напісаныя абразы сьвятых Тваіх, але цалкам добра ўспрымаеш, 
каб мы, колькі разоў цялеснымі вачамі паглядзелі на іх, столькі 
разоў духоўнымі вачамі ўзгадвалі і разумелі справы і 
багадзівоснае жыцьцё сьвятых Тваіх, і гэтым былі як бы 
чытачамі Пісаньня. 

І шчыра молімся Табе, — гэтыя абразы, якія ў гонар і славу, і 
на згадку Выратавальнага ўвасабленьня, цудаў і дабрадзеяў 
адзінароднага Сына Твайго, якія апавядае нам Сьвятое 
Эвангельля, каб ня толькі чытаньням, але і глядзеньнем на 
абразы мы прымалі ў розум, і памяць удзячна ўзносілі, а таксама 
абраза Ўсячыстае Дзевы Багародзіцы, нябесных бязцялесных 
сілаў, сьвятога Яна Прадвесьніка і Хрысьціцеля, сьвятых 
апосталаў, прарокаў, мучанікаў, і ўсіх Тваіх сьвятых, якія мы 
паставілі, міласьцівым нябесным Тваім дабраслаўленьнем, праз 
акрапленьня гэтай асьвячонай вадой дабраславі і асьвяці. 

А ўсіх, хто прад імі зь верай будзе клікаць Цябе, Бога Айца 
і Адзінароднага Сына, і ўсясьвятога і жыватворчага Твайго 
Духа, а Ўсясьвятую Багародзіцу і ўсіх сьвятых Тваіх, якія 
напісанымі ёсьць на гэтых абразах годна шануе, і будзе 
клікаць Тваю Боскую міласэрнасьць, то дзеля іх, як Сваіх 

слугаў і сяброў, што прыносяць малітвы за сябе да Цябе, Бога 
і Госпада, просячы абароны і дапамогі Тваёй міласэрнасьцю, 
а малітвамі Тваіх сьвятых, хутка пажадай, Гасподзь,  каб 
атрымаць ім, пашлі дараваньня грахоў, і спадкаемцамі 
Ўладарства Твайго, як Добры і Міласэрны. 

Сьвятар (голасна): Бо Ты ёсьць Бог міласьці, і шчадротаў, 
і чалавекалюбца, і мы Табе славу аддаем зь адзінародным 
Тваім Сынам, і ўсясьвятым, і добрым, і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 
Япіскап альбо сьвятар акрапляе цалкам іканастас тройчы, 

прамаўляючы пры кожным акрапленьні: 
Асьвячваюцца абразы гэтыя дабрынёй Уясьвятога Духа, 

акрапленьням гэтай асьвячонай вады, у гонар і ў славу 
Вялікага Бога і Збаўцы нашага Ісуса Хрыста, і ў памяць 
сьвятых Ягоных, у імя Айца, і Сына, і Сьвятога Духа. Амін. 

Трапар, тон 2: Усячыстаму Твайму вобразу пакланяемся, 
Уладыка, і просім прабачэньня грахоў нашых, Хрыстос Бог, 
бо Ты дабраахвотна добраваліў целам на Крыж узьняцца, каб 
створаных Табой вызваліць ад палону варожага. Таму ўдзячна 
клічам да Цябе: Ты напоўніў усё радасьцю, Выратавальнік 
наш, што прыйшоў выратаваць сусьвет! 

Слава Айцу, і Сыну, і Сьвятому Духу. 
Апосталы, прарокі, сьвяціцелі, дабраверныя, набожныя і 

ўсе сьвятыя, што подзьвіг добра выканалі і веру захавалі, 
маючы адвагу да Выратавальніка, маліце за нас Яго, як 
Добрага, выратаваць тых, хто зь вераю кліча Яго, і хто 
набожна шануе абразы вашы, як сяброў Бога. 

Цяпер і заўсёды, і на вякі вякоў. Амін. 
Багародзічны: Чыстая Дзева, тым, хто зь любоўю шануе 

Твой сьвяты абраз, і хто вызнае Цябе за праўдзівую Боскую 
Маці, і верна пакланяецца Табе, зрабіся магутнай абаронай, 
адкідаючы ад іх ўсё злое, бо Ты здольная на ўсё. 
Звычайны водпуск. 

 

ЧЫН ДАБРАСЛАЎЛЕНЬНЯ НА МАЛЯВАНЬНЯ 
АБРАЗОЎ 

Пачатак звычайны, б. 3 
Псальма 88 

Пра ласкі Твае, Госпадзе, буду сьпяваць вечна, з роду ў род 
абвяшчаць праўду Тваю вуснамі маімі, бо кажу: будзе навек 
пакладзена ласка, на нябёсах уцьвердзіў Ты праўду Тваю, калі 
сказаў: “Я склаў запавет зь выбранцам Маім, прысягаўся 
Давіду, рабу Майму: навечна ўгрунтую семя тваё, і твой род 
уладжу навечна”. І праславяць нябёсы дзівосныя дзеі Твае, 
Госпадзе, і праўду Тваю ў саборы сьвятых, бо хто на нябёсах 
дараўнаецца з Богам? хто паміж сынамі Божымі спадобніцца 
Госпаду? Грозны Бог у вялікім гурце сьвятых, грозны Ён 
усім, хто Яго атачае. Госпадзе, Божа сіл! хто моцны, як Ты, 
Госпадзе? І праўда Твая навокал Цябе. Ты валадарыш над 
лютасьцю мора; калі ўздымаюцца хвалі яго, Ты іх таймуеш. 
Ты скінуў Раава, як пабітага; моцнаю мышцай Тваёю расьсеяў 
ворагаў Тваіх. Твае — нябёсы і Твая — зямля; сусьвет, і што 
напаўняе яго, Ты заснаваў. Поўнач і поўдзень Ты стварыў; 
Фавор і Ярмон зь імя Твайго радуюцца. Моцная мышца Твая, 
дужая рука, высокая правіца Твая! Правасудзьдзе й істасьць 
— аснова трона Твайго; любасьць і праўда прад абліччам 
Тваім ходзяць. Дабрашчасны народ, які ведае трубны кліч! 
Яны ходзяць у сьвятле аблічча Твайго, Госпадзе; а зь імя 
Твайго радуюцца кожны дзень, і праўдаю Тваёю хваляцца, бо 
Ты акраса сілы іхняе, і добраю воляй Тваёю ўзвышаецца рог 
наш. Ад Госпада — шчыт наш, і ад Сьвятога Ізраілевага цар 
наш. Калісьці казаў Ты ва ўяве сьвятому Твайму і сказаў: «Я 
дапамог мужнаму, узьнёс абранца зь народу. Я здабыў Давіда, 
раба Майго, сьвятым алеем Маім памазаў яго. Рука Мая будзе 
зь ім, і мышца Мая ўмацуе яго. Вораг не пераможа яго, і сын 
беззаконьня ня ўцісьне яго. Скрышу перад ім ворагаў ягоных, 
і паб'ю ненавісьнікаў ягоных, і праўда Мая і ласка Мая зь ім, і 
Маім імем узвысіцца рог ягоны, і пакладу на мора руку 
ягоную, і на рэкі — правіцу ягоную Ён будзе клікаць мяне: 

Ты Бацька мой, Бог мой і цьвярдыня ратунку майго.. І Я 
зраблю яго першынцам, вышэйшым за цароў зямных, навек 
захаваю яму ласку Маю, і запавет Мой зь ім будзе правільны. 
І прадоўжу навечна семя ягонае, і ягоны трон — як дні неба. 
Калі сыны ягоныя пакінуць закон Мой, і ня будуць хадзіць 
паводле наказаў Маіх; калі парушаць пастановы Мае, і 
загадаў Маіх не захаваюць: наведаю жазлом беззаконьне 
іхняе, і ўдарамі — няпраўду іхнюю; а ласкі Маёй не пазбаўлю 
яго, і не зьмяню ісьціны Маёй. Не парушу запавету Майго, і 
не памяняю таго, што выйшла зь вуснаў Маіх, Аднойчы 
прысягнуў сьвятасьцю Маёю: а ці зманю Давіду? Семя ягонае 
будзе вечна, і трон ягоны, як сонца, прада Мною; вечна будзе 
цьвёрды, як месяц, і сьведка праўдзівы на нябёсах». Але Ты 
адкінуў і пагардзіў, угневаўся на памазанца Твайго; занядбаў 
запавет з рабом Тваім, кінуў на зямлю вянок ягоны; разбурыў 
усе агароджы ягоныя, абярнуў у руіны крэпасьці ягоныя. 
Рабуюць яго ўсе, хто праходзіць дарогаю; пасьмешышчам 
стаўся ён суседзям сваім. Ты ўзвысіў правіцу супраціўцаў 
ягоных, парадаваў усіх ворагаў ягоных. Ты павярнуў назад 
лязо меча ягонага, і не ўмацаваў яго ў бітве; адабраў у яго 
бляск, і трон ягоны скінуў долу; скараціў дні маладосьці 
ягонай, і пакрыў яго сорамам». Дакуль, Госпадзе, будзеш 
хавацца няспынна, будзе палаць лютасьць Твая, як вагонь? 
Прыгадай, які век мой: на якую марноту стварыў Ты ўсіх 
сыноў чалавечых? Хто зь людзей жыў — і ня бачыў сьмерці, 
выбавіў душу сваю ад рукі апраметнай? Дзе ранейшыя 
міласьці Твае, Госпадзе? Ты прысягаў Давіду ісьцінай Тваёю. 
Прыгадай, Госпадзе, паганьбеньне рабоў Тваіх, якое нашу я ў 
нетрах маіх ад усіх моцных народаў, як бэсьцяць ворагі Твае, 
Госпадзе, як няславяць сьляды памазанца Твайго. 
Дабраслаўлёны Гасподзь навечна! Амін, амін, амін!  

Слава Айцу, і Сыну, і Сьвятому Духу, цяпер і ўвесь час, 
і на вякі вякоў. Амін. 

Дыякан: Госпаду памолімся. 
Людзі: Госпадзі, памілуй. 
Сьвятар (малітва): Гасподзь Усётрымаючы, Бог бацькоў 

нашых, — сьвяты ў Тройцы, мы Цябе славім і Табе 
пакланяемся! Цябе няздольны асягнуць розум і словы 
няздольныя апісаць! Цябе ніхто зь людзей ніколі не бачыў, — 
і толькі як да Сьвятога Пісаньня навучаліся, так мы верым, і 
так спавядаем, што Бог Айцец адвечны, і Сын Твой 
адзінародны, і Дух Сьвятой супасадны. 

Ты ў Старым Запавеце ў зьяўленьні Твайму патрыярху 
Аўрааму ў выглядзе трох анёлаў, а ў апошніх днях, ва 
ўвасабленьні адзінароднага Сына Боскага, Госпада нашага Ісуса 
Хрыста ад праўдзівай Усядзевы Марыі, у хросьце ад Яна ў 
Ярдане, ў усясьвятым пераўтварэньні на Фаворы, і ў усяслаўнам 
узьнясеньні на Эляоне Ты зьявіўся, і паказаў нам Вобраз 
Усясьвятой Тройцы. А яшчэ ў нерукатворным Абразе Госпада 
нашага Ісуса Хрыста, Ім цудам на рушніку выяўленым, і 
эдэйскаму князю Аўгару пасланы, яго і шмат іншых вылекаваў, 
а нас шанаваць абраз навучыў. Ты таксама і абразы Тваіх 
сьвятых дагаджальнікаў не адкідаеш, але прымаеш. 

Таксама і цяпер паглядзі на гэтага слугу Твайго (слугаў 
Тваіх) імя, што зьбіраюцца абразы ствараць ў гонар і славу 
Табе, Адзінаму ў Тройцы Сьвятой усяслаўнаму Богу, і 
адзінароднаму Сыну Твайму, Госпаду нашаму Ісусу Хрысту, 
усячыстай і ўсядабраслаўлёнай Маці Ягонай, Уладарцы 
нашай Усясьвятой Багародзіцы і сапраўды Дзевы Марыі, і ў 
памяць сьвятых Тваіх (імёны). 

І дабраславі іх, і асьвяці, і падай ім моц духу ў маляваньні, 
абарані ад нападаў злога і запалаў, маленьня іх пачуты, 
пакаяньня і міласьць Твайго чалавекалюбства падай, каб  яны 
боганатхненьня атрымалі. 

Бо Ты ёсьць асьвячэньня наша, і мы Табе славу аддаем, Айцу, 
і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашы схіліце прад Госпадам. 
Людзі: Табе, Госпадзі. 

Сьвятар (ціха): Адвечны, нябачны і неасяганы Гасподзь,  
— Ты ў старажытнасьці ў Старым Запавеце загадаў зрабіць 
падабенства хэрувімаў зь дрэва і золата, і шыцьцём у скініі 
пазнаньня ды ў храме Саламона. Таму і цяпер Ты прымаеш 
дображаданьня слугі Твайго (слугаў Тваіх) (імя) намаляваць 
абразы на згадку Тваіх выратавальных дабрадзействаў і 
боскіх выяўленьняў роду чалавечаму, у гонар і ў славу Твайго 
ўсясьвятога Імя створаных, а таксама напісаць абразы ў 
памяць ды на перайманьня сьвятых Тваіх дагаджальнікаў. 

Пачуй жа пакорлівую нашу малітву: дабраславі мастака 
гэтага (мастакоў гэтых), і падай ім боганатхненьня, і 
вытрываласьць, і моц у працы богадагаджальнай. 

Сьвятар (голасна): Бо Ты дабраслаўляеш і асьвячаеш усё, 
Хрыстос Бог наш, і мы Табе славу аддаем, зь адвечным Тваім 
Айцом, і ўсясьвятым, і добрым, і жыватворчым Тваім Духам, 
цяпер і заўсёды, і на вякі вякоў. 

Людзі: Амін. 
Сьвятар: Каб зрабіліся мы годнымі слухаць сьвятое 

Эвангельля, Госпада Бога молім. 
Людзі: Госпадзі, памілуй. (3) 
Сьвятар: Мудрасьць, устанце, будзем слухаць сьвятое 

Эвангельля. Мір усім. 
Людзі: І твайму духу. 
Сьвятар: Ад Лукаша сьвятога Эвангельля чытаньня.  
Людзі: Слава Табе, Госпадзі, слава Табе. 
Сьвятар: Слухаем уважна. 
Чытаньня Эвангельля ад Лукаша, пач. 88 (Лк. 18, 2—8) 
Людзі: Слава Табе, Госпадзі, слава Табе. 
Сьвятар: Памілуй нас, Божа, па вялікай міласьць Тваёй, 

молімся Табе, выслухай і памілуй. 
Людзі: Госпадзі, памілуй. (3) 
Сьвятар: Яшчэ молімся, каб  Гасподзь Бог наш паслаў свае 

дабраслаўленьня на слугу Свайго (слугаў Сваіх) (імя) і прылады 
гэты, і паслаў ім свайго міласьцівага анёла, які б захоўваў іх і ад 
усялякага зла абараняў ды адукоўваў у набожнасьці і 
выкананьні сьвятых Хрыстовых запаветаў; каб заўсёды 

перабывалі ў боганатхненьні і каб падаравана ім было здароўя зь 
даўгагодзьдзям, абароненыя і ўсім забясьпечана. Прамовім усе: 
Госпадзі, выслухай і памілуй. 

Людзі: Госпадзі, памілуй. (3) 
Сьвятар: Яшчэ молімся за ўсіх братоў нашых і за ўсіх 

праваслаўных хрысьціянаў. 
Людзі: Госпадзі, памілуй. (3) 
Сьвятар: Выслухай нас Божа, Выратавальнік наш, 

спадзяваньня ўсіх канцоў зямлі і тых, што на моры далёка, і, 
Міласьцівы, міласьцівым будзь, Уладар, да грахоў нашых і 
памілуй нас. 

Бо Ты міласьцівы і чалавекалюбца Бог ёсьць, і Табе славу 
аддаем, Айцу, і Сыну, і Сьвятому Духу, цяпер і заўсёды, і на 
вякі вякоў. 

Людзі: Амін. 
Сьвятар (малітва): Госпадзi Iсусе Хрысьце, Божа наш, 

Ты неапiсальны па iснасьцi Боскай, i дзеля выратаваньня 
чалавека ў апошнiя часы ад Дзевы Багародзiцы Марыi 
невымоўна увасобiўся, i дабравалiўшы таксама ў целе 
апiсаным быць, праз што сьвятая выява усячыстага твару 
Твайго на сьвятым абрусе выявiлася, i гэтым хваробу князя 
Аўгара вылекаваў, душу ж яго адукаваў у спазнаньнi 
праўдзiвага Бога нашага, што Сьвятым Духам навучыў 
боскага апостала Твайго і евангелiста Луку намаляваць 
выяву Ўсячыстай Мацi Тваёй, трымаючай Цябе, як немаўля, 
у абдымках Сваiх, i казаўшай: “Дабрыня ад Мяне 
народжанага, дзеля Мяне, ды будзе з гэтай iконай”: сам, 
Уладыка, Бог усiх, адукуй i навучы душу, сэрца i розум 
слугі Твайго (слугаў Тваіх) імя, і рукi яго (яе; іх) скiруй, каб 
бязгрэшна i годна намаляваць жыцьцё Тваё, Усячыстай 
Мацi Тваёй, i ўсiх сьвятых, у славу Тваю, дзеля 
ўпрыгожваньня i прыгажосьц i сьвятой царквы Тваёй, i ў 
прабачэньне грахоў усiм, духоўна пакланяючымся сьвятым 
абразам, i ў поўнай глыбокай пашане цалуючым iх, i 
шанаваньне аддаючы Першаўзору. Вызвалi ж яго (яе; іх) ад 
усялякага злога нападу, каб мела заўсёды жыцьцё¸ ў 

запаветах Тваiх, малiтвамi Ўсячыстай Тваёй Мацi, сьвятoга 
слаўнаго апостала i евангелiста Лукi i ўсiх сьвятых. Амiн. 

Сьвятар: Мудрасьць. 
Людзі: Больш годную пашаны за хэрувімаў І без 

параўнаньня больш слаўную за сэрафімаў, што, захаваўшы 
дзявоцтва, радзіла Бога—Слова, існую Богародзіцу, Цябе мы 
ўзьвялічваем. 

Сьвятар: Слава Табе, Хрысьце Божа, надзея наша, слава 
Табе. 

Людзі: Слава Айцу, і Сыну, і Сьвятому Духу, цяпер і 
заўсёды, і на вякі вякоў. Амін.  

Госпадзі, памілуй; Госпадзі, памілуй; Госпадзі, памілуй. 
Ойча, дабраславі. 

Водпуск: 
У нядзелю: Уваскросшы зь мёртвых,: 
У іншыя дні: Хрыстос, праўдзівы Бог наш: малітвамі 

ўсячыстай Сваёй Маці, сьвятых слаўных і ўсяхвальных 
апосталаў, сьвятога айца нашага Мікалая Мір—Лікійскага; 
сьвятых слаўных і роўных апосталам настаўнікам славянскіх 
Кірылы і Мяфодзія; між сьвятымі айца нашага Кірылы 
Тураўскага; сьвятой маці нашае Еўфрасіньні Полацкай, 
асьветніцы Беларусі і ўсіх сьвятых заступнікаў беларускага 
народу; сьвятых і дабраверных Якіма і Ганны і ўсіх сьвятых, 
хай памілуе нас і збавіць нас, бо Ён добры і Чалавекалюбца. 

Людзі: Амін.  

 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ ХАРУГВАЎ 

Пачатак звычайны, б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Бог вечны, адвечны, нябачны, 

недасьледуемы, невымоўны, усіх стварэньняў бачных і 
нябачных Творца, Ты загадаў у Старым Запавеце 
дагаджальніку Твайму Майсею вобразы хэрувімаў на скініі 
пабудаваць і паставіць, і пры іх славу сваю пажадаў паказаць, 
і малітвы людзей Тваіх пачуць. Сам і цяпер, Уладар 
Чалавекалюбца, паглядзі зь нябёсаў, зь сьвятога жытла 
Твайго, і пашлі дабрыню Ўсясьвятога Твайго Духа на абраз і 
харугву гэтую на славу імя Твайго ўсясьвятога (альбо ў гонар 
сапраўды дабраслаўлёнай Уладаркі нашай Багародзіцы і 
сапраўды Дзевы Марыі; альбо на славу сьвятога; альбо 
сьвятой; альбо сьвятых (імя)) зробленую, і дабраславі, 
ачысьці і асьвяці яе/ іх. Падай шчодрую дабрыню слугам 
Тваім, каб усе яны, гледзячы на абраз харугвы і, крочачы за 
ёй, жахлівымі былі дзеля супраціўнікаў іх і адагналі 
нападнікаў, каб былі выслуханы малітвы іх і каб атрымалі ад 
Цябе абяцаныя даброты, што падрыхтаваў Ты дзеля верных 
сваіх. 

Бо Табе належыць усялякая слава, гонар і пакланеньня, зь 
адзінародным Тваім Сынам, і ўсясьвятым, добрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе асьвячонаю вадой харугву, мовячы: 
Асьвячаецца харугва гэтая дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
Звычайны водпуск дня 

 



ЧЫН АСЬВЯЧЭНЬНЯ БЕЛАРУСКАГА 
ДЗЯРЖАЎНАГА СЬЦЯГА, АЛЬБО ВАЙСКОВАЙ 

ХАРУГВЫ 
Прад асьвячэньнем сьцяг альбо вайсковая харугва кладуцца на 

адмысловы стол. Калі асьвячэньня адбываецца ў царкве, падстаўка 
ставіцца насупараць царскакае брамы. 
Пачатак звычайны, б. 3 

Псальма 143 
Дабраславёны Гасподзь, цьвярдыня мая, які навучае рукі 

мае да бою і пальцы мае — да вайны, літасьць мая і аслона 
мая, сховішча маё і Збаўца мой, шчыт мой, — і я на Яго 
спадзяюся; Ён мой народ мне паддае. Госпадзе! што ёсьць 
чалавек, што пра яго Ты ведаеш, і сын чалавечы, як на яго 
зважаеш? Чалавек падобны да дыханьня; дні ягоныя — як 
цень мінушчы. Госпадзе! Нахілі нябёсы Твае, і сыдзі; 
дакраніся да гор, і задымяцца; блісьні маланкаю, і расьсей іх; 
пусьці стрэлы Твае, і разладзь іх. Працягні зь вышыні руку 
Тваю, збаві мяне і ўратуй ад водаў вялікіх, ад рукі сыноў 
чужынскіх, чые вусны маўляюць марнае, і чыя правіца — 
правіца маны. Божа! новую песьню Табе засьпяваю, на 
дзесяціструннай псалтыры Табе засьпяваю, даравальніку 
перамогі царам і збаўцу Давіда, раба Твайго, ад лютага меча. 
Збаві мяне і ўратуй мяне ад рукі сыноў чужынскіх, чые вусны 
маўляюць марнае, і чыя правіца — правіца маны. Хай будуць 
сыны нашыя, як расьліны збуялыя ў іх маладосьці; дочкі 
нашыя — як слупы на акрасу разьбёныя ў харомах. Хай 
будуць засекі нашыя поўныя, поўныя ўсякім збожжам, хай 
плодзяцца авечкі нашыя тысячамі і цьмамі на палетках 
нашых; хай будуць валы нашыя сытыя; хай ня будзе ні 
крадзяжу, ні пропадзі, ні енку на вуліцах нашых. 
Дабрашчасны народ, які гэта мае. Дабрашчасны народ, у 
якога Гасподзь ёсьць Бог. 

Пасьля сьпяваем псальму абраную з пысьпевам: Зь намі 
Бог, рузумейце народы і пакарайцеся, бо Зь намі Бог. 

Псальма 17 
Зь намі Бог, рузумейце народы і пакарайцеся, бо Зь намі 

Бог. Палюблю Цябе, Госпадзе, моц мая!  
Зь намі Бог, рузумейце народы і пакарайцеся, бо Зь намі 

Бог. Гасподзь мой прытулак і цьвярдыня мая, мой Бог — скала 
мая; на Яго я спадзяюся, шчыт мой, рог ратунку майго і 
прытулак мой.  

Зь намі Бог, рузумейце народы і пакарайцеся, бо Зь намі 
Бог. Паклічу Госпада, годнага пакланеньня, і ад ворагаў маіх 
уратуюся.  

Зь намі Бог, рузумейце народы і пакарайцеся, бо Зь намі 
Бог. Агарнулі мяне пакуты сьмяротныя, і патокі бяспраўя 
напалохалі мяне;  

Зь намі Бог, рузумейце народы і пакарайцеся, бо Зь намі 
Бог. ланцугі пекла аблеглі мяне, і сеткі сьмерці аблыталі мяне. 

Зь намі Бог, рузумейце народы і пакарайцеся, бо Зь намі 
Бог. У цеснаце маёй паклікаў я Госпада, і да Госпада майго 
зьвярнуўся. І пачуў Ён зь сьвятых харомаў Сваіх голас мой, і 
енк мой дайшоў да слыху Ягонага. 

Зь намі Бог, рузумейце народы і пакарайцеся, бо Зь намі 
Бог. Затрэслася і захісталася зямля; уздрыгнулі і зрушыліся 
асновы гор; бо ўгневаўся Бог;  

Зь намі Бог, рузумейце народы і пакарайцеся, бо Зь намі 
Бог. Падняўся дым ад гневу Ягонага, і зь вуснаў Ягоных 
вагонь пажыральны; гарачае вугольле сыпалася зь Яго.  

Зь намі Бог, рузумейце народы і пакарайцеся, бо Зь намі 
Бог. Нахіліў Ён нябёсы і сышоў, і змрок — пад нагамі ў Яго. 

Зь намі Бог, рузумейце народы і пакарайцеся, бо Зь намі 
Бог. І сеў на херувімаў і паляцеў, і памчаўся на крылах ветру.  

Зь намі Бог, рузумейце народы і пакарайцеся, бо Зь намі 
Бог. І зрабіў сваёю заслонаю змрок, і ценем вакол Сябе змрок 
водаў, хмараў нябесных. 

 Зь намі Бог, рузумейце народы і пакарайцеся, бо Зь намі 
Бог. Ад бляску, што прад Ім, уцякалі аблокі Ягоныя, град і 
вугольле вогненнае.  

Зь намі Бог, рузумейце народы і пакарайцеся, бо Зь намі 

Бог. І загрымеў у нябёсах Гасподзь, і падаў Усявышні Свой 
голас, град і вогненнае вугольле.  

Зь намі Бог, рузумейце народы і пакарайцеся, бо Зь намі 
Бог. Пусьціў стрэлы Свае, і расьсеяў іх, мноства маланак, і 
рассыпаў іх.  

Зь намі Бог, рузумейце народы і пакарайцеся, бо Зь намі 
Бог. І сталіся крыніцы водаў, і адчыніліся асновы сусьвету ад 
грознага голасу Твайго, Госпадзе, ад подыху гнеўнага духу 
Твайго.  

Зь намі Бог, рузумейце народы і пакарайцеся, бо Зь намі 
Бог. Ён працягнуў зь вышыні Сваю руку і ўзяў мяне, і дастаў 
мяне зь многіх водаў,  

Зь намі Бог, рузумейце народы і пакарайцеся, бо Зь намі 
Бог. Уратаваў мяне ад ворага майго дужага і ад ненавісьнікаў 
маіх, якія былі дужэйшыя за мяне.  

Зь намі Бог, рузумейце народы і пакарайцеся, бо Зь намі 
Бог. Яны паўсталі на мяне ў дзень няшчасьця майго, але 
Гасподзь быў мне апораю.  

Зь намі Бог, рузумейце народы і пакарайцеся, бо Зь намі 
Бог. Ён вывеў мяне на шырокае месца і вызваліў мяне; бо 
ўпадабаў мяне.  

Зь намі Бог, рузумейце народы і пакарайцеся, бо Зь намі 
Бог. Даў мне Гасподзь паводле праўды маёй, па чысьціні рук 
маіх узнагародзіў мяне;  

Зь намі Бог, рузумейце народы і пакарайцеся, бо Зь намі Бог. 
Бо я трымаўся дарог Гасподніх і ня быў бязбожны прад Богам 
маім;  

Зь намі Бог, рузумейце народы і пакарайцеся, бо Зь намі 
Бог. Бо ўсе наказы Ягоныя перада мною, і ад пастановаў 
Ягоных я не адступаўся.  

Зь намі Бог, рузумейце народы і пакарайцеся, бо Зь намі 
Бог. Я быў прад Ім беззаганны і асьцерагаўся, каб не 
зграшыць,  

Зь намі Бог, рузумейце народы і пакарайцеся, бо Зь намі 
Бог. І даў мне Гасподзь паводле праўды маёй, па чысьціні рук 
маіх прад вачыма Ягонымі.  

Зь намі Бог, рузумейце народы і пакарайцеся, бо Зь намі 
Бог. Зь літасьцівым Ты літасьцівы, з чалавекам шчырым — 
шчыры,  

Зь намі Бог, рузумейце народы і пакарайцеся, бо Зь намі 
Бог. З чыстым — чысты, а з хітрым — паводле хітрыны 
ягонай.  

Зь намі Бог, рузумейце народы і пакарайцеся, бо Зь намі 
Бог. Бо Ты людзей прыгнечаных цешыш, а вочы пагардлівыя 
прыніжаеш.  

Зь намі Бог, рузумейце народы і пакарайцеся, бо Зь намі 
Бог. Ты запальваеш сьветач мой, Госпадзе; Бог мой 
прасьвятляе цемру маю.  

Зь намі Бог, рузумейце народы і пакарайцеся, бо Зь намі 
Бог. З табою я пабіваю войска, з Богам маім узыходжу на мур.  

Зь намі Бог, рузумейце народы і пакарайцеся, бо Зь намі 
Бог. Бог! — Беззаганны шлях Ягоны, чыстае слова ў Госпада; 
Ён шчыт усім, хто на Яго спадзяецца.  

Зь намі Бог, рузумейце народы і пакарайцеся, бо Зь намі Бог. 
Бо хто Бог, апрача Госпада, і хто абарона, апрача Бога нашага?  

Зь намі Бог, рузумейце народы і пакарайцеся, бо Зь намі 
Бог. Бог апаясвае мяне сілаю і пракладае мне правільны шлях,  

Зь намі Бог, рузумейце народы і пакарайцеся, бо Зь намі 
Бог. Робіць ногі мае, як у аленя, і на вышынях маіх становіць 
мяне;  

Зь намі Бог, рузумейце народы і пакарайцеся, бо Зь намі 
Бог. Вучыць рукі мае змагацца, і мышцы мае ламаюць лук 
медны.  

Зь намі Бог, рузумейце народы і пакарайцеся, бо Зь намі 
Бог. Ты даў мне шчыт ратунку Твайго, і правіца Твая 
падтрымлівае мяне, і міласьць Твая ўзьвялічвае мяне.  

Зь намі Бог, рузумейце народы і пакарайцеся, бо Зь намі 
Бог. Ты пашыраеш крок мой пада мною, і ня хістаюцца ногі 
мае.  

Зь намі Бог, рузумейце народы і пакарайцеся, бо Зь намі 
Бог. Я перасьледую ворагаў маіх і даганяю іх, і не вяртаюся, 
пакуль ня вынішчу іх;  

Зь намі Бог, рузумейце народы і пакарайцеся, бо Зь намі Бог. 
Пабіваю іх, і ня могуць яны падняцца; пападаюць пад ногі мае,  

Зь намі Бог, рузумейце народы і пакарайцеся, бо Зь намі 
Бог. Бо Ты аперазаў мяне сілаю для вайны і кінуў пад ногі мне 
тых, што на мяне паўсталі;  

Зь намі Бог, рузумейце народы і пакарайцеся, бо Зь намі 
Бог. Ты павярнуў да мяне тылам ворагаў маіх; і я зьнішчаю 
тых, што ненавідзяць мяне:  

Зь намі Бог, рузумейце народы і пакарайцеся, бо Зь намі 
Бог. Яны лямантуюць, ды няма каму іх ратаваць; да Госпада 
— але Ён ня слухае іх;  

Зь намі Бог, рузумейце народы і пакарайцеся, бо Зь намі 
Бог. Я расьсейваю іх, як пыл перад абліччам ветру, як вулічны 
бруд тапчу іх.  

Зь намі Бог, рузумейце народы і пакарайцеся, бо Зь намі 
Бог. Ты збавіў мяне ад бунту народу, паставіў мяне галавою 
іншапляменцаў; народ, якога я ня ведаў, служыць мне;  

Зь намі Бог, рузумейце народы і пакарайцеся, бо Зь намі 
Бог. Па адной чутцы пра мяне скараюцца мне; чужынцы 
лісьлівяцца перада мною.  

Зь намі Бог, рузумейце народы і пакарайцеся, бо Зь намі 
Бог. Іншапляменцы бялеюць і трымцяць ва ўмацаваньнях 
сваіх.  

Зь намі Бог, рузумейце народы і пакарайцеся, бо Зь намі 
Бог. Жывы Гасподзь, і дабраславёны мой абаронца! Хай будзе 
ўслаўлены Бог ратунку майго.  

Зь намі Бог, рузумейце народы і пакарайцеся, бо Зь намі 
Бог. Бог, Які помсьціць за мяне і ўпакорвае мне народы,  

Зь намі Бог, рузумейце народы і пакарайцеся, бо Зь намі 
Бог. І вызваляе мяне ад ворагаў маіх! Ты ўзьнёс мяне над 
тымі, хто паўстае супраць мяне, і ад чалавека жорсткага мяне 
выбавіў.  

Зь намі Бог, рузумейце народы і пакарайцеся, бо Зь намі 
Бог. За гэта праслаўлю Цябе, Госпадзе, сярод іншапляменцаў і 
буду сьпяваць імю Твайму;  

Зь намі Бог, рузумейце народы і пакарайцеся, бо Зь намі 

Бог. Таму, хто велічна ратуе цара і творыць міласьць 
памазанцу Твайму Давіду і роду Ягонаму навечна. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Зь намі Бог, рузумейце народы і пакарайцеся, бо Зь намі 
Бог. 

Екценьня 
Дыякан: У супакоі Госпаду памолімся. 
Людзі: Госпадзе, памілуй. (таксама пасьля наступных 

просьбаў) 
Дыякан: За супакой зь вышыняў і збаўленьне душ нашых 

Госпаду памолімся. 
Дыякан: За супакой на ўсім сусьвеце, добры стан сьвятых 

Божых цэркваў і зьяднаньне ўсіх Госпаду памолімся. 
Дыякан: За гэтую сьвятую царкву і тых, што зь вераю, 

пашанаю і страхам Божым уваходзяць у яе, Госпаду 
памолімся. 

Дыякан: За сьвяцейшага патрыярха нашага (імя), і за 
прысьвятога мітрапаліта (архіяпіскапа альбо япіскапа) нашага 
(імя), і за ўсіх у Хрысьце братах нашых. 

Дыякан: За Богазахаваную краіну нашу Беларусь, за ўвесь 
народ і ўладу яе, ды ціхае і мірнае жыцьцё правядзем ва 
ўсялякай набожнасьці і чысьціні. 

Каб ня ўспамінаў грахоў і беззаконьняў нашых, але як 
добрасадэчны міласьцівы быў да нас, нягодных слугаў 
Ягоных, і пазбавіў нас ад ворагаў нашых, Госпаду  памолімся. 

Дыякан: Каб дабраславіў сьцяг гэты дзяржаўны 
(вайсковы) дабраслаўленьням Сваім нябесным, страшным і 
жахлівым дзеля ворагаў нашых зрабіў, Госпаду памолімся. 

Дыякан: Каб вернаму народу дзяржавы Ягонай (верным 
ваякам), Беларусі дабраслаўленай, сьцяг гэты носячым, і на 
яго глядзячых, адвагу, сілу і моц дзеля захаваньня Радзімы 
нашай і перамогі над ворагамі нашымі, міласьціва падаў, 
Госпаду памолімся. 

Дыякан: Каб у усіх ворагаў Радзімы нашай, сьцяг гэты 

бачыўшы, дзёрзкасьць у страх, моц у зьнямогласьць, 
мужнасьць у маладушнасьць і ўцёкі ператварыліся, Госпаду 
памолімся. 

Дыякан: Каб падаў супакой і квітненьня дзяржаве нашай, 
сілу і моц хрысталюбчым ваякам нашым, і сэрца мужнае 
заўсёды мець дзеля абароны Радзімы нашай ад ворага злога, і 
слугам Сваім, дзецям зямлі беларускай, мір і сьцьверджаньня, 
пазбаўленя ад бедаў і хваробаў, і нападаў злога заўсёды 
падаваў, Госпаду памолімся. 

Дыякан: Каб мір і славу заўсёды мела зямля наша, 
Беларусь дабраслаўлёная, і вызвалена была  назаўсёды ад 
нападаў і ілжы варожай, Госпаду памолімся. 

Дыякан: Каб не перадаў нас і Айчыну нашу ў палон і 
разбурэньня ворагам, але ва ўцёкі дзёрзкасьць іх ператварыў, і 
моц іх зваяваў, і пад ногі вернага народу Свайго беларускага 
кінуў, Госпаду памолімся. 

Дыякан: Каб сорамам і бязгоднасьцю ворагі нашы 
напоўніліся, а сэрца іх страхам і жахам. І анёлы Госпада ды 
будуць гнаць іх, і забіваць іх, Госпаду памолімся. 

Дыякан: Каб зброю непераможную паклаў у рукі верных 
Сваіх, і ўмацаваў душы іх, сілай і сілай Сваёй дзеля перамогі 
ворага паўстаўшых на Айчыну нашу, Беларусь 
дабраслаўлёную, Госпаду памолімся. 

Дыякан: Каб зьмяніў усю скруху і плач наш на радасьць і 
вясёласьць, і беды нашы на нязломны мір пераўтварыў, і 
недатыкальнымі дзеля ўсяго злога нас і Айчыну нашу, 
Беларусь дабраслаўлёную, зрабіў, Госпаду памолімся. 

Дыякан: Каб разбурыў шчыт, зброю і адвагу ўсіх 
змагаючыхся зь намі, і пад ногі хрысталюбчаму войску 
беларускаму іх кінуў, Госпаду памолімся. 

Дыякан: Каб зрабіў усямоцным і ўсяперамагаючым, 
мужнасьцю і адвагай напоўненым, хрыстова войска зямлі 
беларускай, дзеля перамогі над ворагамі нашымі і абароне 
зямлі нашай, Госпаду памолімся. 

Дыякан: Каб падаў збаўленьня ад злога верным слугам 
Сваім, дзецям зямлі беларускай, Госпаду памолімся. 

Дыякан: Каб Царква нашая праваслаўная сьцьвярджалася, 
набожнымі і вернымі ўзбагачалася, Госпаду памолімся. 

Дыякан: Каб Айчына наша, Беларусь дабраслаўлёная, 
заўсёды ў міры перабывала, квітнела і ў радасьці сьпеў 
падзякі Богу прыносіла, Госпаду памолімся. 

Дыякан: Каб нам выбавіцца ад усякага смутку, гневу і 
нястачы, Госпаду памолімся. 

Дыякан: Заступіся, зжалься, збаў і сьцеражы нас, Божа, 
ласкаю Тваёю. 

Дыякан: Успамянуўшы ўсясьвятую, усячыстую, 
усядабраслаўлёную, слаўную Ўладарку нашу Багародзіцу і 
Заўсёды Дзеву Марыю і ўсіх сьвятых, самі сябе і адзін аднаго, 
і ўсё жыцьцё наша Хрысту Богу аддадзім. 

Людзі: Табе, Госпадзі. 
Сьвятар: Бо Ты ёсьць моц і сьцьверджаньня людзей Сваіх, 

і Табе належыць ўсялякая слава, гонар і пакланеньне, Айцу, і 
Сыну, і Сьвятому Духу, цяпер, і заўсёды, і на вякі вякоў. 

Людзі: Амін. 
Бог  Гасподзь і зьявіўся нам, Дабраслаўлёны, хто ідзе ва 

імя Госпада. 
Трапар, тон 1: Збаў, Госпадзі, людзей Тваіх і дабраславі 

спадчыну Тваю, перамогі дабравернаму народу над ворагамі 
падай і крыжам Тваім абарані народ Твой. 

Слава Айцу, і Сыну, і Сьвятому Духу. 
Збаў, Госпадзі, людзей Тваіх і дабраславі спадчыну Тваю, 

перамогі дабравернаму народу над ворагамі падай і крыжом 
Тваім абарані народ Твой. 

Цяпер і заўсёды, і на вякі вякоў. Амін. 
Багародзічны, тон 6: Абарона хрысьціянаў годная, 

Хадатайніца прад Творцам нязьменная, не пагрэбуй маленьням 
грэшнікаў, але пасьпяшайся, як добрая, нам на дапамогу, якія 
праўдзіва клічуць Табе: Пасьпяшайся на малітву, і пачуй 
маленьня, бо Ты заўсёды абараняеш, Багародзіца, тых, хто годна 
шануе Цябе. 

Кандак, тон 4: Узьнёсься Ты на крыжы па волі сваёй. 
Новаму народу Твайму, што Твае імя носіць, падай шчадроты 

Твае, Хрыстос Бог. Узьвясялі сілай Тваёй дабраверны народ, 
перамогі над ворагам падай яму, што дапамогай мае Тваю 
зброю міру, неадольную перамогу. 
Сьвятар становіцца над сьцягам (харугвай) тварам да ўсходу. 
Дыякан: У спакоі Госпаду памолімся. 
Людзі: Госпадзі, памілуй. 
Сьвятар (голасна): Усямоцны і прадвечны Божа наш, 

Айцец Госпада Бога і Выратавальніка Ісуса Хрыста, усяго 
сусьвету Творца, усяго тварэньня Дабраслаўленьня, і 
перамагаючым Цьвярдыня, паглядзі зь міласэрнасьцю вокам 
Тваім на нас пакорных і нягодных слугаў Тваіх, і на маленьня 
наша, і гэты сьцяг (харугву), на славу Айчыны нашай і га 
змаганьня падрыхтаваную, нябесным Тваім дабраслаўленьнем 
наведай, дабраславі і асьвяці, ды будзе яна на славу Айчыны 
нашай, Беларусі дабраслаўлёнай, а вернаму войску 
беларускаму на перамогу над ворагам. Каб абаронай Тваёй 
квітнела Радзіма наша, а вораг быў кінуты ва ўцёкі. Ды 
ператворацца ў попел палкі ворагаў нашых і ўсяго роду 
хрысьціянскага. А верным Тваім, на Цябе спадзяваньня 
маючым, заўсёды будзе няспынная перамога, адвага, 
сьцьверджаньня і радасьць. Малітвамі сьвятых Тваіх 
узмацьнёная, і палкамі анёлаў Тваіх абароненая, ды будзе 
сьцяг гэты (харугва гэтая) сымбалем перамогі, адвагі 
ўзмоцьненьнем, любові і міра сьцьвярджэньням. Бо Ты ёсьць 
Уладар сусьвету, м Бог перамагаючы ворагаў, і Цьвярдыня 
спадзяючыхся на Цябе, і Табе славу аддаём, зь адзінародным 
Тваім Сынам, і зь усясьвятым, і добрым, і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 
Сьвятар абяртаецца да людзей і дабраслаўляе іх, прамаўляючы: 
Сьвятар: Мір усім. 
Людзі: І твайму духу. 
Дыякан: Галовы вашы прад Госпадам схіліце. 
Людзі: Табе, Госпадзі. 
Сьвятар, стоячы над сьцягамі, абяртаецца тварам на захад. 
Сьвятар (голасна):  Гасподзь Бог наш, Ты дабраславіў 

 178

дом Лавана ў прыходзе Якава і дом Пянцефрыя прыходам 
Іосіфа, дабраславіў дом Авядара праз ўваход ківота, і 
ўвасабленьня Хрыста Твайго выратаваньнем зрабілася дзеля 
Закхеявага дому, гэтым выявіўшы дабраслаўленьня агульнаму 
дому нашаму – Беларусі. Ты, Госпадзі, і Майсея паслухаў, 
рукі да Цябе працягнуўшага, людзей Ізраільскіх умацаваўшы 
на Амаліка, і Іосіфу Навіну на ворага падняўшамуся, 
дапусьціў каб сонца ўстала ў вобраз пераможны. 

Таму, Госпадзі, Ты і цяпер пачуй нас, молячых Цябе, 
айчыну нашу, Беларусь, у міры і дабраслаўленьні захавай, 
ваярам беларускім дабраслаўляючы падай сэрца моцнае дзеля 
перамогі над ворагам, анёлаў сваіх пашлі на дапамогу ім, каб 
вораг жахнуўся і ва ўцёкі кінуўся. Усім жа слугам Тваім, 
дзецям зямлі Беларусай, падай мір, вызваленьня ад вагню і 
зьнішчаючы ворага, грамадзянскае вайны, хваробаў і бедаў, 
ад нападаў злога. Супаводжывай нас у жыцьці няспынна і 
падай усё патрэбнае, каб выратаваньня атрымалі па годнасьці: 
навучы, навярні на шлях Запаветаў Тваіх, абарані, ачысьці і 
радасьцю духоўнай напоўні. Душам і целам нашым 
абаронцам зьяўляйся заўсёды. І як добры, і міласэрны, і 
чалавекалюбца прабачэньня грахоў падай нам у дзень судны. 
Дабраслаўляючы ўсе дні жыцьця нашага, каб ад Цябе 
дапамогу і абарону прымаючы, славу і падзяку няспынна Табе 
ўзносілі. Бо Ты ёсьць цьвярдыня і сьцьверджаньня людзям 
Тваім, і Табе славу аддаём, зь адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Пасьля гэтага тройчы акрапляе сьцяг (харугву) сьвятой вадой, 

прамаўляючы: 
Сьвятар: Дабраслаўляецца і асьвячаецца сьцяг гэты 

(харугва гэтая) у цьвярдыню, і сьцьверджаньня 
хрысьціянскага народа беларускага, і ў перамогу войску 
дзяржавы беларускай над усялякім ворагам акрапленьням 
гэтай сьвятой вады, у імя Айца, і Сына, і Сьвятога Духа. Амін. 
Пасьля гэтага  сьвятар бярэ асьвячоны сьцяг і перадае яе 

сьцяганосцу, які стае прад ім на схіліўшы калені, прамаўляючы: 
Сьвятар: Прымі сьцяг гэты (харугву гэтую), нябесным 

дабраслаўленьням асьвячоную. Ёсьць ён (яна) сьвятым 
сымбалем хрысьціянскай краіны нашай, а дзеля ворагаў яе 
жахам няспынным. Насі і захоўвай яе годна і падасьць табе  
Гасподзь дабрыню, бо ў славу Яго сьвятую крочыш. У імя 
Айца, і Сына, і Сьвятога Духа. Амін. 
Дабраслаўляе сьцяганосца, прамаўляючы: 
Сьвятар: Мір табе. 
Сьцяганосец, прымаючы сьцяг (харугву),  цалуе сьцяг і руку 

дабраславіўшага яго сьвятара. 
Пасьля гэтага сьвятар акрапляе ўсіх прысутных сьвятой вадой, 

а хор сьпявае наступную вяршыру, тон 4: 
Хор: Госпадзі, дабраславіўшы дом Лавана ў прыходзе 

Якава і дом Пянцефрыя прыходам Іосіфа, дабраславіў дом 
Авядара праз ўваход ківота; падаўшы дапамогу пакорліваму 
Давыду дзеля перамогі над ворагаў, айчыну нашу, Беларусь, 
дабраславі, зброяй крыжа Твайго зваюй ворагаў нашых. Выяві 
дабрыню і міласьць Тваю на нас, і ды зразумеюць сапраўды, 
што Ты ёсьць Бог наш і на Цябе спадзяваньня ўскладаючы 
квітнеем і ворага перамагаем, молячыся няспынна Ўсячыстай 
Тваёй Маці, каб падала нам вялікую міласьць. 
Водпуск дня. 

Хор: Пачуй маленьня слугаў Тваіх, Усячыстая, 
пазбаўляючы ад зла, на нас паўстаўшага. Бо Цябе адзіную 
моцнай і вядомай абаронай маем, і Тваё прадстаяльніцтва 
жадаем, ды не пасаромеемся, Уладарка, Цябе заклікаючы. 
Узрадуйся маленьням Табе, што праваслаўна сьпяваюць: 
“Радуйся, Уладарка, усіх дапамога, радасьць і пакроў, і 
выратаваньня душаў нашых.” 

 

ЧЫН АСЬВЯЧЭНЬНЯ БЕЛАРУСКАЙ ЗБРОІ 
Пачатак звычаны б. 3 

Псальма 34 
Заступіся, Госпадзе, перад тымі, хто судзіцца са мною, зваюй 

тых, хто ваюе мяне; вазьмі шчыт і латы, і ўстань на дапамогу мне; 
агалі меч, і заступі дарогу тым, што гоняць мяне; скажы душы 
маёй: Я — ратунак твой! Хай пасаромяцца і паганьбуюцца тыя, 
хто цікуе душу маю, хай адступяцца і пакрыюцца ганьбаю тыя, 
хто шкоду мне намышляе; хай будуць яны, як пыл на ветры, і 
анёл Гасподні хай праганяе іх. Хай будзе шлях іхні цёмны і 
коўзкі, і анёл Гасподні няхай гоніць іх, бо яны бязь віны схавалі 
мне яму — сетку сваю; выкапалі яе на бязьвінную душу маю! 
Хай спадзе на яго пагібель нянаджаная, і сетка ягоная, якую ён 
схаваў на мяне, хай яго самога і ўловіць; хай у яе і ўпадзе на 
пропадзь сваю. А душа мая зарадуецца ў Госпадзе; усьцешыцца 
збавеньнем ад Яго. Усе косткі мае скажуць: “Госпадзе! хто да 
Цябе падобны? Ты ратуеш слабога ад дужага, беднага і ўбогага ад 
зьдзірцы ягонага?” Паўсталі на мяне сьведкі няправедныя: чаго я 
ня ведаю, — выпытваюць у мяне; плацяць мне злом за дабро, 
сіроцтвам душы маёй. А як былі хварэлі яны, я апранаўся ў 
вярэту, душу маю таміў пастом, і малітва мая вярталася ў нетру 
маю. Я рабіў, быццам сябру, як брату майму; я хадзіў смутны, 
панурыўшы голаў, як бы аплакваючы маці. А калі я спатыкаўся, 
яны радаваліся і зьбіраліся; зьбіраліся агуднікі супроць мяне, ня 
ведаю завошта, ганілі мяне, і не пераставалі; з крывадушнымі 
пакепнікамі скрыгаталі на мяне зубамі сваімі.  Госпадзе! ці доўга 
будзеш глядзець на гэта? Адвядзі душу маю ад злачынстваў іхніх, 
ад ільвоў — самотную душу маю! Я праслаўлю Цябе на сходзе 
вялікім, сярод процьмы народу ўсхвалю Цябе, каб не збыткавалі 
зь мяне тыя, што ваявалі супроць мяне несправядліва, і не 
перамігваліся вачыма тыя, што ненавідзяць мяне бязьвіннага; бо 
не за мір прамаўляюць яны, а супроць мірных на землях плятуць 
аблудныя намыслы; разьзьяўляюць на мяне вусны свае; кажуць: 
“добра! добра! бачыла наша вока”. Ты бачыў, Госпадзе, не 
змаўчы; Госпадзе! не аддаляйся ад мяне. Устань, прачніся на суд 
мой, на цяжбіну маю, Божа мой і Госпадзе мой! Судзі мяне па 
праўдзе Тваёй, Госпадзе, Божа мой, і хай ня радуюцца яны празь 

мяне; хай ня кажуць у сэрцы сваім: “добра! добра!, нам да душы!” 
Хай ня кажуць: “мы праглынулі яго”. Няхай пасаромяцца і 
паганьбуюцца ўсе, хто радуецца зь няшчасьця майго; хай 
убяруцца ў сорам і ганьбу, хай фанабэрацца над мною. Няхай 
радуюцца і весяляцца, хто маёй слушнасьці прагне, і няхай 
кажуць заўсёды: “хай праславіцца Гасподзь, Які зычыць міру 
рабу Свайму!” І язык мой будзе абвяшчаць Тваю праўду і хвалу 
Табе дзень у дзень.  

Дыякан: Госпаду памолімся. 
Людзі: Госпадзі, памілуй. 
Сьвятар чытае малітву над зброяй: Госпадзі Божа наш, 

Божа сілаў, дужы ў моцнасьці, й непераможны ў змаганьнях, 
юнаку Твайму Давыду ў старажытнасьці падаўшы прыцудоўную 
моц дзеля перамогі над благім ганбіцелям Галіяфам, Ты й сёньня 
добразычліва прымі пакорлівыя маленьня нашы: на гэтую зброю 
ваяроў беларускіх Твае нябеснае дабраслаўленьня пашлі й рабам 
тваім, абаронцам зямлі Беларускай, яе насіць дзеля абароны 
Царквы Тваёй, богазахаванай краіны нашай Беларусі, абароны 
беларускіх дзяцей, старых, нямоглых і жанчын. Зрабі так, каб 
дзеля ўсялякага ворага зямлі беларускай і народу яе, зьяўлялася 
зброя гэтая жахлівай і страшнай, й заўсёды непераможнай у 
славу Тваю. Бо Ты ёсьць моц й сьцьвержаньне наша й Табе славу 
ўздымаем, Айцу, й Сыну, й Сьвятому Духу, цяпер й заўсeды, і на 
вякі вякоў. 

Людзі: Амін. 
Пасьля гэтага сьвятар тройчы акрапляе зброю асьвячонай 

вадой і прамаўляе: 
Сьвятар: Дабраслаўленьня Бога ў Тройцы сьвятой 

услаўленага, Айца, й Сына, й Сьвятога Духа, акрапленьням 
гэтай асьвячонай вады, ды сыдзе і перабывае на гэтай зброі 
беларускай, і на носячых яе беларускіх абаронцах праўды 
Хрыстовай. Амін. 
Пасьля гэтага асьвячонай вадой акрапляе ваяроў і прамаўляе 
Сьвятар: Мужнасьцю ды ўмацуюцца сэрцы вашы, й 

перамагайце ўсіх ворагаў сьвятой зямлі Беларускай і народу 
яе, спадзяваньне ўскладаючы заўсёды на Госпада. 
Пасьля гэтага ўсе цалуюць сьвяты крыж, робіцца звычайны 

водпуск дня. 

ЧЫН ДАБРАСЛАЎЛЕНЬНЯ ЗАСНАВАНЬНЯ 
ДОМУ 

Пачатак звычайны, б. 3 
Псальма 69 

Пасьпяшайся, Божа, вызваль мяне, пасьпяшайся, Госпадзе, 
на дапамогу мне. Хай пасаромяцца і хай паганьбаваныя 
будуць усе, што шукаюць загубы душы маёй! Няхай 
адхіснуцца і абсьмяяныя будуць тыя, што зычаць мне ліха! 
Няхай адхіснуцца за паганьбаваньне мяне і тыя, што кажуць 
мне: “добра! добра!”. Няхай радуюцца і весяляцца Табою ўсе, 
што Цябе шукаюць, і хто любіць збавеньне Тваё, хай кажуць 
заўсёды: вялікі Гасподзь! А я гаротны і ўбогі: Божа, 
пасьпяшайся да мяне! Ты — дапамога мая і Збаўца мой; 
Госпадзе! не спазьніся.  

Трапар, тон 2: Творца і Стваральнік усяго, Божа, Тваім 
дабраслаўленьням да посьпеху скіруй справу рук нашых, 
якую мы пачынаем у славу Табе, і Тваёй сілай давядзі яе 
хутка да канца, бо Ты адзіны ўсямагутны і чалавекалюбца. 

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Багародзічны: Абарона хрысьціянаў годная, Хадатайніца 
прад Творцай нязьменная, не пагрэбуй маленьням грэшнікаў, 
але пасьпяшайся, як добрая, нам на дапамогу, якія праўдзіва 
клічуць Табе: Пасьпяшайся на малітву, і пачуй маленьня, бо Ты 
заўсёды абараняеш, Багародзіца, тых, хто годна шануе Цябе. 

Дыякан: Госпаду памолімся. 
Людзі: Госпадзі, памілуй. 
Сьвятар (малітва): Бог Усётрымаючы, Ты нябёсы 

стварыў словам, за зямлю заснаваў на цьвярдыні яе, 
Стваральнік і Творца ўсяго, — паглядзі на слугаў Тваіх (імя 
гаспадароў будучага дому)18, якія жадаюць ўладай моцы 
Тваёй пабудаваць дом гэты як жытло (ці якісь іншы намер). 

Моцна пастаў яго на цьвёрдым камяні, і засноўвай яго 

                                                 
18 У некаторых выпадках магчыма не казаць. 

згодна Твайго Боскага Евангельскага Слова, што яму не 
здолее пашкодзіць ні вецер, ні вада, ні напады ворага бачнага 
і нябачнага. І падай ім міласэрнасьць дасягнуць добрага канца 
будаўніцтва, і вызвалі тых, якія будуць у ім жыць (працаваць, 
вучыцца, лекавацца), ад усялякіх нападаў злога. 

Бо Твая ўлада, і Твае Ўладарства, і моц, і слава, Айца, і 
сына, і Сьвятога Духа, цяпер і заўсёды, і на вякі вякоў. 

Людзі: Амін. 
Калі будынак будзе цагляны (камяны), тады сьвятар бярэ тры 

цагліны, і стаўшы над ровам, прамаўляе: 
Засноўваецца будынак гэты, у імя Айца. 
Зрабіўшы цаглінай крыж кладзе (кідае) яе ў цэмэнт, што ўжо 

наліты будаўнікамі. Бярэ другую цагліну і мовіць: 
І Сына. 
Робіць таксама, як і з першай. Бярэ трэцьцю і мовіць 
І Сьвятога Духа. Амін. 
Тройчы акрапляе асьвячонай вадой і мовіць: 
У імя Айца, і Сына, і Сьвятога Духа. Амін. 
Калі дом будзе драўляны, сьвятар бярэ сякеру і тройчы ўдарае 

ёй у браўно, што першае кладзецца ў падмурак альбо сьцяну дому і 
мовіць: 

Засноўваецца дом гэты, у імя Айца, і Сына, і Сьвятога 
Духа. Амін. 
Акрапляе тры разы асьвячонай вадой падмурак, дрэва і ўсіх 

прысутных і мовіць: 
У імя Айца, і Сына, і Сьвятога Духа. Амін. 
Звычайны водпуск і цалаваньня годнага крыжа ўсімі 

прысутнымі. 
 

 

ЧЫН ДАБРАСЛАЎЛЕНЬНЯ НОВАГА ДОМУ 
На кожнае сьцяне дома малюецца выява крыжа. На стале, 

накрытым чыстым абрусам ставіцца крыж, запалёныя сьвечкі, 
асьвячоная вада і ялей. Сьвятар, у эпітрахілі і філёне, стаіць 
тварам на ўсход і пачынае. 

Пачатак звычайны, б. 3 
Псальма 90 

Хто жыве пад аслонаю Ўсявышняга, той пакоіцца ў засені 
ўсемагутнага, кажа Госпаду: прыстанішча мне і Заступніку мой, 
Божа мой, на Цябе спадзяюся! Ён цябе вызваліць зь сетак лаўца, 
ад пагібельнай пошасьці; пер'ем Сваім Ён цябе ўзасьціць, і пад 
крыльлем ягоным убясьпечышся; шчыт і аслона — ісьціна 
Ягоная. Не збаішся страху начнога, ні стралы, што ўдзень 
пралятае, ні пошасьці, што ў цемры ходзіць, ані пошасьці, што 
нішчыць апоўдні. Упадзе тысяча побач з табою, і дзесяць тысяч 
праваруч ад цябе; але да цябе не наблізіцца: толькі глядзецьмеш 
вачыма тваімі і ўбачыш помсту бязбожнікам. Бо сказаў Ты: 
Гасподзь — надзея мая; Усявышняга выбраў ты прыстанішчам 
тваім; ліха цябе не спаткае, і пошасьць жытла твайго не 
зачэпіць; бо анёлам Сваім наказвае пра цябе — ахоўваць цябе на 
ўсіх дарогах тваіх, і на руках цябе панясуць, каб не спатыкнуўся 
ты аб камень нагою тваёю; на асьпіда і васіліска наступіш і 
патопчаш ільва і дракона. “За тое, што ён палюбіў Мяне, уратую 
яго; абараню яго, бо ён спазнаў імя Маё. Пакліча Мяне і пачую 
яго: зь ім Я ў жалобе, вызвалю яго, і праслаўлю яго; даўжынёю 
дзён напоўню яго, і пакажу яму выратаваньне Маё”.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Псальма 126 

Калі Гасподзь ня збудуе дома, марна працуюць будаўнікі яго; 
калі Гасподзь не ахавае горада, марна чувае варта. Дарэмна вы 
рана ўстаяце, позна праседжваеце, ясьце хлеб журботы, тым 
часам як любаснаму Свайму Ён дае сон. Вось спадчына ад 
Госпада: дзеці; узнагарода Ягоная — плод ад улоньня. Што 

стрэлы ў руках у дужага, тое сыны маладыя. Дабраслаўлёны 
чалавек, які напоўніў імі калчан свой! Не застануцца яны ў 
сораме, калі гаварыцьмуць зь ворагамі ў браме.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Псальма 127 

Дабрашчасны кожны, хто баіцца Госпада, хто ходзіць 
шляхамі ягонымі! Ты будзеш есьці ад працы рук тваіх; 
дабрашчасны ты, і добра табе! Жонка твая, як лаза плодная, у 
доме тваім; сыны твае, як аліўнае гольле, вакол трапезы 
тваёй: так мілаславіцца чалавек, які баіцца Госпада! 
Дабраславіць Цябе Гасподзь зь Сіёна, і ўбачыш бясьпеку 
Ерусаліма ва ўсе дні жыцьця твайго. Убачыш сыноў у сыноў 
тваіх. Мір на Ізраіля!  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Псальма 132 

Як добра і як прыемна жыць разам з братамі!  
Гэта — як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і 
на вякі вякоў. Амін. 

Алілуя, алілуя, алілуя, слава Табе, Божа. 
Трапар, тон 8: Так, як дзеля Закхеявага дому Твой ўваход, 

Хрыстос, быў выратаваньнем, так і цяпер ўваходам сьвятароў 
Тваіх і зь імі сьвятых Тваіх анёлаў мір Твой падай гэтаму 
дому, і міласьціва дабраславі яго, выратоўваючы і 
адукоўваючы ўсіх, хто пажадае жыць у ім. 

Дыякан: Госпаду памолімся. 
Людзі: Госпадзі, памілуй. 
Сьвятар (малітва):  Гасподзь Ісус Хрыстос, Бог наш, які 

пажадаў увайсьці пад дах Закхея, зрабіўшыся выратаваньнем 
дзеля яго самога і ўсяго ягонага дому, сам і цяпер тых, што 
жадаюць тут жыць і праз нас, нягодных, маленьня і просьбы 
Табе прыносяць, ад усяго злога захавай непашкоджанымі, 
дабраслаўляючы іх і памяшканьня гэтае і захоўваючы ў 
бясьпецы іх жыцьцё, шчодра ўсе Твае даброты падай ім Тваім 
дабраслаўленьням. 

Бо Ты дабраслаўляеш і асьвячаеш усё, і Табе належыць 
усялякая слава, гонар і пакланеньня, зь адвечным Тваім 
Айцом, і ўсясьвятым, добрым і жыватворчым Тваім Духам, 
цяпер і заўсёды, і на вякі вякоў. 

Людзі: Амін. 
Дыякан: Госпаду памолімся. 
Людзі: Госпадзі, памілуй. 
Сьвятар:  Гасподзь Бог наш, што ў вышынях жывеш і на 

ўсіх глядзіш, Ты дабраславіў дом Лавана ў прыходзе Якава і 
дом Пянцефрыя прыходам Іосіфа, дабраславіў дом Авядара 
праз ўваход ківота, і ўвасабленьня Хрыста Твайго 
выратаваньнем зрабілася дзеля Закхеявага дому — сам 
дабраславі і гэты дом, і тых, якія жыць у ім жадаюць, страхам 
Тваім агарадзі, і непашкоджаным ворагамі захавай, і 
дабраславеньне Твае зь вышыні жытла Твайго ім пашлі, і 
дабраславі і прымнож ўсе даброты дома гэтага. 

Бо Твае ёсьць мілаваць і выратоўваць нас, Бог наш, і Табе 
славу аддаем, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
У гэтым месцы сьвятар дабраслаўляе ялей (калі няма 

дабраслаўлёнага на ўсяночнай), робячы над ім тройчы выяву 
крыжа і мовячы: 

У імя Айца, і Сына, і Сьвятога Духа. Амін. 
Чытае над ялеям малітву: 
Гасподзь Бог наш, паглядзі цяпер міласьціва на малітву 

маю, пакорнага і нягоднага слугу Твайго, і пашлі дабрыню 
ўсясьвятога Духа на ялей гэты, і асьвяці яго, каб ён быў дзеля 
асьвячэньня гэтага месца і на ім пабудаваным доме, і ўсім, 



 187 

што яго ўжываюць, і дзеля выгнаньня ўсяго злога і д’ябльскіх 
нападаў. 

Бо Ты дабраслаўляеш і асьвячаеш усё, Хрыстос Бог наш, і 
Табе славу аддаем, зь айцом і Сьвятым Духам, цяпер і 
заўсёды, і на вякі вякоў. 

Людзі: Амін. 
Пасьля гэтага сьвятар тройчы акрапляе асьвячонай вадой ўсе 

сьцены дома. Калі асьвячаецца будынак цалкам — зьнешнія і 
ўнутрашнія. Калі кватэра — толькі ўнутрашнія ў кожным пакоі, 
мовячы: 

У імя Айца, і сына, і Сьвятога Духа. Амін. 
Гэтым акрапленьням асьвячонай вады хай падасьць  

Гасподзь гэтаму дому і ўсяму, што ў ім знаходзіцца, свае 
дабраслаўленьня і спакойнае знаходжаньне. 

Дабраслаўленьня ўсямагутнага Бога, Айца і Сына і 
Сьвятога Духа, хай сыдзе на гэтае месца і перабывае заўсёды. 
Амін. 
Потым сьвятар бярэ асьвячоны ялей і памазвае ім сьцены дому, 

дзе ёсьць выява крыжа. Пачынае ад усходняга боку, потым 
заходняга, паўночны і паўднёвы, мовячы пры кожным памазаньні: 

У імя Айца і Сына і Сьвятога Духа. Амін. 
Пасьля памазаньня ялей з кожнае сьцяны абціраецца. Прад 

выявамі крыжа на кожнай сьцяне запальваюць сьвечку. У гэты час 
сьпяваецца Вершыра, тон 5: 

Дабраславі, Госпадзі, дом гэты і напоўні яго Тваімі 
зямнымі дабротамі, і тых, што набожна ў ім жыць жадаюць, 
захавай ад ўсяго злога, і падай ім ўсялякі дастатак нябеснага і 
зямнога Твайго дабраслаўленьня, і як шчодры памілуй па 
вялікай міласьці Тваёй. 

Сьвятар: Каб зрабіліся мы годнымі слухаць сьвятое 
Эвангельля, Госпада Бога молім. 

Людзі: Госпадзі, памілуй. (3) 
Сьвятар: Мудрасьць, устанце, будзем слухаць сьвятое 

Эвангельля. Мір усім. 
Людзі: І твайму духу. 
Сьвятар: Ад Лукаша сьвятога Эвангельля чытаньня.  

Людзі: Слава Табе, Госпадзі, слава Табе. 
Сьвятар: Слухаем уважна. 
Чытаньня Эвангельля ад Лукаша, пач. 94 (Лк. 19:1—10) 
Людзі: Слава Табе, Госпадзі, слава Табе. 

Псальма 100 
Пра міласьць і суд буду сьпяваць: Табе, Госпадзе, буду 

сьпяваць. Думаць буду пра шлях беззаганны: калі прыйдзеш Ты 
да мяне? Буду хадзіць у беззаганнасьці сэрца майго сярод дома 
майго. Не пакладу перад вачыма маімі непатрэбнае рэчы; дзею 
злачынную я ненавіджу; ня прыстане яна да мяне. Сэрца 
разбэшчанае будзе далёка ад мяне, ліхога я ведаць ня буду. Таго, 
хто таемна паклёпнічае на блізкага свайго, праганю; ганарыстага 
вачамі і пагардлівага сэрцам не патрываю. Вочы мае — на 
верных зямлі, каб яны заставаліся пры мне; хто ходзіць дарогаю 
беззаганнасьці, той будзе служыць мне. Ня жыцьме ў доме маім 
той, хто ўчыняе падступна; і хто няпраўду гаворыць, ня стане 
перад вачыма маімі. зь самае раніцы буду зьнішчаць усіх 
бязбожных зямлі, каб выкарчаваць з горада Гасподняга ўсіх, хто 
злачынства ўчыняе.  
Калі ёсьць звычай, пад час чытаньня псальмы сьвятар кадзіць 

увесь дом. 
Сьвятар: Памілуй нас, Божа, па вялікай міласьць Тваёй, 

молімся Табе, выслухай і памілуй. 
Людзі: Госпадзі, памілуй. (3) 
Сьвятар: Яшчэ молімся, каб  Гасподзь Бог наш паслаў свае 

дабраслаўленьня на слугу Свайго (імя) і дом гэты, і ўсіх, што 
жадаюць набожна ў ім жыць, і паслаў ім свайго міласьцівага 
анёла, які б захоўваў іх і ад усялякага зла абараняў ды адукоўваў 
у набожнасьці і выкананьні сьвятых Хрыстовых запаветаў; каб 
захаваліся яны ад голаду, гібелі, землятрусу, патопу, граду, 
вагню, мяча, нападу чужынцаў і ўсялякай сьмерцяносьбітнай 
брані, і каб падаравана ім было здароўя зь даўгагодзьдзям, 
абарону і ўсім забесьпячэньне. Прамовім усе: Госпадзі, 
выслухай і памілуй. 

Людзі: Госпадзі, памілуй. (3) 



 189 

Сьвятар: Яшчэ молімся за ўсіх братоў нашых і за ўсіх 
праваслаўных хрысьціянаў. 

Людзі: Госпадзі, памілуй. (3) 
Сьвятар: Выслухай нас Божа, Збаўца наш, спадзяваньня 

ўсіх канцоў зямлі і тых, што на моры далёка, і, Міласьцівы, 
міласьцівым будзь, Уладар, да грахоў нашых і памілуй нас. 

Бо Ты міласьцівы і чалавекалюбца Бог ёсьць, і Табе славу 
узьносім, Айцу, і Сыну, і Сьвятому Духу, цяпер і заўсёды, і на 
вякі вякоў. 

Людзі: Амін. 
Водпуск: 

У нядзелю: Уваскросшы зь мёртвых,: 
У іншыя дні: Хрыстос, праўдзівы Бог наш: малітвамі 

ўсячыстай Сваёй Маці, сьвятых слаўных і ўсяхвальных 
апосталаў, сьвятога айца нашага Мікалая Мір—Лікійскага; 
сьвятых слаўных і роўных апосталам настаўнікам славянскіх 
Кірылы і Мяфодзія; між сьвятымі айца нашага Кірылы 
Тураўскага; сьвятой маці нашае Еўфрасіньні Полацкай, 
асьветніцы Беларусі і ўсіх сьвятых заступнікаў беларускага 
народу; сьвятых і дабраверных Якіма і Ганны і ўсіх сьвятых, 
хай памілуе нас і збавіць нас, бо Ён добры і Чалавекалюбца. 

Людзі: Амін.  
Услаўленьня (шматгодзьдзя) гаспадарам дому19:  
Гаспадарам дому гэтага (імя), іх бацькам і мацярам, і ўсім іх 

дзецям ды ўсім прысутным, падай Госпадзі, шчаслівае і мірнае 
жыцьцё, здароўя і выратаваньня, а ў працы добрыя посьпехі, і 
захавай іх на шматлікія гады! 

 

                                                 
19 Тэкст услаўленьня можа зьмяняцца ў залежнасьці ад абставінаў. 

ЧЫН АСЬВЯЧЭНЬНЯ НОВАГА КАЛОДЗЕЗЯ  
АЛЬБО КРЫНІЦЫ 

Сьвятар, узяўшы асьвячоную ваду і крапіла, ідзе да калодзезя 
альбо крыніцы. Прыйдучы, запальвае над калодзезям альбо 
крыніцай тры сьвечкі і, апрануўшы на сябе эпітрахіль, становіцца 
тварам на ўсход. 

Пачатак звычайны б. 3 

Псальма 28 
Аддайце Госпаду, сыны Божыя, аддайце Госпаду славу і 

чту, аддайце Госпаду славу імя Ягонага; пакланецеся Госпаду 
ў пышнай сьвятасьці Ягонай. Голас Гасподні над водамі, Бог 
славы загрымеў, Гасподзь над вялікімі водамі. Голас Гасподні 
моцны; голас Гасподні велічны. Голас Гасподні ламае кедры; 
Гасподзь ламае кедры Ліванскія і прымушае іх скакаць, як 
цялят, Ліван і Сірыён – як маладога аднарога. Голас Гасподні 
выкрасае полымя вогненнае. Голас Гасподні трасе пустыню; 
трасе Гасподзь пустыню Кадэс. Голас Гасподні прымушае 
касуль каціцца, і агаляе лясы; і ў храме Ягоным абвяшчае пра 
славу Ягоную. Гасподзь сядзеў над патопам, і сядзецьме 
Гасподзь царом вечна. Гасподзь дасьць сілу народу Свайму; 
Гасподзь дабраславіць народ Свой мірам.  

Дыякан: Госпаду памолімся. 
Людзі: Госпадзі, памілуй. 
Сьвятар (малітва): Стваральнік і Творца ўсяго, у пачатку 

стварыўшы нябёсы, зямлю і ваду, над якімі лятаў Дух Боскі! 
Ты словам Сваім сабраў воды паднябесныя у адно ёмішча, 
паслаў крыніцы ў даліны, правёў воды паміж гарамі, 
напаіўшыя ўсіх зьвяроў палявых. Ты пры Майсеі ў пустэльні, 
праз дрэва, зрабіў горкія воды салодкімі. Ты разьбіў камень, 
падаў зь яго ваду і напаіў ёй Свой патрабуючы народ. Ты пры 
прароку Ялісеі, праз соль, зрабіў шкодную ваду карыснай, 
таму мы пакорліва молімся Табе: Ты і цяпер, як Міласэрны і 
Чалавекалюбца, міласьціва прымі малітву нас, нягодных слуг 
Тваіх, і пашлі нябеснае дабраслаўленьне на гэтую ваду, што 
находзіцца ў гэтым калодзезі (у гэтай крыніцы), і Тваёй 

Боскай сілай і ўсемагутнаю рукой удалі ад яе ўсялякую 
варожую сілу і дзеі злога, зьнішч у ёй ўсялякую гаркату, 
салёнасьць, і шкоднасьць. Зрабі яе прыемнай і здаровай, 
дабраславіўшы і асьвяціўшы яе, а ўсім, хто бярэ, ужывае і 
мыецца ёй, падай здароўе, пазбаўленьне ад усялякага запалу і 
немачы, вылячэньне ад усялякай хваробы ў славу Тваю, 
Адзінага Бога, Услаўляемага ў Тройцы. Бо Ты Бог – усё 
дабраслаўляючы і асьвячаючы і Табе славу аддаем, Айцу, і 
Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Узяўшы асьвячоную ваду, сьвятар тройчы крыжавобразна 

ўлівае яе ў калодзеж альбо крыніцу, кожны раз прамаўляючы: 
Сьвятар: Дабраслаўляецца і асьвячаецца гэты калодзезь 

(гэтая крыніца) і зьмешчаная ў ім вада, дабрынёй Сьвятога 
Духа і ўліваньнем гэтай асьвячонай вады, у імя Айца, і Сына, 
і Сьвятога Духа. Амін. 

Водпуск дня 

 
 

ЧЫН ДАБРАСЛАЎЛЕНЬНЯ ГУМНА  
АЛЬБО ЖЫТНІЦЫ. 

Пачатак звычайны б. 3 
Сьвятар (малітва):  Гасподзь Бог наш, крыніца дабрыні, 

загадаўшы зямлі вырасьціць плод, дзеля дабрадатнасьці Тваёй 
і дабрыні, дабраславі і памнож гэта гумно (альбо гэтую 
жытніцу), таксама і плоданашэньні слуг Тваіх. Напоўні 
скарбніцы іх ўсялякімі добрымі пладамі, пшаніцай, віном і 
алеем. Захавай ад усялякага зла і спакусы іх і ўсіх жывучых зь 
імі, адукуй іх у пазнаньні Тваім. Каб добрадагадзіўшымі Табе 
былі заўсёды і зрабіліся годнымі вечных дабротаў Тваіх. Ды 
дабраславіцца імя Твае ўсясьвятое, Айца, і Сына, і Сьвятога 
Духа, цяпер і заўсёды, і на вякі вякоў. 

Людзі: Амін. 
Сьвятар бярэ асьвячоную ваду і тройчы крапіць гумно альбо 

жытніцу зь словамі: 
Сьвятар: Дабраслаўляецца гумно гэтае (альбо жытніца 

гэтая) акрапленьнем гэтай сьвятой вады, у імя Айца, і Сына, і 
Сьвятога Духа. Амін. 

Водпуск дня. 

 
 



ЧЫН ДАБРАСЛАЎЛЕНЬНЯ ПЧОЛ 
Пачатак звычайны б. 3 
У часе чытаньня псальмаў, сьвятар, ціха прамаўляючы 50 

псальму, крапіць асьвячонай вадой пасеку. 
Псальма 50 

Зьлітуйся, Божа, зь мяне ў вялікай ласцы Тваёй, і ў мностве 
шчадротаў Тваіх загладзь беззаконьні мае! Адмый мяне 
шматкроць ад беззаконьня майго, і ад грэху майго ачысьці мяне: 
бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое 
ўчыніў: таму справядлівы Ты будзеш у прысудзе Тваім, і чысты ў 
судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне 
тайную мудрасьць. Акрапі мяне ісопам, і ачышчуся: абмый мяне, 
і бялей за сьнег адбялюся. Дай мне ўцеху пачуць і радасьць, і 
ўзрадуюцца косьці, Табою паламаныя. Адвярні аблічча Тваё ад 
грахоў маіх і загладзь усе беззаконьні мае. Чыстае сэрца ўмацуй 
ува мне, Божа, і дух справядлівы аднаві ўва мне. Не адкінь мяне 
ад аблічча Твайго і Духа Твайго Сьвятога не адбірай у мяне. 
Вярні мне радасьць збавеньня Твайго, і Духам Уладным мяне 
падтрымай. Я навучу беззаконцаў дарогам Тваім, і бязбожныя да 
Цябе навернуцца. Вызваль мяне ад крывавасьці, Божа, Божа 
ратунку майго; і язык мой уславіць праўду Тваю. Госпадзе! 
адкрый вусны мае, і вусны мае прагалосяць славу Табе: бо калі б 
ахвяры Ты пажадаў, я даў бы яе; цэласпаленьне Табе не 
падабаецца. Ахвяра Богу – дух упакораны; сэрца ўпакоранае і 
зьміранае Бог ня зьнішчае. Ушчасьліві, Госпадзе, добрай воляй 
Тваёю Сіён, і хай паўстануць муры Ерусалімскія. Тады 
ўпадабаеш Ты ахвяру праўды, прынашэньні і цэласпаленьні; тады 
пакладуць на алтар Твой цялят.  

Псальма 84 
Госпадзе! Ты ўмілажаліўся зь зямлі Тваёй, вярнуў палон 

Якаваў; беззаконьне народу Твайго дараваў, усе грахі ягоныя 
пакрыў, гнеў Твой увесь суняў, адвярнуў лютасьць гневу Твайго. 
Узнаві нас, Божа ратунку нашага, і спыні абуранасьць Тваю намі. 
Няўжо вечна будзеш гневацца на нас, і пашырыш Твой гнеў з 

роду ў род? Няўжо зноў не ажывіш нас, каб народ Твой 
зарадаваўся Табе? Пакажы нам, Госпадзе, ласку Тваю, і даруй 
нам выратаваньне Тваё. Паслухаю, што скажа Гасподзь Бог. Ён 
скажа мір народу Свайму і выбранцам Сваім; і няхай не ўпадуць 
яны зноў у неразважлівасьць. Сапраўды, выратаваньне Ягонае 
блізкае тым, хто баіцца Яго, каб слава Ягоная жыла ў нашай 
зямлі. Вернасьць і мілата сустрэнуцца, справядлівасьць і мір 
пацалуюцца; зь зямлі вернасьць вырасьце, а справядлівасьць 
прыхіліцца зь неба; і Гасподзь дабрадзенства ўдзеліць, і ўродзіць 
зямля наша плод свой; прад Ім справядлівасьць пойдзе, і дарогу 
нам вызначыць крокам Ягоным.  

Псальма 122 
Я ўздымаю вочы мае да Цябе, Хто жыве ў нябёсах! Вось, як 

вочы рабоў глядзяць на руку іхніх паноў, як вочы рабыні на 
руку іхняе гаспадыні, так нашыя вочы да Госпада, Бога нашага, 
пакуль Ён зьлітуецца зь нас. Зьлітуйся зь нас, Госпадзе, 
зьлітуйся зь нас; бо даволі мы сытыя пагардай. Даволі насычана 
душа нашая зьдзекамі ганарліўцаў і пагардай пыхлівых.  

Дыякан: Госпаду памолімся. 
Чытальнік: Госпадзі, памілуй. 
Сьвятар (малітва): Стваральнік усіх Божа, насеньня  

дабраслаўляючы і памнажаючы, і прыдатным дзеля нашага 
ўжываньня добрапатрэбна робячы. Малітвамі Папярэдніка і 
Хрысьціцеля Яна, да малітваў міласьціва прыслухайся, пчол 
гэтых дабраславі і асьвяці праз Свае міласэрнае 
дабраваленьне. Каб свае плады багатыя прыносілі, у 
ахвяраваньне храму Твайму і сьвятых алтароў Тваіх ва 
ўпрыгожаньне і прыгажосьць, каб і дзеля нашага ўжываньня 
былі яны, у Хрысьце Ісусе, Госпадзе нашым, яму ж належыць 
пашана, гонар і слава ва ўсе стагодзьдзі. Амін. 

Дыякан: Госпаду памолімся. 
Чытальнік: Госпадзі, памілуй. 
Сьвятар: Божа, ведаючы як бязмоўным жывёлам добрае 

рабіць і людзям у працы іх дабраваліць і невымоўнай 
міласэрнасьцю Тваёй саміх пчол плады і справы да патрэб 
нашых ужываць навучыўшы, пакорліва молімся велічы Тваёй: 

Пчол гэтых дабраславіць дабравалі, да прыбытку роду 
чалавечаму памнож, сілкуючы і ахоўваючы іх. Бо толькі на 
волю Тваю і безмежные шчадроты Твае спадзяемся, у 
захаваньні гэтых пчол працуючы, працы сваёй добрыя і багатыя 
плады будзем годныя атрымаць, і нябесным дабраслаўленьнем 
напоўніцца ў Хрысьце Ісусе Госпадзе нашым, яму ж належыць 
пашана, гонар і слава ва ўсе стагодзьдзі. Амін. 
Сьвятар зноў крапіць пасеку, і чытае:  

Эвангельля ад Лукаша, пач. 114: 
У той час, Калі яны казалі пра гэта, Сам Ісус стаў сярод іх і 

сказаў ім: мір вам. Яны, сумеўшыся і спалохаўшыся, падумалі, 
што бачаць духа; але Ён сказаў ім: што бянтэжыцеся, і навошта 
такія думкі ўваходзяць у сэрцы вашыя? Паглядзеце на рукі Мае і 
на ногі Мае; гэта — Я сам; дакранецеся да Мяне і разгледзьце; 
бо дух ня мае плоці і касьцей, як бачыце ў Мяне. І сказаўшы 
гэта, паказаў ім рукі і ногі. А калі яны ад радасьці яшчэ ня 
верылі і дзіваваліся, Ён сказаў ім: ці ёсць у вас тут якая ежа? 
Яны падалі Яму частку печанай рыбы і сотавага мёду. І ўзяўшы, 
еў перад імі. І сказаў ім: вось тое, пра што Я вам казаў, яшчэ калі 
быў зь вамі, што належыць спраўдзіцца ўсяму, напісанаму пра 
Мяне ў законе Майсеевым і ў прароках і ў псальмах. Тады 
адчыніў ім розум на ўразуменьне Пісаньняў  і сказаў ім: так 
напісана, і так належала адпакутаваць Хрысту і ўваскрэснуць зь 
мёртвых на трэйці дзень, і абвешчаным быць у імя Ягонае 
пакаяньню і дараваньню грахоў ува ўсіх народах, пачынаючы зь 
Ерусаліма; а вы сьведкі гэтага; і я пашлю абяцанае Айцом Маім 
на вас; вы ж заставайцеся ў горадзе Ерусаліме, пакуль не 
прасякнецеся сілаю згары. І вывеў іх вонкі з горада да Віфаніі і, 
падняўшы рукі Свае, дабраславіў іх. І калі дабраславіў іх, пачаў 
аддаляцца ад іх і ўзносіцца на неба. Яны пакланіліся яму і 
вярнуліся ў Ерусалім зь вялікаю радасьцю, і былі заўсёды ў 
храме, славячы і дабраслаўляючы Бога. Амін. 

Сьвятар: Гэтымі Эвангельскімі словамі ды ачысьцяцца 
грахі нашы, ды разарвецца і загіне ўсялякае зло, якое ёсьць на 
месцы гэтым. Ды сыдзе на яго дабраслаўленьне ўсямагутнага 
Бога Айца, і Сына, і Сьвятога Духа. Амін. 
Зноў крапіць пасеку і робіць належны водпуск дня.  

ЧЫН ДАБРАСЛАЎЛЕНЬНЯ НОВАГА МЁДУ. 
Пачатак звычайны б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Безмежны ў міласьцях і невымоўны ў 

шчадротах,  Гасподзь Ісус Хрыстос, дзівосны ў славе і 
творачы цуды. Ты дзеяй Сьвятога Духа, у старажытнасьці 
дабраславіўшы Ізраіль і насыціўшы яго мёдам з каменьня, 
Сам і цяпер паглядзі зь вышыні на стварэньне гэтае 
стварэньне Твае і дабраслаўленьнем Тваім нябесным 
дабраславі і асьвяці соты пчол, і іх мёд, і падай яму 
сапраўдную дабрыню, што усіх дасканалей. Каб ўсялякі яго 
смакаваўшы, прымаўшы і ўжываючы набудзе добрае здароўе, 
ежай гэтай насыціцца і напоўніцца ўсялякай дабрыні. Яшчэ 
прысутным тут слугам Тваім падай усялякую дабрыню ад 
шчадротаў Тваіх. І Табе славу аддаем зь адвечным  Тваім 
Айцом, і добрым і жыватворчым Тваім Духам, цяпер і 
заўсёды, і на вякі вякоў. Амін. 
Крапіць мёд асьвячонай вадой тройчы. 
Водпуск дня. 

 
 

 



ЧЫН ДАБРАСЛАЎЛЕНЬНЯ СОЛІ 
Пачатак звычайны б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (малітва):  Гасподзь Бог, Выратавальнік наш, у 

Старым Запавеце ўсялякую ахвяру сольлю саліць загадаўшы, і ў 
Ярыхоні пры прароку Елісею шкодныя воды сольлю зрабіўшы 
карыснымі, Сам і цяпер, Уладыка Ўсясьвяты, па пакорлівым 
малітвам нашым, пашлі нябеснае Твае дабраслаўленьне на 
гэтую соль і дабраславі яе, і ўсіх спажываючых яе напоўні Тваім 
духоўным дабраслаўленьнем, падай здароўе духоўнае і 
цялеснае. Бо Ты ёсьць дабраслаўленьне і асьвячэньне ўсяго, і 
Табе славу аддаем, Айцу, і Сыну, і Сьвятому Духу, цяпер і 
заўсёды, і на вякі вякоў. 
Сьвятар крапіць соль асьвячонаю вадой, прамаўляючы: 
Сьвятар: Дабраслаўляецца гэтая соль акрапленьнем 

сьвятой вады ў імя Айца, і Сына, і Сьвятога Духа, цяпер і 
заўсёды, і на вякі вякоў. Амін. 
Звычайны водпуск дня. 

 

 
 

ЧЫН ДАБРАСЛАЎЛЕНЬНЯ СТАТКУ 
БЫДЛЯЧАГА АЛЬБО АСОБНАГА  

ХАТНЯГА БЫДЛА 
Пачатак звычайны б. 3 

Псальма 8 
Госпадзе Божа наш! якое велічнае імя Тваё па ўсёй зямлі! 

Слава Твая па—над нябёсы! зь вуснаў дзяцей і немаўлятак Ты 
зладзіў хвалу, дзеля ворагаў Тваіх, каб зьнямовіць мсьціўцу і 
ворага. Калі я гляджу на нябёсы Твае, — твор Тваіх рук, на 
месяц і зоркі, якія Ты паставіў, дык што ёсьць чалавек, якога Ты 
памятаеш, і сын чалавечы, якога наведваеш Ты? Нядужа Ты 
зьменшыў яго перад анёламі: славаю, гонарам увянчаў яго;  
паставіў яго ўладаром над творамі рук Тваіх; пад ногі паклаў 
яму ўсё: валоў і авечак усіх, і польных зьвяроў гэтак сама, 
птушак нябесных і рыбін марскіх, усё, што праходзіць марскімі 
шляхамі. Госпадзе Божа наш! Якое велічнае імя Тваё па ўсёй 
зямлі!  

Дыякан: Госпаду памолімся. 
Людзі: Госпадзі, памілуй. 
Сьвятар (малітва): Уладыка Гасподзь,  Божа наш, уладу 

маючы над усялякім стварэньнем, Табе молімся і Цябе 
просім, як дабраславіў і памножыў статак патрыярха Якава, 
так дабраславі і статак гэты (быдла гэтае), што належаць 
слузе Твайму (імя), і памнож, і ўмацуй. Пазбаў яго ад нападаў 
злога, вайны, палону, злога нагавору ворагаў,  паветра 
сьмяротнага, згубнай  хваробы. Абарані яго сьвятымі анёламі 
Тваімі, каб адганялі ад яго ўсялякую немач, усялякаю 
зайздрасьць, чараўніцтва і ўсялякую дзею згубную. 

Бо Твае ёсьць уладарства, і сіла, і слава, Айца, і Сына, і 
Сьвятога Духу, цяпер і заўсёды, і на вякі вякоў. 

Клір: Амін. 
Пасьля крапіць статак асьвячонай вадой, прамаўляючы: 
Сьвятар: Дабраславі, Госпадзі, статак гэты і абарані ад 

усялякага злога нападу бачных і нябачных ворагаў, і ад 
згубнай сьмерці, і ўсялякай хваробы, і ўсялякай дзеі злога. Ды 
памнож статак гэты імям Тваім сьвятым і крапленьнем гэтай 
сьвятой вады здароўе яму падаруй, у імя Айца, і Сына, і 
Сьвятога Духа. Амін. 

Звычайны водпуск дня. 



ЧЫН ДАБРАСЛАЎНЕНЬНЯ ПАЧАТКУ СЯЎБЫ 
Па старажытнай беларускай праваслаўнай традыцыі, 

дабраслаўленьне сяўбы адбываецца пераважна ў нядзелю, пасьля 
ўсяночнай. Сьвятар узяўшы зь сабой асьвячоную ваду і пшаніцу, 
якую дабраслаўляюць на ўсяночнай, крочыць на нівы. На месцы 
асьвячэньня, апрануўшы эпітрахіль, становіцца тварам на ўсход і 
над насеньнем распачынае чын. 

Пачатак звычайны б. 3 
Псальма 64 

  Табе, Божа, належыць хвала на Сіёне, і Табе будзе дадзена 
абяцаньне ў Ерусаліме. Ты чуеш малітву; да Цябе ўсё жывое 
прыходзіць. Учынкі грахоўных адольваюць мяне. Ты 
ачысьціш злачынствы нашыя. Дабрашчасны, каго Ты абраў і 
наблізіў, каб ён жыў у сялібах Тваіх. Насыцімся дабром дома 
Твайго, сьвятога храма Твайго. Страшны ў правасудзьдзі, 
пачуй нас, Божа, Ратаўнік наш, надзея ўсіх канцоў зямлі і 
ўсіх, хто далёка ў моры, Ты, Хто горы паставіў сілаю Сваёю, 
магутнасьцю аперазаны, Хто таймуе гул мораў, плёскат іхніх 
хваляў, і бунт народаў! І забаяцца азнакаў Тваіх жыхары ўсіх 
канцоў зямлі. І ранак і вечар абудзіш на славу Тваю. Ты 
наведваеш сушу і спатольваеш смагу яе, шчодра яе 
ўзбагачаеш: паток Божы поўны вады; Ты яе збожжа гатуеш, 
бо так яе зладзіў; Ты поіш барозны яе, раўняеш камлыгі яе, 
пульхніш яе кроплямі дажджу, дабраслаўляеш расьліннасьць 
яе; вянчаеш лета даброці Тваёй, і сьцежкі Твае кроплямі 
тлушчу цякуць; цякуць на пустэльныя пашы, і пагоркі 
радасьцю апяразваюцца, лугі апранаюцца ў статкі, і даліны 
ўкрываюцца збажыною, гукаюць яны і сьпяваюць.  

Дыякан: Госпаду памолімся. 
Сьвятар (малітва): Госпадзі, Божа наш, ва ўсячыстыя і 

ўсябагатыя далоні Твае, ляжачыя прад вачамі Тваімі насеньня 
ў падарунак прынесьлі, Уладыка, і гэта Табе прапанаваўшы, 
молімся: не дзеля сьмеху ў бяздушных нетрах заключы іх, бо 
не ў першыню глядзім на запавет Тваёй Велічнасьці, што 
загадаў зямлі нараджаць і ўзрасьціць зямлі, і даць насеньня 
сеючым хлеб у ежу. І цяпер молімся Табе, Божа наш, пачуй 

малітвы нашы і адчыні нам скарбніцу Тваю вялікую, і 
добрую, і нябесную, і падай дабраслаўленьне Твае, каб 
падалося нам па праўдзівай Тваёй абяцанцы. І згасі ў нас усё 
зьнішчаючы агонь наш зямны, і ўсялякія пакараньні, 
справядліва пакладзеныя на нас за грахі нашы. І багатую 
Тваю шчодрасьць пашлі ўсім людзям Тваім, дабрынёй і 
чалавекалюбасьцю  Твайго Сына, зь ім жа дабраслаўлёны 
ёсьць, зь усясьвятым і Жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар бярэ дабраслаўлёную пшаніцу, высыпае яе ў насеньне зь 

словамі: 
Сьвятар: Дабраслаў, Госпадзі, вянец лета дабрынёй Тваёй, і 

палі Твае ды насыцяцца, і дабраваленьні памнажаць пшаніцу. 
Пасьля бярэ асьвячоную ваду, крапіць ёй насеньня і прамаўляе: 
Сьвятар: Дабраслаўленьне Твае, Госпадзі, ды сыдзе на 

насеньне гэтае, і ды прарасьце, і ды створыць плады 
шматлікія, у імя Айца, і Сына, і Сьвятога Духа. Амін. 
Потым крапіць і палеткі, у якія кінуць насеньне, прамаўляючы: 
Сьвятар: Наведай, Госпадзі, палеткі гэтыя, і напаі, і 

ўзбагаці: баразёнкі яе завільгатней і памнож жніво яе. Бо Ты 
ёсьць Бог наш, і Табе славу аддаем, Айцу, і Сыну, і Сьвятому 
Духу, цяпер і заўсёды, і на вякі вякоў. Амін. 
У канцы бярэ сьвятар у руку насеньне і кідае яго на ніву тройчы, 

прамаўляючы: 
Сьвятар: У імя Айца, і Сына, і Сьвятога Духа. Амін. 
Потым асьвячонаю вадой20 крапіць нівы, палеткі, сады, 

вінаграднікі ды іншае. 
Водпуск дня. 

 

                                                 
20 У некаторых мясцовасьцях Беларусі ёсьць звычай прад крапленьнем 
раствараць у асьвячонай вадзе асьвячоную соль. 



ЧЫН АСЬВЯЧЭНЬНЯ ДОБРАВОДАРНАЙ 
ТРАВЫ 

Пачатак звычайны б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Гасподзь Бог Усятрымаючы, Сваім 

словам усё стварыўшы і загадаўшы зямлі народжваць усе 
плады, кожны ў свой час, і даваць іх людзям дзеля жыцьця і 
радасьці! Ты Сам, Усядобры Ўладыка, дабраславі і асьвяці 
Тваім Сьвятым духам і гэтае насеньне з рознымі травамі, 
прынесенае ў гэты сьвяты храм, а гэтых слуг Тваіх, што 
прынесьлі і прымаюць гэтыя травы зь насеньнем, ачысьці ад 
усяго злога, а дамы іх напоўні ўсялякім добраводарам. Ды 
паслужаць гэтыя травы і насеньне дзеля дабраслаўленьня 
душаў і целаў усім, зь верай захоўваючых іх і імі каджэньне 
робячым, і ўсім Тваім людзям і быдлу, хатам і ўсім месцам, а 
таксама дзеля захаваньня і вызваленьня ад усіх нападаў 
ворага і дзеля выдаленьня ўсіх зданьняў, нападаючых у дзень 
і ноччу па загаду злога. Ды набудуць сабе абарону дзеля 
душы і цела ўсе прымаючыя гэтыя травы, і Твая таямнічая 
дабрыня ды паслужыць лекарам для нашага выратаваньня. 
Усе ж месцы, дзе дзеля выгнаньня сілы варожай і дзеля 
атрыманьня Твайго дабраслаўленьня будуць пакладзены 
альбо ўжыты гэтыя добраводарныя травы, ды абароніць рука 
Твая дзеля славы Твайго ўсясьвятога, велічнага і годнага 
ўсялякага пакланеньня імя, бо Табе належыць ўся слава, гонар 
і пакланеньне Айцу, і Сыну, і Сьвятому Духу, цяпер і 
заўсёды, і на вякі вякоў. Амін. 
Сьвятар крапіць травы і насеньне асьвячонай вадой зь словамі: 
Сьвятар: Асьвячаюцца добраводарныя травы гэтыя 

крапленьнем сьвятой вады ў імя Айца, і Сына, і Сьвятога 
Духа. Амін. 

Звычайны водпуск дня. 

 

ЧЫН АСЬВЯЧЭНЬНЯ КАЛЯСЬНІЦЫ 
Пачатак звычайны б. 3 

ПСАЛЬМА 90 
Хто жыве пад аслонаю Ўсявышняга, той пакоіцца ў засені 

ўсемагутнага, кажа Госпаду: прыстанішча мне і Заступніку мой, 
Божа мой, на Цябе спадзяюся! Ён цябе вызваліць зь сетак лаўца, 
ад пагібельнай пошасьці; пер'ем Сваім Ён цябе ўзасьціць, і пад 
крыльлем ягоным убясьпечышся; шчыт і аслона — ісьціна 
Ягоная. Не збаішся страху начнога, ні стралы, што ўдзень 
пралятае, ні пошасьці, што ў цемры ходзіць, ані пошасьці, што 
нішчыць апоўдні. Упадзе тысяча побач з табою, і дзесяць тысяч 
праваруч ад цябе; але да цябе не наблізіцца: толькі глядзецьмеш 
вачыма тваімі і ўбачыш помсту бязбожнікам. Бо сказаў Ты: 
Гасподзь — надзея мая; Усявышняга выбраў ты прыстанішчам 
тваім; ліха цябе не спаткае, і пошасьць жытла твайго не 
зачэпіць; бо анёлам Сваім наказвае пра цябе — ахоўваць цябе на 
ўсіх дарогах тваіх, і на руках цябе панясуць, каб не спатыкнуўся 
ты аб камень нагою тваёю; на асьпіда і васіліска наступіш і 
патопчаш ільва і дракона. “За тое, што ён палюбіў Мяне, уратую 
яго; абараню яго, бо ён спазнаў імя Маё. Пакліча Мяне і пачую 
яго: зь ім Я ў жалобе, вызвалю яго, і праслаўлю яго; даўжынёю 
дзён напоўню яго, і пакажу яму выратаваньне Маё”.  

Сьвятар (малітва): Госпадзі, Божа наш, сядзячы на 
хэрувімах і лятаючы на сэрафімах, мудрасьцю ўпрыгожыўшы 
чалавека, і добрым Тваім задумам да дабра скіроўваючы, пашлі 
дабраслаўленьне Твае на калясьніцу гэтую і анёла Твайго да яе 
прыстаў, каб крочачы ў ёй ім ахоўваўся і адукоўваўся, у міры і 
дабрыні шлях свой зьдзясьняючы, Табе славу і ўдзячнасьць 
уносіў, усхваляючы Айца, і Сына, і Сьвятога Духа. Амін. 
Сьвятар крапіць калясьніцу асьвячонай вадой, звонку і 

ўсярэдзіне, прамаўляючы: 
Сьвятар: Дабраслаўляецца і асьвячаецца калясьніца гэтая, 

у імя Айца, і Сына, і Сьвятога Духа. Амін. 
Звычайны водпуск дня. 



МАЛІТВА НА ДАБРАСЛАЎЛЕНЬНЯ І 
АСЬВЯЧЭНЬНЯ ЎСЯЛЯКАЙ РЭЧЫ 

Пачатак звычайны, б. 3 
Дыякан: Госпаду памолімся. 
Людзі: Госпадзі, памілуй. 
Сьвятар (малітва): Творца і будаўнік чалавечага роду, 

падаўца дабрыні духоўнай і вечнага выратаваньня, сам, 
Госпадзі, пашлі Духа Твайго Сьвятога зь вышэйшым 
дабраслаўленьням на гэтую (назва рэчы), каб яна, узброяная 
сілай нябеснай абароны, зьяўлялася дзеля тых, хто пажадае яе 
ўжываць, дапамогай дзеля цялеснага выратаваньня, і абароны, і 
дапамогі. Бо Ты дабраслаўляеш і асьвячаеш усё, і Табе славу 
аддаем, Айцу, і Сыну, і Сьвятому Духу, цяпер і заўсёды, і на вякі 
вякоў. 

Людзі: Амін. 
Сьвятар тройчы акраполяе асьвячонай вадой, мовячы: 
Дабраслаўляецца і асьвячаецца (назва рэчы) акрапленьням 

гэтай асьвячонай вады, у імя Айца, і Сына, і Сьвятога Духа. 
Амін. 

Звычайны водпуск дня 

ЧЫН ЗЬДЗЯСЬНЕНЬНЯ КРЫЖОВАЙ ХАДЫ 
Пасьля Сьвятой Літургіі і пасьля заамбонай малітвы, 

сьвечканосцы і рапіданосцы, якім належыць насіць крыж і 
царкоўныя харугвы, выходзяць зь царквы. За імі крочаць сьпевакі, 
сьпяваючы трапар храма альбо сьвята. Потым – сьвятары і 
дыяканы, нясучыя крыж, Эвангельля і абраз храму альбо сьвята, 
выходзяць зь алтару і абыходзяць царкву тройчы, робячы чатыры 
супынкі: на супраць алтару, прад заходняй брамай, каля паўночнай 
і паўднёвай сьцяны царквы. Тварам заўсёды гледзячы на ўсход. 

На першай супынцы: 
Дыякан (выходзячы да народа): Мудрасьць! Устанем 

набожна! Будзем слухаць сьвятое Эвангельля! 
Сьвятар: Мір усім! 
Хор: І твайму духу. 
Дыякан: Ад Мацея сьвятога Эвангельля чытаньня. 
Людзі: Слава Табе, Госпадзі, слава Табе! 
Дыякан: Будзем уважны! 
Чытаньне Эвангельля ад Мацея, пач. 116. 
Дыякан: Памілуй нас, Божа, па вялікай міласьці Тваёй, 

молімся Табе, пачуй і памілуй. 
Хор: Госпадзі, памілуй. 
Дыякан: Яшчэ молімся аб горадзе (манастыры) гэтым, 

дабрашчасных і заўсёды узгадваемых стваральніках сьвятога 
храма гэтага (альбо: сьвятога манастыра гэтага), і аб усіх 
перш спачылых бацьках і братах (і сёстрах) нашых, тут і 
паўсюль спачываючых, праваслаўных. 

Хор: Госпадзі, памілуй. 
Дыякан: Яшчэ молімся за сьвяцейшага патрыярха нашага 

(імя і тытул), і за прысьвятога мітрапаліта (архіяпіскапа 
альбо япіскапа) нашага (імя), і за ўсіх у Хрысьце братах 
нашых. 

Хор: Госпадзі, памілуй. 
Дыякан: Яшчэ молімся за ўсю брацію і за ўсіх 

праваслаўных хрысьціянах.  
Хор: Госпадзі, памілуй. 
Сьвятар: Бо Ты – міласэрны і чалавекалюбца Бог, і Табе 

славу аддаем, Айцу, і Сыну, і Сьвятому Духу, цяпер і заўсёды, 
і на вякі вякоў. 

Хор: Амін. 
Пасьля сьвятар бярэ асьвячоную ваду і паварочваецца тварам 

на ўсход, трымаючы ў левай руце крыж, а ў правай крапіла. 
Акрапляючы вадой кажа: 

Сьвятар: Выратуй, Божа, людзей Тваіх і дабраславі 
спадчыну Тваю. 

Людзі: Амін. 
Сьвятар павяртаецца на захад і кажа: 
Сьвятар: Выратуй, Божа, сьвяты храм гэты і наведай яго 

міласьцю Тваёй. Амін. 
Сьвятар павяртаецца на поўнач і кажа: 
Сьвятар: Выратуй, Божа, людзей Тваіх і дабраславі 

спадчыну Тваю. 
Сьвятар павяртаецца на поўдзень і кажа: 
Сьвятар: Выратуй, Божа горад гэты (вёску гэтую, сьвяты 

манастыр гэты) і ўсіх жывучых у ім людзей Тваіх, цяпер і 
заўсёды, і на вякі вякоў. Амін. 
Пасьля гэтага хада крочыць далей, сьпяваючы трапар храму 

альбо сьвята, і спыняецца прад заходняй брамай храму. Пасьля 
сканчэньня сьпеву, дыякан прамаўляе: 

На другой супынцы: 
Дыякан (выходзячы да народа): Мудрасьць! Устанем 

набожна! Будзем слухаць сьвятое Эвангельля! 
Сьвятар: Мір усім! 
Хор: І твайму духу. 
Дыякан: Ад Марка сьвятога Эвангельля чытаньня. 
Людзі: Слава Табе, Госпадзі, слава Табе! 
Дыякан: Будзем уважны! 
Чытаньне Эвангельля ад Мар, пач. 70. 
Дыякан: Памілуй нас, Божа, па вялікай міласьці Тваёй, 

молімся Табе, пачуй і памілуй. 
Хор: Госпадзі, памілуй. 
Дыякан: Яшчэ молімся аб горадзе (манастыры) гэтым, 

дабрашчасных і заўсёды узгадваемых стваральніках сьвятога 

храма гэтага (альбо: сьвятога манастыра гэтага), і аб усіх 
перш спачылых бацьках і братах (і сёстрах) нашых, тут і 
паўсюль спачываючых, праваслаўных. 

Хор: Госпадзі, памілуй. 
Дыякан: Яшчэ молімся за сьвяцейшага патрыярха нашага 

(імя і тытул), і за прысьвятога мітрапаліта (архіяпіскапа 
альбо япіскапа) нашага (імя), і за ўсіх у Хрысьце братах 
нашых. 

Хор: Госпадзі, памілуй. 
Дыякан: Яшчэ молімся, каб захавацца гораду гэтаму 

(вёсцы гэтай, манастыру гэтаму) і ўсялякаму гораду і 
краіне: ад голаду, згубнасьці, землятрусу, патопу, вагню, 
мяча, нападу ворагаў і грамадзянскае вайны. Каб міласьцівы і 
добразычлівы быў добры і чалавекалюбца Бог наш і адкінуў 
ўсялякі гнеў, што на нас рушыць, і збавіў нас ад належнага і 
справядлівага Свайго пакараньня, і памілаваў нас. Памілуй 
нас, Божа, па вялікай міласьці Тваёй, молімся Табе, пачуй і 
памілуй. 
Пасьля сьвятар бярэ асьвячоную ваду і паварочваецца тварам 

на ўсход, трымаючы ў левай руце крыж, а ў правай крапіла. 
Акрапляючы вадой кажа: 

Сьвятар: Выратуй, Божа, людзей Тваіх і дабраславі 
спадчыну Тваю. 

Людзі: Амін. 
Сьвятар павяртаецца на захад і кажа: 
Сьвятар: Выратуй, Божа, сьвяты храм гэты і наведай яго 

міласьцю Тваёй. Амін. 
Сьвятар павяртаецца на поўнач і кажа: 
Сьвятар: Выратуй, Божа, людзей Тваіх і дабраславі 

спадчыну Тваю. 
Сьвятар павяртаецца на поўдзень і кажа: 
Сьвятар: Выратуй, Божа горад гэты (вёску гэтую, сьвяты 

манастыр гэты) і ўсіх жывучых у ім людзей Тваіх, цяпер і 
заўсёды, і на вякі вякоў. Амін. 
Пасьля гэтага хада крочыць далей, сьпяваючы трапар храму 

альбо сьвята, і калі спыняецца хада, пасьля сканчэньня сьпеву, 

дыякан прамаўляе: 

На трэцяй супынцы: 
Дыякан (выходзячы да народа): Мудрасьць! Устанем 

набожна! Будзем слухаць сьвятое Эвангельля! 
Сьвятар: Мір усім! 
Хор: І твайму духу. 
Дыякан: Ад Яна сьвятога Эвангельля чытаньня. 
Людзі: Слава Табе, Госпадзі, слава Табе! 
Дыякан: Будзем уважны! 
Чытаньне Эвангельля ад Ян, пач. 14. 
Дыякан: Памілуй нас, Божа, па вялікай міласьці Тваёй, 

молімся Табе, пачуй і памілуй. 
Хор: Госпадзі, памілуй. 
Дыякан: Яшчэ молімся аб горадзе (манастыры) гэтым, 

дабрашчасных і заўсёды узгадваемых стваральніках сьвятога 
храма гэтага (альбо: сьвятога манастыра гэтага), і аб усіх 
перш спачылых бацьках і братах (і сёстрах) нашых, тут і 
паўсюль спачываючых, праваслаўных. 

Хор: Госпадзі, памілуй. 
Дыякан: Яшчэ молімся за сьвяцейшага патрыярха нашага 

(імя), і за прысьвятога мітрапаліта (архіяпіскапа альбо 
япіскапа) нашага (імя), і за ўсіх у Хрысьце братах нашых. 

Хор: Госпадзі, памілуй. 
Дыякан: Яшчэ молімся, каб у горадзе гэтым (вёсцы гэтай, 

манастыры гэтым) у міласьці, жыцьці, здароўі, 
выратаваньні, наведваньні, прабачэньні грахоў і дабротах 
перабываць фундатарам і працаўнікоў сьвятога храму гэтага, і 
ўсім жыхарам (браціі) яго.  

Хор: Госпадзі, памілуй. 
Дыякан: Яшчэ молімся за ўсю брацію манастыра гэтага, і 

за ўсіх прысутных людзей, што чакаюць ад Цябе вялікай і 
багатай міласьці. 

Хор: Госпадзі, памілуй. 
Дыякан: Памілуй нас, Божа, па вялікай міласьці Тваёй, 

молімся Табе, пачуй і памілуй. 

Хор: Госпадзі, памілуй. 
Пасьля сьвятар бярэ асьвячоную ваду і паварочваецца тварам 

на ўсход, трымаючы ў левай руце крыж, а ў правай крапіла. 
Акрапляючы вадой кажа: 

Сьвятар: Выратуй, Божа, людзей Тваіх і дабраславі 
спадчыну Тваю. 

Людзі: Амін. 
Сьвятар павяртаецца на захад і кажа: 
Сьвятар: Выратуй, Божа, сьвяты храм гэты і наведай яго 

міласьцю Тваёй. Амін. 
Сьвятар павяртаецца на поўнач і кажа: 
Сьвятар: Выратуй, Божа, людзей Тваіх і дабраславі 

спадчыну Тваю. 
Сьвятар павяртаецца на поўдзень і кажа: 
Сьвятар: Выратуй, Божа горад гэты (вёску гэтую, сьвяты 

манастыр гэты) і ўсіх жывучых у ім людзей Тваіх, цяпер і 
заўсёды, і на вякі вякоў. Амін. 
Пасьля гэтага хада крочыць далей, сьпяваючы трапар храму 

альбо сьвята, і спыняецца прад паўднёвай брамай храму. Пасьля 
сканчэньня сьпеву, дыякан прамаўляе: 

На чацьвёртай супынцы: 
Дыякан (выходзячы да народа): Мудрасьць! Устанем 

набожна! Будзем слухаць сьвятое Эвангельля! 
Сьвятар: Мір усім! 
Хор: І твайму духу. 
Дыякан: Ад Яна сьвятога Эвангельля чытаньня. 
Людзі: Слава Табе, Госпадзі, слава Табе! 
Дыякан: Будзем уважны! 
Чытаньне Эвангельля ад Ян, пач. 16. 
Дыякан: Памілуй нас, Божа, па вялікай міласьці Тваёй, 

молімся Табе, пачуй і памілуй. 
Хор: Госпадзі, памілуй. (3) 
Дыякан: Яшчэ молімся аб супакоі душаў спачылых слуг 

Боскіх: прабацькоў, бацькоў, мацяроў, сёстраў і братоў 
нашых; сьвятароў, фундатараў, працаўнікоў і заснавальнікаў 
сьвятога храма гэтага; і ўсіх спачылых праваслаўных 

хрысьціян, якія тут і паўсюль ляжаць, каб  Гасподзь прабачыў 
ім усе грахі сьвядомыя і несьвядомыя. 

Хор: Госпадзі, памілуй. (3) 
Дыякан: Каб  Гасподзь Бог супакоіў іх там, дзе 

справядлівыя спакой атрымліваюць. 
Хор: Госпадзі, памілуй. (3) 
Дыякан: Міласьці Боскай, уладарства нябеснага, і 

водпуску грахоў іх у Хрыста, несьмяротнага Ўладара і Бога 
нашага, просім. 

Людзі: Падай, Госпадзі.  
Дыякан: Госпаду памолімся 
Людзі: Госпадзі, памілуй. 
Сьвятар (ціха): Бог духаў і ўсялякага цялеснага 

стварэньня, што зваяваў сьмерць і злога перамог, і падараваў 
сусьвету Твайму жыцьцё, супакой душы спачылых слуг Тваіх  
у месцы сьветлым, месцы радасным, месцы спакойным, дзе 
няма ні болю, ні суму, ні плачу; усялякі грэх, зроблены імі 
словам, учынкам і думкаю, Ты, як добры і чалавекалюбца Бог, 
прабач ім. Бо няма жывога чалавека – і ніколі ня будзе, – які б 
не зграшыў: Ты адзіны без граху, справядлівасьць Твая – 
справядлівасьць на вякі вякоў, і словы Твае – праўда. 

Сьвятар: Бо Ты – уваскрашэньне, жыцьцё і супакой 
спачылых слуг Тваіх, Хрыстос Бог наш, і Табе славу аддаем, 
разам зь адвечным Тваім Айцом, і зь усясьвятым, добрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін.  
Сьвятар: У дабраслаўлёным сьне іх дай, Госпадзі, знайсьці 

вечны супакой душам  памёршых слуг Тваіх і ўчыні ім вечную 
памяць. 

Людзі: Вечная памяць, вечная памяць, вечная памяць. 
Дыякан: Мудрасьць. 
Людзі: Дабраслаў! 
Сьвятар: Гэты дабраслаўлёны Хрыстос Бог наш ва ўсе 

часы, цяпер і заўсёды, і на вякі вякоў. 
Людзі: Амін. Хай будзе дабраслаўлёна імя Госпада ад 

сёньня і да веку. 

